
ᕿᒥᕐᕈᔩᑦ ᑲᑎᒪᔨᖏᓐᓂᒃ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᒃ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 3, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, 

ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᒫᒡᒍᓚ ᓇᑲᓱᒃ, 

ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓂᖅ ᐱᒋᐊᖅᑐᖅ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ, 

ᑐᒃᓯᐊᕐᓂᒃᑯᑦ ᒪᑐᐃᕈᓐᓇᖅᐱᐅᒃ, ᒥᔅᑕ ᕿᔪᒃᑖᖅ. 

 

>>ᑐᒃᓯᐊᖅᑐᑦ  

 

ᐅᖃᖅᑎ: ᐅᓪᓗᒃᑯᑦ. ᑲᑎᒪᒋᐊᕐᓂᐊᓕᖅᑎᓪᓗᑕ 

ᑲᔪᓯᓗᑕ ᓈᓴᐅᑎᓕᖕᒧᑦ 2. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᒥᔅᑐ ᓯᕗᓕᖅᑎ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 396 - 5(2): ᑲᓇᑕᐅᑉ 

ᓯᕗᓕᖅᑎᖏᑦ ᐅᑭᐅᒃᑯᑦ ᑲᑎᒪᓂᖏᑦ 

2019-ᒥ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᐃᒪ ᐱᕕᖃᕐᓂᓐᓂᒃ 

ᐅᖃᐅᓯᖃᕈᒪᕗᖓ ᐃᓚᐅᓂᕆᓚᐅᖅᑕᓐᓂᒃ ᑲᓇᑕᒥ 

ᓯᕗᓕᖅᑏᑦ ᐅᑭᐅᒃᑯᑦ ᑲᑎᒪᓂᖓᓂ 

ᑐᕌᓐᑐᒦᓚᐅᖅᑐᑦ ᑎᓯᐱᕆ 2-ᒥ.  

 

ᐅᖃᖅᑏ, ᑖᒃᑯᐊ ᑲᑎᒪᔨᖏᑦ ᑲᓇᑕᒥᐅᑕᐅᖃᑎᒌᑦ 

ᓴᖅᑭᑕᐅᓚᐅᕐᓂᖏᑦ 2003-13 

ᐊᕕᒃᑐᖅᓯᒪᓂᖏᓐᓂᒃ ᓯᕗᓕᖅᑎᓂᒃ ᐃᓚᐅᓪᓗᑎᒃ 

ᑲᑎᒪᔨᐅᔪᑦ ᓯᕗᓕᖅᑎᖏᑦ 

ᐱᓕᕆᖃᑎᒋᔪᓐᓇᖅᑕᖅᐳᑦ ᖃᓂᒌᒃᑐᒃᑯᑦ. 

ᐊᕕᑦᑐᖅᓯᒪᔪᓪᓗ ᒐᕙᒪᖏᓐᓂᒃ ᐊᒻᒪᓗ 

ᓯᕗᓕᐅᖅᑎᐅᓗᑎᒃ ᐱᒻᒪᕆᐅᔪᓄᑦ ᑲᓇᑕᒥᐅᓄᑦ. 

ᐊᕐᕌᒍ ᒪᕐᕈᐃᖅᑐᒍ ᑲᑎᒪᓪᓗᑕ 

ᐱᕕᖃᕐᕕᒋᑦᑎᐊᖃᑦᑕᕋᑦᑎᒍᑦ ᐃᓱᒫᓘᑎᒋᔭᑦᑎᓐᓂᒃ 

ᑎᒍᒥᐊᖅᑎᐅᔪᓂᒃ ᐊᔾᔨᒌᓂᒃ ᐊᕕᑦᑐᖅᓯᒪᔪᓂᒃ 

ᑲᓇᑕᓕᒫᕐᒥᓗ.  

 

ᐅᖃᖅᑏ, ᐅᑭᐅᖑᓚᐅᖅᑐᖅ ᐅᖃᖃᑎᒌᒍᑕᐅᔪᑦ 

ᑎᓴᒪᓂᒃ ᓯᕗᓪᓕᐅᔾᔨᓯᒪᔪᑦ ᑮᓇᐅᔭᓕᐅᕐᓂᕐᒧᑦ 

ᐊᑭᑦᑐᕋᐅᑎᑦ ᑮᓇᐅᔭᐃᑦ, ᐊᑐᖅᑐᐊᕐᓂᖏᑦ, 

ᐋᓐᓂᐊᖃᕐᓇᖏᑦᑐᒧᑦ, ᐱᖁᑎᕐᔪᐊᓄᑦ ᐊᒻᒪ 

ᐱᒻᒪᕆᐅᓛᖑᔪᖅ ᐅᑭᐅᖅᑕᖅᑐᒥ 

ᓯᕗᓪᓕᐅᔾᔭᐅᓯᒪᔪᖅ. ᐅᖃᖅᑏ, ᑕᐃᒪ 

ᓴᖅᑭᔮᖅᑎᑕᐅᔪᒻᒪᕆᒻᒧᑦ ᐅᑭᐅᖅᑕᖅᑐᖅ 

ᖁᕕᐊᓇᕐᒪᑦ ᖁᕝᕙᖅᑎᑕᐅᓂᖓᓄᑦ ᐊᒻᒪᓗ ᑖᒃᑯᐊ 

ᐱᖓᓱᑦ ᐊᕕᑦᑐᖅᓯᒪᔪᓄᑦ 

ᐱᓕᕆᖃᑎᒌᑦᓯᒪᑦᑎᐊᖃᑦᑕᕐᒪᑕ 

ᐱᔭᕆᐊᖃᖅᑕᑦᑎᓐᓄᑦ.  

 

ᐅᖃᖅᑏ, ᑲᑎᒪᔨ ᐱᕕᖃᕐᕕᒋᑦᑎᐊᕋᒃᑯ 

ᐊᔾᔨᐅᖏᑦᑐᒥᒃ ᓯᕗᓕᖅᑎᐅᖃᑎᒃᑲ 

ᐊᔾᔨᒌᙱᓐᓂᕐᔪᐊᖏᓐᓄᑦ ᓄᓇᕗᑦ ᐊᓯᖏᓪᓗ 

ᐊᕕᑦᑐᖅᓯᒪᔪᑦ. ᐊᔭᐅᖅᑐᕈᑎᒌᓐᓇᕐᓂᐊᖅᐸᕋ 

ᐱᖅᑯᓯᕗᑦ ᔭᐅᕈᑎᒋᓗᒍ ᑲᓇᑕᒥ ᑕᐃᒫᒃ 

ᑲᑎᒪᓂᐅᔪᓂᒃ.  

 

ᐅᖃᖅᑎ, ᑲᓇᑕᐅᑉ ᓯᕗᓕᖅᑎᕐᔪᐊᖓ ᒥᓂᔅᑕᓂᒃ 

ᑲᑎᒪᖁᔨᒻᒪᑦ ᒫᑦᓯ ᐊᑯᓐᓂᖓᓂᒃ, 

ᓯᕗᓪᓕᐅᑎᓚᐅᖅᑕᕗᑦ ᓯᕗᓕᖅᑏᑦ ᑲᑎᒪᓂᖓᑦ 

ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓴᓗᒪᔪᒥᒃ ᐊᒻᒪ 

ᓂᕆᐅᑦᑎᐊᖅᐳᖓ ᐅᖃᐅᑎᓛᕋᒃᑭᑦ ᒪᓕᒐᓕᐅᖅᑏᑦ 

ᐅᐱᕐᖔᖅ ᑲᑎᒪᕐᔪᐊᓕᕈᑦᑕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒥᓂᔅᑐ ᓴᓇᔨᓕᕆᔨᒃᑯᓐᓄᑦ, ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᑉ ᐅᖃᐅᓯᖓ 397 - 5(2): 

ᖁᓪᓕᖅᐹᑦ ᐃᓄᓐᓄᑦ ᐃᖅᑲᓇᐅᔭᕈᑎᒃᓴᓄᑦ 

ᐸᕐᓈᑦ ᐊᕐᕌᒍᒧᑦ 2023 (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ, 

ᐅᖃᖅᑎᑦᓯᔩ, ᑲᖏᖅᖠᓂᕐᒥᐅᑕᐃᑦ. 

ᐅᑉᓗᖃᑦᓯᐊᖁᓇᖅᐳᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓇᖏᖅᓯᕗᖓ 

ᒪᓕᒐᓕᐅᖅᑏᑦ ᒐᕙᒪᓕᒪᒥ ᐃᓄᖕᓂᒃ 

ᐃᖅᑲᓇᐃᔭᖅᑎᓄᑦ ᐸᕐᓇᐅᑎᖓᓐᓂ ᐊᕐᕌᒍᒧᑦ 

2023-ᒥ...  

 

>>ᐸᑦᑕᑐᖅᑐᑦ 

 

... ᐱᖃᐅᓯᔾᔨᓯᒪᒻᒥᔪᖅ ᐅᓄᖅᑐᓂᒃ ᐅᓪᓗᒥᓂᓴᕐᓂᒃ 

ᓄᑖᓂᓪᓗ ᐱᓕᒻᒪᒃᓴᐃᓂᕐᒧᑦ ᐃᓕᓐᓂᐊᖅᑐᑦ ᐊᒻᒪᓗ 

ᐃᖅᑲᓇᐃᔮᒧᑦ ᐱᕈᖅᐸᓪᓕᐊᓂᕐᒧᑦ.  

 

ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᐃᓄᐃᑦ 

ᐃᖅᑲᓇᐃᔭᖅᑎᓂᒃ ᐸᕐᓇᐅᑎᖃᖅᓯᒪᕗᑦ ᒐᕙᒪᒃᑯᑦ 

ᐃᖅᑲᓇᐃᔮᑦ ᓄᓇᕗᑦ  

ᐱᙳᖅᑎᑕᐅᓚᐅᖅᑎᓪᓗᒍ 1999-ᒥ. ᑭᓯᐊᓂᓕ 

ᐅᑉᐱᕆᒐᒃᑯ ᐊᕐᕌᒍᒐᓴᓐᓂᒃ ᐃᓄᐃᑦ 

ᐃᖅᑲᓇᐃᔭᖅᑎᐅᓂᕐᒧᑦ ᐸᕐᓇᐅᑦ 

ᑐᑭᒧᐊᒍᑎᖃᑦᑎᐊᕐᒪᑦ ᐃᓄᐃᑦ ᐃᖅᑲᓇᐃᔭᖅᑐᑦ 

ᐅᓄᖅᓯᒋᐊᖁᓪᓗᒋᑦ ᓄᓇᕗᑦ ᒐᕙᒪᒥ. 

ᐅᓐᓄᐊᖏᓐᓇᖅ ᑲᔪᓯᔾᔮᙱᑦᑐᖅ ᐊᕐᕌᒍᕋᓴᓐᓄᑦ 

ᖃᐅᔨᒪᔭᕗᑦ ᐊᑐᕋᓱᓐᓂᖅ ᑭᓯᐊᓂ 

ᐅᑉᐱᕈᓱᑦᑎᐊᖅᑐᖓ ᐊᖅᑯᑦ ᐱᓱᒋᐊᕐᓂᕆᔭᕗᑦ 

ᑖᔅᓱᒪ ᐃᓄᐃᑦ ᐃᖅᑲᓇᐃᔭᖅᑎᖏᓐᓂᒃ 

ᐸᕐᓇᐅᑎᖏᓐᓂᒃ ᐊᕐᕌᒍ 2023-ᒧᑦ 

ᑐᙵᕕᓕᐅᑦᑎᐊᕐᓂᐊᕐᒪᑦ ᓯᕗᒧᐊᕐᓂᐊᕐᓂᑦᑎᓐᓄᑦ.  

 

ᐅᖃᖅᑏ, ᒪᓕᒐᓕᐅᖅᑏ ᐃᖅᑲᓇᐃᔭᖅᑐᑦ ᓄᓇᕗᒻᒥ 

ᐊᔾᔨᖏᑦ ᐃᓄᐃᑦ ᐃᖅᑲᓇᐃᔭᖅᑎᖏᑦ 

ᐃᖅᑲᓇᐃᔭᕐᓂᖏᓐᓄᑦ ᐸᕐᓇᐅᑎᖏᑦ ᐱᓕᕆᕝᕖᑦ 

ᓇᓗᓇᐃᔭᖅᓯᒪᑦᑎᐊᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᑭᐊᕆᔪᑦ ᖄᒃᑲᓐᓂᖓ ᐊᑐᓂ ᐱᓕᕆᕝᕖᒃ 

ᐊᔾᔨᒌᖏᓐᓂᖏᑦ ᓇᒻᒥᓂᖅ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖃᕐᓂᐊᕐᒥᔪᑦ  

ᐃᑭᐊᖅᑭᕕᑎᒎᕐᓂᕐᒥᒃ. ᑖᒃᑯᐊ ᐃᓄᐃᑦ 

ᐃᖅᑲᓇᐃᔭᖅᑎᓄᑦ ᐸᕐᓈᖏᑦ ᐱᓕᕆᔪᒪᓂᑦᑎᓐᓂᒃ 

ᓄᓇᕗᑦ ᒐᕙᒪᒃᑯᖏᑦ 

ᐃᖅᑲᓇᐃᔭᕐᕕᓪᓚᕆᒋᔭᐅᖁᓪᓗᒋᑦ ᑕᒪᓐᓇ ᒐᕙᒪᒃᑯᑦ 

ᑎᓕᔭᐅᓯᒪᔾᔪᑎᖏᓐᓂᒃ.  

 

ᐃᓱᓕᑦᑐᒪᕙᕋ ᐅᖃᖅᑎ ᖁᔭᒋᓗᒋᑦ 

ᐊᒃᓱᕈᕈᑕᐅᒻᒪᕆᓚᐅᖅᑐᑦ 

ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐃᖅᑲᓇᐃᔭᖅᑎᓄᑦ 

ᐸᕐᓇᐅᑎᖓ ᐊᕐᕌᒍ 2023 ᐃᖅᑲᓇᐃᔭᖅᑏᑦ 

ᐱᓕᕆᕝᕕᓐᓂ ᒫᓂ ᑎᒥᐅᔪᓂᓪᓗ ᐃᑲᕐᕋᒐᓴᓐᓂᒃ 

ᐱᓕᕆᓯᒪᒻᒪᑕ ᑐᑭᓯᓇᓱᒃᑐᑎᒃ ᐊᒃᓱᕈᕐᓇᕐᓂᖏᓐᓄᑦ 

ᐱᕕᖃᕐᓂᖏᓐᓄᓪᓗ ᑕᒪᒃᑯᐊ ᐸᕐᓇᐅᑎᖏᑦ ᐃᓄᐃᑦ 

ᐃᖅᑲᓇᐃᔭᓕᒃᑲᓐᓂᖁᓪᓗᒋᑦ.  

 

ᓈᒻᒪᒃᓯᒃᐸᑦ ᐅᓪᓗᒥ, ᓴᖅᑭᑦᑎᓂᐊᕋᒪ ᓇᐃᓈᖅᓯᒪᔪᑦ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐸᕐᓇᐅᑎᖏᓐᓄᑦ ᐊᕐᕌᒍ 23-ᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᑎᒎᓕᖅᑐᖅ) ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᑉ ᐅᖃᐅᓯᖓ 398 - 5(2): 

ᐸᐃᑉᐹᖅᑖᖅᑐᖅ ᓴᓇᔨᙳᖅᑐᖅ 

(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓐᓄᓴ ᐃᖃᓗᒃᑑᑦᓯᐊᕐᒥ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐅᓐᓄᓴᒃᑯᑦ.  

 

ᐅᖃᖅᑏ, ᖁᕕᐊᓱᖃᑎᒋᔪᒪᕙᑦᓯ ᐱᔭᕇᖅᓯᒪᔪᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓄᑖᖑᓛᒥᒃ 

ᐃᓕᓐᓂᐊᖅᓯᓐᓈᑦ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐱᔭᕇᖅᑐᒍ 2019-ᒥ. ᐊᖅᐱᒃ ᐲᑕ 

ᐸᐃᑉᐹᖅᑕᐅᓚᐅᖅᐳᖅ ᓯᕿᙳᔭᐅᔭᓕᕆᔨᐅᓪᓗᓂ. 

ᑖᓐᓇ ᓇᓗᓇᐃᖅᓯᒻᒪᑦ ᓯᕗᓪᓕᖅᐹᒥᒃ ᐃᓄᖕᒥᒃ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᒥᒃ ᐸᐃᑉᐹᖅᑖᖅᑐᖅ 

ᐃᓕᓯᒪᔪᒻᒪᕆᒃᑯᑦ ᓯᕿᙳᔭᐅᔭᓕᕆᔨᐅᓪᓗᓂ 

ᓄᓇᕗᒻᒥ.  

 

ᐊᖅᐱᒃ ᐲᑕ ᐱᔭᕇᖅᓯᒪᓂᖓ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᓄᑦ 

ᑲᔪᓯᑦᑎᐊᕐᒪᑦ ᖁᓪᓕᒃᑯᓐᓄᑦ ᐃᓚᓕᐅᑎᓚᐅᖅᑎᓪᓗᒍ 

2013-ᒥ. ᒥᔅᑕ ᐲᑕ ᐅᖃᓚᐅᖅᓯᒪᖕᒪᑦ 

ᐱᔪᒪᓂᕐᒥᓂᒃ ᐃᖅᑲᓇᐃᔮᒥᓂᒃ 

ᐱᕈᖅᐸᓪᓕᐊᑎᑦᑎᓂᕐᒥᒃ. ᐊᕐᕌᒍᑎᓪᓗᒍ 

ᐃᓕᓐᓂᐊᖃᑕᐅᓚᐅᕐᒪᑦ ᓯᕿᙳᔭᓕᕆᓂᕐᒧᑦ 

ᐱᓕᒻᒪᒃᓴᖅᖢᓂ ᐃᑲᔪᖅᑕᐅᓪᓗᓂ ᖁᓪᓕᒃᑯᑦ 

ᐃᖅᑲᓇᐃᔭᖅᑎᓕᕆᔨᖏᓐᓂᒃ. ᒥᔅᑕ ᐲᑕ 

ᑲᓚᐃᓐᕘᒡᒨᓚᐅᖅᑐᖅ, ᐋᓐᑎᐅᕆᔫᒥ 

ᐃᓚᐅᔭᖅᑐᖅᖢᓂ ᐸᐃᑉᐹᓕᕆᓂᕐᒧᑦ 

ᐃᖅᑲᓇᐃᔭᖅᑎ ᐃᓕᓐᓂᐊᖅᑐᓄᑦ ᕼᐊᐃᑐᕈ-1-ᑯᑦ 

ᐆᒻᒪᖅᑯᑎᓕᕆᔨᒃᑯᖏᑎᒍᑦ. ᐱᔭᕇᖅᓯᓚᐅᕐᒪᑦ 

ᑭᖑᓂᖓᒍᑦ ᐃᖅᑲᓇᐃᔭᖅᖢᓂ ᐃᓕᓐᓂᐊᖅᓯᓐᓈᑦ 

ᐃᖅᑲᓇᐃᔭᖅᖢᓂ ᐃᖃᓗᖕᓂ ᐸᐃᑉᐹᖅᑖᖅᖢᓂᓗ 

ᓯᕿᙳᔭᓕᕆᓂᕐᒧᑦ ᐸᐃᑉᐹᒥᒃ 2019-ᒥ.  

 

ᐊᖅᐱᒃ ᐲᑕ ᐅᓂᒃᑳᑦᑎᐊᕙᐅᕗᖅ 

ᓴᖅᑭᔮᖅᑎᑦᑎᓕᕐᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᓕᕆᔪᒪᓂᖏᓐᓄᑦ ᐱᓕᒻᒪᒃᓯᒪᒻᒪᕆᒃᖢᓂ ᐃᓄᐃᑦ 

ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᑕᑯᒃᓴᐅᑎᑦᑎᓪᓗᓂ 

ᐱᐅᓂᖓᑕ ᓯᕕᑐᔪᒥᒃ ᐱᓕᕆᔪᒪᓂᕐᒥᒃ 

ᐱᓕᒻᒪᒃᓴᕐᓂᕐᒧᑦ. ᐊᑐᖅᑎᑦᑎᓐᓇᖅᐳᑦ ᐃᓕᓯᒪᔪᑦ 

ᐱᓕᕆᖃᑕᐅᓪᓗᓂ ᖁᓪᓕᒃᑯᑦ ᐊᐅᓚᑦᑎᔨᖏᓐᓂᒃ 

ᐃᖃᓗᖕᓂ.  

 

ᖁᓪᓕᖅ ᐆᒻᒪᖅᑯᑎᕆᔨᒃᑯᑦ ᐸᑦᑕᖅᑐᖅᐳᑦ ᒥᔅᑕ ᐲᑕ 

ᐱᓕᕆᔪᒪᓂᖓᓂᒃ ᑲᔪᓯᑦᑎᐊᕐᓂᖓᓂᒡᓗ. ᑕᐃᒪᒃ 

ᑕᑯᓐᓈᕋᒃᓴᑦᑎᐊᖑᓂᕐᒧᑦ ᐊᓯᖏᑦ 

ᐃᓱᒪᒃᓴᖅᓯᐅᑐᐃᓐᓇᕆᐊᓕᖕᓄᑦ 

ᐃᖅᑲᓇᐃᔮᖃᕆᐊᒃᓴᖅ ᐱᓕᒻᒪᒃᓯᒪᑦᑎᐊᖅᑐᓂᒃ 

ᐸᐃᑉᐹᖃᖅᑐᓂᒃ.  

 

ᐊᒻᒪᓗᒃᑲᓐᓂᖅ ᐃᓕᓴᕆᔪᒪᓪᓗᒍ ᕕᐅᓪ ᑲᐃ, ᒥᔅᑕ 

ᐲᑕ ᐊᖓᔪᖅᑳᖓ ᖁᓪᓕᒃᑯᑦ 

ᐃᑲᔪᖅᑐᐃᑦᑎᐊᓚᐅᕐᓂᖓ ᐱᓕᒻᒪᒃᓴᕐᓂᖓᓂᒃ 

ᐱᕙᓪᓕᐊᓂᖓᓂᒡᓗ. ᐱᓕᒻᒪᒃᓯᒪᔪᑦ ᐃᓄᐃᑦ 

ᐱᒻᒪᕆᐅᖕᒪᑕ ᖁᓪᓕᒃᑯᑦ ᐱᓕᕆᔪᒪᓂᖏᓐᓄᑦ.  

ᑕᐃᒫᒃ ᑭᒡᒐᖅᑐᐃᑦᑎᐊᖅᑐᓂᒃ  

ᐃᖅᑲᓇᐃᔭᖅᑎᖃᕐᓂᕐᒧᑦ. ᑖᒃᑯᐊ ᓇᖕᒥᓂᖅ  

ᐃᖅᑲᓇᐃᔮᑦ ᐱᕈᖅᐸᓪᓕᐊᓂᖓ ᐃᑲᔪᖅᓱᖃᑦᑕᖅᑐᑦ 

ᐊᖅᐱᒃ ᐲᑕᑐᑦ ᐃᑲᔪᕈᑎᖃᕐᓗᑎᒃ ᖁᓪᓕᒃᑯᓐᓂ 

ᐃᖅᑲᓇᐃᔭᖅᑎᑦᑎᓂᕐᒥᒃ ᓄᓇᕗᒻᒥ ᐃᓄᖕᓂᒃ 

ᐸᐃᑉᐹᖃᖅᑐᓄᑦ ᐃᓂᐅᔪᓄᑦ ᓄᓇᕗᓕᒫᒥ. ᖁᔭᓐᓇᒦᒃ, 

ᐅᖃᖅᑏ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᓱ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 399 - 5(2): ᓄᑖᖅ 

ᐃᓄᒃᑎᑐᑦ ᑎᑎᕋᕈᑖᓄᑦ ᐃᓕᓴᖅᓯᔾᔪᑎ 

ᕿᒥᕐᕈᐃᔾᔪᑎᒃᓴᖅ (ᔪᐊᓇᓯ) 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᖃᖅᑏ, ᐅᓪᓗᒃᑯᑦ, 

ᐊᒻᒪᓗ ᕿᑭᖅᑖᓘᑉ ᓂᒋᐊᓂᒥᐅᑦ, ᓄᓇᕗᒻᒥᐅᑦ, 

ᒪᓕᒐᓕᐅᖅᑏᑦ.  
 

ᐅᖃᖅᑏ, ᖁᕕᐊᓱᑉᐳᖓ ᐅᖃᕈᓐᓇᕋᒪ 

ᑎᑎᕋᖅᑕᐅᒋᐊᙵᖅᓱᓂ ᐃᓄᒃᑑᖓᔪᖅ 

ᐃᓕᑕᕆᔭᐅᔾᔪᑎᒃᓴᓄᑦ ᖃᐅᔨᓴᕈᑎ 

ᓴᖅᑭᑕᐅᓚᐅᕐᓂᖓᓂᒃ. ᐃᓄᒃᑐᑦ ᑎᑎᖅᑭᕆᓂᕐᒧᑦ 

ᑲᑎᒪᕐᔪᐊᓚᐅᖅᑎᓪᓗᒋᑦ ᐱᓇᓱᐊᕈᓯᕆᔭᑦᑎᓐᓂᒃ 

ᑭᖑᓪᓕᕐᒥᒃ ᕖᕝᕗᐊᕆ 25-ᒥ 27−ᒧᑦ. ᑖᒃᑯᐊ 

ᐃᓕᑕᕆᔭᐅᔾᔪᑎᒃᓴᑦ ᐱᓪᓚᕆᐅᓪᓗᑎᒃ. 

ᐃᑲᔫᑎᒃᓴᐅᓂᐊᖅᐳᑦ ᐃᑲᔪᖅᓲᑕᐅᓗᑎᒃ ᐃᓄᒃᑐᑦ 

ᐅᖃᐅᓯᓕᕆᓂᕐᒥᒃ ᐅᖃᐅᓯᕐᖓᐅᑎᓕᖕᓄᑦ 

ᐃᓕᓐᓂᐊᕈᑎᒃᓴᓄᑦ. ᓂᐱᕗᑦ ᑐᙵᕕᒋᓲᕆᒐᑦᑎᒍᑦ 

ᐅᖃᓕᒪᓕᕌᖓᑦᑕ. ᐃᑲᔫᑕᐅᓂᐊᖅᑐᑦ ᐃᓕᓴᐃᔩᑦ 

ᖃᐅᔨᓴᕈᓐᓇᖅᓯᓗᑎᒃ ᓂᐱᑎᓐᓂᒃ, 

ᖃᐅᔨᒪᓂᕆᔭᖏᓐᓂᒃ ᐃᓕᓐᓂᐊᖅᑎᒥᓄᑦ. 

ᐃᑲᔪᖅᐸᓪᓗᑎᒃ ᐃᓕᓴᖅᑕᐅᒋᐊᓕᓐᓄᑦ 

ᖃᓄᐃᓕᐅᖁᔭᐅᔪᓂᒃ. ᑐᑭᓯᐊᓪᓗᒋᓪᓗ 

ᐊᑐᖅᑕᐅᔪᓐᓇᕐᓂᖏᑦ ᓂᐱᑦᓯᐊᕙᐃᑦ ᐃᓄᒃᑐᑦ 

ᐃᓕᓐᓂᐊᖅᑕᐅᔪᑦᓴᓂᒃ.  
 

ᐅᖃᖅᑎᑦᓯᔩ, ᑖᒃᑯᐊ ᐱᓕᕆᔾᔪᑎᑦᓴᑦ ᐊᑐᕐᓂᐊᕐᓗᒋᑦ 

ᐃᓕᓴᐃᔩᑦ ᖃᐅᔨᔪᓐᓇᖅᐳᑦ ᐃᓕᓐᓂᐊᖅᑎᓂᒃ 

ᐊᔪᕈᓐᓃᖅᓴᕐᓂᖅᓴᐅᒋᐊᖃᖅᑐᓂᒃ ᓂᐱᑦᑎᓐᓂᒃ 

ᑐᑭᓯᓇᓱᓐᓂᖅᓴᐅᑉᐸᑕᓘᓐᓃᑦ ᐃᓄᒃᑐᑦ ᑎᑎᕋᐅᓯᕐᒥᒃ. 

ᐃᑲᔪᖅᓱᖅᑕᐅᔪᓐᓇᖅᑐᓪᓕ 

ᑐᑭᓯᒋᐊᖅᑎᑦᑎᒃᑲᓐᓂᕈᑎᓄᑦ.  
 

ᑖᓐᓇ ᐱᓕᕆᔾᔪᑎᑦᓴᖅ ᐃᓕᓴᐃᔨᓄᑦ 

ᖃᐅᔨᔾᔪᑕᐅᔪᓐᓇᕐᓂᐊᕐᒥᔪᖅ ᐃᓕᓐᓂᐊᖅᑏᑦ 

ᐃᓕᑦᓱᐃᒻᒪᖔᑕ ᖃᐅᔨᔭᐅᓵᓕᒃᐸᑕ 

ᐃᑲᔫᑕᐅᔪᓐᓇᖅᐳᖅ ᐃᓕᑦᓱᐃᑦᑐᑦ 

ᐃᑲᔪᖅᑕᐅᔪᓐᓇᖅᓯᓗᑎᒃ ᐊᒻᒪᓗ ᑐᓵᑦᓯᐊᖏᑦᑐᑦ 

ᖃᐅᔨᔭᐅᓂᖅᓴᐅᓗᑎᒃ.  

 

>>ᐸᑦᑕᑐᖅᑐᑦ 

ᐅᖃᖅᑏ, ᐄ, ᖁᔭᓐᓇᒦᒃ ᐊᓕᐊᓇᐃᒍᓱᒃᐳᖓ 

ᑐᓴᖅᑎᑕᐅᔪᓐᓇᕐᓂᕋᑦᑕ ᑭᐅᔾᔪᑎᓂᒃ 

ᐃᓕᓴᐃᔨᑦᑎᓐᓂ. ᑖᒃᑯᐊ ᐃᓕᓐᓂᐊᖅᑕᐅᔪᑦᓴᑦ 

ᐱᔾᔪᑕᐅᓪᓗᑎᒃ ᐋᖅᑭᒋᐊᕆᐊᖃᖅᐸᑕ 

ᐋᖅᑭᒋᐊᕈᓐᓇᖃᑦᑕᓛᕋᑦᑎᒍᑦ ᓴᖅᑭᑦᑎᓪᓗᑕᓗ 

ᑭᖑᓪᓕᖅᐹᒥᒃ ᐱᓕᕆᐊᖑᓯᒪᔪᓂᒃ ᖃᐅᔨᓴᕈᑎᓂᒃ 

2020-2021-ᒥ ᐃᓕᓐᓂᐊᕐᓇᖅᓯᒻᒥᑉᐸᑦ. ᖁᔭᓐᓇᒦᒃ, 

ᖁᐊᓇ, ᒪ’ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᑎᒎᓕᖅᑐᖅ) ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ Hᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 400 - 5(2): 

ᐊᐃᑉᐸᕇᓐᓂᖅ ᑭᖑᕚᓕᐅᕈᑎᕗᓪᓗ 

ᖃᓄᐃᙱᑦᑎᐊᕐᕐᓂᖏᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᕖᕝᕗᐊᕆᑕᒫᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᔪᓯᑎᑦᑎᖃᑦᑕᕐᒪᑕ 

ᐱᖃᑎᒌᖕᓂᕐᒧᑦ ᑎᒥᑦᑎᐊᕆᖕᓂᕐᒧᑦ ᖃᐅᔨᒪᓂᖅ. 

ᑖᓐᓇ ᐱᒻᒪᕆᐅᖕᒪᑦ ᐊᔭᐅᕈᑎᒋᓗᒍ 

ᐃᓕᓐᓂᐊᕈᑕᐅᓗᓂ ᓱᓕᔪᓂᓪᓗ ᑐᓴᕐᓗᑎᒃ 

ᓄᓇᕗᒻᒥᐅᑦ ᕿᑐᕐᖏᐅᕐᓂᕐᒧᑦ.  

 

ᐅᖃᖅᑏ, ᑖᓐᓇ ᕿᑐᕐᖏᐅᕐᓂᖅ ᐱᒻᒪᕆᐅᖕᒪᑦ 

ᐃᓅᑦᑎᐊᕐᓂᑦᑎᓐᓄᑦ. ᑖᓐᓇ ᐃᓕᓐᓂᐊᖅᑕᐅᕙᖕᒪᑦ 

ᐃᓕᓐᓂᐊᕐᓂᖅ ᑖᓐᓇ ᑎᒥᑦᑎᐊᕆᒍᑎᒋᒐᑦᑎᒍᑦ.  

 

ᐅᖃᖅᑏ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐃᓕᓐᓂᐊᖅᑎᑦ ᑕᒪᓐᓇ ᐅᖃᐅᓯᐅᔪᒪᙱᓐᓂᖓᓄᑦ 

ᓇᔾᔨᓇᙱᑦᑐᕐᒧᑦ, ᐊᐃᑦᑐᕐᓗᖃᑦᑕᐅᓂᕐᒧᑦ, 

ᖃᐅᔨᓴᖅᑕᐅᓂᖅ ᐊᓯᖏᓪᓗ ᑕᒪᑐᒧᖓ 

ᐱᖃᑎᒌᖕᓂᕐᒨᖓᔪᑦ. ᐊᔭᐅᖅᑐᒃᑲᓐᓂᕈᒪᕙᒃᑲ 

ᓄᓇᕗᒻᒥᐅᓕᒫᑦ ᐅᖃᐅᓯᖃᑎᒌᑦᑎᐊᖁᓪᓗᒋᑦ. ᑕᐃᒪ 

ᐋᓐᓂᐊᓇᙱᑦᑐᒥᒃ ᐊᐃᑦᑐᕐᓗᖕᓇᙱᑦᑐᒥᓪᓗ 

ᖃᐅᔨᓴᖅᑕᐅᖃᑦᑕᕐᓗᑎᒃ ᐅᖃᖃᑎᖃᖅᐸᓪᓗᑎᒃ 

ᕿᑐᕐᖓᒥᖕᓄᑦ ᐊᐃᑉᐸᕇᖕᓂᕐᒥᒃ 

ᐊᖏᖅᓯᒪᔭᕆᐊᖃᕐᒪᑦ ᓇᔾᔨᓇᙱᑦᑐᒥᒃ.  

 

ᐅᖃᖅᑏ, ᑕᐃᒪ ᐱᓕᕆᐊᒃᓴᓕᒻᒪᕆᐅᒐᑦᑕ 

ᓄᓇᓕᕗᑦ ᑐᓴᐅᒪᑎᑦᑎᐊᕐᓗᒋᑦ ᖃᐅᔨᒪᑎᑦᑎᓂᕐᒧᑦ 

ᐅᖃᓪᓚᖃᑦᑕᕐᓂᖅ ᐅᖃᖃᑎᒌᖕᓂᕐᒥᒃ 

ᕿᑐᕐᖏᐅᕐᓂᕐᒧᑦ ᐃᓕᓐᓂᐊᕐᓂᕐᒧᓪᓗ. ᐅᖃᖅᑏ, 

ᐃᓚᐅᔪᐃᓐᓇᐅᓗᑕ ᕿᑐᕐᖓᖃᑦᑎᐊᕆᐊᖃᕐᓂᕐᒧᑦ 

ᑕᐃᒪ ᑕᐃᓐᓇ ᑲᔪᓰᓐᓇᕐᓗᒍ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑭᖃᙱᑦᑐᓂᒃ 

ᐃᓕᓐᓂᐊᕈᑎᖁᑎᖃᐅᖅᐳᑦ, ᐃᒻᒥᓂᒃ 

ᐃᒃᐱᒋᑦᑎᐊᖅᐳᖓ ᐃᑭᐊᖅᑭᕕᖓᒍᑦ. 

ᑲᔪᖏᖅᓴᖅᐸᒃᑲ ᓄᓇᕗᒻᒥᐅᑦ ᐋᓐᓂᐊᓯᐅᖅᑎᓂᒃ 

ᐅᖃᖃᑎᖃᖁᓪᓗᒋᑦ ᓄᓇᓕᖕᓂ ᓇᔾᔨᓇᙱᑦᑐᓄᑦ, 

ᑐᐊᕕᕐᓇᖅᑐᒃᑯᑦ ᓇᔾᔨᓇᙱᑦᑐᓂᒃ ᐊᒻᒪᓗ 

ᖃᐅᔨᓴᖅᑕᐅᓂᕐᒧᑦ. ᑕᐃᒪ ᐊᑭᖃᙱᑦᑐᒥᒃ 

ᑲᙳᓇᖅᑐᒥᓪᓗ ᐃᓂᒃᓴᓕᐅᕈᓐᓇᖅᐳᑦ 

ᐋᓐᓂᐊᕕᖕᒥᓂᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. (ᑐᓵᔨᑎᒎᓕᖅᑐᖅ) ᒪᓕᒐᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᑉ ᐅᖃᐅᓯᖓ 401 - 5(2): ᓄᓇᕘᒥ 

ᒪᓕᒐᓕᕆᔨᒃᓴᓄᑦ ᑕᑯᒃᓴᖅ − ᒐᐃᓪ ᑲᑉ ᒨᑦ 

(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᐅᓪᓗᒥ 

ᓇᖏᖅᓯᕗᖓ ᐅᐱᒋᔪᒪᓪᓗᒍ ᐃᓕᓐᓂᐊᖅᑕᖅ 

ᓄᓇᕗᒻᒥ ᒪᓕᒐᕐᓂᐊᕐᒧᑦ ᐃᓕᓐᓂᐊᖅᑐᑦ 

ᐃᓚᐅᕋᑖᓚᐅᖅᑐᖅ ᒋᐅᓪ ᐃᕐᖑᓯᖓᓂᒃ 

ᓵᓚᒃᓴᕋᓱᒃᑐᑦ ᑐᕌᓐᑐᒥ.  

 

ᑖᓐᓇ ᓵᓚᒃᓴᐅᓯᖅ ᑕᑯᒃᓴᐅᔪᒻᒪᕆᐅᖕᒪᑦ 

ᐃᖅᑲᖅᑐᐃᕕᒻᒪᕆᖕᓂᒃ ᑖᒃᑯᓂᖓ ᒪᓕᒐᕐᓂᐊᕐᓂᕐᒧᑦ 

ᐃᓕᓐᓂᐊᖅᑐᓂᒃ ᐃᓚᐅᕕᐅᖃᑦᑕᖅᑐᓂᒃ. 

ᐃᓂᖃᕐᕕᐅᑦᑎᐊᕐᒪᑦ ᐊᐃᕙᓂᕐᒧᑦ 

ᑐᒃᓯᕋᖅᑐᓕᕆᓂᕐᒧᓪᓗ, ᐃᖅᑲᖅᑐᐃᕕᓪᓚᑦᑖᑦ 

ᓵᖓᓂ ᑕᐃᒪᐃᓕᐅᖅᖢᑎᒃ 

ᐃᖅᑲᖅᑐᐃᕕᖕᓰᓕᒻᒪᒃᓴᕐᓂᕐᒥᒃ ᐊᑐᖅᖢᑎᒃ.  

ᑕᒪᓂ ᑎᓴᒪᑦ ᐃᓕᓐᓂᐊᖅᑎᑦ ᓄᓇᕗᒻᒥ 

ᒪᓕᒐᓕᕆᓂᕐᒥᒃ ᐃᓕᓐᓂᐊᖅᑐᑦ ᐃᓚᐅᔪᓐᓇᓚᐅᕐᒪᑕ 

ᑭᒡᒐᖅᑐᐃᔪᑦ ᓄᓇᕗᒻᒥ ᑲᓇᑕᓕᒫᒥ 

ᑭᒡᒐᖅᑐᐃᓪᓗᑎᒃ. ᐅᑯᐊᖑᓚᐅᖅᐳᑦ ᔭᓯᑲ ᓴᑉᑦᑕᐃ, 

ᑕᐃᕕᑦ ᓛᓴᓐ, ᔮᔅᒪᓐ ᕋᑦᕗᓐ ᐊᒻᒪ ᒥᔅ ᐊᕐᓇᑯᓗᒃ 

ᕗᕇᓴᓐ. ᐊᐅᓚᑦᑎᔨᖃᓚᐅᖅᑐᑦ ᒪᓕᒐᕐᓂᐊᖅᑎᒥᒃ 

ᑲᑦᓕᓐ ᓯᐅᓪᑯᕐᒃ ᐊᒻᒪᓗ ᒪᓕᒐᕐᓂᐊᖅᑐᓕᕆᔨᒃᑯᑦ 

ᑲᑎᒪᔪᑦ.  

 

ᐊᒻᒪᓗ ᐅᐱᒋᔪᒪᑦᑎᐊᖅᖢᒍ ᓇᖕᒥᓂᖅ ᔮᔅᒥᓐ 

ᕋᕐᕗᕐᓐᒎᖅ ᑖᓐᓇ ᑐᓂᔭᐅᖅᑲᐅᕐᖓᐅᑕᐅᓚᐅᕐᒪᑦ 

ᓅᑕᓐ ᓵᓚᒃᓴᐅᓯᐊᖓᓂᒃ ᓂᙵᒃᑕᐃᓕᒪᓂᕐᒧᑦ 

ᐊᒻᒪᓗ ᐊᔾᔨᐅᙱᓐᓂᕐᒥᓂᒃ ᑕᑯᒃᓴᕈᖅᑐᓂ 

ᐃᓕᓐᓂᐊᖅᑎᓕᒫᓂᒃ ᑲᓇᑕᓕᒫᒥ.  

 

ᐅᐱᒋᔪᕙᒪᒃᑲ ᑖᒃᑯᐊ ᐃᓕᓐᓂᐊᕐᓂᖅ 

ᐊᒃᓱᕈᓚᐅᕐᓂᖏᓐᓄᑦ ᐱᔭᕇᒪᓇᑦᑎᐊᕐᓂᖏᓪᓗ 

ᒪᓕᒐᕐᓂᐊᕐᓂᕐᒥᒃ ᐃᓕᓐᓂᐊᕐᓂᕐᒥᒃ. ᒥᓂᔅᑕᐅᓪᓗᖓ 

ᒪᓕᒐᓕᕆᓂᖅ ᑕᐃᒪ ᑐᓂᓯᖃᑦᑎᐊᕐᓗᑎᒃ 

ᐃᑲᔪᑦᑎᐊᕐᓂᖃᖅᑐᖅ ᓄᓇᕗᒻᒥ 

ᐃᖅᑲᖅᑐᐃᕕᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕᐃᑦ 

ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ 

ᓈᓴᐅᑎᓕᖕᒧᑦ 3-ᒧᑦ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎ 

ᐊᕐᕕᐊᓄᑦ ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, 

ᒪᓕᒐᓕᐅᖅᑎ ᒪᐃᓐ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 621 - 5(2): 

ᐃᒥᕐᒥᒃ ᐳᐃᓛᖅᑎᑦᑎᔭᕆᐊᖃᖁᔭᑦ 

ᑎᑭᕌᕐᔪᐋᕐᒥᑦ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ 

ᑲᑎᒪᔨᐅᖃᑎᒃᑲ ᓯᕗᓕᖅᑎ.  

 

ᐅᖃᖅᑎᑦᓯᔩ, ᐃᒥᖃᑦᓯᐊᕆᐊᖃᕐᓂᖅ 

ᐅᖃᐅᓯᕆᕼᐅᐊᖅᖢᒍ ᓂᑯᕕᑦᑐᖓ. ᑭᒡᒐᖅᑐᖅᑕᒪ 

ᐃᓚᖓᑦ ᑎᑭᕌᕐᔪᐊᖅ, ᒫᓐᓇᒧ ᓱᓕ  

ᐃᒥᖃᑦᓯᐊᕐᓂᕐᒧᑦ ᐊᒃᓱᕈᕐᒪᑕ ᑎᑭᕋᓪᔪᐊᕐᒥᐅᑦ. 

ᐃᒃᐱᒋᖃᑎᒋᒐᓗᐊᖅᐸᑉᓯ ᑎᑭᕋᓪᔪᐊᕐᒥᐅᑦ ᐊᒻᒪ 

ᖃᐅᔨᒪᕗᖓ ᐅᑕᖅᑭᓐᖑᓪᓚᕆᒃᑲᓗᐊᕋᑉᓯ 

ᐋᖅᑭᒋᐊᕈᑕᐅᓂᐊᖅᑐᓂᒃ. ᐅᖃᖅᑎᑦᓯᔩ, 2015-ᒥ 

ᐱᒋᐊᖅᖢᒍ ᖃᓛᖅᑎᑦᓯᑦᑕᕆᐊᖃᕐᓂᖅ ᖃᑉᓗᓈᑎᑐᑦ 

ᐃᒥᖅ ᑎᖅᑎᑦᑎᑕᐅᖁᔭᐅᓪᓗᓂ 

ᐊᑐᖅᑕᐅᑦᑕᕆᐊᓕᓚᐅᕐᒪᑦ ᑎᑭᕌᓪᔪᐊᕐᒥ ᐊᒻᒪ ᒫᓐᓇᒧᑦ 

ᓱᓕ ᐊᐅᔭᑕᒪᑦ, ᐱᓗᐊᖅᑐᒥᖃᐃ ᔪᓚᐃᒥᓗ 

ᐋᒡᒌᓯᐅᓕᕌᖓᑦ, ᐊᐅᔭᐅᓚᐅᕐᓂᖓᓂᒃ 

ᐅᐱᕐᙶᖑᓚᐅᕐᓂᖓᓂᓪᓘᓐᓃᑦ ᑕᒪᓐᓇ 

ᖃᓛᖅᑎᑦᑎᑕᕆᐊᖃᕐᓂᖅ ᐊᑐᒐᐅᖅᑰᕐᒪᑦ.  
 

ᖁᕕᐊᓇᕋᓗᐊᖅᐳᖅ ᑕᒪᓐᓇ ᐅᖃᐅᓯᐅᓚᐅᖅᑎᓪᓗᒍ 

ᓂᕈᐊᒐᒃᓴᐅᓚᐅᖅᓯᒪᑎᓪᓗᑕ ᑕᒪᑉᑕ 2017-ᒥ ᑕᒪᓐᓇ 

ᑐᓴᕐᔪᓚᐅᖅᓯᒪᒐᒃᑯ ᑎᑭᕌᕐᔪᐊᕐᒥᐅᓂᒃ ᐊᒻᒪᓗ 

ᖁᕕᐊᓱᓪᓚᕆᓚᐅᖅᖢᖓ 2018-ᖑᓕᖅᑎᓪᓗᒍ 

ᑮᓇᐅᔭᕐᒥᒃ ᓴᖅᑭᑦᑐᖃᓚᐅᕐᒪᑦ ᐅᑯᐊ ᓄᓇᓕᖕᓂ 

ᐱᔨᑦᓯᕋᖅᑐᓕᕆᔨᒃᑯᑦ ᓴᖅᑮᓚᐅᕐᒪᑕᐃᓛᒃ ᑕᒪᓂ $4 

ᒥᓕᐊᓐ ᖃᓂᒋᔮᓃᑦᑐᖅ ᑮᓇᐅᔭᖅ 

ᐊᑐᐃᓐᓇᕈᖅᑎᑕᐅᓚᐅᕐᒪᑦ. ᒪ’ᓈᖅᐸᑉᕕ. ᒪ’ᓈᖅᐸᒃᑲ 

ᑖᒃᑯᐊ ᐊᕕᒃᑐᖅᓯᒪᓂᕆᔭᐅᔪᑦ. ᐊᒻᒪᓗ 

ᐸᕐᓇᐃᒍᑕᐅᓂᐊᖅᑐᒥᒃ ᐃᒥᖃᑦᓯᐊᕈᑕᐅᓂᐊᖅᑐᒧᑦ 

ᐃᒥᕐᒧᑦ ᓴᓗᒻᒪᖅᓴᐃᕕᒻᒧᑦ ᐸᕐᕆᐊᕈᑕᐅᓂᐊᖅᑐᒥᒃ 

ᓴᖅᑭ’ᑐᖃᓚᐅᖅᖢᓂ 2018-ᒥ. 

ᑐᑦᓯᕋᖅᑕᖅᑑᓪᓗᐊᓚᐅᖅᖢᑎᒃ ᓇᖕᒥᓂᖅ 

ᐱᓕᕆᕝᕕᓖᑦ. ᑕᒪᓐᓇ ᑭᓯᐊᓂ ᓂᕆᐅᒋᔭᐅᓪᓚᕆᓕ’ᒪᑦ 

ᓴᓇᐅᓂᐊᕐᓂᖓ. ᑖᓐᓇ ᐃᒥᑦᓯᐊᓕᐅᕈᑕᐅᓂᐊᖅᑐᖅ 

ᐃᒥᕐᒧᑦ ᓴᓗᒻᒪᖅᓴᐃᕕᒃ ᑎᑭᕋᓪᔪᐊᕐᒥ ᑭᒡᒐᖅᑐᖅᑕᒃᑲ 

ᐅᕙᓐᓄᑦ ᐊᐱᕆᑦᑕ’ᒪᑕ, ᓇᐅᒃ ᓇᒦᓕᖅᐸ? ᖃᑯᒍ 

ᓴᓇᔭᐅᓂᐊᖅᐸ, ᖃᑯᒍ ᐊᑐᒐᐅᓂᐊᖅᐸ? 

ᑭᐅᔾᔪᑕᐃᑦᑑᒐᒪ.  
 

ᒥᓂᔅᑕᒧᑦ ᐊᐱᖅᑯᑎᒃᓴᖃᕆᐊᕐᓂᐊᖅᐳᖓ ᐅᕙᑦᓯᐊᕈ 

ᐱᕕᖃᓕᕈᒪ ᑕᒪᑦᓱᒪᑉ ᒥᒃᓵᓄᑦ ᐱᒻᒪᕆᐅ’ᒪᓂᓛᒃ 

ᓄᓇᕗᒻᒥᐅᑕᓗᑦᑖᓄᑦ. ᒪ’ᓇ, ᐅᖃᖅᑎᑦᓯᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 622 - 5(2): 

ᑭᐱᙳᐃᔭᐅᑎᕗᑦ ᐱᖁᑎᔾᔪᐊᑦ (ᖃᐃᕐᓂᖅ)  
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏᑦᑎᔩ. ᐅᓪᓗᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ ᓄᓇᕗᒻᒥᐅᓪᓗ.  
 

ᐅᓪᓗᒥᐅᔪᕐᓕ ᓂᑯᕕᔾᔪᑎᖃᕐᒥᔪᖓ ᑖᒃᑯᐊᑦᑕᐅᖅ 

ᓂᕈᐊᖅᑕᐅᓯᒪᕝᕕᒋᔭᕐᒪ ᐃᓚᖓᑦ ᐃᒡᓗᓕᐅᑉ ᐃᓚᖓᑦ. 

 

ᑖᓐᓇᑦᑕᐅᖅ ᑭᒡᒐᖅᑐᕋᓗᐊᖅᑎᓪᓗᒍ ᑕᕝᕙᓂ 

ᒪᓕᒐᓕᐅᕐᕕᖕᒥ, ᓂᓪᓕᐅᑎᒋᓗᐊᕈᓐᓇᙱᓐᓇᒃᑯ.  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᐅᓪᓗᒥᐅᔪᖅ, ᑖᒃᑯᐊ 

ᐊᒃᓱᕈᖃᑦᑕᕐᓂᖏᓐᓄᑦᑕᐅᖅ 

ᓂᐱᖃᕈᑎᒋᔭᕆᐊᖃᕐᒥᒐᒃᑭᑦ. ᐆᒥᖓ ᐱᔾᔪᑎᖃᖅᐳᖓ 

ᐅᖃᖅᑎᑦᑎᔩ, ᑖᒃᑯᐊ ᒐᕙᒪᒃᑯᑦ ᐅᖃᖃᑦᑕᖅᑎᓪᓗᒋᑦ 

ᒪᒃᑯᒃᑐᕗᒡᒎᖅ ᓯᕗᓂᒃᓴᕆᒐᑦᑎᒍᑦ. ᑕᐃᑲᓂᓗ 

ᒪᒃᑯᒃᑐᐃᑦ ᖃᓄᐃᓕᐅᒐᒃᓴᖃᓗᐊᕈᓐᓇᕋᑎᒃ 

ᐅᐱᕐᖓᒃᓵᒃᑯᑦ ᐅᑭᐊᒃᓵᒃᑯᑦ ᐱᓗᐊᖅᑐᒥᒃ. ᑖᓐᓇ ᑕᕝᕙ 

ᓂᑯᕕᔾᔪᑎᒋᓪᓗᒍ ᑖᒃᑯᐊ ᒪᒃᑯᒃᑐᐃᑦ 

ᒪᒃᑯᒃᑐᑐᐃᓐᓇᐅᙱᑦᑐᐃᑦ. ᑕᐃᑲᓂ ᑭᒡᒐᖅᑐᖅᑕᒃᑲ 

ᐱᔾᔪᑎᒋᓪᓗᒋᑦ, ᑕᐃᒪ ᑕᐃᑲᓃᓚᐅᖅᑎᓪᓗᖓ 

ᓄᑕᖅᑲᓂᒃ, ᒪᒃᑯᒃᑐᓂᒃ. 

 

ᓯᓚᒥ Hᐋᑭᙳᐊᖅᑐᐃᑦ. ᑕᒪᔾᔭ 

ᐅᐸᒡᕕᒃᓴᖃᙱᓐᓂᒃᑯᒧᑦ ᓇᒧᑦ ᐃᒡᓗᕐᔪᐊᕐᒧᑦ. 

ᐊᑭᑐᔫᑎᓂᒃ ᑖᒃᑯᐊ ᐊᒥᑦᑐᕐᒥᐅᑕᐅᖃᑎᒃᑲ ᓇᐅᒃ 

ᖃᖓᓕᑭᐊᖅ ᑕᑯᓚᐅᖅᓯᒪᕗᑦ ᒐᕙᒪᒃᑯᓐᓂᒃ 

ᑐᓐᓂᖅᑯᑕᐅᓯᒪᔪᓂᒃ.  

 

ᑖᒃᑯᐊ ᑕᐃᒪ ᐊᒥᑦᑐᕐᒥᐅᑕᐅᖃᑎᒃᑲ 

ᐃᒃᐱᒋᔭᐅᒃᑲᓐᓂᖁᓪᓗᒋᑦ ᓂᑯᕕᔾᔪᑎᒋᖕᒥᔭᒃᑲ 

ᐅᓪᓗᒥᐅᔪᖅ. ᕿᓄᐃᓵᓚᐅᖦᖤᖅᐳᐃᓪᓕ. 

ᒪᓕᒐᓕᐅᖅᑎᐅᓪᓗᓂ ᑕᑉᐱᑯᖓ ᑕᐃᒪᓐᓇ 

ᓂᓪᓕᐊᔾᔪᑎᖃᓕᖅᖢᓂ. ᑕᕝᕘᓇ ᐃᒃᐱᖕᓇᕐᒥᖕᒪᑦ 

ᖃᓄᖅᑐᕐᖏᒃᑯᐊ ᑭᒡᒐᖅᑐᑦᑎᐊᓚᐅᕐᓚᒃᑲ. ᑖᒃᑯᐊ 

ᑭᒡᒐᖅᑐᖅᑕᒃᑲ ᐊᒥᑦᑐᕐᒥᐅᑦ ᐊᑕᐅᓯᙳᖅᑎᑉᐸᒃᐸᒃᑲ 

ᓴᓂᕋᔭᒡᓗ ᐃᒡᓗᓕᒡᓗ ᑕᒪᐃᓐᓂᒃ ᑲᑎᑎᖃᑦᑕᖅᑖᒃᑲᒃ. 

ᑕᐃᒪᓕ ᒐᕙᒪᒃᑯᑦ ᑖᒃᑯᐊ 

ᖃᐅᔨᒪᖁᑦᑎᐊᓕᕋᓗᐊᖅᐸᒃᑲ ᐊᒥᑦᑑᓚᒑᖓᒪ ᑖᒃᑯᐊ 

ᓄᓇᓖᒃ ᒪᕐᕉᒃ ᐱᑎᑖᒃᑲᒃ. ᕿᓄᐃᓵᕐᓂᖏᑦ 

ᐊᒃᓱᕉᑎᒋᓕᖅᖢᒋᑦ ᑕᕝᕙᓂ ᒪᓕᒐᓕᐅᖅᑎᐅᑎᓪᓗᖓ 

ᕿᓄᔾᔪᑎᒋᔭᖏᑦ ᑐᓴᖅᑕᐅᑎᒋᐊᒃᑲᓐᓂᕈᒪᓕᖅᖢᒋᑦ 

ᑕᕝᕙᓂ. ᒪᓕᒐᓕᐅᕐᕕᖕᒥ ᖃᓄᒃᑲᓐᓂᖅ 

ᐃᑲᔪᖅᑕᐅᒃᑲᓐᓂᕈᓐᓇᖅᐸᑦ ᒐᕙᒪᒃᑯᓐᓃᙶᖅᑐᓂᒃ. 

ᐊᑭᑐᔫᑎᓄᑦ ᐱᓗᐊᖅᑐᒥᒃ.  

 

ᒪᐅᙵᕌᖓᒥᒃ ᐃᖃᓗᖕᓄᑦ, ᐅᐸᒐᒃᓴᐃᑦ 

ᐊᒥᓱᐊᓗᐃᑦ ᐆᒃᑑᑎᒋᓗᒍ ᐳᐃᔾᔪᕋᕐᕕᒃ. ᑖᓐᓇ ᑕᒡᒐ 

ᐆᒃᑑᑎᑐᐃᓐᓇᕋ. ᐊᖏᕐᕋᕌᖓᒥᒃ 

ᕿᑐᕐᖓᕆᔭᐅᔪᑯᓗᐃᑦ ᐅᖃᖃᑦᑕᖅᑐᒃᓴᐅᒋᕗᖅ 

ᖃᖓᓕᑭᐊᕐᖓᐃᑦ ᑕᐃᒪᓐᓇ ᐱᓛᖅᐱᑕ?  

 

ᑖᓐᓇ ᑕᐃᒪ ᐊᐱᖅᓱᕐᓂᖃᕐᓂᐊᓕᕈᑦᑕ ᓄᓇᓕᖕᓂ 

ᒐᕙᒪᒃᑯᑦ ᐱᔨᑦᑎᕋᖅᑎᖓᓄᑦ ᑖᓐᓇ 

ᐊᐱᖅᓲᑎᒋᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑏᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, 

ᒪᓕᒐᓕᐅᖅᑎ ᕿᔪᒃᑖᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 623 - 5(2): 

ᐊᑐᖅᑕᐅᑦᑎᐊᕆᐊᖃᓐᓂᖓ ᐃᓄᒃᑎᑐᑦ 

ᐅᖃᐅᓯᖅ (ᕿᔪᒃᑖᖅ)  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏᑦᑎᔩ. ᐅᓪᓗᒃᑰᖅᑲᒃᑲ 

ᑲᖏᖅᑐᒑᐱᒻᒥᐅᑦ ᕿᑭᖅᑕᕐᔪᐊᕐᒥᐅᓪᓗ ᑕᐃᒃᑯᐊ 

ᑐᓵᔪᑦ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᓪᓗᒥᓕ ᓂᑯᕕᒍᑎᖃᖅᑐᖓ 

ᐃᓱᒪᓗᒍᑎᖃᓪᓚᕆᒃᑲᒻᒪ ᐃᓚᖓᒍᑦ. ᐅᖃᖅᑎᑦᑎᔩ, 

ᑕᐃᒪ ᖃᐅᔨᒪᒐᑦᑕ ᓄᓇᕘᒥ ᑕᒫᓂ 

ᐃᓕᓴᕆᔭᐅᓯᒪᒻᒪᑕ ᐅᖃᐅᓰᑦ ᐱᖓᓱᑦ, ᐊᒻᒪᓗ 

ᑖᒃᑯᐊ ᐊᑐᖃᑦᑕᕆᐊᖃᖅᑐᑎᒍᑦ.  

ᐃᓕᓴᕆᔭᐅᓯᒪᓂᖏᑦ ᒪᓕᑦᑐᒋᑦ 

ᐊᑐᖅᑕᐅᖃᑦᑕᕆᐊᖃᕐᒪᑕ ᐃᓄᒃᑎᑐᑦ, 

ᖃᓪᓗᓈᑎᑐᑦ, ᐊᒻᒪ ᐅᐃᕖᑎᑐᑦ. 

ᐃᓄᒃᑎᑐᑦ ᐅᖃᐅᓯᖅ ᐅᓪᓗᒥ ᓱᓕ 

ᓯᕗᓪᓕᐅᑎᑕᐅᙱᑦᑎᐊᖅᑐᖅ. ᖃᐅᔨᒪᔪᒍᑦ. 

ᖃᐅᔨᒪᔪᐃᓐᓇᐅᖅᑰᖅᑐᒍᑦ ᐃᓛᑎᒍᑦ.  

 

ᐅᖃᖅᑎᑦᑎᔩ, ᖃᐅᔨᒪᔪᑎᑦ ᐅᕙᖓ 

ᐃᓄᒃᑎᑐᐃᓐᓇᖅ ᑕᒪᓂ ᓂᓪᓕᐊᓲᖑᒐᒪ ᐊᒻᒪᓗ 

ᑎᑎᖅᑲᓂᒃ ᖃᐃᑦᑎᔭᐅᓲᖑᓪᓗᖓ 

ᐃᓄᒃᑎᑐᖅᑐᐃᓐᓇᕐᓂᒃ. ᑭᓯᐊᓂ 

ᐃᓄᒃᑎᑑᖅᑐᐃᓐᓇᕐᓂᒃ 

ᐅᖃᓕᒫᓲᖑᙱᒃᑲᓗᐊᕐᒥᔪᖓ ᐃᓛᓂᑦᑕᐅᖅ 

ᐅᖃᓕᒫᓲᖑᒐᒪ ᖃᓪᓗᓈᑎᑐᑦ. (ᑐᓵᔨᑎᒎᓕᖅᑐᖅ) 

ᖁᓪᓗᓈᑎᑐᑦ ᐅᖃᓪᓚᒍᓐᓇᕋᓗᐊᖅᑐᖓ ᐃᓄᒃᑎᑐᑦ 

ᐅᖃᓕᒫᖔᕈᒪᕙᑦᑐᖓ.  

 

>>ᐸᑦᑕᑐᖅᑐᑦ 

 

ᖃᓪᓗᓇᐅᔭᕈᓐᓇᕋᓱᒋᔭᐅᕙᙱᑦᑐᖓ, 

ᐊᔪᙱᒃᑲᓗᐊᖅᑐᖓ, ᐊᑐᖃᑦᑕᙱᑐᐃᓐᓇᖅᑕᕋ. 

ᐃᓅᒐᒪ ᐃᓄᒃᑎᑐᑦ ᐅᖃᓪᓚᖕᓂᖅᓴᐅᔪᒪᒐᒪ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᑕᐃᒪᐃᓐᓂᖓᓄᑦ 

ᐃᓄᒃᑎᑐᑦ ᐅᖃᐅᓯᖅ ᐅᐱᒋᔭᐅᙱᓗᐊᓪᓚᕆᑦᑐᖅ 

ᓄᓇᕗᑉ ᐃᓗᐊᓂ.  

 

ᐅᖃᖅᑎᑦᑎᔩ, ᑐᓴᖃᑦᑕᓚᐅᖅᑐᖓ  

ᓄᓇᕘᑦᑖᕋᓱᓚᐅᖅᓯᒪᔪᒍᑦ ᐃᓚᐅᓯᒪᔪᖓ ᑕᐃᑲᙵᑦ 

ᓄᓇᕘᑦᑖᕋᓱᓐᓂᖅ ᐊᐃᕙᔾᔪᑕᐅᒋᐊᓕᖅᑎᓪᓗᒍ 

ᐱᔭᕇᖅᑕᐅᓂᖓᓄᑦ. ᐆᒥᖓ ᐊᒃᓱᕉᑎᖃᓚᐅᖅᑐᒍᑦ 

ᐃᓛᑎᒍᑦ ᐊᒥᓱᑎᒍᑦ. ᐅᒡᒍᐊᐸᑦᑐᖓ ᑕᐃᓐᓇ 

ᐊᒃᓱᕈᖃᑎᒋᕐᔪᐊᓚᐅᖅᑕᕋ ᑭᕙᓪᓕᕐᒥᒃ 

ᑭᒡᒐᖅᑐᐃᓚᐅᖅᑐᖅ ᓗᐃ ᐱᓕᑲᑉᓯᐅᓚᐅᖅᓯᒪᔪᖅ. 

ᐊᒃᓱᕈᕕᔾᔪᐊᓚᐅᖅᑐᒍᒃ ᑕᐃᓐᓇᓗ 

ᓄᓇᕘᖅᑖᕈᒪᓪᓗᑕ. ᐃᓄᐃᑦ ᐅᖃᐅᓯᖓᑦ, ᐃᓄᐃᑦ 

ᐃᓕᖅᑯᓯᖓᑦ ᒐᕙᒪᐅᑉ ᐃᓗᐊᓂ 

ᐊᐅᓚᔾᔪᑕᐅᓂᐊᕐᒪᑦ.  

 

ᑕᕝᕙᓂᑑᙱᑦᑐᖅ. ᐱᓕᕆᕕᓂᓗ ᓇᒥᑐᐃᓐᓇᖅ 

ᐃᓄᐃᑦ ᓄᓇᖓᓐᓂ. ᐱᓕᕆᕕᐅᔪᓂᒃ ᐃᓄᐃᑦ 

ᐅᖃᐅᓯᖓ ᑎᑎᖅᑲᖁᑎᖏᓪᓗ ᐊᑐᖅᑕᐅᓕᕐᓗᑎᒃ 

ᐃᖅᑲᓇᐃᔭᐅᑕᐅᓛᓕᕐᒪᑕ. ᑕᒪᓐᓇ 

ᖁᕕᐊᓱᒍᑎᒋᕕᔾᔪᐊᓚᐅᖅᓯᒪᔭᕗᑦ.  

 

ᐅᖃᖅᑎᑦᑎᔩ, ᒫᓂ ᐃᖃᓗᓐᓂ 

ᓂᕆᕕᑦᑕᖃᐅᖃᑦᑕᖅᑐᖅ ᐊᔾᔨᒌᙱᑦᑐᓂᒃ ᐊᒻᒪᓗ 

ᑐᔪᕐᒥᕕᑦᑕᖃᐅᖅᑐᓂ ᓄᓇᓖᑦ ᐊᓯᖏᓐᓂᒃ 

ᑕᐃᒪᐃᑦᑐᖅᑕᖃᓗᐊᙱᑦᑐᖅ. 

 

ᐅᖃᖅᑎᑦᑎᔩ, ᐅᖃᐅᓯᓐᓂᒃ ᐱᔭᕇᕈᒪᓪᓗᖓ 

ᐊᖏᖅᑕᐅᔪᒪᒐᓗᐊᖅᑐᖓ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᖅᓱᕐᒪᑦ 

ᑲᔪᓯᒋᐊᒃᑲᓐᓂᕈᒪᓪᓗᓂ ᐅᖃᐅᓯᒃᓴᒥᓂᒃ. 

ᐋᒃᑳᖅᑐᖃᖅᐸ? ᑐᓴᙱᓐᓇᒪ. ᑲᔪᓯᒋᑦ, 

ᒪᓕᒐᓕᐅᖅᑎ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐃᓛᓐᓂᒃ ᑐᓴᒐᔅᓴᐅᔪᓂᒃ 

ᑭᖑᓪᓕᖅᐹᑦᑎᐊᖑᓪᓗᖓ ᑐᓴᕐᓇᓵᓛᖑᖃᑦᑕᖅᑐᖓ. 

ᖃᓪᓗᓈᑎᑑᖓᔪᓂᒃ ᖃᐃᑦᑎᔭᐅᔪᒪᖃᑦᑕᙱᓐᓇᒪ 

ᐃᓄᑦᑎᑐᑦ ᐅᖃᖃᑦᑕᐃᓐᓇᕐᓂᓗᐊᕋ ᐱᔾᔪᑕᐅᓪᓗᓂ? 

ᑭᓯᐊᓂ ᖃᓪᓗᓈᑎᑐᑦᑕᐅᖅ  

ᐅᖃᓕᒫᕈᓐᓇᕋᓗᐊᖅᑐᖓ ᐃᓚᖏᓐᓂᒃ. ᑭᓯᐊᓂ 

ᐃᓄᑦᑎᑐᑦ ᐅᖃᓕᒫᕈᒪᓂᖅᓴᐅᕙᑦᑐᖓ.  
 

ᑕᐃᒪᐃᓐᓂᖓᓐᓄᑦ ᑭᖑᕙᓯᑉᐸᑦᑐᖓ ᐃᓚᖏᓐᓂᒃ 

ᑐᓴᕋᔅᓴᐅᔪᓂᒃ ᐃᓄᑦᑎᑑᖅᓯᒪᙱᒻᒪᑕᒎᖅ 

ᖃᐃᑦᑎᔭᐅᙱᑲᓗᐊᕋᒪ, 

ᑐᓴᖅᑕᐅᔭᕆᐊᖃᖅᑑᒐᓗᐊᓂᒃ. ᑕᕝᕙ ᑕᕝᕘᓇ 

ᑐᑭᓯᓇᖅᑐᖅ ᐃᓄᑦᑎᑐᑦ ᐅᖃᐅᓯᖅ 

ᐊᔅᓱᕉᑕᐅᙱᓗᐊᖅᑐᖅ, ᑎᑎᕋᐅᓯᕐᓗ. ᓂᕆᕕᓐᓂᒃ ᒫᓂ 

ᓂᕆᔭᖅᑐᕋᒪ ᐃᖃᓗᓐᓂ ᑕᑯᓚᐅᕋᒪ, ᑕᑯᖃᑦᑕᕋᒪ 

ᓂᕆᔭᔅᓴᐃᑦ ᑎᑎᖅᑲᖏᓐᓂᒃ ᑕᐃᒃᑯᐊ ᓂᖀᑦ 

ᑎᑎᕋᖅᓯᒪᓂᖏᐅᓂᕋᖅᑕᐅᔪᑦ ᐅᖃᓕᒫᖅᑐᒋᑦ, 

ᐃᓄᑦᑎᑐᑦ ᑎᑎᕋᖅᓯᒪᓪᓗᑎᒃ ᑭᓱᑦ ᓂᕆᔭᔅᓴᐅᒻᒪᖔᑕ 

ᖃᓪᓗᓈᑎᑐᑦ ᐅᖃᖅᓯᒪᓪᓗᑎᒃ ᐃᓄᑦᑎᑐᑦ 

ᑎᑎᕋᖅᓯᒪᒐᓗᐊᖅᑐᑎᒃ. ᖃᓪᓗᓇᐅᔭᖅᑐᑎᓪᓗ ᑖᒃᑯᐊ. 

ᑕᕝᕘᓇ ᑐᑭᓯᓇᖅᑐᖅ ᐃᓄᐃᑦ ᑎᑎᕋᐅᓯᖓᑦ 

ᐊᑐᖅᑕᐅᙳᐊᑐᐃᓐᓇᖅᑐᖅ. ᐅᖃᐅᓯᖓ 

ᐊᑐᖅᑕᐅᙳᐊᑐᐃᓐᓇᖅᑐᖅ ᓂᕆᕕᓐᓂᒃ. ᓲᕐᓗ ᓂᕿ 

ᓵᑦᑑᔭᖅᑐᐅᓲᖅ, ᖃᓪᓗᓈᑎᑐᑦ ᑎᑎᕋᖅᓯᒪᑉᐸᑦ 

ᐃᓄᒃᑎᑐᑦ ᑕᐃᒫᔅᓴᐃᓐᓇᖅ ᓯ-ᑕ-ᐃᒃ. ᖃᓪᓗᓇᐅᔭᖅᑐᖅ 

ᐃᓄᒻᒧᑦ ᑐᑭᓯᔭᐅᒐᔭᙱᑦᑐᖅ ᑭᓲᒻᒪᖔᖅ. ᑕᒪᔾᔭ 

ᑕᒪᒃᑯᐊ ᑎᑎᖅᑲᐃᑦ ᐃᓄᑦᑎᑐᑦ ᑎᑎᕋᐅᓯᖅ 

ᐊᑐᖅᑕᐅᓪᓗᓂ ᖃᓪᓗᓇᐅᔭᕐᓗᑎᓪᓗ ᐅᖃᖅᓯᒪᓂᖓ.  
 

ᓇᓗᓇᙱᑦᑐᖅ ᐃᓄᐃᑦ ᑎᑎᕋᐅᓯᖓ 

ᐊᑐᖅᑕᐅᙳᐊᑐᐃᓐᓇᖅᑐᖅ. ᑕᒪᓐᓇ 

ᐋᖅᑭᒋᐊᕆᐊᓕᒻᒪᕆᐊᓘᓂᖓᓂᒃ 

ᐃᓱᒫᓘᑎᒋᓕᓚᐅᕋᒃᑯ ᓄᓇᕗᑉ ᐃᓗᐊᓂ. ᐊᒻᒪ 

ᐱᓗᐊᖅᑐᒥᒃ ᑕᒫᓂ ᐅᐸᑦᑕᐅᒐᖃᑦᑕᖅᑐᐃᑦ (ᑐᓵᔨᒃᑯᑦ) 

ᐃᓄᒋᐊᕐᕕᐅᕙᑦᑐᐃᑦ ᐃᓄᖕᓄᑦ ᑭᒃᑯᑐᐃᓐᓇᕐᓄᑦ 

ᐅᐸᑦᑕᐅᓲᑦ, (ᑐᓴᔨᒃᑰᖏᑦᑐᖅ) ᐃᓄᑦᑎᑐᑦ 

ᓇᓗᓇᐃᔭᖅᓯᒪᔪᓂᒃ ᑎᑎᖅᑲᖁᑎᖃᙱᓗᐊᖅᑐᑦ. 

ᓇᓗᓇᐃᔭᖅᓯᒪᔪᓂᒃ ᑎᑎᖅᑲᖁᑎᖃᕋᓗᐊᕋᒥᒃ 

ᖃᓪᓗᓇᐅᔭᖅᑐᓂᒃ ᑎᑎᕋᖅᓯᒪᕙᑦᑐᑦ. ᑕᒪᓐᓇ 

ᓈᒻᒪᓯᑉᐸᑦ ᐅᖃᐅᓯᓕᕆᓂᕐᒧᑦ ᒥᓂᔅᑕᐅᔪᒧᑦ 

ᐊᐱᖅᑯᑎᒋᓛᕋᒃᑯ. ᖁᔭᓐᓇᒦᒃ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, 

ᒪᓕᒐᓕᐅᖅᑎ ᓯᐅᑎᐊᐱᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 624 - 5(2): 

ᑭᒡᒐᖅᑐᖅᑎᓐᓄᑦ ᑲᑎᒪᑎᑦᑎᓂᖅ ᒫᔾᔨ 5, 

2020 (ᓯᐅᑎᐊᐱᒃ)  
 

ᐊᖓᔪᑎᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖃᓪᓗᓈᑎᑑᖅᑎᓪᓗᒍ ᑐᓴᕆᐅᕆᕙᕋ.  

ᐅᓐᓄᓴᒃᑯᑦ. ᖃᐅᔨᒪᖁᔨᓪᓗᖓ ᓂᑯᕕᑉᐳᖓ ᐅᓪᓗᒥ 

ᒫᑦᓯ 5, ᕿᑎᖅᑰᑦ 6-ᒦᙶᖅ 8-ᒧᑦ ᐱᑲᓂ ᐃᓄᒃᓱᒃ 

ᐃᓕᓐᓂᐊᕐᕕᐊᓗᒻᒥ ᑲᑎᒪᑎᑦᓯᓛᕋᒪ.  

 

ᐱᖓᓱᐃᑦ ᐊᓪᓚᕝᕖᑦ ᐊᐱᕆᓯᒪᒐᒃᑭᑦ 

ᑐᓴᐅᒪᑎᑦᓯᒋᐊᖅᑐᓛᖅᑐᐃᑦ. ᐃᓪᓗᓕᕆᓂᖅ, 

ᐸᓖᓯᒃᑯᑦ ᐅᓂᒃᑳᕆᐊᖅᑐᕐᓗᑎᑦ, ᐊᒻᒪ 

ᐱᓗᐊᙳᐊᖅᑐᖅ ᑮᓇᐅᔭᓕᕆᔨᒃᑯᑦ ᑕᒫᓂ 

ᐃᒥᕋᓚᕝᕕᑦᑖᕐᕕᐅᑉ ᒥᑦᓵᓄᑦ ᒥᓂᔅᑕᕗᑦ ᐅᖃᔪᒻᒪᑦ 

ᖃᐅᔨᓵᖃᙵᑦ ᖃᕋᓴᐅᔭᖅᑎᒍᑦ. ᑕᐃᒃᑯᐊ 

ᐃᖃᓗᐃᑦ ᓯᓈᒥᐅᑕᐃᑦ ᐊᒥᓱᐊᓗᐃᑦ ᐊᑐᔾᔮᙱᒻᒪᑕ 

ᑖᑦᓱᒥᖓ. ᐃᑲᔪᕈᒪᑦᓱᒋᓪᓗ ᐊᑐᐃᓐᓇᐅᑎᑦᓯᓛᕋᒪ 

ᒫᑦᓯ 5-ᖑᓕᖅᑲᑦ ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥ. 

ᐅᐸᓛᖅᑯᐃᑦ ᐃᖃᓗᐃᑦ ᓯᓈᒥᐅᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᑲᑎᒪᔩᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 4. 

ᐊᐱᖅᑯᑕᐅᔪᕕᓂᕐᓄᑦ ᐅᑎᕐᔪᑏᑦ. 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ ᑲᑎᒪᕝᕕᑦᑎᓐᓄᑦ. ᒪᓕᒐᓕᐅᖅᑎ 

ᐃᖃᓗᒃᑑᑦᑎᐊᕐᒧᑦ, ᒪᓕᒐᓕᐅᖅᑎ ᐃᖃᓪᓗᐊᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐅᖃᖅᑏ, ᐅᖃᖅᑲᐅᒐᒪ ᒥᓂᔅᑕᐃᑦ 

ᐅᖃᐅᓯᖏᑎᒍᑦ ᔭᔅᒥᓐ ᕆᐊᑦᕘᓐ, ᐅᓇ ᐅᕙᓃᒻᒪᑦ 

ᑕᒫᓃᒻᒪᑦ ᐃᓕᓐᓂᐊᖃᑕᐅᔪᖅ ᒪᓕᒐᕐᓂᐅᕐᓂᕐᒥᒃ 

ᐊᒻᒪᓗ ᐅᐃᖓ ᓵᓐ ᕙᐃᑦᕼᐅᐊᓐ ᖁᕕᐊᓲᑎᔪᒪᔮᒃᑲᒃ 

ᑖᒃᑯᐊᒃ. ᐊᒃᓱᕈᑦᑎᐊᖅᖢᓂ ᑖᓐᓇ ᓄᓕᐊᖓ 

ᐃᖅᑲᓇᐃᔭᖅᓯᒪᖕᒪᑦ ᑕᐃᒃᑯᐊᓗ ᐃᓕᓐᓂᐊᖅᑐᑦ 

ᒪᓕᒐᕐᓂᐊᕐᓂᕐᒥᒃ ᑲᔪᓯᑦᑎᐊᖅᑐᑦ ᐃᓛᓐᓂᒃᑯᑦ 

ᐱᔭᕐᓂᖏᑦᑑᖃᑦᑕᕐᒪᑦ ᖁᕕᐊᓲᑎᕙᕋ ᔮᔅᒥᓐ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᑦᑎᐊᖃᑦᑕᕆᑦᑎ 

ᑕᒫᓃᑎᓪᓗᓯ. ᐃᓕᑕᖅᓯᓂᖅ ᑲᑎᒪᕕᑦᑎᓐᓄᑦ 

ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, 

ᒪᓕᒐᓕᐅᖅᑎ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: 

ᐃᓕᓴᕆᔭᐅᕋᑖᖅᑑᒐᓗᐊᖅ ᐅᐱᒋᒍᒪᓪᓗᒍᑦᑕᐅᖅ 

ᔮᔅᒥᓐ. ᓇᓗᓇᙱ ᐊᑦᓱᕕᔾᔪᐊᕌᓗᒃ ᐊᔪᖏᑦᑐᖅ, 

ᐃᓕᓴᕋᐃᑦᑐᖅ. ᑕᐃᒪᐃᑎᓪᓗᒍ ᖃᐅᔨᒪᔪᒍᑦ 

ᐊᐃᑉᐸᖃᕐᓗᑕ ᐃᑲᔪᖅᑎᖃᕐᓗᑕ ᑭᓯᐊᓂ 

ᑲᔪᓯᑦᓯᐊᓲᖑᒐᑦᑕ. ᑖᓐᓇ ᐊᐃᑉᐹᐱᐊ ᓄᑲᕐᒪᑦ 

ᐱᐊᑎᐋᓐ ᐃᕐᓂᐊᐱᕆᒻᒪᐅᒃ. (ᑐᓵᔨᑎᒍᑦ) 

ᐊᙵᑦᑎᐊᕚᓗᒐ, ᑐᙵᓱᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᙵᓱᒋᑦᓯ. (ᑐᓵᔨᑎᒍᑦ) 

ᑐᙵᓱᖃᑦᑕᕆᑦᓯ ᐳᓛᕆᐊᖃᑦᑕᕋᑦᓯ. 

(ᑐᓵᔨᑎᒎᕈᓐᓃᖅᑐᖅ) ᐃᓕᑕᖅᓯᓂᖅ 

ᑲᑎᒪᕝᕕᑦᑎᓐᓄᑦ ᐳᓛᕆᐊᖅᓯᒪᔪᓂᒃ. 

ᐊᑎᖁᑎᖃᕈᓐᓃᕋᒪ. ᐊᐱᖅᑯᑎᒃᓴᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ ᒪᓕᒐᓕᐅᖅᑎ ᖃᒪᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 849 - 5(2): ᓄᕙᕕᒡᔪᐊᕌᓗᒻᒧᑦ 

ᐸᕐᓇᒃᓯᒪᑦᑎᐊᕐᓂᕗᑦ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏᑦᑎᔨ. 

ᖃᓪᓗᓇᐅᔭᕐᓂᐊᕋᒪ ᑖᒃᑯᐊ ᒪᓕᑐᐃᓐᓇᕐᓗᒋᑦ. 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒋᔭᕋ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕᐅᔪᒧᑦ. 

ᐅᖃᖅᑎᑦᓯᔨ ᖃᐅᔨᒋᐊᒃᑲᓐᓂᕈᒪᒐᒪ ᐋᓐᓂᐊᖅ 

ᓄᑖᖅ ᓄᕙᖕᓇᐅᔪᖅ ᐊᔾᔨᐅᙱᑦᑐᖅ ᑖᓐᓇ 

ᐅᖃᖅᑎᑦᓯᔨ, ᒥᓂᔅᑕ ᐅᖃᓚᐅᕐᖓᑦ ᐃᑉᐸᑦᓴᖅ 

ᑭᐅᔾᔪᑎᖃᖅᓱᓂ ᐃᓚᖓᓂᒃ ᒪᓕᒐᓕᐅᕐᕕᖕᒥ 

ᐊᒥᑦᑐᕐᒧᑦ ᑖᓐᓇ ᓴᐃᓇᒦᙶᕐᓂᑰᖕᒪᑦ ᐋᓐᓂᐊᖅ 

ᓄᑖᖅ ᑰᕕᒃ−19-ᒥᑦ ᑕᐃᔭᐅᕙᒃᑐᖅ.  

 

ᒥᓂᔅᑕ ᑐᓴᐅᒪᔪᖅ ᑖᒃᑯᐊ ᑕᕆᐅᖅᑎᒍᑦ ᓄᓘᔮᒧᑦ 

ᐅᑎᖅᑕᖃᑦᑕᕐᒪᑕ ᐅᒥᐊᕐᔪᐊᑦ ᓇᑭᑐᐃᓐᓈᖅᓱᑎᒃ 

ᓄᓇᓕᕐᔪᐊᓂᒃ ᐃᖏᕐᕋᔭᖃᑦᑕᕐᒪᑕ ᐅᒥᐊᕐᔪᐊᒃᑯᑦ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖏᕐᕋᓐᓇᐅᓕᕌᖓᑦ. ᐊᒻᒪᓗᑦᑕᐅᖅ 

ᐊᑭᓕᖅᑕᐅᓯᒪᔪᒃᑯᑦ ᖃᖓᑕᓲᒃᑯᑦ 

ᐃᖏᕐᕋᓂᖃᖃᑦᑕᕐᒪᑕ ᓄᓘᔮᓂᒃ ᖃᓪᓗᓇᔾᔭᓂᖅ 

ᓂᒋᐊᓂ ᐊᕐᕌᒍᓕᒫᑉ ᐃᓗᐊᓂ. 

 

ᐅᖃᖅᑎᑦᓯᔩ, ᑖᓐᓇ ᒥᓂᔅᑕ ᖃᓄᖅ 

ᐊᕕᒃᑐᖅᓯᒪᕕᒋᔭᖓᑦ ᐱᓕᕆᓯᒪᖕᒪᖔᑦ ᑖᓐᓇ 

ᓄᓘᔮᑦ ᐅᔭᕋᖕᓂᐊᕐᕕᖓᑦ ᓈᒻᒪᒃᑐᒥᒃ 

ᖃᐅᔨᔾᔪᑎᒃᓴᓂᒃ. ᑕᒪᓐᓇ ᑭᓇᑐᐃᓐᓇᕐᓘᓐᓃᑦ 

ᐋᓐᓂᐊᓕᑳᓪᓚᖕᓂᕈᓂ ᑕᒪᔅᓱᒥᖓ ᒫᓐᓇᓘᓐᓃᑦ 

ᓯᕗᓂᑦᑎᓐᓂᓘᓐᓃᑦ ᑕᕆᐅᖅᑎᒍᑦ ᐅᒥᐊᕐᔪᐊᒃᑯᑦ 

ᖃᓄᕐᓕᑭᐊᖅ ᐸᕐᓇᐅᑕᐅᓯᒪᕙ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᐊᖓᔪᖅᑳᕆᔭᐅᔪᖅ ᓘᒃᑖᓄᑦ 

ᑖᓐᓇ ᑐᓴᖅᑎᑦᓯᖃᑦᑕᕐᒪᑦ ᑭᒃᑯᓕᒫᓄᑦ ᐊᒻᒪ 

ᑐᓴᕋᒃᓴᐅᔪᖅ ᑖᒃᑯᐊ ᑎᒥᖁᑎᒋᔭᐅᔪᑦ 

ᑲᑐᔾᔨᖃᑎᒌᓄᑦ ᓲᕐᓗ ᓇᒻᒥᓂᖁᑎᓕᕐᔪᐊᓄᓪᓗ 

ᒫᓐᓇ ᓄᓇᕘᒥ ᐱᓕᕆᑉᐸᑕ.  

 

ᐊᒻᒪᓗ ᐱᓗᐊᖅᑐᒥᒃ ᑖᓐᓇ ᐃᒻᒥᓂᑦᑕᐅᖅ 

ᐅᖃᕈᓐᓇᕐᓂᖅ, ᓇᓗᓇᐃᕆᔪᖃᕈᓐᓇᑦᓯᐊᕐᖓᑦ 

ᑭᓇᑐᐃᓐᓇᖅ ᑕᐃᒪᓐᓇ ᐋᓐᓂᐊᖃᖅᑐᕆᓕᕈᓂ. 

ᐊᒻᒪ ᐃᒻᒥᓂᒃ ᓴᓂᕐᕙᒃᑎᒋᐊᖃᕋᔭᕐᒪᑦ ᐊᖏᕐᕋᒥᓂᒃ 

ᐊᓂᑦᑕᐃᓕᓕᕐᓗᓂ ᐅᕝᕙᓘᓐᓃᑦ 

ᐋᓐᓂᐊᕐᕕᓕᐊᕐᓗᓂ ᖃᐅᔨᓴᖅᑕᐅᔪᒪᓂᕋᕐᓗᓂ. 

ᐊᑉᐸᓯᓛᖑᔪᒦᒻᒪᑦ ᒫᓐᓇ ᑲᓇᑕᒥ ᓴᓂᐊᓂ ᐊᒻᒪ 

ᑕᒪᒃᑯᐊ ᐃᓱᒫᓘᑎᒋᔭᐅᔪᑦ ᑭᒃᑯᓕᒫᑦ 

ᑐᓴᒃᑲᓐᓂᕈᓐᓇᖁᓪᓗᒋᑦ ᑕᒪᒃᑯᓂᖓ ᐊᑲᐅᒻᒪᕆᒃᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᑐᓄᓂᕐᒧᑦ,  

ᒪᓕᒐᓕᐅᖅᑎ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑦᑎᔨ. 

ᑖᓐᓇ ᒪᑐᐃᖅᓯᓂᐅᔪᖅ ᐱᙳᐊᕕᔾᔪᐊᕐᓇᐅᓕᖅᐸᑦ 

2020 ᒫᓐᓇᕈᓘᓂᐊᓕᕐᒪᑦ ᔫᑲᓐᒥ, ᐱᓇᓱᐊᕈᓰᒃ 

ᒪᕐᕉᓐᓂᒃ. ᓂᕆᐅᑦᑐᐃᓐᓇᐅᔪᒍᑦ ᐃᓘᓐᓇᑕ 

ᑭᒃᑯᑐᐃᓐᓇᐃᑦ ᐱᙳᐊᕕᔾᔪᐊᕆᐊᖅᑐᕐᓂᐊᕐᒥᒻᒪᑕ 

ᐊᒻᒪᓗ ᐅᖃᕈᒪᓪᓗᖓ ᑖᒃᑯᐊ ᑐᙵᓴᐃᔨᐅᓂᖏᑦ 

ᐅᑭᐅᖅᑕᖅᑐᒥ ᐱᙳᐊᕕᔾᔪᐊᕐᓂᕐᒧᑦ ᑲᑎᒪᔨᖏᑦ 

ᐅᖃᓚᐅᕐᒥᒻᒪᑕ ᑕᒫᓂ ᐱᓇᓱᐊᕈᓯᑦᑎᓐᓂ 

ᖃᓄᖅᑑᕈᑎᖃᖅᓱᑎᒃ ᑕᒪᓐᓇ 

ᐱᙳᐊᕕᔾᔪᐊᕐᓂᐅᔪᖅ ᖃᓄᐃᓕᖓᒋᐊᖃᕐᓂᖏᓐᓂᒃ 

ᐋᓐᓂᐊᖅ ᓄᑖᖅ ᐱᔾᔪᑎᒋᓪᓗᒍ. ᒥᓂᔅᑕ 

ᐊᖏᕈᓐᓇᖅᐹ ᑖᒃᑯᐊ ᐅᖃᖃᑎᖃᖃᑦᑕᕆᐊᖏᑦ 

ᔫᑲᓐᒥ ᐋᓐᓂᐊᖃᕐᓇᖏᑦᑐᓕᕆᓂᕐᒨᖓᔪᑦ ᑖᒃᑯᐊ 

ᐱᙳᐊᕕᔾᔪᐊᕐᓂᕐᒧᑦ ᐸᕐᓇᓂᕐᒧᑦ? ᖁᔭᓐᓇᒦᒃ, 

ᐅᖃᖅᑏᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ. ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒃᑯᐊ ᑐᙵᓱᑦᑎᑦᑎᔩᑦ ᔫᑲᓐᒥ 

ᐸᑦᑕᖅᑐᖃᖅᑲᑦ. ᐸᕐᓇᐃᓯᒪᑦᓯᐊᕐᖓᑕ 

ᐅᐸᓗᖓᐃᖁᔨᓪᓗᑎᒃ ᑕᒪᓐᓇ ᐊᒻᒪᓗ ᐊᒥᓱᑦ 

ᐃᓄᒋᐊᑦᑐᐃᑦ ᑎᑭᓚᖓᑎᓪᓗᒋᑦ 

ᐱᙳᐊᕆᐊᖅᑐᖅᑐᐃᑦ, ᐃᑲᔪᕆᐊᖅᑐᐃᓪᓗ 

ᑕᑯᓐᓈᕆᐊᖅᑐᖅᑐᐃᓪᓗ. ᑕᒪᓐᓇ 

ᐸᕐᓇᑦᓯᐊᖅᓯᒪᓂᖏᓐᓂᒃ, ᐱᑦᑎᐊᓚᖓᒻᒪᑕ 

ᐱᑦᑎᐊᕐᓂᐊᕐᓂᕋᖅᓯᒪᒻᒪᑕ ᐃᖅᑲᓇᐃᔭᖅᑏᓪᓗ 

ᒪᓕᓐᓂᐊᖅᑐᐃᑦ ᐱᙳᐊᖅᑏᑦ ᑖᕗᖓᐅᓕᖅᑲᑕ.  

 

ᐅᖃᖅᑏ, ᑮᓇᕐᒧᑦ ᑮᓇᕐᒧᑦ 

ᐅᖃᖃᑎᒋᓯᒪᙱᑕᕋᓗᐊᕗᑦ ᑕᒪᑐᒪᐅᑉ ᒥᑦᓵᓄᑦ 

ᑭᓯᐊᓂ ᐅᖃᕈᓐᓇᖅᑐᖓ ᒪᓕᒐᓕᐅᕐᕕᓕᒫᖅ 

ᒪᓕᒐᓕᐅᖅᑎᓕᒫᓄᑦ ᑖᒃᑯᐊ ᐋᓐᓂᐊᕐᕕᒻᒧᑦ 

ᐊᖓᔪᖅᑳᑦ ᓘᒃᑖᑦ ᐱᓕᕆᑦᓯᐊᕐᖓᑕ ᐊᒻᒪᓗ 

ᐱᓕᕆᖃᑎᒌᑦᓯᐊᕐᒪᑕ ᒐᕙᒪᑐᖃᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᒪᒃᑯᐊ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓱᑐᐃᓐᓇᐃᑦ ᐃᓱᒫᓘᑎᒋᔭᐅᖃᑦᑕᖅᑐᐃᑦ 

ᓄᐃᒑᖓᑕ ᐊᑐᐃᓐᓇᐅᒍᓐᓇᖁᓪᓗᒋᑦ ᑭᓱᑐᐃᓐᓇᐃᑦ 

ᑐᓴᐅᒪᔭᐅᔭᕆᐊᖃᕐᓂᕐᒨᖓᔪᓄᑦ ᐊᓯᐊᓄᓪᓘᓐᓃᑦ.  

 

ᐅᖃᖅᑏ, ᑖᓐᓇ ᐱᕕᖃᕐᓂᕋᓂᒃ ᐅᖃᒃᑲᓐᓂᕈᒪᕗᖓ 

ᐱᒻᒪᕆᐅᓂᖓᓂᒃ ᑲᔪᓰᓐᓇᕆᐊᖃᕋᑦᑕ 

ᖃᓄᐃᙱᓐᓂᕐᒦᒋᐊᖃᕐᓂᑎᓐᓂᑦ ᑕᒪᒃᑯᐊ 

ᐱᐅᓯᐅᕙᒃᑐᐃᑦ ᓴᐳᒻᒥᓂᕐᒨᖓᔪᒧᑦ ᐊᒻᒪᓗ ᑕᒪᓐᓇ 

ᑯᓪᕕᑦ 19 ᑕᒪᓐᓇ ᐋᓐᓂᐊᖅ ᖃᓄᖅ 

ᐊᐃᑦᓱᖅᑕᐅᑦᑕᐃᓕᔾᔪᑎᓂᒃ ᐅᔾᔨᕈᓱᑦᓯᐊᕐᓗᑕ 

ᐃᒻᒥᓂᒃ ᐸᖅᑭᑦᓯᐊᕐᓗᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂ ᐃᓚᒋᐊᕈᑎ 

ᐊᐱᖅᑯᑎᓐᓄᑦ, ᑭᖑᓪᓕᖅᐹᖑᓪᓗᓂᓗ, 

ᒪᓕᒐᓕᐅᖅᑎ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑎᔩ. 

ᐃᖅᑲᐅᒪᔪᖅ ᑖᓐᓇ ᒥᓂᔅᑕ ᑕᒫᓂ ᐅᑭᐅᒃᑯᑦ 

ᑲᑎᒪᕕᐊᓗᒻᒥ ᑲᑎᒪᑎᓪᓗᒋᑦ ᒥᓂᔅᑕ ᑖᒃᑯᐊᑦᑕᐅᖅ 

ᓄᑖᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᖁᔭᕐᔪᐊᑉ 

ᑖᓐᓇ ᑖᑦᓱᒧᖔᖓᔪᒥᒃ ᐊᒻᒪᓗ ᑎᑎᕋᖅᑕᐅᓚᐅᕐᒪᑕ 

ᑎᓰᕝᕙ 2019-ᒥ ᓴᖅᑭᑦᑕᐅᓪᓗᑎᓛᒃ ᓄᓇᕗᑦ 

ᒐᔨᐊᑦᖓᓂ ᐅᓂᒃᑳᖏᓐᓂᒃ ᐸᐸᑦᓯᔨᓄᑦ ᑖᒃᑯᐊ 

ᓄᑖᑦ ᖃᓄᖅ ᐅᓂᒃᑲᖅᑕᐅᖃᑦᑕᕆᐊᕐᓂᖏᓐᓂᒃ 

ᐊᐃᑦᓱᕈᑕᐅᔪᐃᑦ ᒪᓕᒐᖏᑦ. ᒥᓂᔅᑕ 

ᓇᓗᓇᐃᕈᓐᓇᖅᐹ ᑐᓂᐅᖅᑲᐃᓚᐅᕐᒪᖔᖅ ᓄᑖᒥᒃ 

ᒪᓕᒐᐅᔪᓂᒃ ᓄᓇᓕᓕᒫᓂᒃ ᐊᒻᒪᓗ ᒥᑦᑎᒪᑕᓕᒻᒧᑦ? 

ᖁᔭᓐᓇᒦᒃ, ᐅᖃᖅᑏᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒥᑦᑎᒪᑕᓕᒻᒦᓚᐅᖅᑐᖓ ᐱᐅᔪᓪᓚᕆᐊᓗᒃ 

ᑕᐃᓐᓇ ᓄᓇ.  

 

ᖃᐅᔨᒋᐊᑦᓯᐊᕈᓐᓇᖅᑐᖓ ᖃᓄᖅ  

ᑐᓴᖅᑎᑕᐅᓚᐅᕐᒪᖔᑦ ᐃᒻᒥᒃᑯᑦ ᑕᐃᒃᑯᓄᖓ 

ᐋᓐᓂᐊᕐᕖᑦ ᐊᑐᓂ ᓄᓇᓕᐅᔪᓂᒃ 

ᑭᐅᒃᑲᓐᓂᕆᐊᖃᕋᔭᖅᑐᖓ ᒫᓐᓇᐅᙱᑦᑑᒐᓗᐊᖅ 

ᑭᓯᐊᓂ ᐱᕕᖃᕐᓂᕋᓂ. ᑖᓐᓇ 

ᐊᐱᖅᑯᑎᒋᖅᑲᐅᔭᖓᓄᑦ ᓇᓗᓇᐃᒃᑲᓐᓂᕈᒪᕗᖓ 

ᑯᓪᕕᑦ−19 ᑕᒪᓐᓇ ᑐᓴᐅᒪᑎᑦᓯᓂᒃᑯᑦ ᒫᓐᓇ 

ᓴᖅᑭᐸᓪᓕᐊᓂᐊᖅᑐᑦ, ᑎᑎᖅᑲᖁᑎᓂᒃ ᓄᓇᓕᓕᒫᑦ 

ᐋᓐᓂᐊᕐᕕᖏᓐᓂ ᐊᒻᒪᓗ ᓄᓇᕗᑦ 

ᖃᖓᑕᓲᒃᑯᕕᖏᓐᓂᒃ ᑕᒪᒃᑯᐊ 

ᑐᓴᖅᑎᑦᓯᔪᒪᑦᓯᐊᕋᑦᑕ ᑕᑯᑦᓴᕈᖅᑎᑦᓯᓂᐊᕋᑦᑕ 

ᑕᒪᒃᑯᓂᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐊᐱᖅᑯᑎᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, 

ᒪᓕᒐᓕᐅᖅᑎ ᐋᖁᐊᖅ.  

 

ᐊᐱᖅᑯᑦ 850 - 5(2): ᓄᓇᕘᑉ ᒐᕙᒪᒃᑯᖏᑕ 

ᑭᒡᒍᓯᖏᑦ ᓯᓚᑖᓂ ᐱᖁᔨᕗᖔᓕᐊᓄᑦ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᓄᓇᖃᖅᑐᐃᑦ ᐅᖅᓱᖅᑑᒥ ᑭᒡᒐᖅᑐᖅᑕᒃᑲ.  

 

ᐅᖃᖅᑏ, ᐊᐱᕈᔪᒪᔪᖓ ᓯᕗᓕᖅᑎᒧᑦ. 

 

ᐅᖃᖅᑏ, ᑎᒥᐅᔪᐃᑦ ᐊᑕᐅᓯᐅᙱᒻᒪᑕ 

ᑲᑎᖃᑦᑕᖅᑐᐃᑦ ᐃᓱᒻᒥᖃᑦᑕᐅᑎᒐᓱᐊᖅᑐᑦ 

ᐃᓱᒪᓘᑎᒋᔭᖏᓐᓂᓪᓗ ᑲᑎᖃᑎᒌᖃᑦᑕᕐᒪᑕ. 

ᐅᖃᖅᑏᔩ, ᓲᕐᓗ ᐱᖓᓱᐃᑦ ᐃᓄᐃᑦ ᑎᒥᖁᑎᔭᖏᑦ 

ᑲᑐᔾᔨᖃᑎᒌᖏᑦ ᐊᒻᒪᓗᑦᑕᐅᖅ ᓄᓇᕘᒻᒥ 

Hᐋᒻᓚᒃᑯᖏᑦ ᑲᑐᔾᔨᖃᑎᒌᒃᑯᖏᑦ ᐊᒻᒪᓗ ᑖᒃᑯᐊ 

Hᐋᒻᓚᒃᑯᑦ ᑎᒥᖁᑎᒋᔭᖓᑦ. ᖃᖓᒃᑯᑦ ᑖᒃᑯᐊ 

ᑲᑎᒪᒑᖓᒥᒃ, ᒪᑯᐊ ᐱᖁᔨᕗᖔᕈᓂᒃ 

ᓴᖅᑮᖃᑦᑕᕐᒪᑕ ᐊᒻᒪᓗ ᐱᒻᒪᕆᐅᑎᒋᔭᖏᓐᓂᑦ 

ᐃᓱᒫᓘᑎᒋᔭᖏᓐᓂᒃ ᐱᖁᔨᕗᖔᕈᑎᒃᑯᑦ 

ᖃᓄᖅᑑᕈᑎᖏᔭᐅᔭᕆᐊᓕᓐᓂᒃ 

ᓇᓗᓇᐃᕆᖃᑦᑕᕐᒪᑕ.  

 

ᒫᓐᓇᒫᕈᓘᓚᐅᖅᑐᖅ ᐅᑭᐊᒃᓵᒥ 

ᑲᑎᒪᕕᔾᔪᐊᖅᑎᓪᓗᒋᑦ ᑖᒃᑯᐊ ᐱᖁᔨᕗᖔᕈᑎᓂᒃ 

ᓴᖅᑮᓚᐅᕋᒃᑭᑦ ᑕᕝᕗᖓ ᒪᓕᒐᓕᐅᕐᕕᖕᒧᑦ. ᐊᒻᒪᓗ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᑖᖅᓯᐅᑎᖃᖅᑎᓪᓗᒋᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᒃᑯᖏᑦᑕ ᐱᖁᔨᕗᖔᕈᑎᖏᑦ. 

ᐱᒻᒪᕆᐅᔪᒥᒃ ᐃᓚᖓᓂᒃ ᐃᓐᓇᐃᑦ 

ᐱᓯᒪᔭᐅᑦᓯᐊᕆᐊᖃᕐᓂᖏᓐᓂᒃ ᐸᖅᑭᔭᐅᑦᓯᐊᕐᓗᑎᒃ.  

 

ᐅᖃᖅᑏ, ᓯᕗᓕᖅᑎ ᐅᖃᕈᓐᓇᖅᐹ, ᑖᓐᓇ ᒐᕙᒪᐃᑦ 

ᑭᐅᔾᔪᑎᑦᓴᒥᒃ ᑕᒪᒃᑯᓄᖓ ᐱᖁᔨᕗᖔᕈᑎᓄᑦ ᐊᒻᒪ  

ᐱᑕᖃᕐᓂᖅᐸᑦ ᑖᓐᓇ ᓴᖅᑮᓂᐊᕐᓂᕋᐃᓗᓂ 

ᑭᐅᔾᔪᑎᒥᓂᖏᓐᓂᒃ ᒫᓐᓇ ᑲᑎᒪᕕᔾᔪᖃᕐᓂᖅᑎᓐᓂ 

ᐅᑭᐅᖅ ᐃᓱᓕᓚᐅᙱᓐᓂᑦᑎᓐᓂᒃ ᑐᓂᓯᓗᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᐃᖃᓗᒃᑑᑦᓯᐊᕐᒦᓚᐅᖅᑐᖓ 

ᐱᔭᕇᖅᑎᓪᓗᒋᑦ ᑖᓐᓇ ᐱᖁᔨᕗᖔᕈᑎᖏᑦ 

ᐊᓪᓚᕕᑦᑎᓐᓄᑦ ᐱᓚᐅᖅᑕᒃᑲ, ᑭᐅᓚᐅᕐᒪᖔᑦᑎᒍᑦ 

ᐃᖅᑲᐅᒪᙱᑐᐃᓐᓇᖅᑐᖓ.  

 

ᑭᓯᐊᓂ ᑖᒃᑯᐊ ᐱᖁᔨᕗᖔᕈᑎᖏᑕ ᑐᕌᖓᓐᓂᖅᐸᑕ 

ᐊᕕᑦᑐᖅᓯᒪᕕᒋᔭᖏᓐᓄᑦ ᑐᕌᖓᑉᐸᑕ ᑖᒃᑯᓄᖓ 

ᑐᓂᔭᐅᖃᑦᑕᖅᑐᑦ ᐊᑐᓃᖓᑎᑕᐅᓪᓗᑎᒃ 

ᑭᐅᔾᔪᑎᖃᕆᐊᖃᕐᖓᑕ ᐊᕕᑦᑐᖅᓯᒪᕕᒋᔭᕗᑦ 

ᒐᕙᒪᑦᑕ ᐃᓗᐊᓂ. ᐃᖅᑲᐅᒪᔪᖓ ᑕᑯᓚᐅᖅᑕᕗᑦ 

ᑖᒃᑯᐊ ᐱᓕᕆᒐᓗᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᒐᕙᒪᐃ ᑭᐅᒋᐊᖃᓪᓚᕆᖕᒪᑦ ᐱᒻᒪᕆᐅᖕᒪ ᑕᒪᓐᓇ 

ᐱᖁᔨᕗᖔᕈᒃᑰᓚᐅᖅᑐᑦ.  

 

ᐅᖃᖅᑏ, ᓯᕗᓕᖅᑎ ᐃᖅᑲᐅᒪᓚᐅᖅᑐᖅ 

ᑕᐃᑲᓂᔅᓴᐃᓐᓇᖅ ᐅᓪᓗᖅ ᑖᒃᑯᐊ ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖏᓐᓂᖔᖅᑐᓂᑦ ᐅᓪᓗᖓᓂᒃ  

ᑐᓂᓚᐅᕋᒃᑭᑦ ᒪᓕᒐᓕᐅᕐᕕᖕᒧᑦ ᐊᒻᒪ 

ᐊᕐᕌᒍᑕᒫᖅᓯᐅᑏᑦ. ᑕᐃᓐᓇ ᑲᑎᒪᔩᑦ ᐊᐃᕕᓕᖕᒧᑦ 

ᑕᒪᔅᓱᒥᖓ ᐊᔾᔨᒐᓚᖏᓐᓂᒃ ᑭᕙᓪᓕᐅᑉ 

ᒪᐃᔭᖏᓐᓄᑦᑕᐅᖅ ᐱᖁᔨᕗᖔᕈᑎᖏᓐᓂᒃ 

ᑐᓂᓯᓚᐅᖅᑐᖅ.  

 

ᑖᓐᓇ ᓯᕗᓕᐅᖅᑎ ᒐᕙᒪᐃᑦ ᑭᐅᔾᔪᑎᖃᓚᐊᕐᒪᖔᑕ 

ᑕᒪᒃᑯᓄᖓ ᐱᖁᔨᕗᖔᕈᑎᖏᓐᓄᑦ ᑐᒪᑐᒧᖓ? 

ᐊᒻᒪᓗ ᑭᐅᔾᔪᑎᖃᕐᓂᖅᐸᑦ ᓴᖅᑮᒍᓐᓇᕐᓂᐊᖅᐸ 

ᑖᓐᓇ ᐃᓱᒪᓕᓚᐅᙱᑦᑎᓐᓂ ᐅᑭᐅᖅ 

ᑲᑎᒪᕕᔾᔪᐊᕐᓂᕗᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑎᑦᑎᔩ ᑖᒃᑯᐊ ᒪᐃᔭᐅᔪᐃᑦ 

ᐊᕕᑦᑐᖅᓯᒪᕕᒋᔭᖏᓐᓂᓘᓐᓃᑦ ᑲᑎᒪᔪᖃᕌᖓᑦ 

ᖃᓄᖅᑑᕌᖓᑕ ᐱᖁᔨᕗᖔᕈᑎᒃᑯᑦ ᑖᒃᑯᐊᑦᑕᐅᖅ 

ᑐᓂᔭᐅᓲᑦ ᒥᓂᔅᑕᐅᔪᒧᑦ ᓄᓇᓕᖕᓂᑦ ᒐᕙᒪᒃᑯᓐᓂᓗ 

ᐱᔨᑦᓯᖅᑎᒃᑯᓐᓄᑦ ᐊᒻᒪᓗ ᑖᒃᑯᐊ ᐊᖅᑯᑎᒋᓪᓗᒋᑦ 

ᒫᓐᓇᓗ ᐱᓕᕆᐊᕆᔭᐅᓪᓗᑎᒃ.  

 

ᕿᓚᒻᒥᐅᔪᒃᑯᑦ ᑭᐅᖃᑦᑕᙱᑦᑐᒃᑯᑦ 

ᐱᖁᔨᕗᖔᕈᑎᓄᑦ ᐱᔭᕆᐊᑐᔫᖃᑦᑕᕐᒪᑕ ᐊᒻᒪᓗ 

ᓈᒻᒪᒃᑐᒥᒃ ᑭᐅᑦᓯᐊᕈᒪᒧᑦ.  

 

ᑕᐃᒫᒃ ᐅᖃᐅᑎᔪᓐᓇᑦᑎᐊᖅᑕᕋ ᑖᓐᓇ ᓈᒻᒪᒃᑐᒥᒃ 

ᑭᒡᓕᖃᑦᓯᐊᕐᓂᖓ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᕐᕌᓂ ᐱᔭᕇᑦᓯᐊᔪᙱᒻᒪᑕ ᒫᓐᓇ 

ᑕᐃᒪᐃᒃᑲᓐᓂᕈᓐᓇᖁᓪᓗᒍ ᑭᐅᔭᐅᑦᓯᐊᕆᐊᖃᖅᑐᑦ 

ᓈᒻᒪᒃᑐᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ ᐊᒻᒪᓗ 

ᑭᖑᓪᓕᐹᖅ ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᐊᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᙱᑦᑐᖓ ᓱᖅᑯᐃᓇᖅᓯᑎᒃᑲᓐᓂᕈᓐᓇᕈᖕᓂ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᐅᔪᑦ ᑖᒃᑯᐊ ᐱᖁᔨᕗᖔᕈᑕᐅᓯᒪᔪᑦ ᓄᓇᓕᑦᑕ 

ᑭᒡᒐᖅᑐᐃᔨᖏᓐᓂᖔᕐᒪᑕ ᑎᒥᖁᑎᒋᔭᑦᑎᓐᓂ.  

 

ᐅᖃᖅᑏ, ᓯᕗᓕᖅᑎ ᑖᒃᑯᐊ 

ᓴᖅᑭᑎᑦᓯᑦᑎᐊᕈᓐᓇᖅᐸ ᖃᓄᖅ 

ᑭᐅᔭᐅᑦᑎᐊᕐᕕᖃᕈᓐᓇᖁᓪᓗᒋᑦ ᐊᒻᒪᓗ ᒪᑐᐃᖓᔪᑦ 

ᑲᑎᒪᓃᑦ ᑖᒃᑯᐊ ᓴᖅᑭᑕᐅᑦᑎᐊᖃᑦᑕᖁᓪᓗᒋᓪᓗ 

ᒪᓕᒐᓕᐅᕐᕕᐅᑉ ᐃᓗᐊᓂ ᖃᓄᖅ ᑭᐅᓂᖃᕐᒪᖔᑕ 

ᒐᕙᒪᒃᑯᑦ ᑐᓴᐅᒪᖃᑦᑕᕐᓂᐊᕐᒪᑕ ᑭᒃᑯᓕᒫᑦ 

ᒐᕙᒪᐅᓪᓗ ᐃᓗᐊᓃᑦᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᑦᑏ. ᐅᖃᖅᑏ, ᖃᓄᖅ ᑭᒃᑯᑐᐃᓐᓇᐃᑦ 

ᑲᑐᔾᔨᖃᑎᒌᑦ ᑲᑎᒪᒑᖓᒥᒃ ᕿᒥᕐᕈᐊᓲᖑᔪᒍᑦ 

ᖃᐅᔨᓴᖅᓱᑎᒍᑦ ᐊᒻᒪᓗ ᑭᐅᒋᐊᖃᕈᑦᑕ ᑭᐅᓗᑕ 

ᐱᔭᕆᐊᑐᔫᒻᒪᑦ.  

 

ᐱᔭᕆᐊᑭᑦᑑᙱᒻᒪᑦ ᐃᓚᖓᓂ ᐱᖁᔨᕗᖔᕈᑦ 

ᕿᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ ᑖᒃᑯᐊ ᐃᓚᖓ 

ᐊᑕᐅᓯᖅ, ᑕᑯᔪᒪᒻᒪᑕ ᐃᓐᓇᕐᒥᒃ ᑖᒃᑯᐊ 

ᓄᓇᓕᓕᒪᓂᑦ ᓲᕐᓗ ᐃᓇᒃᑯᕕᒻᒥᒃ. ᒫᓐᓇ 

ᐃᓐᓇᒃᑯᕕᒻᒥᒃ ᑖᓐᓇ ᑐᕌᒐᕆᔭᕋᓗᐊᕗᑦ ᑭᓯᐊᓂ 

ᑮᓇᐅᔭᑎᒍᑦ ᐊᒻᒪ ᑮᓇᐅᔭᖅᑐᕐᓂᖓᓂᒃ 

ᐱᑕᖃᙱᒻᒪᑦ ᑭᓯᐊᓂ ᐃᓘᓐᓈᓗᖏᓐᓄᑦ ᓈᓗᒋᑦ 

ᐱᑕᖃᕈᓐᓇᙱᒻᒪᑦ. ᐱᖁᔨᕗᖔᕈᑦ ᐃᓚᖏᑦ 

ᐱᔭᕆᐊᑭᑦᑐᐃᑦ. 

 

ᑖᒃᑯᐊ ᑮᓇᐅᔭᓄᑦ ᐊᕐᕌᒍᑕᒫᑦ ᑕᓪᓕᒪᓄᑦ 

ᑮᓇᐅᔭᖅᑐᕈᑎᑦ ᐸᕐᓇᐅᓂᖏᓐᓄᑦ ᐊᕐᕌᒍᑕᒫᑦ 

ᐊᑭᑐᔫᑎᑦ ᑖᒃᑯᐊ ᒪᓕᒐᓕᐅᖅᑎᓄᑦ ᑖᒃᑯᓄᖓ 

ᓂᕈᐊᖅᑕᐅᒍᑕᐅᓲᒻᒪᑦ ᑮᓇᐅᔭᖅ 

ᐸᕐᓇᑦᑕᐅᓯᒪᓂᖓᓂᒃ. ᐊᒻᒪᓗ ᐱᖁᔨᕗᖔᕈᑦ 

ᐱᒻᒪᕆᒋᔭᐅᔪᑦ ᕿᒥᕐᕈᑕᐅᑦᓯᐊᖅᓱᑎᓪᓗ 

ᑭᐅᔭᐅᑦᓱᑎᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ  

ᐅᐊᓐᓇᖓᓄᑦ−ᐃᒡᓗᓕᒑᕐᔪᒧᓪᓗ, ᒪᓕᒐᓕᐅᖅᑎ 

ᑕᐅᑐᙱ. 

 

ᐊᐱᖅᑯᑦ 851 - 5(2): ᑕᓯᐅᔭᕐᔪᐋᑉ ᐊᕙᑎᕐᒥᐅᑦ 

ᑲᑎᒪᖃᑎᒌᒡᕕᒃᓴᖓ (ᑕᐅᑐᓐᖏ) 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᐱᖅᓱᕈᒪᓪᓗᒍ ᒥᓂᔅᑕ ᒐᕙᒪᓕᕆᔨᒃᑯᓐᓄᑦ ᐊᒻᒪ 

ᓄᓇᓕᖕᓄᑦ ᒥᓂᔅᑕ ᑯᓱᒐᖅ.  

 

ᑕᐃᒪᓕ ᖃᐅᔨᒪᑦᑎᐊᕐᒪᑦ ᒥᓂᔅᑕ ᑕᐅᕙᓂ 

ᑭᕙᓪᓕᕐᒥ ᑲᑎᒪᖃᑦᑕᕐᒪᑕ ᑕᓯᐅᔭᕐᔪᐊᑉ ᑕᕆᐅᖓ 

ᐊᒻᒪᓗᒃᑐᖅ ᐊᓪᓕᕋᐅᔭᖓᓂᒃ ᖁᓕᓄᑦ ᐅᑭᐅᓂᒃ. 

ᑭᖑᓪᓕᖅᐹᖅ ᑲᑎᒪᓂᕆᓚᐅᖅᑕᖓ ᐅᐱᕐᙶᖅ 

2018-ᖑᑎᓪᓗᒍ.  

ᑖᓐᓇ ᐱᒻᒪᕆᐊᓘᖕᒪᑦ ᐊᔾᔨᒌᙱᑦᑐᑦ ᒐᕙᒪᐃᑦ ᐊᒻᒪ 

ᑎᒥᖁᑎᐅᔪᑦ ᒪᓂᑑᕙᒥ ᐊᒻᒪ ᑭᕙᓪᓕᕐᒦᙶᖅᑐᑦ 

ᓄᓇᕗᑦᒥᒃ ᑲᑎᖃᑦᑕᕐᒪᑕ ᐊᔾᔨᒌᒃᑐᓂᒃ 

ᐃᓱᒪᓗᒋᔭᕐᒥᖕᓂᒃ.  

 

ᑕᐃᒪᓕ ᒥᓂᔅᑕ ᓇᓗᓇᐃᕈᓐᓇᖅᐹ 

ᑲᑎᒪᓚᐅᕐᒥᒻᒪᖔᖏᑦᑕ 2019-ᖑᑎᓪᓗᒍ ᐊᒻᒪ 

ᑲᑎᒪᓚᐅᖅᐸᑕ ᓇᒥ, ᖃᑯᒍᓗ ᑲᑎᒪᓂᐊᕆᕙᑦ? 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓂ 

ᒐᕙᒪᓕᕆᓂᕐᒧᑦ ᐊᒻᒪᓗ ᐱᔨᑦᑎᕋᖅᑎᐅᓂᕐᒧᑦ, 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ 

ᑖᑉᓱᒥᖓ ᐊᐱᖅᓱᕐᒪᑦ.  

 

ᐅᖃᖅᑎᑦᓯᔩ, ᑖᑉᑯᐊ ᑲᑎᒪᔨᐅᔪᓂᓛᒃ ᑕᒡᕙᓂ 

ᑭᕙᓪᓕᐅᑉ ᑕᕆᐅᖁᑖᓂ ᑕᓯᐅᔭᕐᔪᐊᕐᒥᐅᑕᐃᑦ 

ᑕᓯᐅᔭᕐᔪᐊᕐᒧᓪᓗ ᐊᒃᑐᐊᔪᑦ ᑲᑎᒪᓂᖅᑕᖃᖃᑦᑕᕐᒪᑕ 

ᑖᒃᑯᐊ ᐃᓗᐊᓃᖃᓯᐅᑎᖃᑦᑕᕐᒪᑕ ᑭᕙᓪᓕᕐᒥᐅᑕᐃᑦ 

ᐊᒻᒪ ᓴᓂᑭᓗᐊᕐᒥᐅᑕᐃᑦ ᐊᒻᒪ ᒪᓂᑑᕙᒦᙶᖅᑐᑦ 

ᐅᓇᓖᑦ ᐃᖅᑭᓖᓪᓗ. ᓄᓇᓕᖏᑦ ᑕᒡᕙᓂ 

ᐃᓚᐅᖃᑦᑕᕐᒪᑕ ᐅᖃᐅᓯᖃᖃᑦᑕᖅᖢᑎᒡᓗ ᖃᓄᖅ 

ᑕᒡᕙᓂ ᑕᓯᐅᔭᕐᔪᐊᕐᒥᐅᑕᐃᑦ 

ᐱᓕᕆᖃᑎᒌᒍᓐᓇᕐᒪᖓᑖ. ᑖᓐᓇ 

ᑲᑎᒪᓂᖅᑕᖃᓚᐅᖅᑐᖅ ᑭᖑᓪᓕᖅᐹᒥᒃ ᐊᕐᕌᓂ 

ᑖᓐᓇ ᑕᖅᑭᖅ ᐊᑐᖅᑕᕗᑦ ᐊᑐᖅᑎᓪᓗᒍ ᐋ’, 

ᕖᕝᕗᐊᕆᐅᑎᓪᓗᒍ, ᐅᐃᓂᐲᒡᒥ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᓂᖅᑕᖃᓚᐅᕐᒪᑕ. ᒫᓐᓇᒧᓄᑦ ᓱᓕ 

ᑲᑎᒪᓂᖅᑕᖃᙱᑦᑐᑦ ᑭᓯᐊᓂ ᐃᓱᒪᓇᖅᑐᖅ ᑖᓐᓇ 

ᐅᖃᐅᓯᐅᔪᒪᓕᒃᑲᓐᓂᕐᓂᖓ ᖃᑯᒍᓗ ᓇᓂᓗ 

ᑲᑎᒪᔪᒪᕐᓂᕆᒃᑲᓐᓂᕋᔭᖅᑕᖏᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ 

ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᑕᐅᑐᙱ.  

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 

ᖃᐅᔨᒪᑦᑎᐊᕐᒪᑦ ᑕᐃᒃᑯᐊ ᑲᑎᒪᔨᐅᔪᑦ ᑕᓯᐅᔭᕐᔪᐊᕐᒥ 

ᐋᓪᓕᕋᐅᔭᐅᓂᕋᖅᑕᐅᔪᕐᖑᓇ 

ᑲᔪᓯᒋᐊᖅᑎᑦᓯᓚᐅᕐᒪᑕ 2019-ᖑᑎᓪᓗᒍ ᑭᕙᓪᓕᐅᑉ 

ᒪᐃᔭᖏᑦ ᐃᒪᓐᓇᐃᓕᖓᓪᓗᓂ ᑖᓐᓇ 

ᑲᔪᓯᒋᐊᖁᔭᐅᔪᖅ ᑐᓴᐅᒪᖃᑎᒌᑦᑎᐊᕐᓂᖅ 

ᐋᖅᑭᐅᒪᑦᑎᐊᕐᓗᓂ. ᑕᐃᒪᖃᐃ ᒥᓂᔅᑕ 

ᓇᓗᓇᐃᕈᓐᓇᖅᐸ ᓄᓇᕗᑦ ᒐᕙᒪᒃᑯᑦ 

ᑐᓴᐅᒪᖃᑎᒌᑦᑎᐊᕐᓂᕐᒥᒃ ᑕᐃᑲᓂ ᑕᓯᐅᔭᕐᔪᐊᕐᒥ 

ᐱᓕᕆᓯᒪᕙᖅᑲᐃ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᕆᓂᕐᓄᑦ 

ᒐᕙᒪᓕᕆᖏᓐᓄᑦ ᐱᔨᑦᑎᕋᖅᑎᖏᓐᓄᓪᓗ, ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐄ, ᑕᒪᓐᓇ ᐅᖃᐅᓯᕆᔭᐅᓚᐅᖅᑐᖅ 

ᑕᐃᑲᓂ ᐅᖃᖃᑎᒌᖃᑦᑕᕆᐊᖃᕐᓂᖏᖅ 

ᐱᓕᕆᖃᑎᒌᓐᓂᕐᓗ. ᑖᓐᓇ ᑎᒥᐅᔪᕐᖏᓛᖅ 

ᖃᒥᑲᓴᓚᐅᖅᓯᒪᖕᒪᑦ 

ᖃᒥᓪᓚᑦᑖᖁᔭᐅᓚᐅᖅᓯᒪᙱᒻᒪᑦ 

ᑮᓇᐅᔭᓂᒃᑕᐅᓯᒪᕙᓚᐅᖅᓯᒪᑉᓗᓂ 

ᐊᐅᓪᓛᓕᓵᖅᑎᓪᓗᒍ ᐊᒻᒪ ᑕᒪᕐᒥᒃ 

ᑮᓇᐅᔭᓂᒃᓯᔪᓐᓇᐃᓪᓕᓚᐅᖅᓯᒪᖕᒪᑕ ᑕᐃᒃᑯᐊ 

ᒪᓂᑑᕙᐅᑉ ᒐᕙᒪᒃᑯᖏᑦ ᑮᓇᐅᔭᓂᒃᓯᔪᓐᓇᐃᓪᓕᖕᒪᑕ 

ᐅᕙᒍᑦᑕᐅᖅ 

ᑮᓇᐅᔭᓂᒃᓯᔪᓐᓇᐃᓪᓕᓚᐅᖅᓯᒪᖕᒥᒐᑉᑕ. 

 

ᒫᓐᓇᒧᑦ ᑎᑭᖦᖢᒍ ᐊᕐᕌᓂᒥᑦ ᑖᒃᑯᐊ ᒫᓂᑑᕙᐅᑉ 

ᒐᕙᒪᖓᑦ ᑕᒪᑐᒪᑉ ᒥᒃᓵᓄᑦ ᒥᓂᔅᑕᐅᕝᕕᖃᖅᑐᖅ 

ᑲᑎᖃᑎᒋᓚᐅᙱᑕᕋ ᓱᓕ. ᐃᓱᒪᔪᖓ 

ᑲᑎᖃᑎᒋᒍᑉᑯ ᑖᒻᓇ ᐅᖃᐅᓯᕆᓂᐊᖅᖢᑎᒍᑦ ᑖᓐᓇ 

ᖃᓄᖅ ᐱᓕᕆᔨᑖᕈᓐᓇᙱᒻᒪᖔᑦ ᑖᒃᑯᓇᙵᑦ 

ᑕᐃᒪᐃᓐᓂᒃ ᑎᒥᐅᔪᓂᑦ ᑮᓇᐅᔭᐃᓂᑦᑕᐅᓯᒪᔪᓂᒃ 

ᑖᒃᑯᐊ ᐃᓱᒫᓘᑕᐅᕙᒃᑐᑦ ᑕᒡᕙᓂ ᑎᒥᐅᔪᒥᒃ 

ᑲᔪᓯᕙᓪᓕᐊᑦᓯᐊᕐᓂᖅᓴᐅᓇᔭᕐᓂᖏᑦ ᐃᓱᒪᒋᓪᓗᒋᑦ.  

ᑖᓐᓇ ᑲᑎᒪᓂᖅ ᓱᓕ ᐱᓚᐅᙱᑦᑐᖅ ᑭᓯᐊᓂ, ᐄ, 

ᑲᑎᒪᓂᖅᑕᑲᕐᓂᐊᖅᑐᖅ ᑕᒡᕙᓂ ᑕᖅᑭᓂᒃ 

ᖃᐃᔪᓂᒃ. ᑖᒻᓇᓗ ᐊᓯᖏᓪᓗ ᐅᖃᐅᓯᕆᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎᒃ 

ᐊᐱᖅᑯᑎᓐᓄᑦ, ᒪᓕᒐᓕᐅᖅᑎ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ 

ᓇᓗᙱᑦᑎᐊᕐᒪᑦ ᑕᐃᑲᓂ ᑲᓇᑕᒧᑦ ᐊᖏᔪᓄᑦ 

ᑮᓇᐅᔭᖅᑖᕐᕕᒃ, ᑲᓇᑕ ᐱᖁᑎᕐᔪᐊᖏᓐᓄᑦ 

ᑮᓇᐅᔭᖃᕐᕕᖓ. ᑖᓐᓇ ᒐᕙᒪᒃᑯᓐᓄᑦ ᐊᐅᓚᑕᐅᔪᖅ 

ᐋᑐᕚᒥ. ᓴᖅᑭᑎᑦᑎᓵᓚᐅᕐᒪᑕ ᑐᓴᖅᑎᑦᑎᓪᓗᑎᒃ 

ᐊᖏᖃᑎᒌᖕᓂᕐᒥᒡᒎᖅ ᑐᑭᓯᐊᓂᕐᒥᒃ 

ᐊᑎᓕᐅᓚᐅᕐᒪᑕ ᐱᔾᔪᑎᒋᓪᓗᒍ ᑭᕙᓪᓕᕐᒥ 

ᕼᐆᖅᑳᓕᕆᓂᖅ ᑕᐃᑲᙵᑦ ᒫᓂᑑᐸᒥ, ᓄᓇᕗᑦ. 

ᑕᐃᒪᓕᖃᐃ ᒥᓂᔅᑕ ᓇᓗᓇᐃᕈᓐᓇᖅᐳᑦ ᑖᒃᑯᐊ 

ᑕᓯᐅᔭᕐᔪᐊᕕᖕᒦᙶᖅᑐᖅ ᑲᑎᒪᕙᒃᑐᑦ ᑖᔅᓱᒥᖓ 

ᐃᓚᐅᖃᑕᐅᑦᑎᐊᖅᐹᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᒻᓇ ᐅᖃᐅᓯᕆᔭᖓ 

ᑲᑎᒪᔨᐅᖃᑎᒪ ᐊᖏᖃᑎᒌᒍᑎᓕᐊᖑᓚᐅᖅᑐᖅ 

ᑐᑭᓯᐅᒪᒍᒃᑯᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᑲᑎᒌᒃᑯᑦ 

ᑎᒥᐊᓂᒃ ᐊᒻᒪ ᑲᓇᑕᐅᑉ ᒐᕙᒪᒃᑯᖏᑦ ᑐᒃᓯᕋᖅᖢᑎᒃ 

ᑖᑉᓱᒥᖓ ᕿᒥᕐᕈᔪᒪᓂᖅ ᑕᒪᑐᒥᖓ ᐆᒃᑳᓕᕆᓂᕐᒥᒃ 

ᒫᓂᑑᐸᒥᑦ ᑕᒪᐅᖓ ᓄᓇᕗᒻᒧᑦ 

ᑭᕙᓪᓕᕐᒨᙵᐅᓇᔭᖅᑐᒥᒃ. ᑖᒻᓇ 

ᖃᐅᔨᓴᕐᓂᕆᓂᐊᖅᑕᖓᓪᓕ ᐊᖏᖅᑕᐅᓵᓚᐅᕐᒪᑦ 

ᑖᒃᑯᐊᓗ ᑲᑎᒪᓚᐅᙱᖦᖢᑎᒃ ᓱᓕ ᑕᓯᐅᔭᕐᔪᐊᑉ 

ᑕᕆᐅᖓᓂ ᑲᑎᒪᔨᖏᑦ ᖃᐅᔨᒪᙱᓚᖓ ᖃᓄᖅ 

ᑖᒻᓇ ᑖᑉᑯᓄᖓ ᐊᑦᑐᐊᓇᔭᕐᒪᖔᑦ 

ᐃᑲᔪᖅᑐᖅᑕᐅᓇᔭᕐᓂᖓᓕ ᐃᓱᒪᓐᓇᖅᑑᒐᓗᐊᖅ. 

ᐅᖃᖅᑎᑦᓯᔩᑦ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ. 



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓗᒻᒪᖅᓴᐅᑎᒃᓴᖅ ᐃᒥᖅᑕᐅᔪᓐᓇᖅᑐᒥᒃ 

ᑕᓗᕐᔪᐊᕐᒧᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩᑦ. ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑎᑦ ᒥᓂᔅᑕᖓ 

ᐊᐱᖅᓱᕈᐊᖅᖢᒍ ᐅᖃᖅᑎᑦᓯᔩ.  

 

ᐅᐊᑦᓯᐊᖅ ᐅᖃᐅᓯᕆᓚᐅᒐᕐᒪ ᒥᒃᓵᓄᑦ ᐅᓇ 

ᑐᒃᓯᕋᐅᑦ ᐃᓄᒃᑐᑦ ᖃᐅᔨᒪᙱᓇᒃᑯᑦ 

(ᑐᓵᔨᑎᒎᓕᖅᑐᖅ) ᑳᓐᑐᕌᒃᑦ−ᑖᕋᓱᐊᕈᒪᔪᓂᒃ 

ᑐᒃᓯᕋᐅᑎ. (ᑐᓵᔨᑎᒎᕈᓐᓃᖅᑐᖅ) 

ᐃᒥᑦᓯᐊᓕᐊᕈᑕᐅᓇᔭᖅᑐᒧᑦ ᐸᕐᓇᐃᓂᕐᒧᑦ 

ᐱᓕᕆᐊᖅ. ᓴᖅᑭᓚᐅᕐᒪᑦ 2018-ᖑᑎᓪᓗᒍ 

ᓯᑏᕝᕙᒥᑦ ᐊᒻᒪᓗ ᐅᒃᑯᐊᓚᐅᖅᖢᓂ ᐊᒃᑑᕝᕙ 2018.  

ᐅᑯᐊ ᓇᖕᒥᓂᒃ ᐱᓕᕆᕝᕕᓖᑦ ᑎᓕᐊᓐ 

ᐱᓕᕆᔨᒻᒪᕇᑦ ᑕᒪᑐᒥᖓᓗ ᓂᕈᐊᖅᑕᐅᓚᐅᖅᖢᑎᒃ 

ᒐᕙᒪᒃᑯᓐᓄᑦ. ᒫᓐᓇ ᑕᒪᓐᓇ ᐱᓕᕆᐊᖑᔪᖅ 

ᐸ’ᓇᐃᕐᓂᕐᒧᑦ ᐱᓕᕆᐊᖑᔪᖅ ᖃᓄᐃᓕᖓᓕᕐᒪᖔᑦ? 

ᑐᑭᓯᓱᐊᖅᐳᖓ ᒫᓐᓇᐅᔪᖅ ᓯᕗᓪᓕᖅᐹᒥᒃ 

ᐊᐱᖅᑯᑎᒐ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ 

ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑎᓂᕐᒧᓪᓗ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑲᑎᒪᔨᐅᖃᑎᒐ 

ᐊᐱᖅᓱᕐᒪᑦ ᑖᑉᓱᓂᖓ, ᑎᑭᕌᕐᔪᐊᖏᓛᖅ 

ᐃᒪᑦᓯᐊᕆᖁᓐᓇᖅᑐᖅ ᐃᓛᒃ ᑕᒪᕐᒥᓗᑦᑖᖅ ᓄᓇᓖᑦ. 

ᑖᒻᓇ ᐊᒃᓱᕉᑎᒋᔭᐅᖏᓐᓇᖅᑐᖅ ᓄᓇᕗᑦ 

ᒐᕙᒪᒃᑯᖏᓐᓄᑦ ᑎᑭᕌᕐᔪᐊᒥᐅᑕᓄᓪᓗ. ᑖᒻᓇ 

ᑲᔪᓯᕙᓪᓕᐊᔪᑦ ᑕᐃᑉᑯᐊ ᐅᖃᐅᓯᕆᔭᑎᑦ ᑎᓕᐊᓐ 

ᐱᓕᕆᔨᒻᒪᕆᒃᑯᑦ ᑕᒪᑐᒥᖓ 

ᕿᒥᕐᕈᓇᒃᑕᖃᕆᐊᖃᓚᐅᕐᒪᑕ ᑎᑭᕌᕐᔪᐊᑉ ᐃᒪᖓ 

ᖃᓄᐃᑦᑑᒻᒪᖔᑦ. ᖃᓄᕐᓗ ᐃᕐᕈᖅᑕᐅᔪᓐᓇᕐᒪᖔᑦ 

ᐸᕐᓇᐅᑎᖃᕈᓐᓇᕐᒪᖔᑖᓗ ᖃᓄᖅ ᑖᓐᓇ 

ᐃᒪᑦᓯᐊᕙᖃᐃᓐᓇᕈᓐᓇᖅᓯᖁᓗᒋᑦ.  

ᑖᒻᓇ ᐱᐊᓂᒃᓯᒪᓕᖅᑐᖅ ᑕᐃᒪ  

ᓯᕗᒧᒃᐸᓪᓕᐊᓕᖅᑐᖅ ᐊᕐᕌᓂ ᐊᐅᔭᒃᑯᑦ ᓄᓇᖓ 

ᐃᒥᖅᑕᕐᕕᖃᕐᕕᐊᑕᓗ ᓄᓇᖓ ᑕᒪᓐᓇ 

ᕿᒥᕐᕈᔭᐅᕙᓪᓕᐊᓯᒪᓕᖅᖢᓂ ᐸᕐᓇᒃᐸᓪᓕᐊᔪᑦ 

ᓄᑖᒥᒃ ᐃᒪᕐᒧᑦ ᐃᕐᕈᖅᑐᐃᕕᓕᐅᕋᔭᕐᓂᕐᒥᒃ ᑕᐃᑲᓂ 

ᑎᑭᕌᕐᔪᐊᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. ᑕᒪᓐᓇ 

ᖁᕕᐊᓇᕋᓗᐊᖅᐳᖅ ᑐᓴᖅᖢᒍ ᐸᕐᓇᐃ’ᓂᕐᒧᑦ 

ᐱᓕᕆᐊᖑᔪᖅ ᐱᐊᓂᒃᓯᒪᓕᕐᓂᖓ. ᖃᑯᒍᓪᓕ ᑕᐃᒪ 

ᓴᓇᔭᐅᒋᐊᕋᔭᖅᐸ ᑖᓐᓇ ᐃᒥᑦᓯᐊᓕᐅᕈᑕᐅᓇᔭᖅᑐᖅ 

“ᐃᒥᕐᒥᒃ ᓴᓗᒻᒪᖅᓴᐃᕕᒃ” ᖃᑯᒍ ᑎᑭᕌᕐᔪᐊᕐᒥᐅᑦ 

ᓇᒃᐸᖅᑎᕆᕙᓪᓕᐊᔪᓂᑦ ᐱᖁᑎᓂᓪᓗ 

ᑎᑭᐅᕋᖅᐸᓪᓕᐊᔪᓂᑦ ᑕᑯᔪᒫᖅᐸᑦ? ᐊᐱᖅᑯᑎᒐ. 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᖁᕕᐊᓱᒃᑐᖓ 

ᐅᖃᕈᓐᓇᕋᒪ ᑕᒡᕙᓂ ᐊᐅᔭᐅᔪᒥ ᔫᓂᒥ ᐱᒋᐊᕐᓗᒍ 

ᓴᖅᑭᑦᓯᓂᐊᓕᕋᑦᑕ ᑖᑉᓱᒥᖓ 

ᑎᑎᕋᐅᔭᖅᑕᐅᓇᔭᖅᑐᒥᒃ ᐊᒻᒪ ᓇᑉᐸᐃᓇᔭᖅᑐᒥᒃ 

ᐃᒪᑦᓯᐊᕙᓕᐅᕐᕕᖕᒥᒃ. ᑖᒻᓇ ᑎᑎᕋᐅᔭᖅᑕᐅᓂᐊ 

ᐱᔭᕆᐊᑐᓂᐊᕐᒥᖕᒪᑦ ᔫᓂ 2020−ᒥ ᑖᒻᓇ ᑐᒃᓯᕋᐅᑦ 

ᓴᖅᑭᓚᐅᕐᓗᒍ, ᑎᑎᕋᐅᔭᖅᑕᐅᓂᖓ 

ᐸᕐᓇᒃᑕᐅᓂᖓᓗ ᑖᑉᓱᒪ ᐃᕐᕈᖅᑐᐃᕝᕕᐅᒃ 

ᐃᒪᑦᓯᕙᓕᐅᕈᑎᐅᒃ ᑕᐅᑐᖂᖅᑐᒍᓪᓕ ᑕᐃᑲᓂ 

2021−ᒥ ᐅᒥᐊᕐᔪᐊᖅᑕᐅᒃᐸᑦ ᑕᐃᒃᑯᐊ 

ᓴᓇᔭᐅᕙᓪᓕᐊᓕᕋᔭᖅᑐᑦ ᓄᑖᑦ ᐃᕐᕈᖅᑑᑏᑦ 

ᐃᒪᑦᓯᐊᕙᓕᐅᕈᑏᑦ ᑕᐃᑲᓂ ᑎᑭᕌᕐᔪᐊᕐᒥ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᒃᐹᓂᒃ ᐃᓚᒋᐊᕈᑏᑦ 

ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᒪᓕᒐᓕᐅᖅᑎ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐃᓚᖓᒍ 

ᖁᕕᐊᓱᒃᑲᓗᐊᖅᐳᖓ ᑭᐅᔾᔪᑎᒋᔭᖓᓄᑦ ᑭᓯᐊᓂ 

ᐊᑯᓂᒍᓱᓪᓚᕆᒃᑑᒐᓗᐃᑦ ᑎᑭᕋᓪᔪᐊᕐᒥᐅᑦ 

ᓇᓗᓇᙱᑦᑐᖅ. ᑕᒡᕙᓂ ᓂᕆᐅᓐᓂᖃᓕᖅᖢᑎᒡᓗ 

ᑕᐃᒪ ᖃᓛᖅᑎᑦᑎᑕᕆᐊᖃᕈᒫᓕᕆᕗᑦ ᐊᐅᔭᖅ  

ᐅᕝᕙᓘᓐᓃᑦ ᑕᐃᓐᓇ ᐃᒪᑦᓯᐊᓕᐅᑕᐅᓯᒪᔪᖅ 

ᖃᑉᓗᓈᑎᑐᑦ ᐊᑎᖃᖅᑐᖅ “ᓴᓗᒻᒪᖅᓴᐃᔾᔪᑎ 

ᑭᑉᐹᕆᒃᑐᖅ”  ᐊᑐᐃᓐᓇᐅᓂᐊᕐᓂᖅᐸᓪᓗ 

ᐃᖏᕐᕋᓂᖃᑦᓯᐊᕐᓂᐊᕐᓂᖅᐸᓪᓗ ᐃᒻᒪᖄ 

ᖃᓛᖅᑎᑦᑎᑕᕆᐊᖃᙱᑑᒐᓗᐃᑦ.  

 

ᑕᒡᕙ ᕿᖑᓪᓕᖅᐹᕐᒥᒃ ᐊᐱᖅᑯᑎᒋᕼᐅᐊᒐᕋ ᑕᐃᒻᓇ 

ᖃᑉᓗᓈᑎᑐᑦ ᑕᐃᔭᐅᔪᖅ “ᓴᓗᒻᒪᖅᓴᐃᔾᔪᑎ 

ᑭᑉᐹᕆᑦᑐᖅ” ᐃᒥᑦᓯᐊᓕᐅᕈᑕᐅᔪᖅ ᒫᓐᓇ 

ᑎᑭᕋᓪᔪᐊᒥᓯᐅᖅᑐᖅ ᖃᑯᒍ ᑕᐃᒪ ᑖᒻᓇ ᓄᑖᖅ 

ᐃᒥᑦᓯᐊᓕᐅᕐᕕᒃ ᐃᒥᕐᒥᒃ ᓴᓗᒻᒪᖅᓴᐃᔾᔪᑎ 

ᐱᐊᓂᒃᑕᐅᓯᒪᓕᖅᐸᑦ ᑕᐃᓐᓇᓕ 

ᓇᒧᐊᖅᑕᐅᓂᐊᓕᖅᐸ?  

 

(ᑐᓵᔨᑎᒎᓕᖅᑐᖅ) ᖃᐅᔨᒍᒪᑦᑕᕋᓗᐊᖅᑯᖓ 

ᐅᖃᖅᑏ, ᓱᔭᐅᓛᕐᒪᖔᑦ ᑕᐃᓐᓇ ᐃᒥᕐᒧᑦ 

ᐱᕈᓇᖅᓴᐃᔾᔪᑕᐅᖃᑦᑕᖅᑐᖅ ᓄᑖᖅ ᐃᒥᓕᕆᕕᒃᓴᖅ 

ᐱᔭᕇᖅᑕᐅᒃᐸᑦ ᑎᑭᕌᕐᔪᐊᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᐃᒻᓇ 

“ᓴᓗᒻᒪᖅᓴᐃᔾᔪᑎ ᑭᑉᐹᕆᑦᑐᖅ” ᐃᕐᕈᖅᑐᐃᔾᔪᑦ 

ᐊᒥᓱᓂᒃ ᐃᕐᕈᖅᑐᐃᔾᔪᑎᓂᒃ ᐃᓗᓕᖃᕐᒪᑦ. ᐊᕐᕌᓂ 

ᑖᒻᓇ ᐃᓕᔭᐅᑎᓪᓗᒍ ᐃᓕᓐᓂᐊᕈᑎᒻᒪᕆᐊᓘᓚᐅᕐᒪᑦ 

ᑕᐃᑲᓂ ᐱᓕᕆᔪᓄᑦ ᐊᒻᒪ ᐅᕙᑉᑎᒻᓄᑦ 

ᐱᔨᑦᓯᕋᖅᑐᓕᕆᔨᒃᑯᓐᓄᑦ ᖃᓄᖅ 

ᐋᖅᑭᒋᐊᕆᐊᖃᖅᐸ ᓇᐅᒃᑯᑦ 

ᓴᙱᑦᑎᒋᐊᕆᐊᖃᖅᐸ, ᐃᕐᕈᖅᑑᑏᓪᓗ ᑕᒪᒃᑯᐊ 

ᐃᒪᕐᒧᑦ ᑭᖕᒥᕕᐅᓂᕋᖅᑕᐅᕙᒃᑐᑦ ᓱᐴᖅᑐᖅᖢᓂ 

ᑕᐃᒃᑯᐊ ᓴᓗᒻᒪᖅᓴᐃᔾᔪᑎ. ᐃᒪᑦᓯᐊᕙᒃᑕᐅᖅ 

ᑕᐃᒪᓐᓇ ᑭᖕᒥᕕᖃᖅᑐᑐᑦ 

ᐃᕐᕈᖅᑐᐃᔪᓐᓇᖅᑐᖅᑕᖃᕆᐊᖃᓚᐅᕐᒪᑦ ᑕᐃᒃᑯᓂᖓ 

ᐊᒥᒐᖅᓯᓕᖃᑦᑕᓕᓚᐅᖅᖢᑎᐅᖕᒪᑦ. ᒫᓐᓇᓕ 

ᐃᓱᒪᖃᖅᑐᒍᑦ ᐃᒻᒪᖄ ᑖᒃᑯᐊ 

ᐃᖢᐊᙱᓕᐅᕈᑕᐅᖃᑦᑕᓚᐅᖅᑐᑦ ᑕᒪᑐᒪᑉ ᒥᒃᓵᓄ 

ᖃᐅᔨᒪᓕᕋᑉᑎᒍᑦ ᐊᑐᒃᑲᓐᓂᕈᒪᙱᖦᖢᑎᒍᑦ. ᑖᓐᓇ 

ᐊᐅᓛᑦᓯᐊᖁᓐᓇᕐᒪᑦ ᑎᑭᕌᕐᔪᐊᕐᒥ 

ᖃᓛᖅᑎᑦᓯᖁᔨᒃᑲᓐᓂᕐᓇᙱᒻᒪᑦ.  

 

ᑕᐃᒻᓇᓕ ᒫᓐᓇ ᐅᑐᖅᑕᐅᔪᖅ ᓱᔭᐅᓂᐊᕐᒪᖔᑦ ᑖᒻᓇ  

ᐃᓕᔭᐅᓯᒪᓕᖅᑎᓪᓗᒍ ᒫᓐᓇ ᐃᓱᒪᓕᐅᖅᓯᒪᙱᑕᕗᑦ 

ᓱᓕ ᑕᐃᑯᖓ ᑎᑭᖏᓐᓇᑉᑕ ᓱᓕ 

ᐊᑐᒐᒃᓴᐅᔪᓐᓃᕐᓂᐊᕐᒪᖔᑦ ᐊᓯᐊᓄᓪᓘᓐᓃᑦ ᓄᓇᒧᑦ 

ᐃᓕᓂᐊᕐᒪᖔᑦ. ᑖᓐᓇ ᓱᓕ ᐃᓱᒪᓕᐅᖅᓯᒪᙱᑕᕗᑦ 

ᐸᕐᓇᒃᑲᑉᑕ ᓱᓕ ᑖᑉᓱᒥᖓ ᐊᑐᕈᓐᓃᕋᓱᒋᐊᒃᓴᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, 

ᒪᓕᒐᓕᐅᖅᑎ ᖃᒥᙳᐊᖅ. 

 

ᐊᐱᖅᑯᑦ 853 - 5(2): ᓄᓇᓕᕋᓛᖑᔪᑦ 

ᓯᓚᑎᑦᑎᓐᓂ (ᖃᒥᓐᖑᐊᖅ) 

 

ᖃᒥᙳᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒍᑦ) 

ᐅᓐᓄᓴᒃᑯᑦ ᖁᕐᓗᕐᑐᕐᒥᐅᑉ ᒪᓕᒐᓕᐅᖅᑎᐅᖃᑎᒃᑲᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᔅᓴᒃᑲ 

ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ ᑐᕌᖅᑎᙳᓱᑦᑕᒃᑲᑦ 

ᐱᔾᔪᑎᖃᖅᑐᑦ ᓄᓇᓕᕋᓛᖑᔪᓂᑦ.   

 

ᒥᓂᔅᑕ ᑕᐃᒪ ᑐᓴᐅᒪᒻᒪᑦ ᓈᓴᐅᑎᓕᒃ 7.1.1 

ᓄᓇᕘᒥ ᐊᖏᖃᑎᒌᒍᑕᐅᓯᒪᔪᒥ ᓇᓗᓇᐃᖅᓯᖕᒪᑦ 

ᓄᓇᓕᕋᓛᕐᓂᒃ ᓄᓇᓕᕋᓛᖑᔪᖅ, 

“ᓇᔪᖅᑕᐅᖃᑦᑕᖅᑐᖅ ᐃᓚᒌᓄᑦ ᓄᓇᒥ 

ᓄᓇᒋᑲᐃᓐᓇᕐᓂᐊᕐᓗᒍ ᐊᕐᕌᒍᑉ ᐃᓚᖓᓂ 

ᐅᕝᕙᓘᓐᓃᑦ ᐊᕐᕌᒍᓕᒫᖅ ᐆᒪᔪᕋᓱᓐᓂᖅ 

ᐱᔾᔪᑎᒋᓪᓗᒍ ᐊᒻᒪᑦᑕᐅᖅ ᖁᕕᐊᓱᒐᓱᓐᓂᕐᒥᒃ 

ᓄᓇᒥ.”  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐱᓕᕆᕕᖓ 

ᖃᐅᔨᓴᓲᖑᖕᒪᖔᖅ ᖃᑦᑎᐅᓕᕐᒪᖔᑕ ᓄᓇᓕᕋᓛᑦ 

ᓄᓇᕗᒻᒥ ᐊᒻᒪ ᓇᓗᓇᐃᖅᓯᒍᓐᓇᖅᑳ ᖃᑦᑎᓂᒃᑯᐊ 

ᓄᓇᓕᕋᓛᑦ ᐊᑐᖅᑕᐅᖏᓐᓇᖅᑲᑦ ᓱᓕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 

ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐅᖃᖅᑏ. ᐅᖃᖅᑏ, ᐅᕙᖓᓕ ᖃᐅᔨᒪᔭᖓᒍᑦ 

ᐊᑕᐃᓐᓇᖅᑐᓂᒃ ᓄᓇᓕᕋᓛᖅᑕᖃᕈᓐᓃᖅᑐᖅ 

ᓄᓇᕘᒥ ᐊᕐᕌᒍᑉ ᐃᓚᐃᓐᓇᖓᓂ 

ᓄᓇᓕᕋᓛᖑᑲᐃᓐᓇᖅᐸᓪᓚᐃᕙᑦᑑᒐᓗᐊᑦ ᐅᕙᖓᓕ 

ᖃᐅᔨᒪᔭᖓᒍᑦ ᓇᔪᖅᑕᐅᖏᓐᓇᖅᑐᓂᒃ 

ᓄᓇᓕᕋᓛᖅᑕᖃᕈᓐᓃᖅᑐᖅ ᑕᕝᕙᓃᓛᒃ 

ᑐᑭᒋᑎᕋᑖᖅᑕᖓᒍᑦ ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᒥᒃ 

ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᖃᒥᙳᐊᖅ. 

 

ᖃᒥᙳᐊᖅ: ᖁᐊᓇ,  (ᑐᓵᔨᑎᒍᑦ) ᐅᖃᖅᑏ. 

ᐱᕈᖅᓴᓪᓗᖓ ᖁᕐᓗᖅᑑᒥ ᓱᖅᑯᐃᓱᒃᑲᒪ 

ᑲᒪᕕᐅᑎᖃᑦᑕᓚᐅᖅᓯᒪᒐᒪ 

ᓄᓇᓕᕋᓛᕐᒥᐅᑕᑕᖃᕐᖔᑦ ᐊᒻᒪᑦᑕᐅᖅ 

ᖃᑦᑏᓐᓇᐅᓂᖅᓴᐅᓕᖅᑑᒐᓗᐊᑦ ᑕᐃᒫᒃ 

ᐃᓅᖃᑦᑕᖅᑐᑦ ᖃᐅᔨᒪᒐᒪ ᑕᐃᒪᐃᑦᑐᖃᖅᐸᒻᒪᑦ ᓱᓕ 

ᖁᕐᓗᖅᑑᒥ. ᐱᒍᓐᓇᕐᓂᓕᒫᒥᓂᒃ ᓱᓕ 

ᓄᓇᓕᕋᓛᖓᓃᖃᑦᑕᕐᖓᑕ.  

 

ᐅᖃᖅᑏ, ᐃᖅᑲᐅᒪᒻᒥᒐᒪᑦᑕᐅᖅ ᒐᕙᒪᒃᑯᑦ 

ᐃᑲᔫᓯᐊᖅᑎᑦᑎᖃᑦᑕᓚᐅᖅᓯᒪᒻᒪᑕ ᓄᓇᓕᕋᓛᓂᒃ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᑲ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᑕ ᐊᑐᐃᓐᓇᐅᑎᑕᐅᖃᑦᑕᖅᑐᑦ 

ᓄᓇᓕᕋᓛᖃᖅᑐᓄᑦ? ᑕᒪᐅᓇ ᒑᓯᑖᕈᑎᔅᓴᖏᓐᓄᑦ 

ᐅᖅᓱᐊᓗᑦᑖᕈᑎᔅᓴᖏᓐᓄᑦ ᐃᑲᔪᕐᓂᒃᑯᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ ᑕᐃᒪ 

ᓄᓇᓕᕋᓛᖅᑕᖃᖅᑰᕈᓐᓃᖅᑐᖅ 

ᓄᓇᒋᔭᐅᖏᓐᓇᖅᑐᓂᒃ 

ᑮᓇᐅᔭᖃᖅᑎᑦᑎᖃᑦᑕᓚᐅᖅᓯᒪᒐᓗᐊᖅᑐᒍᑦ 

ᐃᓚᐃᓐᓇᖓᓂᒃ ᐃᑲᔫᑎᐅᓂᐊᖅᑐᓂᒃ 

ᓄᓇᓕᕋᓛᖃᖅᑐᓄᑦ. ᑕᐃᒪᓕ 

ᖃᔅᓰᓐᓇᕈᖅᐸᓪᓕᐊᑎᓪᓗᒋᑦ ᓄᓇᓕᕋᓛᖑᔪᑦ 

ᓄᓇᕗᒥ ᐋᖅᑭᒍᑕᐅᓚᐅᖅᓯᒪᖕᒪᑦ ᑮᓇᐃᔭᑦ  

ᓄᓇᓕᕋᓛᓅᖓᖃᑦᑕᓚᐅᖅᑐᖅ ᐆᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᓐᓅᖓᖔᓕᖁᓪᓗᒋᑦ 

ᐃᑲᔪᖅᓱᐃᔪᒪᓐᓂᕈᑎᒃ ᐊᑕᐅᓯᕐᒥᑦ ᓄᓇᓕᕋᓛᖑᔪᒥᒃ, 

ᐃᑲᔪᕈᑎᒋᔪᒪᒃᐸᒍᓘᓐᓃᑦ ᑕᐃᒫᒃ ᓱᓕ ᐋᖅᑭᒃᓯᒪᔪᖅ. 

 

ᖃᐅᔨᒪᔭᒃᑯᓪᓗ ᓄᓇᓕᕋᓛᑦ ᓄᓇᓕᖕᓄᑦ 

ᑮᓇᐅᔭᖁᑎᖃᕐᓂᖅ ᑭᓯᐊᓂ ᓄᓇᒦᑦᑐᒪᔪᑦ 

ᓄᓇᓕᕋᓛᖑᓗᑎᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐅᖃᓪᓚᒍᓐᓇᖅᑐᑦ ᐅᕙᑦᑎᓐᓄᓪᓗ ᑕᐃᒪ 

ᑮᓇᐅᔭᖃᖅᑎᑕᐅᔪᓐᓇᕋᔭᖅᑐᑦ 

ᐅᐱᕐᖏᕕᑐᐃᓐᓇᐅᖏᑦᑐᒥᒃ ᑭᓯᐊᓂ 

ᓄᓇᓕᕋᓛᓪᓚᑦᑖᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑭᖑᓪᓕᖅᐹᒥᒃ 

ᐊᐱᖅᑯᑎ, ᒥᔅ ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᖃᐅᔨᒪᖕᒪᑦ ᖁᕐᓗᖅᑐᖅ ᐊᖑᓐᓂᐊᖅᑏᑦ 

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᑎᑎᖃᑎᒍᑦ 

ᑐᒃᓯᕋᐅᓯᐅᖅᓯᒪᖕᒪᑕ ᓄᓇᕗᒥ 

ᐆᒪᔪᓕᕆᔨᕐᔪᐊᒃᑯᓐᓄᑦ ᐱᔾᔪᑎᒋᓪᓗᒍ ᕿᖓᐅᑉ 

ᑐᒃᑐᖁᑎᖏᓐᓄᑦ ᓈᓚᖕᓂᐅᓛᖅᑐᖅ. 

ᑐᓐᓂᖁᑎᒋᓯᒪᔭᖓ ᑐᒃᓯᕋᐅᑎ ᐅᖃᖅᓯᒪᖕᒪᑦ 

ᓂᕕᙵᑖᓂᒃ ᑐᓂᓯᖃᑦᑕᖅᓯᒪᓂᕋᖅᖢᓂ ᑲᓐᑐᐃᑑ 

ᑕᓯᖓᓂ ᓄᓇᓕᕋᓛᖑᔪᓂᒃ ᐃᓚᒌᖑᔪᓂᒃ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᖃᓄᖅ ᒥᓂᔅᑕᐅᕝᕕᒋᔭᖓ 

ᑖᒃᑯᓂᖓ ᐃᓚᒌᖑᔪᓂᒃ ᓄᓇᓕᕋᓛᓂᒃ 

ᐃᑲᔪᖅᓯᓯᒪᖕᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓄᓇᕗᒥ 

ᐆᒪᔪᓕᕆᔨᕐᔪᐊᒃᑯᑦ ᑕᖅᑭᕆᔭᑦᑎᓐᓂᒃ 

ᓈᓚᖕᓂᖃᕐᓂᐊᕐᒪᑕ ᐅᓪᓗᖏᑦ 

ᖃᖓᓪᓚᕆᐅᓂᐊᕐᒪᖔᑕ ᐃᖅᑲᐅᒪᙱᑕᕋᓗᐊᒃᑲ 

ᑭᓯᐊᓂ ᑕᕝᕙᓂ ᑕᖅᑭᕆᔭᑦᑎᓐᓂ ᖁᕐᓗᖅᑐᒥ 

ᓈᓚᖕᓂᖃᕐᓂᐊᕐᒪᑕ ᕿᖓᐅᑦ ᑐᒃᑐᖏᑦ 

ᐱᔾᔪᑎᒋᓪᓗᒋᑦ ᐊᒻᒪᓗ ᑖᒃᑯᐊ ᐃᓚᒌᖑᔪᑦ 

ᓂᕕᙵᑖᓂ ᐱᑎᑕᐅᕙᒃᑐᑦ ᐊᓯᖏᓐᓂᒃᑕᐅᖅ 

ᑐᒃᑐᓂᒃ ᑕᐅᕘᓈᖅᑐᖃᖃᑦᑕᕐᒪᑦ ᐸᕗᓕ ᑐᒃᑐᖏᑦ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑰᓈᖃᑦᑕᕐᒥᔪᑦ ᐊᒻᒪᓗ ᑕᐃᒃᑯᐊ ᕿᖓᐅᑉ 

ᑐᒃᑐᖏᑦ ᐃᓛᓐᓂᒃᑯᑦ ᑕᐃᑰᓇ ᐊᖅᑯᓵᓲᖑᒋᓪᓗᑎᒃ, 

ᑭᓯᐊᓂ ᖃᐅᔨᒪᔭᕋ ᐱᐊᕗᓕ ᑐᒃᑐᖏᑦ 

ᑕᐃᑰᓈᓲᖑᓂᖏᑦ. 

 

ᓈᓚᖕᓂᖃᕐᓂᐊᕐᒪᑕ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᐃᓱᒪᓕᐅᕈᑕᐅᖁᔭᐅᓯᒪᔪᓂᒃ 

ᐋᖅᑭᒍᑎᒃᓴᐅᔪᒥᒋᔭᕐᓂᑦ ᐱᓂᐊᕐᒪᑕ 

ᑖᒃᑯᓇᖓᓕᒫᕐᓗ ᑐᓴᖅᑕᖏᓐᓂᒃ ᐊᑐᓕᖁᔭᖏᓐᓂᒃ 

ᐋᖅᑭᒃᓯᓂᐊᖅᖢᑎᒃ ᐅᕙᒍᑦ ᐊᕙᑎᓕᕆᔨᒃᑯᑦ 

ᐱᓕᕆᕕᖓᓐᓄᑦ ᑐᕌᖓᔪᓂᒃ, ᐊᓱᐃᓛᒃ ᑖᒃᑯᐊ 

ᐊᑐᓕᖁᔭᐅᔪᑦ ᑕᑯᓗᒋᑦ ᐃᓱᒪᓕᐅᕈᑎᒋᓕᕐᓗᒍ 

ᑖᒃᑯᐊ ᕿᖓᐅᒻᒥ ᑐᒃᑐᖏᑦ ᖃᓄᑎᒋ 

ᑐᒃᑐᑕᐅᑎᒋᔪᓐᓇᕐᓂᖃᕐᓂᐊᕐᒪᖔᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, 

ᒪᓕᒐᓕᐅᖅᑎ ᕿᙳᖅ.  

 

ᐊᐱᖅᑯᑦ 854 - 5(2): ᓄᑖᒥᒃ 

ᐃᓕᓐᓂᐊᕐᕕᒃᓴᖅ ᑕᓗᕐᔪᐊᕐᒧᑦ (ᕿᓐᖑᖅ) 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒃᑯᖅᐸᒃᑲ 

ᓇᑦᓯᓕᒻᒥᐅᑕᖃᑎᒋᔭᒃᑲ ᑲᑎᒪᔨᐅᖃᑎᒋᔭᑉᓯᓗ.  

 

ᐅᖃᖅᑎᑦᓯᔩ, ᑕᐃᒻᓇ ᐃᑉᐸᒃᓴᖅ ᐊᐱᖅᑯᑎᒋᔭᒪ 

ᐅᐃᒍᒋᓂᐊᕐᒪᒍ ᐊᐱᕆᓂᐊᖅᑕᕋ 

ᑐᑭᓯᐊᑦᑎᐊᕐᓂᐊᖅᑐᒃᓴᐅᕗᖅ. ᑐᓵᑦᑎᐊᖅᑐᖅ 

ᓇᓗᓇᙱᑦᑐᖅ. ᐅᖃᖅᑎᑦᓯᔩ, ᑖᒻᓇ ᑐᕌᖅᑎᑦᓱᒪᔭᕋ 

ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᓯᔩ, ᑕᐃᑯᖓ ᐳᓛᕆᐊᖅᓯᒪᓕᕋᒪ 

ᑕᓗᕐᔪᐊᕐᓄᑦ ᑭᒡᒐᖅᑐᖅᑕᒪ ᐊᐃᑉᐹᓄᑦ. ᓇᑦᑎᓕᒃ 

ᓇᑦᑎᓕᒻᒦᙶᖅᑎᓪᓗᒋᑦ. ᑖᓐᓇ ᐳᓛᕆᐊᕈᑎᒋᔭᕋ 

ᑕᐃᑯᖓ ᐃᓕᓐᓂᐊᕐᕕᐅᑉ ᐃᓕᓐᓂᐊᕐᕕᐊᓄᑦ 

ᓇᑦᓯᓕᖕᒧᑦ. ᑲᑎᒪᔨᓂᒃ ᐃᓕᓐᓂᐊᖅᑐᓕᕆᔩᑦᑕ 

ᐅᖃᒪᖃᑎᖃᕋᓗᐊᖅᑯᖓ. ᑖᒃᑯᐊ ᑲᑎᒪᔨᐅᔪᑦ 

ᐃᓱᒪᓘᑎᖃᖅᑐᑦ. ᖃᐅᔨᒪᑦᓯᐊᖅᓱᑎᓪᓗ ᑕᐃᓐᓇ 

ᐃᓕᓐᓂᐊᕐᕕᒃ ᓄᑕᐅᙱᑦᑑᒻᒪᑦ ᑕᑖᖃᑦᑕᓕᖅᖢᓂᓗ, 

ᐃᓪᓗᐊᖅᖤᕆᐊᖃᓕᖅᖢᓂᓗ.  

 

ᐅᖃᖅᑎᑦᓯᔩ, ᑕᐃᒻᓇ ᐊᐱᖅᑯᑎᒋᖃᑦᑕᖅᑕᕋ 

ᐊᑕᐅHᐄᖏᓪᓗᒍ. ᐅᑭᐅ ᐊᑕᐅᓯᐅᙱᑦᑐᖅ. ᒥᓂᔅᑕ 

ᓇᓗᓇᐃᖅᑎᑦᑎᔪᓐᓇᖅᐸ ᖃᓄᐃᑦᑑᓕᖅᐸᑦ ᐅᓪᓗᒥ 

ᑖᓐᓇ ᐱᓕᕆᐊᕝᕕᖓᑕ ᐸᕐᓇᐃᔾᔪᑎᒋᓇᔭᖅᑖ ᑖᓐᓇ 

ᐃᓄᖃᐅᓗᐊᖃᑦᑕᖅᑎᓪᓗᒍ ᑕᐃᓐᓇ ᓇᑦᓯᓕᐅᑉ 

ᐃᓕᓐᓂᐊᕐᕕᐊ ᑕᓗᕐᔪᐊᓂ? ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑲᕋ ᓇᑦᓯᓕᐅᑉ 

ᒪᓕᒐᓕᐅᖅᑎᖓ. ᐅᖃᖅᑏ, ᑖᓐᓇ ᓲᕐᓗ 

ᐃᓕᓐᓂᐊᖅᑎᒃ ᐅᓄᖅᑎᒋᓂᖏᓐᓂᒃ 

ᐊᐱᖅᑯᑎᖃᖅᑯᕐᒪᑦ ᖃᓄᖅ 

ᐊᑐᖅᑕᐅᑎᒋᓂᖃᕐᒪᖔᖅ ᐊᒥᓲᓂᕆᔭᖏᓐᓂᒃ 

ᐊᐱᖅᑯᑎᖃᖅᑯᕐᒪᑦ ᑖᓐᓇ ᕿᒥᕐᕈᒍᒃᑯ 2018-19-ᒥ 

ᑖᕙᓂ ᑕᓗᕐᔪᐊᕐᒥ 91%-ᖓᓃᓚᐅᖅᑐᑦ, ᑖᒃᑯᐊ 

ᐃᓄᖃᕈᓐᓇᕐᒪᒎᖅ ᐃᓛ, ᐃᓕᓐᓂᐊᖅᑎᖁᑎᖏᑦ 

284 ᓈᓴᖅᑕᐅᓚᐅᖅᓯᒪᑎᓪᓗᒋᑦ ᐊᒻᒪᓗ 

ᐃᓂᖃᕈᓐᓇᕐᓂᕋᖅᑕᐅᓪᓗᓂ ᑕᐃᓐᓇ 

ᐃᓕᓐᓂᐊᕐᕕᖓ 311-ᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᒪᒥᐊᓇᖅ ᑐᑭᓯᓇᑦᓯᐊᖏᑦᑐᒥᒃ ᐅᖃᒪᓐᓂᕋᒪ. 

ᐅᖃᐅᓯᒃᓱᖓ ᑐᑭᓯᓇᖅᑲᐃᑑᒻᒪᑦ. ᐅᖃᖅᑎᑦᓯᔩ, 

ᑐᑭᓯᓐᓇᑦᓯᐊᕆᐊᕐᓂᐊᖅᑯᖓ. ᐆᒥᖓ 

ᐱᔾᔪᑎᖃᖅᖢᐊᖅᑐᖅ ᑕᐃᓐᓇ ᐃᓕᓐᓂᐊᕐᕕᒃ 

ᐃᓕᓐᓂᐊᕐᕕᑐᖃᐅᓂᖓ ᐱᔾᔪᑎᒋᓪᓗᒍ, 

ᐃᓪᓗᐊᖃᕆᐊᖃᕐᓂᖓᓗ ᐱᔾᔪᑎᒋᓪᓗᒍ 

ᐅᖃᐅᓯᕆᔭᕋ. ᐅᖃᖅᑎᑦᓯᔩ, 

ᑐᑭᓯᓐᓇᖅᑎᑦᓯᐊᕐᓂᐊᕋᒪ ᐅᑯᐊ ᖃᓪᓗᓈᑐᑦ 

ᐅᖃᐅᓯᓂᕆᓂᐊᖅᐸᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᐃᓐᓇ ᑕᓗᕐᔪᐊᖅ 

ᐃᓕᓐᓂᐊᕐᕕᒃ ᓴᓇᔭᐅᓚᐅᖅᓯᒪᒻᒪᑦ 1972-ᒥ ᑖᓐᓇ 

ᐱᑐᖃᐅᓕᖅᑐᖅ 48-ᓂᒃ ᐅᑭᐅᖃᓕᖅᑐᖅ. ᐅᖃᖅᑏ, 

ᑖᓐᓇ ᒐᕙᒪᒃᑯᑦ ᐃᓪᓗᖁᑎᖓᑦ ᐸᒻᒥᐅᖅᓱᑎᒃ 

ᐊᒻᒪᓗ ᐱᑐᖃᐅᓕᖅᑐᖅ ᓴᓇᔭᕆᐊᖃᕐᓂᖓᓗ ᒪᕐᕉᒃ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᒌᙱᒻᒪᑎᒃ. ᑖᓐᓇ ᑕᓗᕐᔪᐊᖅ ᓇᑦᑎᓕᒃ 

ᐃᓕᓐᓂᐊᕐᕕᒃ ᑕᒪᕐᒥᖏᑦ ᐃᓗᐊᙱᓕᐅᕈᑎᖃᕐᒪᑦ 

ᐃᓱᒪᓗᒋᔭᐅᒻᒪᑦ ᑖᓐᓇ ᖃᓄᐃᑦᑑᓂᖓ 

ᐅᓗᕆᐊᓇᑐᐃᓐᓇᕆᐊᖃᕐᒪᑦ ᑎᒥᖏᓐᓄᑦ ᓱᕈᓰᑦ.  

 

ᒥᓂᔅᑕᖃᐃ ᐅᖃᖅᓯᒪᔪᓐᓇᖅᐸ 

ᖃᐅᔨᒋᐊᕐᓂᐊᕐᓂᕋᕐᓗᓂᐅᒃ ᑖᓐᓇᓗ ᖃᓄᐃᑦᑑᓂᖓ 

ᑕᓗᕐᔪᐊᖅ ᐃᓕᓐᓂᐊᕐᕕᒃ 

ᐅᓗᕆᐊᓇᙱᒃᑲᓗᐊᕐᒪᖔᑕ ᑎᒥᖏᓐᓄᑦ ᓱᕈᓰᑦ 

ᐃᖅᑲᓇᐃᔭᖅᑎᓄᓪᓗ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ.  

 

ᐊᖓᔪᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᓗ ᖁᔭᓐᓇᒦᒃ 

ᐊᐱᖅᑯᑎᖓᓄᑦ. ᐅᖃᖅᑏ, ᐱᖁᑎᕐᔪᐊᓄᑦ 

ᐃᓱᒪᒃᓴᖅᓯᐅᕈᑎᖃᓕᕌᖓᑦᑕ ᐃᓕᓐᓂᐊᕕᑦᑎᓐᓄᑦ 

ᓄᑖᙳᖅᑎᑦᑎᕆᓂᕐᓘᓐᓃᑦ ᐃᒡᓘᕙᒌᖅᑐᓄᑦ 

ᐅᕝᕙᓘᓐᓃᑦ ᐃᓚᒋᐊᕐᓂᐊᕐᒪᖔᖅ ᐅᕝᕙᓘᓐᓂᑦ 

ᓄᑖᒥᒃ ᓴᓇᓂᐊᕐᒪᖔᑕ ᑕᑯᓇᖃᑦᑕᕋᑦᑕ 

ᐱᑐᖃᐅᓂᑐᐊᕆᙱᑕᖏᓐᓂᒃ ᑕᑯᖃᑦᑕᖏᓐᓇᑦᑎᒍ 

ᐃᓕᓐᓂᐊᕐᕖᑦ ᐃᓚᖏᑦ ᑲᒪᒋᔭᐅᑦᑎᐊᖅᑐᒻᒪᕆᐅᒻᒪᑕ 

ᐊᕐᕌᒍᒐᓴᓐᓂᒃ ᐊᑐᓕᕋᓗᐊᖅᑎᓪᓗᒋᑦ.  

 

ᑭᓯᐊᓂᓕ ᐃᓱᒪᒋᖃᓯᐅᑎᖃᑦᑕᕐᒥᒐᑦᑎᒍ 

ᐊᑐᖅᑕᐅᓂᖏᑦ ᐃᓕᓐᓂᐊᕐᕖᑦ ᑖᓐᓇ ᑎᒥᒃᑯᑦ 

ᖃᓄᐃᑦᑕᕆᐊᖃᙱᓐᓂᖅ 

ᐊᑦᑕᓇᖅᑐᒦᑦᑕᕆᐊᖃᙱᓐᓂᖅ 

ᓯᕗᓕᖅᐸᐅᑎᖃᑦᑕᕋᑦᑎᒋᑦ. ᑕᐃᒪᓕ ᑎᒥᒧᑦ 

ᐃᓗᐊᙱᓪᓕᐅᕈᑕᐅᑉᐸᑕ ᐊᑦᑕᓇᕐᓂᒧᓪᓘᓐᓃᑦ 

ᑲᒪᒋᑕᐅᑎᒋᖃᑦᑕᖅᐸᑕ ᑮᓇᐅᔭᓂᒃ 

ᓴᓂᕐᕙᐃᓯᒪᖃᑦᑕᖅᑐᒍᑦ ᐋᖅᑮᓯᔾᔪᑎᓂᒃ 

ᐃᓱᒫᓘᑎᓄᑦ ᑕᐃᒪᐃᑦᑐᓐᓄᑦ.  

 

ᖃᑯᑎᒃᑯᑦ ᑐᒃᓯᕋᕐᕕᐅᖃᑦᑕᕋᑦᑕ ᐃᓕᓐᓂᐊᕐᕕᓐᓂ 

ᑕᒪᒃᑯᐊ ᑲᒪᒋᔭᐅᑲᐅᑎᒋᖁᓪᓗᒋᑦ. ᑕᐃᒪᓕ 

ᐅᖃᕆᐊᕈᓐᓇᖅᐳᖓ ᐃᖅᑲᓇᐃᔭᖅᑎᒃᑲᑦ 

ᑕᑯᓇᖅᑎᓐᓂᐊᖅᐸᑦ ᑭᓯᐊᓂᓕ ᐊᑕᐅᑦᑎᒃᑯᓪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐃᖅᑲᓇᐃᔭᖅᑎᖏᓪᓗ. ᑕᓗᕐᔪᐊᒥ ᐃᒪᓐᓇ 

ᐅᖃᖃᑎᒌᓐᓂᕐᒥᒃ ᐱᒋᐊᖅᑎᑦᑎᓗᑎᒃ 

ᐊᕕᑦᑐᖅᓯᒪᔪᓂᒃ ᐃᓕᓐᓂᐊᕕᓐᓂ ᐊᐅᓚᑦᑎᔨᐅᔪᑦ 

ᑎᒥᒃᑯᓪᓘᓐᓃᑦ  

ᐃᓗᐊᙱᓕᐅᕈᑎᐅᕈᑎᒃᓴᖅᑕᖃᕐᓂᖅᐸᑦ 

ᐱᔪᓐᓇᖅᓯᑐᐊᕈᑎᒃ ᑲᒪᒋᔭᐅᒐᔭᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎᒃ 

ᐊᒻᒪᓗ ᑭᖑᓪᓕᖅᐹᖑᓕᖅᖢᓂ. ᒪᓕᒐᓕᐅᖅᑎ 

ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᑖᒻᓇ ᐅᖃᐅᓯᕆᔪᓐᓇᕐᒪᒍ ᒥᓂᔅᑕ. 

(ᑐᓵᔨᑎᒎᓕᖅᑐᖅ) ᐅᖃᖅᑏ ᑕᓗᕐᔪᐊᖅ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔩ ᑎᑎᕋᓕᐅᕐᒪᑕ 

ᐅᕙᑦᑎᓐᓄᑦ ᐃᓱᒫᓘᑎᒋᔭᒥᓐᓄᑦ ᐃᓱᒫᓘᑎᒋᔭᒥᓐᓄᑦ 

ᓇᑦᑎᓕᒃ ᐃᓕᓐᓂᐊᖅᑎ ᑐᒃᓯᕋᖅᑐᑎᓪᓗ ᓄᑖᒥᑦ 

ᐳᖅᑐᓂᖅᓴᒥᒃ ᐃᓕᓐᓂᐊᕐᕕᑦᑖᕈᒪᔪᑦ ᑕᓗᕐᔪᐊᒥ. 

ᓈᒻᒪᒃᓯᖅᐸᑦ ᓴᖅᑭᑦᑎᓐᓂᐊᕋᒪ ᑎᑎᖅᑲᐅᑉ 

ᐊᔾᔨᖏᓄᑦ ᒪᓕᒐᓕᐅᕐᕕᒻᒧᑦ.  

 

ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖓ ᐱᓕᕆᕝᕕᖓᓂᓕ 

ᐃᖅᑲᓇᐃᔭᖅᑏᑦ ᐸᕐᓇᒃᓯᒪᒻᒪᖔᑕ ᐱᓕᕆᖃᑎᒥᒃ 

ᑕᓗᕐᔪᐊᑉ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐋᖅᑭᒃᓯᔾᔪᑎᒋᓪᓗᒍ ᑖᔅᓱᒧᖓ ᐃᓕᓐᓂᐊᕐᕕᑐᖃᕐᒧᑦ?  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓐᓄᑦ. ᓂᕆᐅᒋᑦᑎᐊᖅᐸᕋ 

ᓴᖅᑭᕐᓂᐊᖅᑕᖓ ᑎᑎᖅᑲᖓ.  

 

ᐅᖃᖅᑏ, ᐅᑎᕐᕕᐅᔪᒪᔪᒍᑦ ᐊᑭᑐᔪᖅᑐᕈᑎᓄᑦ 

ᐱᓕᕆᐊᕆᓂᖃᑦᑕᖅᑕᖏᑦ ᐃᒡᓗᕐᔪᐊᒥᒃ 

ᕿᒥᕐᕈᐊᓕᕌᖓᑦᑕ. ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐱᓕᕆᖃᑕᐅᔭᐃᓐᓇᖅᑐᑦ ᒫᓐᓇ ᑕᐃᒪ 

ᐸᕐᓇᖅᐸᒌᖅᐸᓪᓕᐊᓇᓱᑦᑐᐃᑦ ᐃᓚᒋᐊᕋᔭᕌᖓ 

ᑕᓗᕐᔪᐊᒥ ᐃᓕᓐᓂᐊᕐᕕᒃ. ᒫᓐᓇᐅᔪᕐᓕ ᑕᐃᓐᓇ 

ᐸᕐᓇᐅᑦ ᒪᓕᑉᐸᓪᓕᐊᔭᕗᑦ ᕿᒥᕐᕈᐊᕐᓂᐊᖅᑕᕋ 

ᖃᓄᑎᒋ ᐱᓕᕆᐊᒃᓴᖅᑕᖃᖅᑎᒋᒻᒪᖔᖅ 

ᐃᓚᒋᐊᕋᓱᒡᓗᒍ ᐃᓕᓐᓂᐊᕐᕕᒃ, ᐅᖃᐅᓯᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑐᓴᖅᓯᒪᔪᖓ 

ᓄᑖᒥ ᐃᓕᓐᓂᐊᕕᑦᑖᖔᕈᒪᔫᒐᓗᐊᑦ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᒋᐊᖅᑐᓐᓇᕐᓗᒍ.  

 

ᑭᓯᐊᓂᓕ ᐅᖃᖅᑏ ᓄᓇᕗᓕᒫᒥ ᐊᑭᑐᔪᖅᑐᖅᑎᓄᑦ 

ᑮᓇᐅᔭᖃᕆᐊᖃᕐᓂᕗᑦ ᑕᐃᒃᑯᐊᑦᑕᐅᖅ 

ᐃᓱᒪᒋᖃᓯᐅᑎᒋᔭᕆᐊᖃᕋᑦᑕ. ᐅᖃᖅᑲᐅᒐᒪ ᑕᐃᒪ 

ᖃᓄᐃᓕᖓᓂᖓ ᐃᓕᓐᓂᐊᕐᕕᐅᑉ 

ᐱᐅᓂᖅᓴᐅᑐᐃᓐᓇᕆᐊᖃᕐᒪᑦ 

ᓄᑖᖑᖅᑎᑐᐃᓐᓇᕐᓗᒍ ᐃᓚᒋᐊᕐᓗᒍᓗ ᒫᓐᓇ 

ᐱᓕᕆᐊᑦ ᓴᓪᓕᕐᒥ ᓴᒃᑯ ᐃᓕᓐᓂᐊᕐᕕᒃ 

ᑕᐃᒪᐃᓕᐅᕋᑦᑕ ᐱᓕᕆᔾᔪᑎᒃᓴᕗᑦ ᐱᑕᖃᖅᐸᒌᖅᑐᑦ 

ᑕᑯᓪᓗᒋᑦ ᐊᑐᕈᑦᑎᐊᕈᓐᓇᓕᒫᒧᑦ ᐊᑐᕐᓂᐊᖅᐸᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᐱᖅᑯᑎᒃᓴᖏᑦ. ᒪᓕᒐᓕᐊᖅᑎ ᐅᖅᑯᕐᒥᐅᓄᑦ, 

ᒪᓕᒐᓕᐅᖅᑎ ᕿᔪᒃᑖᖅ. 

 

ᐊᐱᖅᑯᑦ 855 - 5(2): 

ᐊᑐᖅᑕᐅᑦᑎᐊᕆᐊᖃᓐᓂᖓ ᐃᓄᒃᑎᑐᑦ 

ᐅᖃᐅᓯᕗᑦ (ᕿᔪᒃᑖᖅ) 

 

ᕿᔪᒃᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᒃᑲ ᑐᕌᖅᑎᒍᒪᓪᓗᒋᑦ 

ᐅᖃᐅᓯᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ.  

 

ᐅᖃᖅᑎᑦᑎᔩ, ᑕᐃᒪ ᐅᖃᖅᑲᐅᒐᒪ 

ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᔅᓴᖏᓐᓂ ᑕᒪᓐᓇ 

ᐃᓄᑦᑎᑐᑦ ᐅᖃᐅᓯᖅ, ᑎᑎᕋᐅᓯᖅ, ᑎᑎᕋᐅᓯᕐᓗ 

ᐅᖃᐅᓯᕐᓗ ᑕᒪᒃᑯᐊ ᐊᑐᖅᑕᐅᑦᑎᐊᕆᐊᖃᕐᖓᑕ 

ᓄᓇᕘᒥ, ᐱᓗᐊᖅᑐᒥᒃ ᐱᓕᕆᕕᐅᔪᓂᒃ ᑕᒫᓂ. 

ᐊᑐᖅᑕᐅᓐᖑᐊᑐᐃᓐᓇᖏᓪᓗᑎᒃ 

ᓇᓗᓇᐃᒃᑯᑕᐅᑐᐃᓐᓇᖏᓪᓗᑎᒃ.  

 

ᐅᖃᖅᑎᑦᑎᔩ, ᑕᐃᒪ ᐃᓚᖓᒍᑦ ᑕᒫᓂ ᓄᓇᕘᑉ 

ᐃᓗᐊᓂ ᐱᓗᐊᖅᑐᒥᒃ ᑖᓐᓇ ᐃᖃᓗᐃᑦ 

ᑐᑦᑕᕐᕕᐅᖕᒪᑦ ᓄᓇᕘᓕᒫᒥ, ᐃᓚᖓᒍᑦ 

ᑲᙳᓇᕈᔪᓲᖑᖕᒪᑦ ᑎᑭᑦᑐᖃᖅᑎᓪᓗᒍ 

ᐱᓗᐊᖅᑐᒥᖃᐃ ᑕᐅᕙᙵᑦ ᑲᓛᖦᖠᑦ ᓄᓈᓐᓂᒃ 

ᐊᑯᑭᑦᑐᓂᒃ ᐅᖃᓲᖑᒻᒪᑕ ᑕᐅᕙᒃᑯᐊ ᑎᑭᒐᐃᒐᒥᒃ 

ᑕᒪᐅᖓ, ᖃᓪᓗᓈᑦ ᓄᓇᖓᓄᒡᒎᖅ ᑎᑭᑦᑐᑦ 

ᑕᕝᕗᖓ ᐃᖃᓗᓐᓅᕋᐃᒐᒥᒃ ᑕᑯᖃᑦᑕᙱᓗᐊᒧᑦ 

ᐃᓄᑦᑎᑐᑦ ᑎᑎᖅᑲᓂᒃ.  

 

ᑖᕙᓂᓕ ᑎᑎᖃᖃᕐᖓᑕ ᐅᖃᐅᓯᕐᒥᓂᒃ 

ᐊᑐᑦᑎᐊᖅᑐᑎᒃ ᓇᒥᓕᒫᖅ, ᐱᓕᕆᕕᒻᒥᓂᒃ, 

ᐊᑐᕆᐊᒥ, ᓇᒥᑐᐃᓐᓇᑦᑎᐊᖅ ᓯᕗᓪᓕᐅᑎᑦᑎᒻᒪᑕ  

ᑎᑎᖅᑲᖅ ᐅᖃᐅᓯᕆᔭᒥᓂᒃ ᑎᑎᕋᖅᓯᒪᓪᓗᒋᑦ.  

ᒫᓂ ᓯᕗᓪᓕᐅᖏᑦᑎᐊᕐᖓᑦ ᓱᓕ ᑕᒪᓐᓇ ᓄᓇᕘᑉ 

ᐃᓗᐊᓂ. ᐅᖃᐅᓯᖅᐳᑦ ᑎᑎᕋᐅᓯᖅᐳᑦ. ᐱᓗᐊᖅᑐᒥᒃ 

ᑕᒫᓂ ᐱᓕᕆᕕᐅᔪᓂᒃ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑕᒪᒃᑯᐊ 

ᐱᓕᕆᕕᐅᔪᑦ ᑐᑦᑕᕐᕕᐅᔪᑦ ᐅᕝᕙᓘᓐᓃᑦ 

ᐃᓄᒋᐊᕝᕕᐅᔪᑦ ᐃᓄᑦᑎᑐᑦ ᑎᑎᕋᐅᓯᕐᓂᒃ 

ᑎᑎᕋᖅᓯᒪᔪᓂᒃ 

ᓇᓗᓇᐃᒃᑯᑕᖃᖃᑦᑕᕆᐊᖃᕐᓂᖏᓐᓂᒃ 

ᑕᒪᒃᑯᓂᖓᖃᐃ ᐱᓕᕆᔨᐅᔪᓂᒃ ᐱᖁᑎᖃᖅᑐᓂᒃ 

ᐱᓕᕆᖃᑎᖃᓲᖑᕙ ᑕᒪᒃᑯᐊ ᐅᖃᐅᓯᕗᑦ 

ᑎᑎᕋᐅᓯᕗᑦ ᐃᓗᐊᓂ ᐃᓚᐅᔭᕆᐊᖃᕐᓂᖏᓐᓂᒃ? 

ᖁᔭᓐᓇᒦᒃ, ᐅᖃᖅᑏᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐅᖃᐅᓯᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ, 

ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

ᖃᓪᓗᓇᐅᔭᖅᑎᓪᓗᒍᑦᑕᐅᖅ ᑐᓴᕆᐅᖅᑲᐅᒋᕙᕋ 

ᒪᓕᒐᓕᐅᖅᑎᐅᖃᑎᕗᑦ. 

 

ᐅᖃᖅᑏ, ᑖᒃᑯᐊ ᐃᓕᖅᑯᓯᓕᕆᔨᒃᑯᓐᓂ ᒪᕐᕉᒃ 

ᐅᖃᐅᓯᕐᓄᑦ ᐱᖁᔮᒃ ᒪᓕᒃᖢᒋᑦ ᑖᒃᑯᐊ ᓲᕐᓗ 

ᓇᓕᒧᒌᒃᑏᓐᓇᐅᔭᕆᐊᖃᖅᑎᑕᕗᑦ ᖃᓪᓗᓈᑐᑦ, 

ᐃᓄᒃᑐᑦ, ᐅᐃᕖᑎᑐᓪᓘᓐᓃᑦ. ᑖᒃᑯᐊ 

ᑕᐃᒪᐃᓕᖓᑎᓪᓗᒋᑦ ᐅᖃᖅᑏ, ᐱᖁᔭᖅ 

ᑎᑎᕋᖅᓯᒪᓂᕆᓯᒪᔭᖓᑦ ᓲᕐᓗ ᐱᔭᒃᓴᖃᖅᑎᑦᑎᓯᒪᕗᖅ 

ᐅᕙᑦᑎᓐᓂᒃ ᒐᕙᒪᐅᑎᓪᓗᑕ ᐊᒻᒪᓗ ᐊᓯᖏᓐᓂᒃ ᑖᒃᑯᐊ 

ᓲᕐᓗ ᕼᐋᒻᓚᒃᑯᑦ ᐊᒻᒪᓗ ᓇᖕᒥᓂᖃᖅᑎᐅᔪᑦ 

ᐅᖃᐅᓯᑦᑎᓐᓂᒃ ᓲᕐᓗ 

ᓇᓕᒧᒌᒃᑎᑦᓰᓐᓇᐅᔭᕆᐊᖃᓕᖅᓯᒪᔫᒐᓗᐊᑦ. 

 

ᐊᒻᒪᑦᑕᐅᖅ, ᐅᖃᖅᑏ, ᓲᕐᓗ ᑖᒃᑯᐊ ᐱᖁᔮᒃ 

ᑕᐃᒪᐃᓕᖓᒐᓗᐊᖅᑎᓪᓗᒋᒃ ᓲᕐᓗ 

ᐊᑐᓕᖅᑎᑕᐅᒋᐊᖃᕐᓂᖏᓐᓂᒃ ᓇᐅᑦᑎᖅᓱᖅᑎᖃᕋᑦᑕ, 

ᐃᓛᒃ ᑕᐃᖕᓇ ᐅᖃᐅᓯᕐᓄᑦ ᑲᒥᓯᓇᐅᔪᑉ ᐊᓪᓚᒡᕕᖓ 

ᑕᒪᒃᑯᓇᖓᑦ 

ᕿᒥᕐᕈᓇᒃᑎᑦᓯᒍᓐᓇᖅᑎᑕᐅᖃᑦᑕᕈᓐᓇᕋᓗᐊᕐᒪᑦ. 

ᐅᓐᓂᕐᓗᒡᕕᐅᑐᐊᕈᓂ ᓲᕐᓗ ᐅᖃᐅᓯᕆᖅᑲᐅᔭᖓᑎᑐᑦ 

ᓂᕆᕕᖕᒧᑦ ᐅᖃᓕᒫᖅᑕᕋᓗᐊᖓ ᑐᑭᓯᓇᕈᓐᓃᖅᓯᒪᔪᖅ 

ᑖᒃᑯᓄᖓ ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ 

ᐅᓐᓂᕐᓗᓪᓗᓂ ᑖᓐᓇ ᖃᐅᔨᒋᐊᖅᑕᐅᓪᓗᐊᖅᑑᒐᓗᐊᖅ, 

ᐅᖃᖅᑏ. ᑭᓯᐊᓂᑦᑕᐅᖅ ᑖᑦᓱᒪᐅᑉ ᓴᓂᕌᒍᑦ, 

ᐅᖃᖅᑏ, ᑐᓴᖅᑎᒋᐊᒃᑲᓐᓂᕐᓗᒋᑦ  

ᑐᑭᓯᓇᖅᑎᒋᐊᒃᑲᓐᓂᕐᓗᒋᑦᑕᐅᖅ ᐃᓄᐃᑦ 

ᐅᖃᐅᓯᖏᓐᓄᑦ ᑕᐃᒎᓯᓕᐅᖅᑎᒃᑯᑦ ᑖᓐᓇ ᓲᕐᓗ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐅᖃᐅᓯᑦᑕ ᐊᑐᖅᑕᐅᓂᖓᓂᒃ ᓈᒻᒪᓐᓂᖅᐹᒃᑯᑦ 

ᐊᒻᒪᓗ 

ᐱᐅᓂᖅᐹᖑᑎᑕᐅᒐᓱᐊᖏᓐᓇᐅᔭᕆᐊᖃᕐᓂᖓᓂᒃ 

ᓇᐅᑦᑎᖅᓱᖅᑎᐅᓂᐊᕐᒥᖕᒪᑕᑦᑕᐅᖅ, 

ᐅᔾᔨᕆᔭᐅᒋᐊᖁᒃᑲᓐᓂᑐᐃᓐᓇᖅᓱᒍ ᐅᖃᖅᑏ. 

ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᒧᑦ, ᒪᓕᒐᓕᐅᖅᑎ ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏᑦᑎᔩ, 

ᖃᓪᓗᓇᐅᔭᕈᓐᓇᕋᓗᐊᕐᒥᔪᖓ ᖃᓪᓗᓇᐅᔭᕈᒪᑐᐊᕈᒪ 

ᑭᓯᐊᓂ ᐃᓄᑦᑎᑑᑐᐃᓐᓇᕐᓂᐊᕆᕗᖓ. ᐅᖃᖅᑎᑦᑎᔩ, 

ᑕᐃᒪᐃᓛᒃ ᑕᒪᒃᑯᐊ ᐃᓚᖏᑦ ᓇᓪᓕᓐᓇᓪᓚᕆᑉᐸᒻᒪᑕ 

ᖃᓪᓗᓈᑎᑐᑦ ᐅᖃᕈᓐᓇᙱᑦᑐᑦ ᐊᒻᒪᓗ ᖃᓪᓗᓈᑎᑐᑦ 

ᐅᖃᓕᒫᕈᓐᓇᙱᑦᑐᑦ ᐱᓗᐊᖅᑐᒥᒃ.  
 

ᐱᓗᐊᖅᑐᒥᒃ ᒫᓐᓇᐅᔪᖅ ᐋᓐᓂᐊᕕᓕᐊᖅᑐᓄᑦ 

ᑐᑦᑕᕐᕕᐅᖃᑦᑕᑎᓪᓗᒍ ᕿᑭᖅᑖᓗᖕᒥ ᑖᓐᓇ ᐃᖃᓗᐃᑦ, 

ᑕᒻᒫᑕᕐᕕᓪᓗ ᑕᑕᐃᓐᓇᓲᕌᓘᓪᓗᓂ ᐃᓚᖏᑦ 

ᐋᓐᓂᐊᕕᓕᐊᖅᑑᒐᓗᐊᑦ ᑕᑕᒍᔾᔭᐅᓗᐊᕋᐃᒐᒥᒃ 

ᑐᔪᕐᒥᕕᖕᒦᑎᑕᐅᖃᑦᑕᕐᖓᑕ. ᐊᒻᒪᓗ ᐃᓚᖏᑦ 

ᓂᕆᔭᕆᐊᖃᖅᐸᑦᑐᑎᒃ ᑕᒫᓂ ᑐᔪᕐᒥᕕᒋᔭᒥᓂᒃ 

ᓇᔪᖅᑕᒥᓂᒃ ᑕᕝᕙᓂ. ᑕᒪᒃᑯᐊ ᐃᓚᖏᑦ 

ᑐᑭᓯᐊᖃᑦᑕᖏᑦᑎᐊᕐᖓᑕ ᓇᓪᓕᓇᖅᐸᒻᒪᑕ ᐃᓄᐃᑦ 

ᐃᓚᖏᑦ ᖃᓪᓗᓈᑎᑐᐃᓐᓇᖅ ᑎᑎᖃᖃᖅᑎᓪᓗᒋᑦ 

ᑕᒪᒃᑯᐊ ᑐᔪᕐᒥᕕᐅᑉ ᐃᓗᐊᓂ ᐱᓕᕆᕕᐅᔪᑦ, 

ᐱᓗᐊᖅᑐᒥᒃ ᓂᕆᕕᒻᒦᑦᑐᑦ, ᓂᕆᓂᐊᖅᑕᒥᓂᒃ 

ᖃᓄᐃᑦᑐᓂᒃ ᓂᕆᓂᐊᕈᑎᒃ ᐅᖃᓕᒫᕈᓐᓇᙱᑦᑐᑦ 

ᖃᓪᓗᓈᑎᑐᑦ.  
 

ᑕᒪᒃᑯᐊ ᐊᔅᓱᐊᓗᒃ ᓇᓪᓕᓇᖃᑦᑕᕐᖓᑕ ᑭᓯᐊᓂ 

ᐃᓚᖏᑦ ᑎᑎᖅᑲᖃᐅᕋᓱᒃᑲᓗᐊᕐᖓᑕ ᐃᓄᑦᑎᑐᑦ 

ᖃᓪᓗᓇᐅᔭᕆᓪᓗᑎᓪᓗᑦᑕᐅᖅ. ᑖᒃᑯᐊ ᐃᓄᑦᑎᑐᑦ 

ᑎᑎᕋᖅᓯᒪᔫᒐᓗᐊᑦ. ᑕᒪᓐᓇ ᐅᕙᖓᓕ 

ᓈᒻᒪᒋᖏᑦᑎᐊᕋᒃᑯ ᐃᓄᑦᑎᑐᑦ ᑎᑎᕋᐅᓯᖅ 

ᐊᑐᖅᑕᐅᙳᐊᑐᐃᓐᓇᑎᓪᓗᒍ ᐱᓕᕆᕕᐅᑉ ᐃᓗᐊᓂ. 

ᑎᑎᕋᖅᓯᒪᓪᓗᑎᒃ ᐃᓄᑦᑎᑐᑦ ᖃᓪᓗᓇᐅᔭᖅᑐᑎᓪᓗ 

ᐃᒪᓐᓇᐅᕙᒻᒪᑕ. ᑕᒪᓐᓇ ᐊᑐᖅᑕᐅᖔᕐᓂᖓᑦ ᑕᕝᕘᓇ 

ᑕᑯᔅᓴᐅᒻᒪᑦ. ᐃᓄᑦᑎᑐᑦ ᐅᖃᐅᓯᖅ, ᐃᓄᑦᑎᑐᑦ 

ᑎᑎᕋᐅᓯᖅ ᐊᑐᖅᑕᐅᙳᐊᑐᐃᓐᓇᕆᐊᖃᙱᑦᑐᖅ 

ᐃᓄᑦᑎᑐᑦ ᑎᑎᕋᐅᓯᖅᐳᑦ. ᑕᒪᓐᓇ ᑕᐃᒪᐃᑦᑑᑎᓪᓗᒍ 

ᒥᓂᔅᑕᖃᐃ ᐊᔅᓱᕈᕆᐊᒃᑲᓐᓂᕈᓐᓇᖅᑲ ᑕᒪᒃᑯᐊ 

ᐱᓕᕆᕕᐅᔪᑦ ᑐᓴᐅᒪᑎᑕᐅᒋᐊᒃᑲᓂᕐᓗᑎᒃ ᑕᐃᒪᓐᓇ 

ᑎᑎᕋᐅᓯᕐᓂᒃ ᐊᑐᖃᑦᑕᖁᔭᐅᙱᓪᓗᑎᒃ ᐃᓄᑦᑎᑐᑦ 

ᑎᑎᕋᖅᓯᒪᔪᖅ ᖃᓪᓗᓇᐅᔭᕐᓗᑎᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐅᖃᐅᓯᓕᕆᓂᕐᒧᑦ, 

ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

ᖃᐅᔨᒪᙱᒃᑲᓗᐊᖅᑐᖓ ᑭᓇᒧᑦ ᑕᐃᓐᓇ ᓂᕆᔾᔪᑎᓄᑦ 

ᑐᑭᓕᐅᖅᑕᐅᓂᕐᒪᖔᖅ, ᐃᓄᑦᑎᑑᓕᖅᑕᐅᓂᕐᒪᖔᖅ 

ᑭᓯᐊᓂᓕ ᑖᓐᓇ ᐃᖅᑲᐃᑎᒃᑲᓐᓂᕆᐊᑐᐃᓐᓇᕐᓗᒋᖅᑲᐃ 

ᑕᒪᒃᑯᐊ ᓇᒻᒥᓂᖃᖅᑎᐅᔪᑦ ᑮᓇᐅᔭᓂᒃ 

ᑐᑦᓯᕋᕈᓐᓇᕋᓗᐊᕐᒪᑕ ᐃᓕᖅᑯᓯᓕᕆᔨᒃᑯᓐᓂᒃ 

ᑕᒪᒃᑯᓇᙵᑦ ᐅᖃᐅᓯᓕᕆᓂᕐᒧᑦ ᐱᖁᔭᓂᒃ 

ᐊᑐᓕᖅᑎᑕᐅᒃᑲᓐᓂᕈᓐᓇᖁᓪᓗᒋᑦ ᐊᕐᕌᒍᑕᒫᑦ $5,000-

ᓂᒃ ᑮᓇᐅᔭᓂᒃ ᑐᓂᔭᐅᒍᓐᓇᖅᑎᑕᐅᒐᓗᐊᕐᒪᑕ.  

 

ᑖᑦᓱᒪᐅᑉ ᐊᐱᖅᑯᑎᖓᓄᑦ ᐃᒻᒪᖄ 

ᐱᓕᕆᖃᑎᒋᒋᐊᒃᑲᓐᓂᕈᓐᓇᖅᑕᕗᑦ ᑖᒃᑯᐊ 

ᑕᐃᒎᓯᓕᐅᖅᑏᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ ᑲᒥᓴᓇ 

ᐊᓪᓚᕝᕕᖓ. ᑕᒪᒃᑯᓇᓐᖓᑦ ᑐᓴᐅᒪᔨᑕᖃᑐᐊᕌᖓᑦᑕ 

ᓇᒧᑦ ᓵᒋᐊᖃᖅᑕᖅᑐᖃᕆᐊᖃᕐᒪᖔᖅ 

ᑐᑭᓯᔪᐃᓐᓇᐅᒍᓐᓇᖁᓪᓗᑕ ᓄᓇᕗᒻᒥᐅᑕᑎᒍᑦ.  

 

ᑕᒪᒃᑯᐊ ᓈᒻᒪᙱᓕᐅᕈᑎᒋᔭᐅᑉᐸᑕ ᐃᓄᑦᑎᑐᑦ 

ᑎᑎᕋᖅᓯᒪᔪᑦ ᑭᓯᐊᓂ ᖃᓪᓗᓈᑦ ᐅᖃᐅᓯᖓᓂᒃ 

ᐊᑐᑐᐃᓐᓇᖅᓱᑎᒃ ᑕᒪᓐᓇ ᓲᕐᓗ ᐊᒥᓱᓄᑦ 

ᑐᓴᐅᒪᒻᒥᒐᒃᑯᑦᑕᐅᖅ 

ᓈᒻᒪᒋᔭᐅᙱᓐᓂᑰᓯᒪᓂᑰᓂᖓᓄᑦ ᑕᒪᓐᓇ ᐃᒻᒪᖄ 

ᖃᓄᖅᑑᖃᑎᒌᓪᓗᑕ ᑖᒃᑯᐊ ᐊᓪᓚᕝᕖᑦ ᐊᔾᔨᒌᙱᑦᑐᑦ 

ᑐᑭᓯᐅᒪᖃᑦᑕᐅᑎᒋᐊᒃᑲᓂᕐᓗᑎᒃ ᓇᒧᑦ 

ᑐᕌᒐᖃᖅᑐᐃᓐᓇᐅᒻᒪᖔᑕ ᓈᒻᒪᙱᓕᐅᕈᑎᖃᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ, ᒪᓕᒐᓕᐅᖅᑎ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᑖᔅᓱᒥᖓ ᓇᓗᓇᐃᔭᐃᑦᑎᐊᕐᖓᑦ. 

ᐅᖃᖅᑎᑦᑎᔩ, ᑖᒃᑯᑑᙱᒻᒪᑕ ᑕᒪᒃᑯᐊᑑᖑᙱᒻᒪᑕ 

ᐱᓕᕆᕕᐅᔪᑦ ᐊᒻᒪ ᖃᐅᔨᒪᖃᑦᑕᕋᒪ ᐃᓛᒃ 

ᐅᖃᖅᑲᐅᒐᒪ ᑕᐃᒪ ᐃᓄᑦᑎᑐᐃᓐᓇᕐᓗ 

ᐅᖃᓕᒫᖅᐸᒃᑲᒪ ᖃᓪᓗᓈᑎᑐᑦ 

ᐅᖃᓕᒫᕈᓐᓇᕋᓗᖅᑐᖓ ᑭᓯᐊᓂ ᓱᒃᑲᓕᓂᖅᓴᐅᒐᒪ 

ᐃᓄᑦᑎᑐᑦ ᐅᖃᓕᒫᕐᓂᕐᒥᒃ, ᖃᓪᓗᓈᑎᑐᑦ 

ᐅᖃᓕᒫᕐᓂᖅ ᓱᒃᑲᐃᓂᖅᓴᕆᒐᒃᑯ. ᐃᓪᓗᐊᓄᖔᕐᓕ 

ᐃᓚᖏᑦ ᐱᔫᒐᓗᐊᑦ ᖃᐅᔨᒪᔪᖓ. ᖃᓪᓗᓈᑎᑐᑦ 

ᐅᖃᓕᒫᖅᑐᑎᑦ ᓱᒃᑲᓕᓂᖅᓴᐅᒻᒪᑕ ᑕᒪᓐᓇ 

ᖃᓄᐃᙱᑦᑐᖅ. ᐊᑭᕋᖅᑐᖏᑦᑎᐊᖅᑐᖓ ᑕᒪᒃᑯᖓ. 

ᑭᓯᐊᓂ ᐋᖅᑭᑦᑎᐊᖅᓯᒪᔭᕆᐊᖃᕐᓂᖓᓐᓄᑦ 

ᐅᖃᐅᓯᖃᑐᐃᓐᓇᖅᑐᖓ.  

 

ᐊᒻᒪᑦᑕᐅᖅ, ᒐᕙᒪᒃᑯᓐᓂᒃ ᑎᑎᖅᑲᖅᑖᖃᑦᑕᕋᑦᑕ 

ᐃᓄᑦᑎᑐᓪᓗ ᖃᓪᓗᓈᑎᑐᓪᓗ. ᑭᓯᐊᓂ 

ᐃᓄᑦᑎᑑᖓᔪᑦ ᑎᑎᕋᖅᓯᒪᔪᑦ ᐃᓚᖏᑦ 

ᐊᔅᓱᕐᔪᐊᕌᓗᒃ ᑕᒻᒪᖅᓯᒪᕙᒻᒪᑕ ᐃᓄᑦᑎᑐᑦ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓕᒫᕆᐊᖏᑕ ᐊᔪᕐᓇᑲᓴᑉᐸᑦᑐᑦ 

ᖃᐅᔨᓴᖅᑕᐅᙱᓗᐊᖃᑦᑕᖅᑰᕐᒪᑕ ᑕᒪᒃᑯᐊ ᐃᓄᑦᑎᑐᑦ 

ᑎᑎᕋᖅᑕᐅᔪᑦ. ᐅᖃᓕᒫᖅᐸᑦᑐᖓ ᐃᓄᑦᑎᑐᑦ ᐊᒥᓱᓂᒃ 

ᐅᖃᓕᒫᕈᓘᔭᖅᐸᒃᑲᒪ ᐃᓄᑦᑎᑐᐃᓐᓇᖅ. ᑭᓯᐊᓂ 

ᐃᓚᖏᑦ ᑎᑎᕋᑦᑎᐊᖅᓯᒪᙱᕐᔪᐊᖅᑐᐊᓘᖃᑦᑕᕐᖓᑕ 

ᐃᓄᑦᑎᑐᑦ. ᐅᐱᓐᓇᕋᓂᐅᒍᓗᐊᖅ ᑕᐃᒃᑯᐊ 

ᐃᓄᑦᑎᑑᓕᕆᔩᑦ ᐱᔭᔅᓴᓕᓪᓚᕆᐊᓘᕙᑦᑐᑦ. ᑭᓯᐊᓂ 

ᐱᔮᖅᑯᑕᐅᙱᑦᑐᒥᒃ ᐃᓛᓐᓂᒃᑯᑦ 

ᑕᒻᒪᑕᖅᑐᔅᓴᐅᕙᒻᒥᒻᒪᑕ ᓇᕿᑦᑕᐅᑎᒃᑯᓪᓘᓐᓃᑦ. 

ᑕᒪᒃᑯᐊᖃᐃ ᐃᓄᑦᑎᑑᖅᑕᐅᔪᑦ ᐃᓄᑦᑎᑑᓕᖅᑎᑕᐅᔪᑦ 

ᑎᑎᖅᑲᐃᑦ ᖃᐅᔨᓴᖅᑕᐅᒋᐊᒃᑲᓐᓂᕐᔫᒥᑉᐸᑕ 

ᒥᔅᓯᖃᑦᑎᐊᕋᓗᐊᕐᒪᖔᑕ 

ᑕᒻᒪᑕᖅᓯᒪᙱᓗᐊᒃᑲᓗᐊᕐᒪᖔᑕ ᑕᒪᓐᓇ 

ᖃᐅᔨᓴᖅᑕᐅᒃᑲᓐᓂᖃᑦᑕᖅᑯᖃᐃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᑖᑦᓱᒪᐅᑉ ᐊᐱᖅᑯᑎᖓᓄᑦ. ᑖᓐᓇ 

ᐃᓕᖅᑯᓯᓕᕆᔨᒃᑯᓐᓂ ᑐᓵᔨᓕᕆᓂᕐᒧᑦ ᐱᓕᕆᕕᖃᕋᑦᑕ 

ᓲᕐᓗ ᒐᕙᒪᒃᑯᑦ ᑎᑎᖅᑲᖁᑎᖏᓐᓂᒃ 

ᐃᓄᑦᑎᑑᓕᖅᑎᑦᑎᕙᑦᑐᑦ ᐊᒻᒪᓗ ᐃᓄᐃᓐᓇᖅᑐᑦ. 

ᑖᒃᑯᐊᓗ ᑮᓇᐅᔭᓂᒃ ᓴᓂᕐᕙᐃᑲᓐᓂᔪᒐᑦᑕ ᑕᒪᒃᑯᐊ 

ᐃᓄᑦᑎᑑᓕᖅᑎᑕᐅᕙᓪᓕᐊᔪᑦ ᐃᓄᐃᓐᓇᖅᑐᓪᓘᓐᓃᑦ 

ᕿᒥᕐᕈᔭᐅᒃᑲᓐᓂᕆᐊᑲᓐᓂᕆᐊᖁᓪᓗᒋᑦ ᑖᓐᓇᓗ 

ᓂᕆᐅᒋᔭᕗᑦ ᐃᖅᑲᓇᐃᔮᑦ ᓴᖅᑭᓐᓂᐊᕐᒪᑕ ᐊᒻᒪᓗ 

ᑖᑦᓱᒪᑉ ᐅᖃᐅᓯᕆᔭᖓ ᓲᕐᓗ ᑕᒪᒃᑯᐊ ᑎᑎᖅᑲᐃᑦ 

ᐅᖃᓕᒫᕋᓱᒃᓱᒋᑦ ᐃᓚᖏᑦ ᑕᕝᕙᓴᐃᓐᓇᖅ ᓲᕐᓗ 

ᖃᓪᓗᓈᑎᑑᖅᑐᒥᒃ ᒪᓕᑐᐃᓐᓇᖅᑑᔮᕐᓂᑯᖏᓐᓄᑦ 

ᑐᑭᓯᓇᖅᑑᔮᖃᑦᑕᖅᓯᒪᙱᒻᒪᑕ ᐃᓚᖓᒍᑦ. ᑭᓯᐊᓂ 

ᑕᐃᒪᐃᓛᒃ ᑕᒪᒃᑯᓇᖓᑦ 

ᑐᑭᓕᐅᕆᑦᓯᐊᕈᓐᓇᖅᑐᐊᓗᖕᓂᒃ 

ᐃᓄᒃᑎᑑᕈᓐᓇᑦᓯᐊᖅᑐᐊᓗᖕᓂᒃ ᐱᒍᒪᕗᒍᑦ. 
 

ᑕᒪᒃᑯᓇᖓᑦ ᑕᐃᒪᐃᑦᑐᓕᕆᒍᓐᓇᖅᑐᓂᒃ ᐊᑏ, 

ᖃᐅᔨᑎᑕᐅᓚᐅᖅᑕ ᑕᒪᒃᑯᓇᖓᑦ 

ᐋᖅᑭᒋᐊᖅᓯᒍᓐᓇᕋᔭᖅᑐᓂᒃ. ᑖᒃᑯᐊᓗ 

ᑕᐃᒎᓯᓕᐅᖅᑎᒃᑯᑦ ᐃᒃᓯᕙᐅᑕᕆᔭᖓᑦ ᒥᔅᑕ ᑕᐹᕐᔪᒃ 

ᐃᓚᖓᒍᑦ ᐅᖃᖃᑎᒋᓚᐅᕐᒥᒐᒃᑯ ᑕᒪᑐᒪᑉ ᒥᒃᓵᓄᑦ 

ᓲᕐᓗ ᑕᒪᓐᓇ ᖃᓄᖅᑑᖃᑎᒋᔭᐅᒃᑲᓐᓂᕈᒪᓚᐅᕐᒪᑦ. 

ᓂᕆᐅᑦᑐᖓ ᑖᓐᓇ ᐅᖃᐅᓯᕆᒃᑲᓐᓂᕈᓐᓇᓛᕋᑦᑎᒍᑦ 

ᑕᐃᒎᓯᓕᐅᖅᑏᑦ ᐊᒻᒪᓗ ᐃᒻᒪᖃ ᐅᖃᐅᓯᓕᕆᓂᕐᒧᑦ 

ᑲᒥᓯᓇ ᐃᓚᒋᓗᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 
 

ᐊᐱᖅᑯᑦ 856 - 5(2): ᑭᐱᙳᐃᔭᐅᑎᕗᑦ 

ᐱᖁᑎᔾᔪᐊᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏᑦᑎᔨ. ᐅᓪᓗᒃᑯᐃᓛᒃ 

ᐊᒥᑦᑐᕐᒥᐅᑦ. ᐊᐱᖅᑯᖅᓲᑎᒋᓂᐊᖅᑲᐅᔭᕋᐃᓛᒃ 

ᓄᓇᓕᖕᓄᓪᓗ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ 

ᒥᓂᔅᑕᖓᓄᑦ.  

 

ᑕᐃᒪ ᐅᑭᐅᖅ ᑲᑎᒪᔾᔪᑎᕗᑦ ᐱᒋᐊᓚᐅᖏᓐᓂᖓᓂᒃ 

ᑕᐃᑯᖓᑦᑕᐅᖅ ᓂᕈᐊᖅᑕᐅᓯᒪᕝᕕᒋᔭᓐᓄᑦ 

ᐃᒡᓗᓕᖕᒨᓐᖓᐅᓚᐅᕐᒥᒐᒪ. ᐊᒥᓲᑎᓂᒃᑕᐅᖅ 

ᐃᓱᒫᓘᑎᖃᕆᓪᓗᑎᒃ ᑖᒃᑯᐊ ᒪᒃᑯᒃᑐᖏᑦᑕᐅᖅ 

ᓇᒧᖓᕐᕕᒃᓴᖃᓗᐊᕈᓐᓇᙱᑎᓪᓗᒋᑦ ᐊᖏᔫᑎᓄᑦ 

ᐃᒡᓗᕐᔪᐊᓄᑦ. ᐄ, ᐳᓛᕆᐊᕈᓐᓇᖅᑐᑎᐅᒐᓗᐊᖅ. 

 

(ᑐᓵᑎᒎᓕᖅᑐᖅ) ᐅᖃᖅᑏ, ᓄᓇᕗᑦ ᒐᕙᒪᒃᑯᑦ 

ᐱᖁᑎᕐᔪᐊᓕᕆᓂᕐᒧᑦ ᑐᕌᖓᔪᓂᒃ 

ᓴᖅᑭᑦᑎᓚᐅᖅᓯᒪᖕᒪᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ.  

 

ᐊᒻᒪ ᐃᓚᖓᑦ ᓄᓇᕗᑦ ᒐᕙᒪᒃᑯᑦ ᐸᕐᓇᐅᑎᖏᑦ 

ᐃᒪᐃᓕᖓᔪᑦ, “ᑕᐃᒃᑯᐊ ᐊᑦᑕᕐᓇᙱᑦᑐᓂᒃ 

ᐅᐸᒡᕕᖃᙱᑦᑐᑦ ᒪᒃᑯᒃᑐᑦ ᑕᐃᒪᓐᓇ 

ᓴᙲᓗᐊᖅᑰᔨᓕᖃᑦᑕᓲᑦ ᐃᓄᑑᖅᑰᔨᓕᖅᖢᑎᒡᓗ 

ᐊᒻᒪᓗ ᑕᒪᓐᓇ ᑎᒥᒧᑦ ᐋᓐᓂᐊᒧᓪᓗ 

ᐊᒃᑐᐃᖃᑦᑕᖅᖢᓂ.” 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑲᓇᑕᐅᑉ 

ᒐᕙᒪᒃᑯᖏᓐᓃᙶᖅᑐᑦ ᓄᑖᑦ ᐱᖁᑎᕐᔪᐊᓄᑦ 

ᐊᑐᕐᓂᐊᖅᑐᑦ ᓇᓗᓇᐃᖅᑕᐅᓯᒪᓕᕐᒪᖔᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑏᑦᓯᔨ, ᑲᑎᒪᔨᐅᖃᑎᒋᔭᕋ ᐊᖏᖃᑎᒋᕙᕋ 

ᑕᒪᒃᑯᐊ ᒪᒃᑯᒃᑐᑦ ᐃᑎᖅᑕᕐᕕᖃᖃᑦᑕᕆᐊᖃᕐᓂᖏᑦ 

ᑭᐱᙳᐃᔭᕐᕕᒃᑕᖃᕆᐊᖃᕐᓂᖏᓪᓗ ᓄᓇᕗᒻᒥ. ᑖᒻᓇ 

ᓄᓗᕋᕈᑎᒋᓵᖅᑕᖓ ᖃᑉᓯᓂᒃ ᑮᓇᐅᔭᓂᒃ 

ᐊᑐᖅᓯᒪᓕᖅᐸᑦ ᑕᒪᒃᑯᓄᖓ ᐃᑎᖅᑕᕐᕕᖕᓄᑦ 

ᑭᐱᙳᐃᔭᕐᕕᖕᓄᓪᓗ. ᑖᑉᓱᒪ ᑮᓇᐅᔭᐅᑉ ᒥᒃᓵᓄᑦ 

ᑖᒻᓇ ᓵᓐᓃᙱᑦᑐᖅ ᒫᓐᓇ. ᐅᖃᓕᒫᒐᖅ ᑖᑉᓱᒪᑉ 

ᐅᖃᐅᓯᕆᔭᖓ ᓇᓗᓇᐃᖅᓯᒪᓗᓂ ᐃᒪᓐᓇ 

ᐊᒃᑎᒋᔪᒥᒃ ᐊᑐᖅᓯᒪᓕᖅᑐᒍᑦ ᑭᐱᙳᐃᔭᕐᕕᖕᓄᑦ 

ᐃᑎᖅᑕᕐᕕᖕᓄᓪᓗ ᑖᒻᓇ ᒫᓐᓇ ᖃᐅᔨᒪᖏᑕᕋ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᖃᐅᔨᒪᓕᕈᒃᑯ ᖃᐅᔨᒍᒃᑯ, 

ᖃᐅᔨᑎᑦᑐᓐᓇᕐᓂᐊᖅᑕᕋ ᑲᑎᒪᔨᐅᖃᑎᒐ. 

ᖁᔭᓐᓇᒦᒃ, ᐅᖃᖅᑏᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᖃᐃᕐᓂᖅ. 

 

ᖃᐃᕐᓂᖅ: ᐄ, ᖁᔭᓐᓇᒦᓪᓗ ᓇᓗᓇᐃᖅᓯᓛᕐᒪᑦ 

ᑖᔅᓱᒥᖓ ᑭᐱᙳᐃᔭᕐᕕᐅᔪᓐᓇᖅᑐᓂᒃ.  

 

ᐅᖃᖅᑎᑦᑎᔩ, ᑕᒪᓐᓇ ᑕᐃᒪ 

ᐊᑎᓕᐅᕈᑕᐅᓚᐅᖅᓯᒪᔪᖅ ᐊᖏᔫᑎᓄᑦ ᐊᖏᕈᑎᒧᑦ 

ᑖᒃᑯᓄᖓ ᓄᓇᕗᑦ ᒐᕙᒪᒃᑯᖏᓐᓄᓪᓗ, 

ᒐᕙᒪᑐᖃᒃᑯᓐᓂᒡᓗ ᐊᕐᕌᓂᐅᓚᐅᖅᑐᖅ 2018 

ᓇᓗᓇᐃᖅᓯᓚᐅᖅᑐᖅ 26 ᒥᓕᐊᓐ ᑮᓇᐅᔭᑦ 

ᐅᖓᑎᑦᑎᐊᖓᓂᒃ ᑖᒃᑯᐊ ᓄᓇᓕᖕᓄᓪᓗ 

ᐱᖅᑯᓯᓕᕆᓂᕐᒧᓪᓗ ᑭᐱᙳᐃᔭᕐᕕᖕᓄᓪᓗ 

ᑕᒪᒃᑯᓄᖓ ᐊᑭᑐᔫᑎᓄᑦ ᓴᖅᑭᑦᑎᓂᐊᓚᐅᕐᒪᑕ. 

ᒥᓂᔅᑕ ᓱᓕᖃᐃ ᑕᐃᒪ 

ᑭᐅᖃᐅᙱᒃᑲᓗᐊᖅᑎᓪᓗᓂᖓ 

ᓇᓗᓇᐃᖅᓯᙱᒃᑲᓗᐊᕈᕕᑦ ᖃᓄᑎᒋ ᑖᓐᓇ 

ᑭᒡᒐᖅᑐᐃᕝᕕᒋᓯᒪᔭᕋ ᐃᒡᓗᓕᒡᓗ ᓴᓕᕋᔭᒡᓗ ᖃᓄᖅ 

ᓯᕗᓪᓕᖅᐸᐅᔾᔭᐅᖃᑕᐅᔪᓐᓇᕋᔭᖅᐸ ᑖᔅᓱᒪᐅᑉ 

ᐊᑖᓂᑦ ᐊᑎᓕᐅᕈᑕᐅᓚᐅᖅᓯᒪᔫᑉ? ᖁᔭᓐᓇᒦᒃ, 

ᐅᖃᖅᑏᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.     

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑏᑦᓯᔨ, ᐅᖃᖅᑎᑦᓯᔨ, ᖁᔭᓐᓇᒦᖅᐸᕋ 

ᑕᑉᓱᒥᖓ ᐊᐱᖅᓱᕐᒪᑦ. 

ᐅᖃᖅᑎᑦᓯᔩ, ᐊᕐᕌᒍᑕᒪᑦ ᑖᒃᑯᐊ Hᐋᒻᓚᑦᖑᔪᑦ 

ᐅᓐᓂᖃᑦᑕᕋᑉᑎᒍ ᑐᑭᓯᕝᕕᒋᓇᓱᒃᓱᑎᒍ ᑖᒃᑯᐊ 

ᓄᓇᓕᖁᑎᒋᔭᖏᑦ ᓱᓇᓂᒃᑕᐅᔪᒪᖕᒪᖔᑕ 

ᖃᐅᔨᓴᖅᓱᑎᒍᓪᓗ ᑕᒪᒃᑯᐊ ᐱᖁᑎᒋᔭᖏᑦ 

ᖃᓄᐃᑦᑑᖕᒪᖔᑕ. ᑐᒃᓯᕋᐅᓯᖅᐸᒃᓱᑎᓪᓗ ᑖᒃᑯᐊ 

Hᐋᒻᓚᑦᖑᔪᑦ ᓱᓇᓂᒃ ᑕᑯᔪᒪᖕᒪᖔᒥᒃ 

ᐱᖁᑎᕐᔪᐊᓂᒃ ᓄᓇᓕᐅᑉ ᐃᓗᐊᓂ. ᑖᑉᑯᐊ 

ᑐᕌᖅᑎᒋᕙᒃᑲᑦᑎᒍᑦ ᑕᒪᒃᑯᓂᖓ 

ᐸᕐᓇᒃᐸᓪᓕᐊᓕᕌᖓᑉᑕ 

ᐱᖁᑎᕐᔪᐊᖅᑖᕆᔭᐅᔭᕆᐊᖃᖅᑐᓂᒃ ᐃᓪᓗᕐᔪᐊᓂᒃ 

ᓱᓇᓂᒃ. ᑖᒻᓇ ᑖᑉᑯᐊ ᑎᑎᖅᑲᐃᑦ 

ᑕᓯᐅᖅᑎᒋᕙᒃᑲᑉᑎᒍᑦ ᑕᒪᒃᑯᐊ ᒪᓕᖕᓂᐊᕐᒥᔭᕗᑦ 

ᐊᒻᒪ ᖃᐅᔨᒪᖁᕙᕋ ᑲᑎᒪᔨᐅᖃᑎᒐ ᑕᐃᒃᑯᐊ 

ᓄᓇᖅᑲᑎᖏᑦ ᑲᑎᒪᔨᖏᓪᓗ 

ᐅᖃᖃᑎᒋᒃᑲᓐᓂᕈᓐᓇᕐᓂᐊᖅᑕᒃᑲ ᓱᓇᓂᒃ 

ᐅᖃᐅᓯᖃᕐᒪᖔᑕ, ᓱᓇᓂᒃ ᓇᑉᐸᐃᓂᖅ 

ᐊᔪᕐᓇᙱᑦᑐᖅ. 

ᓱᓇᓂᒃ ᑭᓯᐊᓂ ᐃᓄᒃᑕᐅᖃᑦᑕᕐᓂᖏᑦ 

ᕿᒥᕐᕈᒃᑲᓐᓂᕆᐊᖃᕋᑉᑎᒍ ᓇᓗᓇᙱᖦᖢᓂ, 

ᐅᖃᖅᑎᑦᓯᔩ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ 

ᑭᖑᓪᓕᖅᐹᕆᓕᕐᓗᒍᓗ, ᒪᓕᒐᓕᐅᖅᑎ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᓕᐊᓇᐃᑦ 

ᑕᐃᒪ Hᐋᒻᓚᒃᑯᖏᑦ ᐃᒡᓗᓕᖕᒥᓪᓗ ᓴᓂᕋᔭᖕᒥ 

ᑕᑯᔭᖅᑐᖅᑕᐅᓛᓕᕐᒪᑕ.  

 

ᑕᐃᒪ ᒪᓕᒐᓕᐅᖅᑎ ᐅᖃᐅᓯᒃᓴᖏᓐᓂ 

ᐅᖃᖅᑲᐅᖕᒥᒐᒪ ᑖᒃᑯᐊ 

ᓄᓇᓕᕋᓛᕐᒥᐅᑕᐅᓂᖅᓴᐅᔪᑎᒍᑦ ᑕᒪᐅᖓ 

ᓄᓇᓕᐸᐅᔭᕐᒧᒡᒎᑦ ᐃᖃᓗᖕᓄᐊᕌᖓᑦᑕ ᑕᐃᒪ 

ᐅᖃᖅᑲᐅᒐᒪ ᐅᐸᒡᕕᒃᓴᖃᐅᕈᓘᔭᖃᑦᑕᕐᒪᑕ 

ᐅᐸᒡᕕᒃᓴᖃᐅᕐᒪᑕᓕ. ᑖᒃᑯᐊ ᒪᒃᑯᒃᑐᐃᓪᓗ 

ᑭᐱᙳᐃᔭᖃᕐᕕᓂᖅᓴᐅᓪᓗᑎᒃ ᐆᒃᑑᑎᒋᖅᑲᐅᔭᕋ 

ᑕᐃᓐᓇ ᐳᔾᔪᕌᕐᕕᒃ.  

 

ᑕᐃᒪᓕᖃᐃ ᒥᓂᔅᑕᑦᑕᐅᖅ ᓇᓗᓇᐃᖅᓯᔪᓐᓇᖅᐳᖅ 

ᑕᒪᒃᑯᐊ ᒪᒃᑯᒃᑐᕗᑦ ᓯᕗᓂᒃᓴᕆᓪᓗᑎᒍ 

ᑭᐱᙳᐃᔭᕐᕕᒃᓴᒥᒃ ᐆᒃᑑᑎᒋᖅᑲᐅᔭᕋ ᑕᐃᓐᓇ 

ᐳᔾᔪᕋᕐᕕᒃ ᑕᒪᓐᓇ ᑕᑯᒋᐊᖅᑕᐅᒃᑲᓐᓂᕈᓐᓇᕋᔭᖅᐹ 

ᓄᓇᓕᖕᓂ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᖏᓐᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᓯᔩ, 

ᐊᑕᐅᓯᐅᙱᖦᖢᓂ ᐅᖃᓕᕐᒪᑦ ᑖᓐᓇ ᑲᑎᒪᔨᐅᖃᑎᒐ 

ᓄᓇᓖᑦ ᒥᑭᓐᓂᖅᓴᐃᑦ 

ᓱᓕᕆᐊᒃᓴᖃᖃᑦᑕᖏᓐᓂᖏᓐᓂᒃ. ᐅᖃᖅᑎᑦᓯᔩ, 

ᓄᓇᓖᑦ ᐊᒥᓱᑦ, ᒥᑭᔪᓪᓗ ᐊᖏᔪᓪᓗ, 

ᐊᔾᔨᒌᙱᑦᑐᓂᒃ 

ᐱᓕᕆᕝᕕᒃᓴᖅᑕᓕᒻᒪᕆᐊᓘᖃᑦᑕᖅᑐᑦ ᓄᓇᓕᖕᓂ 

ᑭᐱᙳᐃᔭᕐᕕᖕᓂᓪᓗ ᐋᖅᑭᒃᓯᕐᕕᐅᕙᒃᖢᑎᒃ 

ᓄᓇᖅᑲᑎᖏᑦ ᐃᓄᖁᑎᖏᑦ ᐃᓐᓇᖏᑦ 

ᒪᒃᑯᒃᑐᖏᓪᓗ ᐱᓕᕆᖃᑎᒌᒃᖢᑎᒃ 

ᑭᐱᙳᐃᔭᕐᕕᐅᓕᐅᓲᖑᖕᒪᑕ.  

 

ᓄᓇᓖᑦ ᐊᒥᓱᑦ ᐅᓇᓕᒃᓴᕋᓛᖃᖅᑐᑦ, 

ᐅᓇᓕᒃᓴᖃᙳᐊᖃᐅᖅᑐᑦ, ᓄᓇᓖᑦ ᐃᓚᖏᑦ 

ᐊᖅᓴᕐᓂᕐᒥᒃ ᐱᓕᕆᐊᖃᖃᑦᑕᖅᑐᑦ 

ᕙᔅᑭᕝᕙᕐᓂᕐᒥᓪᓗ, Hᐋᑭᕐᓂᕐᒥᒡᓗ,  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᑲᑦᑕᕐᓂᕐᒥᒡᓗ, ᖃᒧᓯᐅᕐᓂᕐᒥᒡᓗ ᒪᑯᐊ 

ᐱᔭᒃᓵᓘᖃᑦᑕᕐᒪᑕ ᓄᓇᓕᖕᓂ ᑖᒃᑯᓇᓂ 

ᐃᒡᓗᕐᔪᐊᖁᑎᒋᔭᑦᑎᓐᓂ ᕿᑎᒡᕕᖕᓂ, 

ᑲᑎᕝᕕᐅᓲᓂᒃ, ᒪᒥᓴᕐᕕᖕᓂ, ᑕᕐᕆᔭᕐᕕᖕᓂ.  

 

ᐱᔪᒪᓂᖅᑕᖃᑐᐊᕌᖓᑕ ᓄᓇᓖᑦ ᑕᒪᒃᑯᓂᖓ 

ᐃᑲᔪᕈᒪᔪᓂᒃ ᐊᑭᓕᖅᑕᐅᒐᑎᒃ ᐱᓕᕆᕙᒃᑐᓂᒃ 

ᐃᓄᖕᓂᒃ ᐱᑕᖃᕌᖓᑦ, ᕿᓚᒥᐊᓗᒃ 

ᑲᑎᑦᓯᖃᑦᑕᖅᑐᑦ ᒪᒃᑯᒃᑐᓂᒃ ᒪᒃᑯᓗᐊᙱᑦᑐᓂᓪᓗ 

ᐱᓕᕆᖃᑎᒌᓕᖅᖢᑎᒃ ᑕᕝᕙᓂ ᓄᓇᓕᐅᑉ ᐃᓗᐊᓂ 

ᑭᐱᙳᐃᔭᕐᕕᑦᑕᓕᒻᒪᕆᐊᓘᖃᑦᑕᖅᑐᖅ ᓄᓇᓕᖕᓂ 

ᐱᔪᒪᓂᖅᑕᖃᕌᖓᑕ. ᓄᓇᓕᒃ ᒥᑭᔫᖦᖤᕋᓗᐊᖅᐳᑦ 

ᐊᖏᔫᖦᖤᕋᓗᐊᖅᐸᓪᓗ.  

 

ᑐᓴᖅᓯᒪᑉᓗᑕᓘᓐᓃᑦ ᑕᑯᓯᒪᔪᒍᑦ ᐱᕙᓪᓕᐊᔪᑎᒍᑦ 

ᐊᖑᓇᓱᒍᔾᔭᐅᖃᑦᑕᖅᑐᑦ ᓄᑕᖅᑲᑦ, ᒪᑯᐊᖑᖕᒪᑕ. 

ᑕᒪᒃᑯᐊ ᐃᑲᔪᖅᑐᖅᐸᒃᑲ ᓄᓇᓖᑦ ᒪᒃᑯᒃᑐᓂᒃ 

ᐃᑲᔪᕈᒪᔪᑦ ᑭᐱᙳᐃᔭᐃᔪᒪᔪᑦ ᒐᕙᒪᒃᑯᓐᓄᑦ 

ᐱᔨᑦᓯᕋᖅᑎᒃᑯᓐᓄᑦ ᖃᐅᔨᒋᐊᕐᓗᑎᒃ. ᐊᓯᖏᓐᓄᓪᓗ 

ᒐᕙᒪᐅᑉ ᑎᒥᖁᑎᖏᓐᓂᒃ ᑮᓇᐅᔭᓂᒃ 

ᐃᑲᔪᕐᓂᖅᑕᖃᕈᓐᓇᖃᑦᑕᖅᑐᒍᑦ ᑕᒪᒃᑯᓄᖓ 

ᐸᕐᓇᒃᑕᐅᓂᖏᓐᓄᑦ ᒪᒃᑯᒃᑐᑦ 

ᑭᐱᙳᐃᔭᖅᑕᐅᖃᑦᑕᕆᐊᖃᕐᒪᑕ ᐅᕙᒍᑦ 

ᐊᖓᔪᖅᑳᖑᔪᑎᒍᑦ ᐃᓚᐅᓗᑕ.  

 

ᑖᑉᓱᒪᓕ ᐳᐃᔾᔪᕋᕐᕕᐅᑉ ᒥᑦᓵᓄᑦ ᐅᖃᐅᓯᕆᔭᖓ ᐄ, 

ᐅᖃᐅᓯᐅᖃᑦᑕᖅᑐᖅ ᖃᑯᑎᒃᑯᑦ, 

ᐅᖃᐅᓯᐅᖏᓐᓇᖏᒃᑲᓗᐊᖅᖢᓂ. ᑕᒪᒃᑯᐊ ᓄᓇᓖᑦ 

ᐃᒻᒪᖄ ᐳᐃᔾᔪᕋᕐᕕᒃᑖᕆᐊᖃᕐᓂᖏᑦ 

ᓇᓗᒌᓚᕙᒃᑕᕗᓪᓕ. ᓇᓗᒡᕕᑦᑖᕆᐊᖃᕐᓂᖏᓐᓂᒃ. 

ᐃᒻᒪᖄ ᕿᒥᕐᕈᔭᐅᖃᓯᐅᑎᔭᕆᐊᖃᓕᖅᑐᑦ ᑕᒪᒃᑯᐊ 

Hᐋᑭᕐᕖ.ᑦ ᑕᐃᒪᓐᓇ ᐱᓕᕆᐊᖑᓚᐅᖅᓯᒪᖕᒪᑎᑐᑦ. 

ᐃᒻᒪᖄ, ᑕᒪᒃᑯᐊ ᓇᓗᒡᕖᑦ, ᐅᕝᕙᓘᓐᓃᑦ Bowling 

Alleys ᒪᑯᐊ ᕿᒥᕐᕈᔭᐅᔭᕆᐊᖃᓕᕐᓂᖏᓐᓂᒃ. ᐄ, 

ᐅᖃᐅᓯᕆᖃᑦᑕᖅᓯᒪᔭᕗᑦ ᑭᓯᐊᓂ 

ᐃᑎᔪᒧᐊᕈᑎᒋᓯᒪᙱᑕᕗᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᓕᖅᑐᖅ) ᑖᒃᑯᐊ 

ᐊᐱᖅᑯᑎᑦ ᒫᓐᓇ ᐃᓱᓕᑲᓚᐅᕐᒪᑕ. ᒥᔅ ᐊᕐᓇᒃᑲᖅ.  

 

ᐱᒋᐊᖅᑎᑕᖅ 072 - 5(2): ᐊᐱᖅᓱᕐᓇᐅᔪᖅ 

ᐃᓚᔭᐅᓂᖓ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᒪᓕᓪᓗᒍ ᒪᓕᒐᖅ 39(7), ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᐅᖓᕝᕙᕆᐊᕈᒪᔭᕗᑦ.  

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᐱᖁᔨᕗᖔᕈᑦ ᐊᐃᕙᒐᑦᓴᐅᒐᓂᓗ ᓈᒻᒪᒃᓴᖅᑐᐃᑦ. 

ᓈᒻᒪᒃᓴᙱᑦᑐᑦ. ᑲᔪᓯᔪᖅ. ᐊᒻᒪᓗ ᐊᐱᖅᓱᕐᓂᐅᔪᖅ 

ᐃᑲᕐᕋᐅᑉ ᓇᑉᐸᖓᓄᑦ ᐃᓚᒋᐊᕆᕗᖅ 

ᐊᐱᖅᓱᕐᓂᐅᔪᖅ.  

 

(ᑐᓴᔨᑎᒎᖏᑦᑐᖅ) ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᙴᒧᑦ, ᐊᕐᓇᒃᑲᖅ.  

  

ᐊᐱᖅᑯᑦ 857 - 5(2): ᓚᐃᓴᓐᓯᖃᙱᑦᑐᑦ 

ᓵᓚᒃᓴᖅᑎᑦᑎᓇᓲᑎᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔭᕋ ᓄᓇᓕᓐᓂ ᒐᕙᒪᕋᓚᓕᕆᔨᒃᑯᓐᓄᑦ.  

 

ᐊᐱᖅᑯᑎ ᑖᓐᓇ ᑖᒃᑯᐊ ᐅᖃᐅᓯᕆᔪᒪᒻᒥᔭᕋ ᑖᒃᑯᐊ 

ᓄᓪᓗᑦᑕᖃᑦᑕᕐᓂᐅᔪᖅ ᐊᒻᒪ ᓚᐃᓴᓐᖃᕈᓐᓇᕋᑎᒃ 

ᐅᖃᐅᓯᕆᔪᒻᒥᒐᑦᑎᒍ ᐅᑭᐅᒃᑯᑦ ᐊᐱᕆᔪᒪᕙᕋ 

ᒥᓂᔅᑕ ᐅᓪᓗᒥ.  

 

ᑖᓐᓇ ᑐᑭᓯᑎᑦᓯᑦᓯᐊᕈᓐᓇᖅᐸᑦ 

ᐅᖃᐅᓯᕆᑦᓯᐊᕐᓗᒍᓗ ᓱᓇᒥᒃ ᐱᓕᕆᓯᒪᒻᒪᖔᑕ 

ᒫᓐᓇᒃᑯᑦ. ᑖᒃᑯᐊ ᐱᔭᕆᐊᑭᓪᓕᑎᑦᑎᒍᓐᓇᖁᓪᓗᒍ 

ᐃᓕᑕᕆᔭᐅᔪᓐᓇᖁᓪᓗᒍᓗ ᑖᒃᑯᐊ ᓄᓇᓕᓐᓂ 

ᑲᑐᔾᔨᖃᑎᒌᖑᔪᐃᑦ ᑮᓇᐅᔭᓂᒃ 

ᐱᕈᖅᓰᔪᓐᓇᖁᓪᓗᒋᑦ ᑮᓇᐅᔭᓂᒃ ᐊᒻᒪᓗᑦᑕᐅᖅ 

ᑖᒃᑯᐊᑦᑕᐅᖅ ᑭᒃᑯᑐᐃᓐᓇᐃᑦ ᐊᒃᓱᕈᖅᑐᐃᑦᑕᐅᖅ 

ᑕᒪᒃᑯᐊ ᐃᓚᐅᒍᓐᓇᖁᓪᓗᒋᑦ ᓲᕐᓗ 

ᓂᕆᐅᓇᙱᑦᑐᒃᑯᑦ ᐃᓗᕕᖅᓯᒋᐊᖃᕐᓂᒃᑯᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓐᓂ ᐱᔨᑦᓯᕋᖅᑎᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᑖᓐᓇ 

ᑲᑎᒪᔨᐅᖃᑎᒐ ᑖᑦᓱᒪ ᒥᑦᓵᓄᑦ ᐊᐱᖅᓱᕐᒪᑦ.  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ ᑖᑉᑯᐊ ᑎᒥᑕᖃᐅᖁᓲᖑᒻᒪᑕ 

ᓄᓇᓕᖕᓂ ᑮᓇᐅᔾᔭᒃᓴᕐᓇᓱᒃᑐᓂᒃ 

ᐱᕚᓪᓕᕈᑎᒋᔪᓐᓇᖁᓪᓗᒋᑦ ᑖᒃᑯᐊ 

ᐃᑲᔪᖅᑕᐅᔭᕆᐊᓖᑦ Hᐋᑭᕐᓂᐅᑉ, ᐊᖅᓴᕐᓂᐅᒃᐸᑦ, 

ᕿᓂᖅᑐᓕᕆᓂᐅᒃᐸᑦ, ᑐᐊᕕᕐᓇᖅᑐᓕᕆᓂᐅᒃᐸᑦ 

ᐅᕝᕙᓘᓐᓃᑦ ᐃᓚᐃᖅᑐᓕᕆᓂᐅᓪᓗ. ᑖᒃᑯᐊ ᑎᒦᑦ, 

ᑎᒥᙳᖅᓯᒪᓱᖓᕌᖓᑕ ᐃᓕᑕᕆᔭᐅᓗᑎᒡᓗ 

ᑖᒃᑯᓄᖓ ᑎᒥᐅᓂᖏᓐᓄᑦ ᐃᑲᔪᕋᓱᒃᑐᓂᒃ 

ᐃᓅᖃᑎᒥᖕᓂᒃ, ᐃᓄᖕᒧᑦ ᐊᑕᐅᓯᕐᒧᑦ ᑐᕌᔾᔮᕐᓗᓂ. 

ᑕᐃᒪᓐᓇᐃᑦᑐᒥᒃ ᑎᒥᒥᒃ 

ᐊᖏᖅᑕᐅᓯᒪᔪᖅᑕᖃᓕᕌᖓ ᑖᒃᑯᐊ ᑕᐃᑯᓇ 

ᑮᓇᐅᔾᔭᓴᓇᓱᒍᓐᓇᖅᓯᖃᑦᑕᖅᑐᑦ 

ᐃᑲᔫᑎᒃᓴᖅᓯᐅᖅᑐᓄᑦ ᐃᓚᐃᖅᓯᒪᔪᓄᓪᓘᓐᓃᑦ 

ᐊᒃᓱᕈᓗᐊᖅᑐᓄᓪᓘᓐᓃᑦ ᐃᑲᔫᑎᒃᓴᓂᒃ 

ᖃᖓᑕᔾᔪᑎᒃᓴᓂᒡᓘᓐᓃᑦ ᑕᒪᒃᑯᓄᖓ. ᑕᐃᒪᓐᓇ 

ᐱᓕᕆᔪᓐᓇᖅᓯᖃᖅᑕᖅᑐᑦ. ᐅᖃᖅᑎᑦᓯᔩ, 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎᑦ, 

ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐊᕐᓇᒃᑲᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᑭᐅᕋᑖᖅᑕᐃᑦ ᑐᓴᖅᓱᒍ ᑭᓯᐊᓂ ᑐᓴᒃᑲᓐᓂᕈᒪᔪᖓ 

ᖃᓄᖅ ᐃᑲᔪᕈᓐᓇᖅᐱᒋᑦ ᑕᐃᒃᑯᐊ ᑎᒥᐅᔪᐃᑦ 

ᓄᓪᓗᖅᑕᖅᑎᑦᓯᒑᖓᑕ.  

 

ᐊᒻᒪᓗᑦᑕᐅᖅ ᐊᐱᕆᖅᑲᐅᒐᒪ ᐅᐊᑦᓯᐊᓵᖅ, ᑖᒃᑯᐊ 

ᐊᓯᖏᑦ ᐊᕕᑦᑐᖅᓯᒪᔪᐃᑦ ᑲᓇᑕᒥ. ᐊᑕᐅᓯᕐᒥᒃ 

ᑎᒥᐅᔪᒥᒃ ᑕᒪᒃᑯᓂᖓ ᐃᒥᐊᓗᐃᑦ ᐊᒻᒪᓗ 

ᓱᕐᕋᓇᖅᑐᐃᑦ ᐊᒻᒪᓗ ᐱᙳᐊᕐᓂᕐᒧᑦ 

ᐱᔨᒃᓯᖅᑕᐅᒍᓐᓇᖁᓪᓗᒋᑦ. ᑭᓯᐊᓂ ᐊᕕᑦᑕᐅᓯᒪᒻᒪᑕ 

ᓄᓇᓕᓐᓂ ᒐᕙᒪᕋᓛᓕᕆᔨᒃᑯᑦ ᑖᒃᑯᐊ 

ᐱᙳᐊᕐᓂᕐᒧᑦ ᓄᓪᓗᑦᑕᕐᓂᕐᒧᑦ ᐊᒻᒪᓗ ᓱᕐᕋᓇᖅᑐᒧᑦ 

ᑖᒃᑯᐊ ᐃᒥᐊᓗᓪᓗ ᑖᒃᑯᐊ ᐊᓯᐊᓄᖔᕐᓘᓐᓃᑦ. 

ᓄᓇᓕᓐᓂ ᒐᕙᒪᕋᓛᓕᕆᔨᒃᑯᑦ ᑕᒪᑦᓱᒥᖓ ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᑖᒃᑯᐊ ᖃᓄᖅ ᐅᓂᒃᑲᖏᓐᓂᓪᓗ 

ᖃᓄᒃᑲᓐᓂᖅ ᐅᐱᕐᖓᔅᓵᒥ 

ᖃᓄᐃᓕᐅᕈᑎᒋᔭᐅᔪᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᑕᑎᕆᓂᕐᒧᑦ 

ᑮᓇᐅᔾᔭᓇᓱᒃᑐᓄᑦ ᖃᓄᖅ ᑮᓇᐅᔾᔭᑦᓴᓇᓱᒐᔭᕐᒪᖔᑕ 

ᒥᒃᓵᓄᑦ ᖃᐅᔨᒪᔪᖅ ᖃᐅᔨᔪᒪᔪᖅᑕᖃᖅᐸᑦ, ᑖᓐᓇ 

ᑎᑎᕋᕐᕕᒃᐳᑦ ᐅᖃᓗᒡᕕᐅᑐᐃᓐᓇᕆᐊᖃᑦᓯᐊᖅᑐᑦ 

ᐅᕝᕙᓘᓐᓃᑦ ᑖᒃᑯᐊ Hᐋᒻᒪᓚᑦᖑᔪᑦ ᑎᒥᖏᑦ 

ᑕᒪᑐᒥᖓ ᑮᓇᐅᔾᔭᑦᓴᓇᓱᒃᑐᒧᑦ 

ᑕᑕᕆᔭᒃᓴᖃᕆᐊᖃᖅᐸᑕ ᑕᐃᒃᑯᐊ 

ᐃᑲᔪᕈᓐᓇᑦᓯᐊᖅᑐᑦ ᑕᕝᕘᓇ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ 

ᐊᑐᓃᖓᑎᓪᓗᒍ ᑐᓴᕆᐅᑦᓯᐊᖅᑕᕋ ᑕᐃᒪᓐᓇ 

ᐃᓱᒪᓘᑎᒋᔭᐅᒻᒪᖔᖅ ᑐᓴᕆᐅᑦᓯᐊᕋᒃᑯ 

ᕿᒥᕐᕈᓂᐊᖅᐸᕋ. ᑖᒃᑯᐊ ᖃᓄᖅ 

ᐅᓂᒃᑳᕐᓂᐊᕆᐊᖏᑦ ᑖᓐᓇ ᓴᖅᑭᑕᐅᓯᒪᓚᐅᙱᒻᒪᑦ 

ᑕᐃᒪ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᖏᓕᐊ ᐊᒻᒪ 

ᐊᐱᖅᑯᑎᖓᓂᒃ ᑭᖑᓪᓕᖅ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᑎᑦᓯᑦᑎᐊᕈᓐᓇᕈᕕᐅᒃ ᑖᓐᓇ ᐱᔾᔪᑎᐅᒻᒪᖔᑦ 

ᐃᓱᒪᓘᑎᖓ ᓴᖅᑭᙱᑦᑐᖅ. ᐃᓛᒃ 

ᕿᒥᕐᕈᔪᓐᓇᕋᔭᕐᒪᖔᖅᐱᑦ 

ᐱᔭᕆᐊᑭᓪᓕᒍᑕᐅᒍᓐᓇᕋᔭᕐᒪᖔᑕ 

ᑎᑎᖅᑭᕆᔭᐅᓂᖏᑦ 

ᐊᑕᐅᓯᙳᖅᑎᑕᐅᒍᓐᓇᕋᔭᕐᒪᖔᑕ.  

 

ᐅᖃᖅᑏ, ᐊᒻᒪᓗ ᐊᐱᖅᑯᑎᒋᖅᑲᐅᔭᕋᓂᒃ ᑖᓐᓇ 

ᐅᐊᑦᓯᐊᕈ ᐅᖃᐅᓯᕆᕋᑖᓚᐅᕐᒥᔭᕋ ᑐᓴᒃᑲᐃᔪᖃᔪᒻᒪᑦ 

ᑭᒃᑯᓕᒪᓄᑦ ᓲᕐᓗ ᓄᓇᕗᒻᒥᐅᑕᐃᑦ 

ᐱᕋᔭᑦᑎᑕᐅᒍᓐᓇᕋᔭᕆᐊᖏᑦ 

ᓚᐃᓴᓐᓯᖃᙱᑐᐊᕈᑎᒃ ᓄᓪᓗᑦᑕᖅᑎᑦᑎᖃᑦᑕᕈᑎᑦ.  

 

ᑭᓯᐊᓂ ᑐᑭᓯᑎᑦᑎᔪᒪᔪᖓ ᑖᒃᑯᐊ ᒪᑯᐊ ᐱᕋᔭᐃᑦ 

ᐅᐱᓐᓇᕋᓂ ᐃᖅᑲᖅᑐᕋᒃᓴᙳᖅᑎᑕᐅᔭᕆᐊᓖᑦ 

ᓈᒻᒪᙱᑦᑐᓕᕆᑉᐸᑕ. ᑭᓯᐊᓂ ᐅᐱᓐᓇᕋᓂ ᑕᒪᒃᑯᐊ 

ᖃᐅᔨᓴᖅᑐᖃᖃᑦᑕᕆᐊᓖᑦ ᑎᒍᔭᐅᓗᑎᓪᓗ ᑕᒪᒃᑯᐊ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓕᐊᓂᒃ ᒪᑯᐊ ᐱᕋᔭᓐᓂᐅᙱᒻᒪᑕ  

 

ᑐᖁᔪᖃᕌᖓᑦ ᑮᓇᐅᔭᓂᒃ ᐱᕈᖅᓴᐃᓲᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. 

ᑐᓴᒃᑲᐃᒍᑎᐅᑐᐃᓐᓇᓚᐅᖅᑐᖅ ᓱᓇᐅᒻᒪᖔᑕ 

ᒪᓕᒐᐃᑦ ᐊᒻᒪᓗ ᐅᕙᒎᔪᒍᑦ ᓲᕐᓗ 

ᐃᖅᑲᖅᑐᕋᒃᓴᐅᒍᓐᓇᕋᔭᕆᐊᖏᑦ 

ᑕᐃᒪᐃᓕᐅᔪᙱᑦᑐᒍᑦ. ᑐᓴᕈᑎᑐᐃᓐᓇᐅᓚᐅᖅᑐᖅ 

ᐊᒻᒪ ᐊᐱᖅᑯᑎᐅᔪᖅ ᑭᒃᑯᓕᒫᓂᒃ ᑕᖅᑳᙵᑦ 

ᐊᐱᕆᔪᖃᖅᑐᖅ ᓱᓇᐅᕙᑦ ᒪᓕᒐᐅᔪᐃᑦ 

ᐱᙳᐊᕐᓂᖅ ᓄᓪᓗᑦᑕᕐᓂᕐᒧᑦ, ᑕᐃᒫᒃ 

ᑐᓴᕈᑎᑐᐃᓐᓇᐅᓚᐅᖅᑐᖅ. 

ᑕᐃᒪᐃᓕᑐᐃᓐᓇᓚᐅᖅᑐᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ.  

 

ᐊᐱᖅᑯᑦ 858 - 5(2): ᐸᖕᓂᖅᑑᑉ ᕼᐋᒪᓚᖏᑕ 

ᑎᑎᕋᕐᕕᖓ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏᑦᑎᔩ. ᐅᓐᓄᓴᒃᑯᑦ, 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐸᓐᓂᖅᑑᒥᐅᑦ. ᐅᓐᓄᓴ 

ᐊᐱᖅᑯᑎᒋᓂᐊᖅᑕᕋ ᓄᓇᓕᒻᒧᑦ ᐊᒻᒪ ᒐᕙᒪᒃᑯᓐᓄᑦ 

ᒥᓂᔅᑕ.  

 

ᒥᓂᔅᑕ ᑲᒪᒋᓯᒪᒐᒥᐅᒃ ᖃᐅᔨᒪᑦᓯᐊᖅᑐᕐᓗ ᑕᒪᓐᓇ 

ᓄᓇᕗᑦ ᒐᕙᒪᒃᑯᑦ ᑐᓂᓯᓚᐅᖅᓯᒪᒻᒪᑕ ᓯᕗᓂᔅᓴᒧᑦ 

ᐸᕐᓈᕆᔭᐅᒍᒪᔪᓂᒃ ᓴᓇᔭᔅᓴᓂᒃ ᓄᓇᕗᑉ ᐃᓗᐊᓂ 

ᑖᒃᑯᐊᓗ ᐃᓛᒃ ᒐᕙᒪᑐᖃᒃᑯᓐᓄᑦ 

ᑐᓂᔭᐅᓚᐅᖅᓯᒪᒻᒪᑕ.  

ᐃᓪᓗᓕᐅᕐᓂᕈᔪᒻᒧᑦ ᐸᕐᓈᕆᔭᐅᔪᓂᒃ ᐊᒻᒪᓗ 

ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᓚᐅᖅᓯᒪᒻᒪᑕ 

ᐊᑕᐅᓯᙱᑦᑐᒥᒃ ᓄᓇᓕᐅᑉ ᐃᓗᐊᓂ 

ᓴᓇᔭᐅᒍᒪᓯᒪᔪᓂᒃ ᓄᓇᕗᑉ ᐃᓗᐊᓂ ᐊᒻᒪᓗ ᑖᒃᑯᐊ 

ᐱᖃᓯᐅᑎᓯᒪᒻᒥᒪᑕ Hᐋᒻᓚᒃᑯᕈᔪᐃᑦ, Hᐊᒻᓚᐃᑦ  

ᓄᓇᓕᓐᓂ ᓴᓇᒋᐊᕆᐊᖃᕐᓂᖏᑕ ᒥᔅᓵᓄᑦ ᑐᕌᖓᔪᓂᒃ.  

 

ᑖᔅᓱᒥᖓ ᐊᐱᖅᑯᑎᖃᕈᒪᔪᖓ ᓯᕗᓪᓕᕐᒥ ᑕᐃᒃᑯᐊ 

ᑐᓂᔭᐅᓯᒪᔪᐃᑦ ᓇᓗᓇᐃᔭᐃᓯᒪᓕᖅᑲᑦ ᑭᓱᓂᒃ 

ᓴᓇᒋᐊᕈᒪᓯᒪᓂᕐᒧᑦ ᐸᕐᓈᕆᔭᖃᖅᓯᒪᒻᒪᖔᑕ 

ᓄᓇᓕᓐᓄᑦ? ᖁᔭᓐᓇᒦᒃ, ᐅᖃᖅᑏᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᓄᓇᓕᕋᓛᑦ ᒐᕙᒪᒃᑯᑦ ᐱᔨᒃᓯᕋᕐᓂᕐᒧᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑖᑉᓱᒥᖓ ᐊᐱᖅᓱᕋᕕᑦ. 

ᑖᒃᑯᐊ ᑐᒃᓯᕋᐅᑕᐅᓯᒪᔪᑦ ᓄᓇᓕᖕᓂᓗ ᑖᒃᑯᐊ ᓱᓇᓂᒃ 

ᑕᑯᔪᒪᓂᕆᔭᖏᑦ ᐱᖁᑎᕐᔪᐊᑦ ᒥᒃᓵᓄᑦ. ᒫᓐᓇ 

ᐱᓕᕆᐊᕆᔭᕗᑦ ᐱᓕᕆᖃᑎᒋᔭᕗᑦ ᑖᒃᑯᐊ ᓄᓇᕗᒻᒥ 

ᐊᕕᒃᑐᖅᓯᒪᔪᓂᒃ ᑲᑎᒪᔩᑦ ᑲᑎᒪᔨᖏᑦ, ᓄᓇᕗᒻᒥ 

ᐱᓕᒻᒪᒃᓴᖅᑕᐅᓂᖏᓐᓄᑦ ᑲᑐᔾᔨᖃᑎᒌᒃᑯᑦ. ᑖᒃᑯᐊ 

ᒫᓐᓇ ᐱᓕᕆᖃᑎᒋᔭᕗᑦ. ᓇᓕᐊᒃ 

ᓯᕗᓪᓕᐅᔭᕆᐊᖃᕐᒪᖔᑕ ᓇᓕᐊᒡᓗ 

ᑐᐊᕕᕐᓇᕐᓂᕆᔭᖏᓐᓂᒃ ᑕᒪᑉᑯᓂᖓ ᒫᓐᓇ 

ᐱᓕᕆᐊᖃᖅᑐᒍᑦ. ᑖᓐᓇ ᓴᖅᑭᓵᓕᔪᒥᓇᖅᓯᔫᒐᓗᐊᖅ. 

ᐅᖃᖅᑎᑦᓯᔩ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᑕᒪᔅᓱᒥᖓ ᓇᓗᓇᐃᖅᓯᒍᓐᓇᕐᖓᑦ. 

ᓇᓗᓇᙱᑦᑐᖅ ᓂᕆᐅᑦᑐᒐᓚᐅᙳᓱᒻᒥᔪᒍᑦ ᓄᓇᓕᓐᓂ. 

ᐅᓇ ᐸᓐᓂᖅᑑᒥ ᐸᕐᓈᕆᔭᐅᓯᒪᔪᐃᑦ 

ᓴᓇᔭᐅᒋᐊᕈᑎᔅᓴᓄᑦ, ᓴᓇᔭᐅᒃᑲᓐᓂᕆᐊᓖᑦ ᐅᕝᕙᓗ 

ᓴᖅᑭᕆᐊᓖᑦ ᓄᓇᓕᓐᓂ ᐸᕐᓈᕆᔭᐅᓯᒪᔪᑦ 

ᐱᓗᐊᖅᑐᒥᒃ Hᐋᒻᓚᒃᑯᓐᓄᑦ ᐋᖅᑭᓱᖅᑕᐅᓯᒪᓲᑦ 

ᑕᐃᒃᑯᐊ ᓄᓇᓕᓐᓂ ᐱᖁᑎᕐᔪᐊᑦ ᒪᑭᒪᑎᑕᐅᓂᖏᓐᓄᑦ 

ᐸᕐᓇᐅᑎ, ᐸᕐᓈᕆᔭᐅᔪᐃᑦ ᕼᐋᒻᓚᒃᑯᓐᓃᙶᖅᑐᐃᑦ. 

ᑖᓐᓇ ᐃᓗᐊᓃᖃᓯᐅᑎᓯᒪᒻᒥᒻᒪᑦ ᐸᓐᓂᖅᑑᒥ 

ᕼᐋᒻᓚᒃᑯᑦ ᐊᓪᓚᕕᖓ. ᑖᓐᓇ ᐊᕐᕌᒍᑦ 30 ᐅᖓᑖᓂ 

ᓄᑖᖑᒍᓐᓃᕐᒥᒻᒪᑦᑕᐅᖅ ᑖᓐᓇ ᐊᓪᓚᕕᐅᔪᖅ 

ᐱᕕᑭᑉᐸᑦᑐᓂ ᐃᓛᒃ ᐊᓪᓚᕕᑭᔅᓴᕈᔪᓕᖅᑐᓂ ᐊᒻᒪ 

ᐱᙳᐊᕐᕕᖓᑦ ᓄᓇᓕᒻᒧᑦ ᒥᑭᓗᐊᓕᖅᑐᓂ. ᑖᓐᓇ 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ ᑖᓐᓇ 

ᕿᒥᕐᕈᔭᔅᓴᐅᖃᑕᐅᔪᓐᓇᕐᒪᖔᖅ 

ᑐᔅᓯᕋᐅᑎᐅᓯᒪᔫᒐᓗᐊᖅ. ᑖᓐᓇ ᖃᓄᐃᓕᖓᒻᒪᖔᖅ 

ᒐᕙᒪᒃᑯᓐᓄᑦ ᐊᐱᖅᑯᑎᒋᔪᒪᔭᕋ ᑭᖑᓪᓕᕐᒥ? 

ᖁᔭᓐᓇᒦᒃ, ᐅᖃᖅᑏᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᖏᖃᑎᒌᑦᓯᐊᖅᐸᕋ ᑲᑎᒪᔨᐅᖃᑎᒐ 

ᐸᖕᓂᖅᑑᒥᓚᐅᖅᓯᒪᒐᒪ, ᓂᕈᑭᒃᓴᓕᓚᐅᖅᓯᒪᖕᒪᑕ 

ᖃᖓᑲᓪᓛᕐᔫᓕᖅᑐᖅ ᓇᓗᓇᐃᙱᑦᑐᖅ 

ᓂᕈᑭᒃᓴᑦᑎᐊᓕᖅᑐᑦ. ᐄ, ᑖᒃᑯᐊ ᕿᒥᕐᕈᔭᐅᔪᑦ 

ᕼᐋᒻᓚᒃᑯᑦ ᑎᑎᕋᕐᕕᖏᑦ ᓂᕈᑭᒃᓴᕐᓂᖏᑦ ᑕᒪᒃᑯᐊ 

ᖃᐅᔨᓴᖅᑕᐅᖃᑦᑕᕐᒪᑕ ᓂᕈᖅᑐᕆᐊᖅᑕᐅᓂᐊᖅᐸ 

ᐅᕙᓘᕝᕙ ᓄᑖᒥᒃ ᓇᑉᐸᐃᓂᐊᖅᐸᑦ ᑖᓐᓇ ᕼᐋᒻᓚᑦ 

ᑎᑎᕋᕐᕕᕕᓂᐊ ᐊᓯᙳᖔᓕᕐᓗᒍ. ᒫᓐᓇ 

ᑕᐃᑰᓈᖅᑐᒍᑦ ᐊᒻᒪ ᖃᐅᔨᑎᓐᓂᐊᖅᐸᕋ 

ᓇᓃᓕᕐᒪᖔᑦ ᑕᒪᓐᓇ ᐅᖃᐅᓯᐅᔪᖅ ᐸᖕᓂᖅᑑᑉ 

ᒥᒃᓵᓄᑦ, ᐊᔪᓐᓇᕈᓐᓃᖅᐸᑉ, ᐅᖃᖅᑎᑦᓯᔩ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂ ᐃᓚᒋᐊᕈᑎᒃ ᐊᒻᒪ 

ᑭᖑᓪᓕᖅᐹᕆᓕᕐᓗᒍ, ᒪᓕᒐᓕᐅᖅᑎ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᖑᓪᓕᖅᐹᒥᒃ 

ᐊᐱᖅᑯᑎᒋᔪᒪᔭᕋ ᐅᖃᐅᓯᕆᕋᑖᕐᖓᒋᑦ 

ᕿᒥᕐᕈᕙᓪᓕᐊᒻᒪᑕ ᓄᓇᓖᑦ ᓇᓪᓕᐊᒃ 

ᑲᒪᒋᔭᐅᓂᐊᕐᒪᖔᖅ. ᑕᐃᒪᓕᑭᐊᖅ ᐸᓐᓂᖅᑑᖅ 

ᐊᓪᓚᕕᖓ ᓴᓇᔭᐅᒋᐊᕋᔭᑦᑕᕐᒪᖔᖅ ᐅᕝᕙᓗ 

ᓇᓪᓕᐊᒃ ᓄᓇᓖᑦ ᓂᕈᐊᖅᑕᐅᓂᐊᕐᒪᖔᑕ 

ᖃᖓᐸᓗᒃ ᓇᓗᓇᐃᖅᓯᕕᐅᒐᔭᑦᑕᖅᑭᑕᑭᐊᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᒫᓐᓇ ᐅᑉᓗᒥ ᓇᓗᓇᐃᖅᓯᒪᙱᑦᑐᒍᑦ 

ᑭᓯᐊᓂ ᐅᖃᐅᑎᔪᓐᓇᖅᐸᕋ ᑲᑎᒪᔨᐅᖃᑎᒐ ᐃᓛᒃ 

ᑲᑎᒪᔨᐅᖃᑎᒃᑲ ᑕᒪᕐᒥᒃ ᑖᒻᓇ ᐅᑉᓗᖅ 

ᓇᓗᓇᐃᖅᐸᑦ ᖃᑯᒍ ᑕᒪᒃᑯᐊ 

ᓇᓗᓇᐃᖅᐸᓪᓕᒐᔭᕐᓂᖏᓐᓂᒃ ᑲᑎᒪᔨᐅᖃᑎᒻᓄᑦ 

ᑕᒪᐃᓐᓄᑦ ᐊᑐᐃᓇᕈᖅᑎᓐᓂᐊᖅᐸᒃᑲ, 

ᑐᓴᖅᑎᓐᓂᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, 

ᒪᓕᒐᓕᐅᖅᑎ ᕋᑉᐴᑦ 

 

ᐊᐱᖅᑯᑦ 859 - 5(2): ᐆᒪᔾᔪᑎᒃᓴᑦ 

ᑮᓇᐅᔭᓕᐅᕈᑎᑦ ᐊᒻᒪᓗ ᐊᖅᐸᓯᓛᖅ 

ᑮᓇᐅᔭᓕᐊᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲᓕ ᐅᖃᑏ, ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐊᐱᖅᑯᑎᖃᕐᓂᐊᕋᒪ.  

 

ᒥᓂᔅᑕ ᑕᐃᒪ ᖃᐅᔨᒪᓪᓚᕆᒻᒪᑦ 

ᐅᖃᐅᓯᕆᓕᖅᑭᑦᑖᓯᒪᒐᒃᑯ ᑖᓐᓇ ᖃᑦᑏᓐᓇᐅᓛᓂᒃ 

ᑮᓇᐅᔾᔭᔅᓵᖑᑎᑕᐅᓲᓂᒃ ᐊᑦᑎᓂᖅᐹᖑᓪᓗᓂ. 

ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎᐅᓪᓗᖓ 

ᐱᒋᐊᖃᓪᓚᕆᑦᑕᖏᓐᓂᒃ ᖃᐅᔨᒪᒐᒪ, 

ᓂᕈᐊᖅᑕᐅᓯᒪᕕᒻᒦᑦᑐᖓ ᐊᑭᑐᓂᖅᐹᖑᔪᓂᒃ 

ᑲᓇᑕᒥ.  

 

ᐅᖃᖅᑏ ᖁᓅᒻᒥᓪᓚᕆᓚᐅᕋᒪ ᒐᕙᒪᒃᑯᑦ 

ᐅᑎᕆᐊᖅᓯᒪᔫᔮᕐᖓᑕ ᐊᖏᖅᓯᒪᓚᐅᕋᓗᐊᖅᑐᑎᑦ 

ᑕᒪᒃᑯᐊ ᐊᑦᑎᓂᖅᐹᖑᔪᐃᑦ 

ᑮᓇᐅᔾᔭᔅᓵᖑᒍᓐᓇᖅᑐᐃᑦ ᓄᓇᕘᒻᒥ 

ᖁᑦᑎᓂᖅᐹᖑᖁᓪᓗᒋᑦ ᑲᓇᑕᒥ. ᑕᐃᒪᓕ 

ᓄᓇᑦᓯᐊᕐᒥ ᖄᖏᖅᑕᐅᒻᒥᔪᑦ ᓄᓇᕗᑦ 

ᐊᓪᕘᑕᒃᑯᓐᓄᑦ, ᐊᓐᑎᐅᕆᔪᒃᑯᓄᓪᓗ 

ᖄᖏᖅᑕᐅᒻᒥᔪᖅ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᒪᓕᒐᓕᐅᕐᕕᒻᒥ 

ᒐᕙᒪᒃᑯᑦ ᓈᒻᒪᓴᕐᒪᖔᑕ ᑖᔅᓱᒥᖓ ᓄᓇᕗᒻᒥᐅᑕᐃᑦ 

ᐊᔅᓱᕈᖃᑦᑕᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᖅᑲᖅᑐᐃᔨᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᕋᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᒫᓐᓇ ᒪᓕᒐᓕᕆᔨᒃᑯᑦ 

ᐱᔭᕇᖅᐸᓪᓕᐊᓕᖅᑐᐃᑦ ᓇᓖᕌᕋᔅᓴᕆᒐᔭᖅᑕᑎᓐᓂᒃ 

ᖃᑦᑎᑦᑖᓚᒨᖅᑎᑦᑎᓂᐊᕐᒪᖔᑦᑕ ᐃᑲᕐᕋᒃᑯᑦ 

ᑮᓇᐅᔾᔭᔅᓵᖑᖃᑦᑕᖅᑐᓂᒃ ᐊᑦᑎᓂᖅᐹᓂᒃ. ᑖᒃᑯᐊ 

ᐱᔭᕇᖅᓯᒪᒍᒪᓕᖅᑕᕋᓗᐊᕗᓂᓛᒃ ᒪᓕᒐᓕᐅᕐᕕᒻᒧᑦ  

ᓴᖅᑭᕈᓐᓇᓛᕋᑦᑎᒍᑦ. ᐅᓇ ᐃᔅᓯᕙᓐᓇᖅ 

ᐃᓱᓕᓚᐅᖅᑎᓐᓇᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎᒃ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐱᖓᔪᓐᓂ ᐊᐱᖅᑯᑎᓐᓂ ᑭᐅᕋᑖᕐᖓᑦ ᓯᕗᓪᓕᖅᐹᖅ. 

ᐊᐱᖅᑯᑎᒐ ᑭᐅᓚᐅᖅᑎᓐᓇᒍ. ᒥᓂᔅᑕ 

ᐅᖃᐅᔾᔨᒍᓐᓇᖅᑳ ᒐᕙᒪᒃᑯᓄᑯᐊ ᓈᒻᒪᓴᖅᑳᑦ 

ᑕᐃᒪᓕᖓᓕᖅᑎᓪᓗᒋᑦ ᑮᓇᐅᔾᔭᔅᓵᑦ ᓄᓇᕗᒻᒥᐅᑦ 

ᐊᔅᓱᕈᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ.  

ᐃᓱᒪᒋᔭᓐᓂᒃ ᐅᖃᕆᐊᖃᙱᑦᑐᖓ ᐅᕙᓂ. 

ᓇᒻᒥᓂᕐᓕ ᐅᕙᖓ ᐃᓱᒪᒋᔭᖃᕐᒥᒐᒪᑦᑕᐅᖅ. 

ᐅᕙᓂᓕ ᒪᓕᒐᓕᐅᕐᕕᒻᒥ ᑭᒡᒐᖅᑐᐃᒐᒪ 

ᓄᓇᕗᒻᒥᐅᑕᓕᒫᓂᑦ ᓯᕗᓕᖅᑎᐅᖃᑎᓐᓂᓪᓗ 

ᐅᖃᕈᑎᒍᓐᓇᙱᓐᓇᒃᑭᑦ. ᐃᓱᒪᒋᔭᓐᓂᒃ ᓇᒻᒥᓂᖅ 

ᐅᖃᕆᐊᖃᙱᓐᓇᒪ ᐅᕙᓂ. 

ᐱᓕᕆᑦᑎᐊᕋᓱᒃᑲᓗᐊᖅᑐᒍᑦ ᑕᒪᒃᑯᐊ ᓄᓇᕗᒻᒥᐅᑦ 

ᐊᔅᓱᕈᖃᑦᑕᖅᑐᑦ ᐃᑲᔪᕋᓱᑦᑐᑎᒍᑦ 

ᐊᔪᖅᓴᕈᓐᓃᖅᑎᒐᓱᐊᖅᑐᑎᒍᑦ. ᐱᓕᕆᕝᕕᕗᑦ 

ᒪᓕᒐᓕᕆᔨᒃᑯᓐᓂᑦ ᐊᔅᓱᕈᖃᑦᑕᖅᑐᒍᑦ 

ᖃᐅᔨᒪᑦᑎᐊᕋᓱᑦᑐᑕ ᓄᓇᕗᒻᒥᐅᑕᐃᑦ 

ᐊᔪᖅᓴᕈᓐᓃᓂᕐᒥᒃ ᐊᔪᖅᓴᕈᓐᓃᓂᐊᕐᖓᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹᓂᒃ 

ᐃᓚᒋᐊᕈᑎ ᑭᖑᓪᓕᖅᐹᕐᓗ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᒥᓂᔅᑕ ᐃᖅᑲᐅᒪᒻᒪᑦ ᒪᓕᒐᓕᐅᕐᕕᒻᒥ 

ᐱᓇᓱᐊᕈᓯᐅᓚᐅᖅᑐᒥ ᐅᖃᐅᔾᔨᓚᐅᖅᑐᖅ 

ᐱᓕᕆᕕᖓᒎᖅ ᑕᒪᑐᒥᖓ ᖃᐅᔨᓴᕐᓂᕐᖓᑦ ᐊᒃᑑᕝᕙ 

2019-ᖑᑎᓪᓗᒍ. ᒥᓂᔅᑕ ᐅᓪᓗᒥ  

ᖃᐃᔨᒃᑲᐃᒍᓐᓇᓕᖅᑳ ᖃᑦᑎᓂᒃ, ᖃᑦᑎᓄᑦ 

ᑭᐅᔭᐅᓐᓂᕐᒪᖔᑕ ᐊᐱᖅᑯᑏᑦ ᑭᐅᔭᐅᑎᒐᓱᑦᑕᖏᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ ᒪᓕᒐᓕᐅᖅᑎ 

ᐅᖃᐅᑎᒍᓐᓇᕋᒃᑯ 400-ᖑᓗᐊᖅᑐᓄᑦ 

ᑭᐅᔭᐅᓚᐅᖅᑐᒍᑦ. ᑖᒃᑯᐊ ᑮᓇᐅᔾᔭᔅᓵᑦ ᐊᑦᑎᓂᖅᐹᑦ 

ᐊᐱᖅᑯᑎᒋᑎᓪᓗᑎᒍᑦ. ᑖᒃᑯᐊ 

ᐃᓱᒪᔅᓴᖅᓯᐅᕈᑎᒋᔭᐃᓐᓇᕋᓱᑦᑕᕗᑦ 

ᑐᑭᓯᐅᒪᑦᑎᐊᕐᓗᑕ ᓈᒻᒪᑦᑐᒥᒃ ᐋᖅᑮᒍᓐᓇᓛᕋᑦᑕ 

ᐊᑦᑎᓂᖅᐹᖑᑎᓐᓂᐊᑕᑦᑎᓐᓂᒃ 

ᑮᓇᐅᔾᔭᔅᓵᖑᔪᓐᓇᖅᑐᒥᒃ ᐊᒻᒪ ᐅᕗᖓ 

ᓴᖅᑭᕈᓐᓇᓛᕐᓗᑎᒍ ᐆᒪᑉ ᐃᔅᓯᕚᕐᓇᐅᑉ ᐃᓱᐊᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᐊᐃᑉᐸᕆᓕᖅᑕᖓᓂᒃ 

ᐃᓕᑕᕆᓂᐊᖅᖢᒍ ᒪᓕᒐᓕᐅᖅᑎ ᓇᑦᓯᓕᖕᒧᑦ.  

 

ᒪᒥᐊᓇᖅ. ᒪᒥᐊᑉᐳᖓ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᓐᓄᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖕᒧᑦ, ᒪᓕᒐᓕᐅᖅᑎ ᓚᐃᑦᓯᑑᓐ.  

 

ᐊᐱᖅᑯᑦ 860 - 5(2): ᑭᒃᑯᓕᒫᓄᑦ 

ᑐᓴᐅᒪᔭᐅᓂᖏᑦ ᐅᓗᕆᐋᓇᖅᑐᑦ ᓱᕈᓯᕐᓂᒃ 

ᖁᓄᔪᕐᓂᐊᔭᑦᑐᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᐃᓕᓴᕆᒐᕕᙵ. ᐅᖃᖅᑏ, 

ᐅᑎᕐᕕᖃᕈᒪᔪᖓ ᐱᔭᕆᐊᑐᔪᒧᑦ. ᐅᖃᖅᑏ, 

ᐊᐱᖅᑯᑎᒃᑲ ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ 

ᑐᕌᖅᑎᓂᐊᖅᑕᒃᑲ.  

 

ᐊᒥᓱᐊᖅᑎᖅᑐᖓ ᐃᓱᒫᓗᓐᓂᕋᑦᑕᖅᓯᒪᒐᒪ 

ᐊᒥᓲᓂᐊᓗᒋᓕᖅᑕᖓᓂᒃ 

ᖁᖑᔪᓐᓂᐊᖅᑕᐅᖃᑦᑕᖅᑐᐃᑦ ᓱᕈᓯᓛᑦ ᓄᓇᕗᒻᒥ. 

ᓱᕈᓯᓛᑦ ᐊᑦᑕᓇᖅᑐᒦᒻᒪᑕ.  

 

ᐅᖃᖅᑏ, ᐊᐱᖅᑯᑎᒃᑲ ᐱᔾᔪᑎᖃᖅᑐᑦ 

ᑎᑎᖅᑲᖅᑎᒍᑦ ᑭᐅᔾᔪᑕᐅᓚᐅᖅᑐᒥᒃ ᐅᑭᐅᖅ  

ᑲᑎᒪᓂᕆᔪᔭᑦᑎᓐᓂᒃ.  

ᐊᐱᖅᑯᑎ 4, ᑎᓴᒪᖓᑦ, ᑎᑎᕋᖅᑎᒍᑦ ᐊᐱᖅᑯᑎᒐ. 

ᖃᑦᑎᑦ ᐊᑎᓕᐅᖅᑕᐅᓯᒪᔪᑦ ᖁᓄᔪᓐᓂᐊᖅᑏᑦ 

ᖃᐅᔨᒪᔭᐅᔪᑦ ᖁᓄᔪᓐᓂᐊᓚᐅᖅᓯᒪᔪᒥᓃᑦ 

ᓱᕈᓯᓛᓂᒃ ᑎᑎᕋᖅᑕᐅᓯᒪᕙᑦ ᐊᔅᓱᐊᓗᒃ 

ᖁᓄᔪᓐᓂᐊᖅᑐᒋᔭᐅᓪᓗᑎᒃ ᓱᕈᓯᓛᓂᒃ. ᒥᓂᔅᑕ 

ᑭᐅᓯᒪᔪᖅ ᑎᓴᒪᑦ ᐊᑎᓕᐅᖅᑕᐅᓯᒪᕗᑦ 

ᖁᓄᔪᕐᓂᐊᖅᑎᐅᓂᕋᖅᑕᐅᓪᓗᑎᒃ 

ᐃᖅᑲᑐᖅᑕᐅᓚᐅᖅᓯᒪᔪᑦ ᖃᐅᔨᔭᐅᓪᓗᑎᓪᓗ 

ᓱᕈᓯᓛᓂᒃ ᑲᒪᔪᒥᓃᑦ.  

 

ᒐᕙᒪᒃᑯᑦ ᐱᓕᕆᐊᖃᕐᓂᖓᑦ 

ᐊᓂᑎᑕᐅᖃᑦᑕᑎᓪᓗᒋᑦ ᑕᒪᒃᑯᐊ 

ᖁᓄᔪᕐᓂᐊᕐᓂᐅᓴᓪᓚᕆᑦᑐᓱᒋᔭᐅᔪᐃᑦ 

ᓄᓇᓕᒨᖅᑕᐅᑎᓪᓗᒋᑦ. ᑕᐃᒪᐃᑦᑐᖃᓚᐅᖅᑳ 

ᖃᐅᔨᒃᑲᑕᐅᖅᑳᓂᖅᑲᑦ ᓄᓇᓖᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ ᐊᐱᕆᒐᕕᑦ. ᑕᐃᒃᑯᐊ ᑎᓴᒪᑦ 

ᐊᑎᓕᐅᖅᑕᐅᓯᒪᔪᐃᑦ 

ᖁᓄᔪᓐᓂᐊᖅᑎᐅᓂᕋᖅᑕᐅᓪᓗᑎᑦ ᒥᓂᔅᑕᐅᓪᓗᖓᓕ 

ᑭᒃᑰᒻᒪᖔᑕ ᖃᐅᔨᒪᙱᑕᒃᑲ ᐊᒻᒪᓗᑦᑕᐅᖅ ᑕᒪᒃᑯᐊ 

ᓴᖅᑭᖅᑕᐅᒋᐊᖃᓲᖑᙱᒥᒻᒪᑕ ᓈᓴᐅᑎᓕᒃ 18(4) 

ᐱᖁᔭᕐᔪᐊᖓᓂᒃ ᑕᖅᑲᒃᑯᓄᖓ 

ᓴᖅᑭᖅᑕᐅᖃᑦᑕᖅᑎᓪᓗᒋᑦ ᐸᓖᓯᒃᑯᑦ 

ᐅᖃᐅᓯᖃᕆᐊᖃᙱᑦᑐᑦ ᖃᑦᑎᐅᒻᒪᖔᑕ 

ᖁᓄᔪᕐᓂᐊᖃᑦᑕᖅᓯᒪᔪᑦ ᐊᑕᐅᑦᑎᒦᑦᑐᑦ, 

ᖃᐅᔨᒪᔭᐅᒃᐸᑕ ᑕᖅᑲᐅᖓᓗ ᓴᖅᑭᖅᑕᐅᓗᑎᑦ 

ᓄᓇᓕᒻᒥ ᓴᐳᑎᒋᐊᖃᕐᒥᒐᑦᑎᒍᑦ ᑕᐃᒃᑯᐊ ᓱᕈᓯᓛᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᕈᒪᔭᕋ ᒥᓂᔅᑕ ᑭᐅᒻᒪᑦ ᑭᓯᐊᓂ 

ᖁᔭᓕᒍᒪᑦᑎᐊᙱᑕᕋ ᐱᒻᒪᕆᐊᓘᓱᕆᒐᒃᑯ 

ᖃᓄᓕᒫᓪᓚᕆᒃ ᐱᓕᕆᒋᐊᖃᕋᑦᑕ 

ᐊᑦᑕᓇᖅᑐᒦᖁᓇᒋᑦ ᓱᕈᓯᓕᒫᓪᓚᕆᑯᓗᐃᑦ 

ᓄᓇᓕᓕᒫᓂ. ᓇᓕᐊᓐᓂᒃ ᓄᓇᓕᓐᓃᒻᒪᖔᑕ 

ᐊᐱᕆᕋᑖᙱᑦᑐᖓ ᐸᓖᓯᒃᑯᓐᓄᑦ ᐊᓂᑎᑕᒥᓃᑦ 

ᑕᐃᒪᐃᓐᓂᕐᒪᖔᑦ ᐊᐱᕆᑐᐃᓐᓇᕋᑖᖅᑐᖓ 

ᓇᒧᖓᕐᓂᖅᒪᖔᑕ ᐊᐱᕆᕋᑖᖏᑦᑐᖓ. ᑭᖑᓪᓕᕐᒧᑦ 

ᐊᐱᖅᑯᑎᒨᑦᑎᐊᒻᒪᕆᓕᕐᓚᖓ. 

 

9-ᖑᔪᔪᖅ ᐊᐱᖅᑯᑎᒐ. ᐃᖅᑲᖅᑐᐃᕕᒃᑯᑦ 

ᒪᓕᒋᐊᖃᖅᑎᑕᐅᔪᐃᑦ ᖁᓄᔪᕐᓂᐊᖅᑐᒥᓃᑦ 

ᓱᕈᓯᓛᓂᒃ? ᑭᐅᔾᔪᑎᖓ “ᐃᖅᑲᖅᑐᐃᔨᒃᑯᑦ 

ᒪᓕᑦᑕᐊᒋᐊᖃᖅᑐᓂᒃ ᐋᖅᑭᔅᓯᒍᓐᓇᖅᑐᑦ ᑖᓐᓇ 

ᐱᕋᔭᑦᑐᒥᓂᖅ ᐃᓄᒋᐊᕝᕕᐅᒍᓐᓇᖅᑐᒥᒃ 

ᐊᓃᕐᕕᐅᒍᓐᓇᖅᑐᒥᒃ ᐳᐃᔾᔪᕋᕐᕕᒻᒥᓘᓐᓃᑦ 

16−ᕈᖅᓯᒪᖏᑦᑐᓄᑦ ᓇᔪᖅᑕᐅᓲᒥᒃ ᐅᕝᕙᓘᓐᓃᑦ 

ᓇᔪᖅᑕᐅᓂᐊᖅᑐᒋᔭᐅᔪᓄᑦ ᑕᐃᒪᓐᓇᓂ 

ᐅᑭᐅᓕᓐᓄᑦ ᐅᕝᕙᓘᓐᓃᑦ ᐸᐃᕆᕕᒻᒥ, ᐃᓕᓴᕕᒻᒥ, 

ᐃᓕᓴᕕᐅᑉ ᐱᙳᐊᕐᕕᖓᓂ, ᓄᓇᓖᑦ 

ᐱᙳᐊᕐᕕᖓᓃᒋᐊᖃᖏᑎᑕᐅᓲᑦ.” 

 

ᐊᒻᒪᓗ, ᒥᓂᔅᑕᐅᑉ ᑭᐅᔾᔪᑎᖓ, “...ᑖᒃᑯᐊ 

ᐅᖃᐅᓯᐅᓯᒪᔪᐃᑦ ᒪᓕᑦᑕᐅᒋᐊᓖᑦ ᐃᓚᖏᑦ 

ᐊᑐᖅᑕᐅᖃᑦᑕᖅᓯᒪᔫᒐᓗᐊᑦ ᑲᓇᑕᒥ ᓇᒥᑭᐊᖅ, 

ᑭᓯᐊᓂᓕ ᐊᒥᓱᑲᓪᓛᓗᐃᑦ ᑖᒃᑯᐊ ᐃᖅᑲᖅᑐᐃᕕᒃᑯᑦ 

ᓵᙵᔭᐅᑐᐃᓐᓇᕆᐊᖃᕐᖓᑕ 

ᐊᐳᖅᑕᕈᑎᖃᖅᑎᑦᑎᓗᐊᖅᑐᐊᓘᒻᒪᑕ 

ᐅᓗᕆᐊᓇᕐᓂᖓᑕ ᒥᔅᓵᓄᑦ”. 

 

ᑭᓱᓂᒃ ᒪᓕᑦᑕᐅᒋᐊᓕᓐᓂᒃ ᐃᓕᓯᖃᑦᑕᖅᑭᓯ 

ᖁᓄᔪᕐᓂᐊᖅᑏᑦ ᒪᓕᒋᐊᓕᖏᓐᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᖃᐅᔨᒃᑲᕈᒪᔭᕋ ᒪᓕᒐᓕᐅᖅᑎ ᐅᖃᐅᓯᕆᕋᑖᖅᑕᐃᑦ 

ᓱᕈᓯᓛᑦ ᑕᖅᑲᐅᖓᓗ ᑐᑭᓯᒃᑲᓐᓂᕈᑎᔅᓴᐃᑦ 

ᓴᖅᑭᖅᑕᐅᖃᑦᑕᕐᒪᖔᑕ. ᑕᐃᒪᓕ ᑭᓇᑐᐃᓐᓇᖅ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᓄᔪᕐᓂᐊᖅᓯᒪᔪᖅ ᐊᓂᑎᑕᐅᑎᓪᓗᒍ ᐊᓄᓪᓚᔅᓯᕕᒻᒥ 

ᓄᓇᓕᒻᒧᑦ ᐅᑎᖅᑎᑕᐅᑎᓪᓗᒍ ᐋᓐᓂᖅᑕᒥᓂᖓ 

ᐃᓚᖏᓪᓗ ᖃᐅᔨᒃᑲᖅᑕᐅᓲᑦ.  

 

ᐊᒻᒪ ᐊᐱᖅᑯᑎᒋᕋᑖᖅᑕᐃᑦ ᐊᐃᑉᐹ, 

ᒪᓕᒋᐊᖃᖅᑕᖏᓐᓂᒃ ᑐᓂᓯᔭᐅᓲᑦ ᑭᒃᑯᑐᐃᓐᓇᐃᑦ 

ᑖᓐᓇ ᐱᕋᔭᑦᑐᒥᓂᖅ ᓱᑦᑕᐃᓕᒪᑎᑕᐅᓪᓗᓂ 

ᓇᓗᓇᐃᖅᓯᒪᔪᓂᒃ. ᒪᓕᒐᓕᐅᖅᑎᐅᓪᓗ... ᒪᒥᐊᓇᖅ 

ᐅᖃᖅᑏ, ᐊᔅᓱᕈᖃᑦᑕᕐᒥᒐᒪᑦᑕᐅᖅ. ᖃᐅᔨᒪᒐᒪ 

ᖃᓄᐃᑦᑐᓂᒃ ᐅᖃᐅᓯᖃᕐᒪᖔᖅ. ᐄ, ᑕᐃᒪ 

ᐊᓯᔾᔨᑦᑕᐅᑎᒋᒍᒥᓇᖅᑑᒐᓗᐊᖅ 

ᓴᐳᑎᒍᓐᓇᕐᓂᐊᕋᑦᑎᒍᑦ ᓱᕈᓯᓛᖁᑎᓕᒫᕗᑦ 

ᖃᐅᔨᒪᒐᒪᑦᑕᐅᖅ ᐃᓱᒪᒋᔭᖃᕆᐊᖃᕐᒥᒐᑦᑕ ᓄᓇᓕᒻᒥ 

ᓄᓇᓕᓐᓃᑦᑐᓂᒃ ᓄᓇᖅᑲᑎᖏᓐᓂᒃ ᖃᓄᖅ 

ᐊᑦᑐᐃᒍᓐᓇᕐᒪᖔᑕ ᐃᓚᖏᓐᓂᓪᓗ. 

ᑕᐃᓐᓇᑐᐊᖑᙱᑦᑐᖅ ᐋᓐᓂᖅᑕᐅᓯᒪᔪᖅ ᐊᒻᒪᑦᑕᐅᖅ 

ᐋᓐᓂᖅᓯᔪᒥᓂᕐᓗ.  

 

ᑕᐃᒪ ᒪᓕᒋᐊᖃᕐᓂᖃᓲᑦ ᐃᖅᑲᖅᑐᐃᕕᒃᑯᓐᓄᑦ 

ᓇᓗᓇᐃᖅᑕᐅᓪᓗᑎᒃ ᖃᖓ ᑖᓐᓇ ᐃᖅᑲᑐᖅᑕᒥᓂᖅ 

ᐊᓄᓪᓚᔅᓰᕕᒻᒦᑦᑐᒥᓂᖅ 

ᐊᓃᕐᕕᓐᓂᒋᐊᖃᕈᓐᓃᖅᑎᑕᐅᓲᖑᒻᒪᖔᑕ ᐃᓕᓴᕕᐅᓪᓗ 

ᐱᙳᐊᕐᕕᖏᓐᓂᒃ ᐃᓕᓴᕕᓐᓂᓗ.  

ᐅᖃᖅᑲᒃᑲᓐᓂᕈᓐᓇᕈᒪᒐᓗᐊᖅᑐᖓ ᐊᓈᓇᒃᑯᒋᔭᐅᓪᓗᑕ 

ᑭᒃᑯᑐᐃᓐᓇᐅᓪᓗᑕ ᓱᒃᑲᓐᓂᕈᓐᓇᕐᒪᖔᑦᑕ 

ᓴᐳᔾᔨᒐᓱᓪᓗᑕ ᕿᑐᕐᖓᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᐃᒍᖓ 

ᑭᖑᓪᓕᖅᐹᕐᓗ ᐊᐱᖅᑯᑎᒃ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᕈᒪᔭᕋ ᒥᓂᔅᑕ ᐅᖃᑦᑎᐊᓪᓚᕆᒻᒪᑦ 

ᑭᖑᓪᓕᖅᐹᒥᒃ ᐊᐱᖅᑯᑎᒨᓕᕐᓗᖓ.  

 

ᑕᐃᒪᓕ 17 ᓈᓴᐅᑎᓕᒃ ᐊᐱᖅᑯᑎᒐ ᐊᒻᒪᓗ 18 

ᒥᓂᔅᑕᒧᑦ ᑭᐅᔭᐅᓯᒪᒐᒪ ᒪᓕᓐᓂᙱᑉᐸᑕ 

ᒪᓕᒋᐊᓕᖏᓐᓂᒃ ᑖᒃᑯᐊ ᑭᒃᑯᑐᐃᓐᓇᐃᑦ 

ᐊᑎᓕᐅᖅᑕᐅᓯᒪᔪᐃᑦ 

ᖁᓄᔪᕐᓂᐊᖅᑎᐅᓂᕋᖅᑕᐅᓗᑎᒃ 

ᐊᑭᓖᑎᑕᐅᒍᓐᓇᖅᑐᑦ 10-ᑕᐃᓴᑦᑖᓚᓄᑦ ᐊᒻᒪ 

ᑎᒍᔭᐅᓗᓂ ᐊᕐᕌᒍᓄᑦ ᒪᕐᕉᓐᓄᖏᑦᑐᖅ. ᐊᒻᒪ 

ᒥᓂᔅᑕ ᓇᓗᓇᐃᖅᓯᓯᒪᒻᒥᔪᖅ 

ᐃᖅᑲᖅᑐᕋᑦᓴᕈᖅᑎᑕᐅᔪᖃᓚᐅᖅᓯᒪᙱᑦᑐᖅ 

ᒪᓕᙱᑦᑐᒥᒃ ᐃᖅᑲᖅᑐᐃᕕᒃᑯᓐᓄᑦ 

ᒪᓕᒋᐊᓕᖏᓐᓂᒃ ᒪᓕᓐᓂᙱᒻᒪᑕ.  

 

ᐊᐱᕆᕗᖓᓕ ᑕᐃᒪ ᑭᖑᓪᓕᕐᒥᒃ ᖃᓄᕐᖏᒃᑯᐊ  

ᖁᓄᔪᕐᓂᐊᖃᑦᑕᖅᑐᒥᓃᑦ 

ᐃᖅᑲᖅᑐᕋᔅᓴᐅᑎᑕᐅᔪᖃᓚᐅᖅᓯᒪᙱᓚᖅ 

ᐃᖅᑲᖅᑐᐃᕕᒃᑯᑦ ᒪᓕᒋᐊᓕᖏᓐᓂᒃ 

ᒪᓕᓐᓂᙱᒻᒪᑕ?  

ᖃᓄᕐᓗ ᖃᐅᔨᓴᖅᑕᐅᖃᑦᑕᖅᐸᑦ ᑕᒪᒃᑯᐊ 

ᒪᓕᑦᑎᐊᐸᒃᑲᓪᓗᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒥᔅᑕ ᓚᐃᑦᓯᑑᓐ 

ᐃᖅᑲᖅᑐᕋᒃᓴᕈᖅᑎᑕᐅᔪᖃᓚᐅᖅᓯᒪᙱᑦᑐᖅ 

ᒪᓕᒋᐊᓕᖏᓐᓂᒃ ᐃᖅᑲᖅᑐᐃᕕᒃᑯᑦ 

ᒪᓕᓐᓂᙱᑦᑐᓂᒃ ᑭᓯᐊᓂᓕ ᐸᓖᓯᒃᑯᑦ ᑖᒃᑯᐊ 

ᐱᓕᕆᐊᖃᖅᑐᑦ ᖃᓄᖅ ᒪᓕᑦᑎᑦᑎᒍᓐᓇᕋᔭᕐᒪᖔᑕ 

ᒪᓕᒋᐊᓕᖏᓐᓂᒃ. ᖃᐅᔨᓴᖃᑦᑕᕈᑎᑦᓴᐅᒐᔭᖅᑐᓂᒃ 

ᒪᓕᑦᑐᒋᔭᐅᙱᑦᑐᓂᒃ ᐊᒻᒪ 

ᐃᖅᑲᖅᑐᕋᒃᓴᕈᖅᑎᑕᐅᖃᑦᑕᕐᓗᑎᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᐊᐃᑉᐹᓂᒃ ᐃᓕᓴᕆᓂᐊᓕᖅᑕᕋ 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᙳᖅ.  

 

ᐊᐱᖅᑯᑦ 861 - 5(2): ᓄᓇᓖᑦ 

ᐃᖏᕐᕋᔪᓕᕆᕐᒧᑦ ᐱᒋᐊᖅᑕᐅᔾᔪᑎᒃᓴᑦ 

ᑕᑯᒃᓴᐅᑎᑕᖅ (ᕿᓐᖑᖅ) 

 

ᕿᙳᖅ: ᖁᔭᓐᓇᒦᒃ, ᐅᖃᖅᑏᑦᓯᔩ. ᐃᓕᑕᕋᑖᕋᒪ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ 

ᑐᕌᖓᙳᓱᑦᑐᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᒧᑦ.  

 

ᐅᖃᖅᑏ, ᑯᒑᕐᔫᑉ ᑯᑕᐃᕈᕐᔪᐊᖅ ᐊᖑᓇᓱᑦᑎᑦ 

ᑲᑐᔾᔨᖃᑎᒌᖏᑦ ᐃᑲᔪᖅᓯᖅᓯᒪᒻᒪᑕ 

ᐊᖅᑯᑎᓕᐅᖅᑕᐅᖁᔨᒐᓗᐊᖅᑐᑎᒃ 

ᐃᑲᔪᓪᓚᕆᑦᑐᐊᓘᒐᔭᖅᑐᒥᒃ ᓄᓇᓕᓐᓂ 

ᐊᖑᓇᓱᑦᑎᐅᔪᓂᒃ.  

 

ᐅᖃᖅᑏ, ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᓄᓇᓕᓐᓂ 

ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᓲᖏᑦ ᑐᔅᓯᕋᐅᑎᒃᑯᑦ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅᑖᕐᕕᐅᖃᑦᑕᓲᖑᒻᒪᑦ Hᐋᒻᓚᓄᑦ 

ᓴᓇᔭᐅᓂᐊᖅᑎᓪᓗᒋᑦ ᐋᖅᑭᐅᒪᑎᑕᐅᑎᓪᓗᒋᓪᓗ. 

ᓄᓇᓖᑦ ᐊᑐᕆᐊᖏᑦ ᐊᒻᒪᑦᑕᐅᖅ ᒥᑭᔫᑎᑦ 

ᑐᓚᑦᑕᕐᕖᑦ. Hᐋᒻᓚᐃᓪᓗ ᑲᒪᔨᐅᒻᒪᑕ. Hᐋᒻᓚᐃᑦ 

ᓇᒻᒥᓂᖅ ᑐᔅᓯᕋᕆᐊᖃᕐᓲᖑᒻᒪᑕ ᑕᕝᕗᖓ 

ᐱᓕᕆᕕᒻᒧᑦ ᑮᓇᐅᔭᓂᒃ. ᐊᒻᒪᓗ ᓄᓇᓕᐅᑉ ᑖᒃᑯᐊ 

ᓄᓇᓕᐅᑉ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ 

ᑎᑎᕋᖅᓯᒪᓕᕐᖓᑕ ᒪᐃᔭᖓᓄᑦ ᑲᑎᒪᔨᖏᓐᓄᓪᓗ 

ᑕᒪᓐᓇ ᐱᔾᔪᑕᐅᓪᓗᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᖓ ᐱᓕᕆᕕᖓ 

ᓴᖅᑮᓛᕐᒪᖔᖅ ᐊᕐᕌᒍᑕᒫᑦ ᑕᖅᑲᐅᖓ 

ᖃᐅᔨᒋᐊᕐᓂᕆᓲᖏᓐᓂᒃ Hᐋᒻᓚᒃᑯᓐᓂᒃ 

ᑐᔅᓯᕋᐅᑎᓕᐅᖁᔨᓪᓗᑎᒃ ᑮᓇᐅᔭᖃᖅᑎᑕᐅᓛᖅᑐᓂᑦ 

2020-2021 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏᑦᑎᔩ. ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) 

ᑖᒃᑯᐊ ᑐᒃᓯᕋᐅᑎᓂᐊᖅᑐᑦ 2020−21 ᐊᕐᕌᒍᖓᓄᑦ 

ᓯᕗᓪᓕᖅᐹᒥᒃ ᑮᓇᐅᔭᐃᑦ ᐊᖏᖅᑕᐅᔭᕆᐊᖃᕐᒪᑕ 

ᒪᓕᒐᓕᐅᕐᕕᒻᒥ ᓂᕆᐅᑉᐳᖓ ᑕᐃᒪ ᐅᓪᓗᕐᒥᒃ 

ᑮᓇᐅᔭᖅ ᓴᓂᕐᕙᒃᓯᒪᔭᕗᑦ ᐊᖏᖅᑕᖓ 

ᑐᒃᓯᕋᖅᑕᕗᑦ ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ 

ᐱᓕᕆᐊᖑᔪᓄᑦ. ᑕᐃᒪᐃᒻᒪᑦ, ᑕᐃᒪᓕ 

ᒪᓕᒐᓕᐅᕐᕕᒻᒥ ᐊᖏᖅᑕᐅᑐᐊᖅᐸᑦ 

ᑐᓴᖅᑎᑦᑎᓲᖑᔪᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐅᖃᖅᑏᑦᓯᔩ. ᖁᔭᓐᓇᒦᓪᓗ 

ᒥᓂᔅᑕ ᑭᐅᑦᓯᐊᕈᓐᓇ’ᒪᑦ. (ᑐᓵᔨᑎᒎᓕᖅᑐᖅ) 

ᐅᖃᖅᑏ, ᐱᓕᕆᕝᕕᐅᑉ 2017-2018 

ᐊᕐᕌᒍᑕᒪᖅᓯᐅᒻᒧᑦ ᐅᓂᒃᑳᖓ ᓄᓇᓕᓐᓂ 

ᐃᖏᕐᕋᔪᓕᕆᓂᕐᒧᑦ ᐱᓕᕆᐊᖑᔪᒧᑦ ᐅᖃᖅᓯᒪᒻᒪᑦ 

ᒪᕐᕉᒎᖅ ᐊᖅᑯᓯᐅᕐᓂᕐᒧᑦ ᐱᓕᕆᐊᒃ  

ᑮᓇᐅᔭᖃᖅᑎᑕᐅᓚᕐᒪᑎᒃ ᑯᒑᕐᔪᒻᒥᓗ ᑕᓗᕐᔪᐊᕐᒥᓗ 

2017-2018 ᐊᕐᕌᒍᐊᓂ. ᑖᓐᓇᓗ ᕆᐊᒃᔅ ᕖᔅᓕ 

ᑕᓯᖓᓄᑦ ᐊᖅᑯᑎᒧᑦ ᑕᓗᕐᔪᐊᑉ ᖃᓂᒋᔮᓄᑦ ᐊᒻᒪ 

ᓇᓄᑉ ᑕᓯᖓ ᐊᖅᑯᓯᐅᕐᓂᖅ ᖃᓂᒋᔮᓂ ᑯᒑᕐᔫᑉ.  

 

ᑕᐃᒪᓕ Hᐋᒻᓚᒃᑯᑦ ᑐᒃᓯᕋᓚᐅᕋᓗᐊᖅᑎᓪᓗᒋᑦ 

$100,000.00-ᓂᒃ ᑖᔅᓱᒧᖓ ᑕᓯᕐᒧ ᐊᖅᑯᓯᐅᕐᓂᕐᒧᑦ 

ᐱᓕᕆᐊᖓᓄᑦ $40,000-ᑐᐃᓐᓇᐃᑦ 

ᐊᖏᖅᑕᐅᓚᐅᕐᒪᑕ. ᒥᓂᔅᑕ ᑐᑭᓯᑎᑦᑎᒋᐊᕈᓐᓇᖅᐹ 

ᐱᔾᔪᑎᒋᔭᖓᓄᑦ ᖃᓄᐃᒻᒪᑦ ᑖᓐᓇ ᐊᑕᖏᓕᒫᕐᓗᒍ 

ᐊᖏᖅᑕᐅᓚᐅᙱᒻᒪᖔᑦ ᐅᖃᕈᓐᓇᖅᐸᓘ ᓇᓕᐊᒃ 

ᐱᓕᕆᐊᖑᔪᖅ ᑮᓇᐅᔭᖃᖅᑎᑕᐅᓚᐅᖅᐸ 

ᓂᕈᐊᖅᑕᐅᕕᒋᓯᒪᔭᓐᓂᒃ 2018-2019 ᐊᕐᕌᒍᐊᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) 

ᑖᓐᓇ ᐱᐅᒋᔭᐅᔪᒻᒪᕆᐅᖕᒪᑦ ᓄᓇᓕᖕᓂ. ᑕᐃᒪᓕ 

ᐊᑐᖃᑦᑕᖅᓯᒪᔭᕗᑦ ᐱᓇᓱᒃᑐᑦ 

ᐅᓄᕐᓂᖅᓴᐅᖃᑦᑕᕐᒪᑕ $5.4 ᒥᓕᐊᑲᓴᖕᓂᒃ 

ᑐᒃᓯᕋᖅᑕᐅᖃᑦᑕᕐᒪᑕ ᐊᕐᕌᒍᒥ ᑕᒫᓃᑦᑐᑦ. $1.5 

ᒥᓕᐊᓐ ᐊᖏᖅᑕᐅᓯᒪᓪᓗᑎᒃ ᑮᓇᐅᔭᖏᑦ. ᑖᓐᓇ 

ᓄᓇᓕᖕᓂ ᐱᔭᐅᔪᒪᔪᒻᒪᕆᐅᖃᑦᑕᕐᒪᑦ 

ᐱᓕᕆᕝᕕᐅᓪᓗᑕ ᐱᓕᕆᓇᓱᖃᑦᑕᖅᐳᒍᑦ. ᑕᒪᒃᑯᐊ 

ᐱᓕᕆᐊᖑᔪᑦ ᑐᒃᓯᕋᖅᑕᐅᔪᑦ ᐊᒻᒪᓗ ᐱᓕᕆᐊᖑᔪᑦ 

ᐱᓕᕆᐊᖑᓯᒪᕙᒌᕈᑎᑦ, ᑕᐃᒫᒃ 

ᑮᓇᐅᔭᖃᑦᑎᐊᕐᔪᓲᕆᒐᑦᑎᒍ. $1.5 

ᒥᓕᐊᑐᐃᓐᓇᕐᓂᒃ.  

 

ᑕᑯᓐᓈᕋᑦᑕ 2018-2019-ᒧᑦ 

ᐱᓯᒪᑦᑎᓪᓚᑦᑖᖏᑦᑐᖓ ᑭᓯᐊᓂ ᓂᕆᐅᒃᐳᖓ 

ᓴᖅᑭᓂᐊᕆᐊᒃᓴᖅ ᐅᓪᓗᑦ ᐊᒥᓲᓗᐊᙱᑦᑐᓂᒃ. 

ᑕᐃᒪ ᑕᑯᔪᒪᒐᔭᙳᐊᖅᑐᖅ ᑕᐃᓐᓇ ᓄᓇᓕᖁᑎᑦ 

ᑕᕝᕙᓂ ᑎᑎᕋᖅᑕᐅᓯᒪᔭᕆᐊᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂᒃ ᐊᒻᒪᓗ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᖑᓪᓕᖅᐹᕆᓕᕐᓗᒍ, ᒪᓕᒐᓕᐅᖅᑎ ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᒥᓂᔅᑕ ᑭᐅᑦᑎᐊᕈᓐᓇᕐᒥᒻᒪᑦ. (ᑐᓵᔨᑎᒎᓕᖅᑐᖅ) 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᒧᓪᓗ 

ᐱᓕᕆᕕᖓᓂ ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ 

ᐱᓕᕆᐊᖓ ᐊᑐᐊᒐᖓ ᐃᓱᓕᓛᕐᒪᑦ ᒫᑦᓯ 31, 

2020-ᒥ, ᐱᓇᓱᐊᕈᓯᑦ ᐊᒥᓲᓗᐊᕈᓐᓃᖅᑐᑦ 

ᐅᓪᓗᒥᒧᑦ. ᑖᓐᓇ ᐊᑐᐊᒐᖅ ᑎᑎᕋᖅᓯᒪᔪᖅ 

ᐅᖃᖅᓯᒪᖕᒪᑦ ᐱᓕᕆᕝᕕᖓᒡᒎᖅ ᕿᒥᕐᕈᓂᐊᕐᒪᑕ 

ᐊᑐᐊᒐᕐᒥᒃ. ᒥᓂᔅᑕ ᐅᖃᐅᓯᖃᕈᓐᓇᖅᐹ 

ᓇᐅᒃᑯᓪᓚᑦᑖᖅ ᐊᓯᔾᔨᖅᑕᐅᓂᐊᕐᒪᖔᑦ ᐊᑐᐊᒐᖅ 

ᐃᓱᒪᒃᓴᖅᓯᐅᕈᑕᐅᔪᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐊᑐᐊᒐᖅ 

ᑎᒍᒥᐊᓪᓚᑦᑖᙱᑕᕋ ᒫᓐᓇ ᐸᐃᑉᐹᖁᑎᒋᔭᓐᓂ 

ᖃᓄᖅ ᐊᓯᔾᔨᖅᑕᐅᓯᒪᖕᒪᖔᑦ 

ᐊᓯᔾᔨᖅᑕᐅᓂᐊᕐᒪᖔᓪᓘᓐᓃᑦ. ᑭᓯᐊᓂ 

ᐅᖃᐅᑎᔪᒪᔭᕋ ᒪᓕᒐᓕᐅᖅᑏᑦ ᐊᓯᔾᔨᖅᑐᕕᓂᐅᒃᐸᑦ 

ᐊᑐᐊᒐᖅ ᓄᑖᙳᕆᐊᖅᐸᓘᓐᓃᑦ 

ᓴᖅᑭᑎᓐᓂᐊᖅᑕᕗᑦ ᑕᖅᑲᒃᑯᓄᖓ ᐊᒻᒪᓗ ᑖᔅᓱᒥᖓ 

ᐊᑐᖃᑦᑕᖅᑐᓄᑦ ᑕᐃᒃᑯᐊ ᐊᔾᔨᖏᓐᓂᒃ 

ᐱᑎᑕᐅᓪᓚᑦᑖᕐᓂᐊᖅᑐᑦ ᑕᕝᕙᓂ 

ᒪᓕᒐᓕᐅᖅᑎᐅᖃᑎᒃᑲᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ 

ᖃᐅᔨᒪᓂᐊᕐᒪᑕ ᐅᖃᐅᓯᒃᑯᑦ ᐊᐱᖅᓱᕐᓂᖅ 

ᐃᓱᓕᒻᒪᑦ. ᑲᔪᓯᓂᐊᖅᐳᒍᑦ ᓈᓴᐅᑎᓕᒃ 7-ᒧᑦ. 

ᑎᑎᖅᑲᑎᒍᑦ ᐊᐱᖅᑯᑏᑦ. (ᑐᓵᔨᒃᑰᖏᑦᑐᖅ) 8. 

ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 9. 

ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

(ᑐᓵᔨᒃᑯᑦ) ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11.  

ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᐅᓚᐅᖅᑐᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᒡᓗ. 

13. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ 

ᕿᙳᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᑎᑎᖅᑲᐅᓯᐊᑦ ᑕᓗᕐᔪᐊᑉ 

ᐃᓕᓐᓂᐊᖅᑐᓕᕆᔨᕋᓛᑦ ᑲᑎᒪᔨᖏᑕ 

ᐱᔾᔪᑎᒋᓪᓗᒍ ᓄᑖᒥᒃ 

ᐃᓕᓐᓂᐊᕝᕕᒃᑖᕆᐊᖃᓕᕐᓂᕐᒥᒃ (ᕿᓐᖑᖅ) 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒪ 

ᐅᕙᑦᓯᐊᖅ ᐊᐱᖅᑯᑎᒋᔭᒻᓂ ᐃᓕᓐᓂᐊᑎᑦᑎᔨ 

ᒥᓂᔅᑕᖓᑦ ᐃᓕᓐᓂᐊᖅᑎᑦᑎᓕᕆᔨᕐᔪᐊᒃᑯᑦ 

ᒥᓂᔅᑕᖓᑕ ᒥᔅᓵᓄᑦ ᐅᖃᐅᓯᖃᕋᒪ. 

ᐊᑦᑎᖏᑦᑎᓂᐊᕐᓂᕋᖅᑐᖓ ᑎᑎᖅᑲᒥᒃ 

ᑕᐅᒃᑯᓇᙶᖅᑐᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑉᑕ ᑕᓗᕐᔪᐊᓂ. ᐃᓱᒫᓘᑎᖃᕐᒪᑕ 

ᑕᐃᑉᓱᒥᖓ ᑕᓗᕐᔪᐊᕐᒥᐅᑦ ᐃᓕᓐᓂᐊᕐᕕᖁᑖᑕ 

ᓇᑦᓯᓕᒻᒥᒃ ᐊᑎᖃᖅᑐᖅ ᑖᓐᓇ ᐃᓕᓐᓂᐊᕐᕕᒃ. 

ᐃᑲᔪᓱᖅᑐᒐᐅᒍᒪᓂᖃᖅᓱᑎᒃ ᖁᑦᓯᒃᑐᒧᑦ 

ᖁᑦᓯᓂᖅᓴᒧᑦ ᐃᓕᓐᓂᐊᕐᕕᔅᓴᐅᑉ ᒥᔅᓵᓄᑦ. ᑖᓐᓇ 

ᖁᙱᐊᖅᑕᐅᑦᑎᐊᖁᕙᕋ ᒥᓂᔅᑕᒧᑦ 

ᓴᓇᔪᖁᑎᒋᔭᐃᓄᓪᓗ ᑖᒃᑯᓇᙶᖅᑐᖅ ᑲᑎᒪᔨᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᑕᓗᕐᔪᐃᑦ 

ᐃᓕᓐᓂᐊᖅᑐᓕᕆᔨᒃᑯᖏᑦᑕ ᑲᑎᒪᔨᐊᓂ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓴᖅᑭᑕᐅᓂᖏᑦ 

ᑎᑎᖅᑲᐃᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 261 - 5(2): 

ᐱᕙᓪᓕᐊᔪᒥᑦ ᐅᖃᓕᒫᒐᖅ ᐃᑯᐊᓪᓚᐅᑦ 

ᓄᕙᐃᔭ ᔭᒻᓚᐃᔭ ᐊᐅᓚᔾᔭᒃᓵᓕᔪᖅ ᑎᓴᒪᑦ 

ᐊᕐᕌᒍᑦ ᐱᔭᕇᕝᕕᒃᓵᑕ (ᒪᐃᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 262 - 5(2): ᕕᑭᐱᑎᔭ: 

ᓄᕙᐃᔭ ᔭᒻᓚᐃᔭ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) 

ᓴᖅᑭᑦᑎᔪᒪᒐᒪ ᒪᕐᕉᖕᓂᒃ ᑎᑎᖅᑳᖕᓂᒃ ᐅᓪᓗᒥ. 

ᐊᐃᑉᐸᖓ ᐱᕙᓪᓕᐊᔪᑎᒎᖅᓯᒪᔪᖅ ᐱᔾᔪᑎᒋᓪᓗᒍ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑭᑦᑎᕕᖕᒥᒃ ᓴᓂᕐᓄᑦ ᐱᓕᕆᐊᖑᕙᓪᓕᐊᔪᖅ 

ᕌᓯᐊᒥ ᐅᑭᐅᖅᑕᖅᑐᖓᓂ. ᐅᕙᓃᑦᑐᖅ ᑕᐃᒪᒥᒃ, 

ᓄᕗᔭ ᔭᒻᒧᓪᔭᒥ−Novaya Zemlya. 

ᓴᓇᔭᐅᕙᓪᓕᐊᔪᖅ ᓇᓄᖃᓗᐊᖃᑦᑕᕐᓂᖓ 

ᐱᔾᔪᑎᒋᓪᓗᒍ.  

 

ᑖᓐᓇᓗ ᑐᓴᐅᑎᑎᒎᖓᔪᖅ ᐅᓂᒃᑳᖅ ᐃᔾᔪᐊᕐᓗᒍ, 

“ᐊᒃᑕᕐᕖᑦ ᒪᑐᔭᕆᐊᖃᓕᖅᑐᑦ,” ᐊᖏᔪᖅᑲᐅᑎᖓᑕ 

ᐃᓚᖓ ᐅᖃᓚᐅᖅᑐᖅ ᑖᒃᑯᐊ 

ᖃᓄᐃᓕᐅᕋᓱᖕᓂᕆᔭᖏᑦ ᐱᔾᔪᑎᖃᖅᐳᑦ ᓇᓄᐃᑦ 

ᐊᑦᑕᕐᕕᖕᓄᑦ ᐅᐸᒍᑎᔭᓐᓂᖏᓐᓄᑦ. ᑐᓴᕈᑎ  

ᒪᒃᐱᒐᖅ ᐊᑕᐅᓯᖅ ᐅᐃᑭᐲᑎᐊᒥ ᑕᐃᑲᓂ ᓄᕗᔭ 

ᔭᒻᒧᓪᔭ−Novaya Zemlya 2,500-ᓂᒃ ᐃᓄᓕᒃ.  

 

ᐅᖃᖅᑏ, ᑲᑎᒪᔨᐅᖃᑎᒃᑲ ᕿᒥᕐᕈᐊᑦᑎᐊᖁᕙᒃᑲ. 

(ᑐᓵᔨᑎᒍᑦ) ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓴᖅᑭᑕᐅᓂᖏᑦ 

ᑎᑎᖅᑲᐃᑦ. ᑲᖏᖅᖠᓂᕐᒧᑦ ᓂᒋᐊᓄᑦ, 

ᒪᓕᒐᓕᐅᖅᑎ ᒪᒥᐊᓇᖅ, ᒥᓂᔅᑕ ᑯᓱᒐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 263 - 5(2): 2017-

2023-ᒧᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐸᕐᓇᐅᑎᓪᓚᕆᖓ  (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᓪᓗᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᖁᕕᐊᓱᒃᐳᖓ 

ᓴᖅᑭᑦᑎᔭᕆᐊᒃᓴᖅ 2017-2023-ᒧᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᓪᓚᕆᖓ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓴᖅᑭᑕᐅᓂᖏᑦ 

ᑎᑎᖅᑲᐃᑦ. ᓈᓴᐅᑎᓕᒃ 14. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᓕᐅᓂᐊᕐᓂᕐᒧᑦ. ᐃᖃᓗᐃᑦ ᓯᓈ, 

ᒪᓕᒐᓕᐅᖅᑎ ᒥᔅ ᓯᐅᑎᐊᐱᒃ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 073 - 5(2): ᓇᓗᓇᐃᕆᓂᖅ 

ᐊᔭᐅᕆᓂᑦᑎᓐᓂᒃ ᓂᙵᖅᑕᔪᖃᙱᓪᓗᓂ 

ᓄᓇᕘᒥ - ᖃᐅᔨᒃᑲᐃᓂᖅ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔨ. (ᑐᓵᔨᑎᒍᑦ) ᑐᓴᖅᑎᑦᑎᕗᖓ ᑕᐃᒪ 

ᕿᑎᖅᑰ, ᒫᑦᓯ 5-ᖑᓕᖅᐸᑦ ᐱᒋᐊᖅᑎᑦᑎᓂᐊᕋᒪ 

ᐆᒥᖓ ᐱᖁᔨᕗᖔᕈᒻᒥᒃ:  

 

ᒫᓐᓇ ᑕᐃᒪᓕ ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᐃᑦ 

ᒪᓂᕋᔭᒻᒧᑦ, ᑖᓐᓇ ᒪᓕᒐᓕᐅᕐᕕ ᐅᖃᒃᑲᓐᓂᖁᓪᓗᒋᑦ 

ᐃᑲᔪᖅᓱᐃᓂᕐᒧᑦ ᐱᓕᕆᐊᖑᕙᓪᓕᐊᔪᓄᑦ 

ᖃᓄᐃᓕᐅᕐᓂᐅᕙᓪᓕᐊᔪᓂᑦ 

ᐋᓐᓂᖅᑎᕆᖃᑦᑕᙱᑦᑐᒥᒃ ᓄᓇᕗᖃᕐᓂᕐᒧᑦ.  

 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᓕᐅᕐᓂᐊᕐᓂᕐᒧᑦ. ᐊᑎᖁᑎᖃᕈᓐᓃᕋᒪ. 

15. ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐃᔾᔪᑏᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᑲᑎᒪᑐᐃᓐᓇᕐᓂᖅ ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ 

ᒪᓕᒐᒃᓂᑦ ᐊᓯᖏᓐᓂᓪᓗ. ᒪᓕᒐᒃᓵᒃ 39 ᐊᒻᒪ 40. 

ᒥᔅᑕ ᕋᒻᐴᑦ ᐃᒃᓯᕙᐅᑕᕐᒦᓪᓘᓂ.   

 

ᑲᔪᓯᒋᐊᓚᐅᙱᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 20 

ᒥᓂᔅᓯᒥᒃ ᓄᖅᑲᖓᑲᐃᓐᓇᓂᐊᖅᑯᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:44ᒥ 

ᑲᑎᒪᑐᐃᓐᓇᓯᒋᐊᖅᑐᑦ 16:08ᒥ 



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ. 

ᑲᑎᒪᑐᐃᓐᓇᕐᓂᖅ ᐱᒋᐊᕐᓂᐊᓕᕐᒪᑦ ᐊᒻᒪᓗ ᐅᑯᐊ 

ᑲᒪᒋᓂᐊᖅᑕᕗᑦ:  ᒪᓕᒐᒃᓴᖅ 39 ᐊᒻᒪᓗ 40. 

ᖃᓄᐃᓕᖓᔪᒪᕕᓯ? ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᓕᒐᒃᓴᖅ 

39, ᐊᒻᒪᓗ 2020-2021 ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᐊᓄᑦ ᐊᑐᕈᒫᕐᓂᐊᖅᑐᑦ ᐊᒻᒪᓗ 

ᑭᖑᓂᑦᑎᐊᖓᒍᑦ ᐃᓄᓕᕆᔨᒃᑯᑦ ᒪᓕᒐᓕᕆᔨᒃᑯᓪᓗ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᒃ. 

ᐅᐊᒃ ᐱᓕᕆᐊᕆᔪᒪᔭᑎᑦ ᐅᓄᖅᑐᐊᓗᐃᑦ ᐅᓪᓗᒥ.  

 

>>ᐃᒡᓚᖅᑐᑦ 

 

ᐊᖏᖃᑎᒌᒃᐱᑖ ᒪᓕᒐᒃᓴᖅ 39 ᑲᒪᒋᖅᑳᕐᓗᑎᒍᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 39 

ᐱᒋᐊᕈᑎᒋᓗᒍ. ᒥᓂᔅᑕ ᔪᐊᓇᓯ, 

ᑕᑉᐹᓂᖃᑎᖃᕈᒪᕕᑦ? ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ  

ᑕᑉᐸᐅᙵᖁᔨᕙᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᒃᑯᐊ ᐃᓯᖅᑎᑲᐃᓐᓇᒃᑭᑦ.  

 

ᖁᔭᓐᓇᒦᒃ. ᓂᐱᓕᐅᖅᑕᐅᓯᒪᒐᑦᑕ ᑖᒃᑯᐊ 

ᑭᓇᒃᑰᖕᒪᖔᑎᒃ ᓇᓗᓇᐃᑲᐃᓐᓇᒃᑭᒃ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂ, ᒥᓂᔅᑕᐅᑉ 

ᑐᖏᓕᐊ, ᑳᑎ ᐅᒃᐱᒃ, ᑮᓇᐅᔭᓕᕆᔨ ᐊᐃᐸᕼᐋᒻ 

ᓱᓕᒧᓐ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᐃᑉᐸᒃᓴᖅ ᒪᒃᐱᖅᑐᒐᖅ G-8-ᒨᖅᑲᐅᔪᒍᑦ 

ᐃᓕᓐᓂᐊᕈᑎᒃᓴᐃᑦ ᓴᓇᕐᕈᑏᑦ ᐊᒻᒪᓗ ᐅᐃᕖᑎᑐᑦ 

ᐃᓕᓐᓂᐊᕈᑎᒃᓴᐃᑦ. ᐊᑎᖁᑎᓐᓂ ᐊᐱᖅᓱᕐᓂᐊᖅᑐᖅ 

ᒥᔅ ᑕᐅᑐᙱ.  

 

ᑕᐅᑐᙱ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐃᓕᓴᕆᒐᕕᖓ. ᐃᓚᖏᑦ ᑕᐃᓐᓇ ᐃᓱᒫᓘᑎᒋᔭᕋ 

ᓄᓇᕘᒥ ᓴᓇᐅᒐᐃᑦ ᐃᓕᓐᓂᐊᕈᑎᒃᓴᐃᑦ ᐊᒻᒪᓗ 

ᐃᓕᓐᓂᐊᖅᑎᓪᓗᖓ ᐊᓪᐳᑕᒥ ᐃᓕᓐᓂᐊᕈᑎᒃᓴᐃᑦ 

ᐊᑭᕋᖅᑐᓚᐅᖅᓯᒪᒐᒃᑭᑦ ᐊᒻᒪᓗ ᑕᐃᒃᑯᐊ 

ᒪᓕᒐᕐᓂᐊᕐᓂᕐᒧᑦ ᑎᑎᕋᕆᐊᖃᓚᐅᖅᓯᒪᒐᑦᑕ 7-ᓄᑦ 

ᐃᑲᕐᕋᓄᑦ.  

 

ᓄᓇᕘᒥ ᖃᓄᕐᖑᓇ ᓴᓇᓯᒪᓂᐊᖅᐸ 

ᖁᕝᕙᓯᖕᓂᖅᓴᒧᑦ ᐃᓕᓐᓂᐊᒃᑲᓐᓂᕈᓐᓇᕐᓂᐊᕐᒪᑕ 

ᑕᐃᒃᑯᐊ ᐃᓕᓴᖅᑏᑦ ᐅᕝᕙᓘᓐᓃᑦ ᓄᓇᕗᑐᐃᓐᓇᕐᒥ 

ᐃᖅᑲᓇᐃᔭᕐᓂᐊᖅᐸᑦ ᐅᕝᕙᓘᓐᓃᑦ 

ᒪᓕᒐᕐᓂᐊᖅᑎᐅᔪᓐᓇᕐᓂᐊᖅᐸᑦ ᓄᓇᕗᑦ ᓯᓚᑖᓂ 

ᐊᒻᒪᓗ ᐃᓕᓐᓂᐊᕈᑎᒃᓴᖏᓐᓄᑦ 

ᐅᐸᓗᖓᐃᖅᓯᒪᔭᐅᓂᐊᖅᐸᑦ ᑲᓇᑕᒥᐅᓴᑦ 

ᐃᓕᓐᐊᕈᑎᒃᓴᐅᓕᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᑕᐅᑐᙱ. 

ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᐃᒃᓯᕙᐅᑖᖅ, ᐅᐊᑦᑎᐊᕈᐊᐃᑦ.  

 

ᖁᔭᓐᓇᒦᒃ, ᐃᒃᓯᕙᐅᑕᖅ ᐅᑕᖅᑭᑦᑎᐊᕋᔅᓯ. 

ᐃᓱᒪᖃᖅᑐᒍᑦ  ᑕᐃᒃᑯᐊ ᐃᓕᓐᓂᐊᕐᕕᐊᓗᖕᒥ 

ᐱᔭᕇᖅᐸᓪᓕᐊᔪᑦ ᓄᓇᕗᒥ ᓈᓴᐅᑎᖏᑦᑎᒍᑦ 

ᑲᓇᑕᓕᒫᒥ ᐃᓕᓴᕆᔭᐅᖁᔭᕗᑦ. ᐆᒃᑑᑎᒋᓗᒍ 

general stream−ᑕᖃᖦᖤᕋᑦᑕᓗ ᐊᒻᒪᓗ 

ᐊᔪᕐᓇᕐᓂᖅᓴᓂᒃ ᑐᕌᖓᔪᑦ ᐃᓕᓐᓂᐊᕈᑎᒃᓴᓂᒃ 

ᐱᑕᖃᐅᖅᑐᑦ. ᐊᒻᒪᓗ ᑕᐃᒃᑯᐊ ᐃᓕᓐᓂᐊᕈᑏᑦ 

ᐊᑐᖅᑕᐅᔪᓐᓇᕐᓂᐊᖅᑐᖅ ᓇᒧᑐᐃᓐᓇᖅ 

ᖁᕝᕙᓯᖕᓂᖅᓴᓄᑦ 

ᐃᓕᓐᓂᐊᕆᐊᖃᑦᑕᕈᓐᓇᕐᓂᐊᕐᒪᑕ ᑕᒫᓂ ᑲᓇᑕᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓇᖅ ᐃᓅᓯᕆᓚᐅᖅᓯᒪᔭᓐᓂᒃ 

ᐊᕐᕌᒍᒐᓴᐅᓕᖅᑐᑦ ᐃᓕᓴᖅᑎᓂᒃ 

ᖃᐅᔨᓴᐃᓚᐅᖅᓯᒪᒐᑦᑕ ᐊᓯᖏᓐᓂᒡᓗ 

ᖁᕝᕙᓯᖕᓂᓕᒃ 12−ᒦᑦᑐᑦ ᒪᑯᓂᖓ ᐃᓚᖏᓐᓂᒃ 

ᓇᓗᓚᐃᖅᓯᒪᖕᒪᑕ ᓈᓴᐅᓯᕆᓂᐅᑉ ᐃᓚᖏᓐᓂᒃ. 

 

ᐅᓇ ᐊᐱᖅᑯᑎᒋᔪᒪᓪᓗᒍ ᐱᓕᕆᐊᖑᓂᐊᖅᑐᖅ 

ᐸᕐᓇᐅᑎᖏᓐᓂᒃ ᐅᖃᐅᓯᓕᕆᓂᖅ 

ᐃᓕᓐᓂᐊᕈᑎᒃᓴᐃᓪᓗ ᐸᕐᓇᐅᑎᖏᑦ 

ᐊᑐᖅᑕᐅᓂᐊᖅᑐᑦ ᓄᓇᕘᒥ ᓇᓕᐊᖕᓂᒃ 

ᐅᖃᐅᓯᕐᓂᒃ ᐊᑐᕐᓗᓂ ᐱᓂᐊᕐᒪᖔᑦ ᖃᐅᔨᓴᕐᓂᖅ 

ᐱᒋᐊᓛᕐᓗᓂ 2024ᒥ ᐃᓕᓐᓂᐊᓕᓵᖅᑐᓂᒃ ᒍᕋᐃᑦ 

6−ᒧᑦ ᑎᑭᖦᖢᒍ. ᖃᖓ ᑕᐃᒪ ᐅᖃᐅᓯᓕᕆᔩᑦ 

ᐃᓕᓐᓂᐊᕈᑎᒃᓴᐃᑦ ᐋᖅᑭᒃᓱᖅᑕᐅᓂᐊᖅᐸᑦ ᐊᒻᒪᓗ 

ᖃᖓ ᐊᑐᓕᖅᑎᑕᐅᓂᐊᕐᒪᑕ ᖁᕝᕙᓯᖕᓂᓕᒃ 7−ᒥᑦ 

12-ᒧᑦ? ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᑕᐅᑐᙱ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᓕᕆᓂᖅ 

ᐃᓕᓐᓂᐊᕈᑎᒃᓴᐃᑦ ᐱᒋᐊᓕᓵᖅᑐᓂᒃ ᖁᕝᕙᓯᖕᓂᓕᒃ 

12, 6−ᒧᑦ ᑎᑭᓪᓗᒍ ᐊᑐᖅᑕᐅᖃᑦᑕᖅᑐᑦ ᐊᒻᒪᓗ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓ 

ᐅᑎᕐᕕᒋᔭᕆᐊᖃᕐᓂᐊᖅᑕᕋ ᖃᖓ 

ᐊᑐᓯᒋᐊᕐᓂᐊᕐᒪᖔᑦ ᐅᖃᐅᓯᓕᕆᓂᖅ 

ᐃᓕᓐᓂᐊᕈᑎᒃᓴᓄᑦ ᐃᓕᓐᓂᐊᕈᑎᒃᓴᐃᑦ 

ᖁᕝᕙᓯᖕᓂᖅᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅᑕ ᑕᐅᑐᙱ ᑕᐃᒫᖅᐲᑦ? ᐊᑎᖁᑎᓐᓂ... 

ᐊᐱᖅᑯᑎᒃᓴᖅᑕᖃᖏᑦᑐᖅ. ᒪᒃᐱᖅᑐᒐᖅ ᔨ-

8−ᒦᑦᑐᒍᑦ ᐃᓕᓐᓂᐊᕈᑎᒃᓴᐃᑦ ᓴᓇᕐᕈᑏᑦ ᐅᐃᕖᑦ 

ᐃᓕᓐᓂᐊᕈᑎᖏᑦ ᓂᕈᐊᕈᑕᐅᓂᐊᖅᑐᑦ. 

$7,600,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

G-9, ᐃᓕᓴᖅᑏᑦ ᐱᔭᕇᖅᐸᓪᓕᐊᔭᖏᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᖅ $5,604,000. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᒃᑯᑦ) 1.1 

ᒥᓕᐊᓐᑖᓚᓂᒃ ᐃᓚᔭᐅᖕᒪᓄᑯᐊ ᐊᔾᔨᒌᒃᑎᑕᐅᓪᓗᑎᒃ 

ᐃᓕᓐᓂᐊᕈᑎᒃᓴᓄᑦ ᐊᑐᖅᑐᒃᓴᐃᑦ ᑭᓱᓄᒃᑭᐊᖅ 

ᑖᒃᑯᐊ ᐊᑐᖅᑕᐅᓂᐊᕐᒪᑕ ᐊᑭᑦᑐᕆᐊᕈᑏᑦ? 

(ᑐᓵᔨᒃᑯᑦ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᐃᑦ 

ᐊᓯᖏᓐᓂᓐᖔᖅᑐᓄᑯᐊ ᐊᑕᐅᓯᕐᒨᖅᑕᐅᓯᒪᔪᑦ 

ᐃᓕᓴᖅᑎᓄᑦ ᐃᑲᔪᖅᓲᑕᐅᑲᓐᓂᕈᓐᓇᕐᓂᐊᕐᒪᑕ ᓲᕐᓗ 

ᐅᖃᐅᓯᓕᕆᓂᕐᒧᑦ ᑐᕌᖓᔪᓄᑦ ᐊᑐᖅᑕᐅᓗᑎᒃ 

ᒪᑯᐊᓗ ᖃᐅᔨᓴᖅᑕᐅᖃᑦᑕᕐᒪᑕᐅᑯᐊ ᐃᓕᓴᖅᑏᑦ 

ᑐᓵᑦᑎᐊᕋᓗᐊᕐᒪᖔᑕ ᑕᐃᒪᐃᑦᑐᓕᕆᔭᐅᖃᑦᑕᕐᓗᑎᒃ 

ᑲᓐᑐᕌᒃᑕᐅᓯᒪᔪᓄᑦ ᑖᓐᓇ ᐱᓕᕆᐊᖑᓇᔭᖅᑐᖅ 

ᐱᑐᐃᓐᓇᐅᖏᓐᓂᖓ ᐱᔾᔪᑎᒋᓪᓗᒍ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᒃᑯᑦ) ᒪᒃᐱᖅᑐᒐ 

124 ᑕᐅᑐᒃᑲᒃᑯ ᐅᖃᖅᓯᒪᓪᓗᓂ ᑐᒃᓯᕋᐅᑎᓂᒎᖅ 

ᐱᔪᒪᔪᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᔨᑦᑎᕈᑏᑦ 

ᑕᒪᒃᑯᓄᖓ ᐊᑐᖅᑕᐅᓂᐊᖅᖢᓂ ᑖᓐᓇ 

ᓄᑖᙳᕆᐊᖅᑎᑕᐅᓯᒪᔪᖅ ᐃᓕᓐᓂᐊᕐᓂᓕᕆᓂᕐᒧᑦ 

ᐃᓕᓐᓂᐊᖅᑐᓂᒃ ᐃᑲᔪᖅᑏᑦ ᐃᒪᐃᓕᖓᖕᒪᑦ, 

“ᑭᕙᓪᓕᕐᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᖓᔪᖅ 

ᐱᔨᑦᑎᕈᑏᑦ ᐊᖏᒡᓕᒋᐊᖅᑕᐅᔪᑦ ᐃᖅᑲᐃᔭᕐᓂᕐᒧᑦ 

ᑐᓵᑦᑎᐊᕐᓂᕐᒧᓪᓘᓐᓃᑦ ᐅᖃᕈᓐᓇᑦᑎᐊᕐᓂᖓᓐᓄᓪᓗ 

ᖃᐅᔨᓴᖅᑕᐅᓗᑎᒃ ᓄᓇᓕᖕᓄᑦ ᐊᑐᓂ.”  

 

ᑕᐃᒪᓕᖓᑎᓪᓗᒍ, 

“ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐱᔨᑦᑎᕋᐅᑏᑦ,” 

ᑕᒪᒃᑯᐊ ᐊᑐᐃᓐᓇᕈᐃᔨᐅᕚᑦ ᑖᒃᑯᓂᖓ? ᐊᒻᒪᓗ 

ᐊᐃᑉᐸᖓ ᐊᐱᖅᑯᑎᒋᒃᑲᓐᓂᕈᓐᓇᒪᓂᐊᖅᑕᕋ: 

ᓄᓇᓕᖕᓂᑐᐊᖅᑕᕐᓂᖏᑦ ᐊᑕᐅᓯᐊᕐᓗᒋᑦ ᑕᐃᒫᒃ 

ᓈᒻᒪᒃᑲᓗᐊᖅᐸ ᐅᕝᕙᓘᓐᓃᑦ ᐊᒥᒐᓗᐊᖅᐸ? 

(ᑐᓵᔨᒃᑯᑦ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᑲᔪᖅᓲᑏᑦ 

ᖃᐅᔨᓴᐃᓃᓪᓗ ᑳᓐᑐᕌᒃᑕᐅᓯᒪᓂᐊᖅᑐᑦ 

ᐃᓘᓐᓇᖏᑦ... ᒫᓂᑑᐸᒥᖔᖅᑰᖅᑐᓂᒃᑯᐊ ᑖᓐᓇᓗ 

ᖃᓄᐃᓕᖓᓕᕐᓂᖓ ᓄᓇᓕᒎᖅ ᐊᑐᓂ 

ᐊᑕᐅᓯᐊᖅᑕᐅᓗᑎᒃ ᐅᐸᒃᑕᐅᓇᔭᖅᑐᑦ 

ᐱᔨᑦᑎᖅᑕᐅᔪᓐᓇᕐᓂᐊᕐᒪᑕ ᖃᐅᔨᓴᖅᑕᐅᓗᑎᒡᓗ 

ᐃᓕᓴᖅᑕᐅᓗᑎᒡᓗ ᐃᓕᓴᖅᑏᑦ 1.85 

ᒥᓕᐊᓐ−ᖑᖂᖅᑐᓂᒃᑯᐊ ᑕᐃᓐᓇ ᑳᓐᑐᕌᒃ. ᐊᒻᒪᓗ 

ᓂᕆᐅᒃᑭᓪᓗᑕ ᐃᓕᓐᓂᐊᕐᕕᓕᒫᑦ ᓄᓇᕗᒻᒥ 

ᒪᕐᕈᐊᖅᑕᖅᑕᐅᓗᑎᒃ ᐳᓛᕆᐊᖅᑕᐅᓂᐊᖅᑐᑦ 

ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐃᓗᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᒃᑯᑦ) 

ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ ᑕᒪᓐᓇ 

ᐊᑐᓕᖅᑎᑕᐅᒃᐸᑦ ᖃᓄᖅ ᐱᓕᕆᕝᕕᓯ ᖃᐅᔨᒪᕙᑦ 

ᑕᐃᒪᓐᓇ, ᐃᓛᒃ ᓄᓇᓕᖕᓄᐊᖅᑕᕐᓂᖏᑦ 

ᐊᒥᒐᓗᐊᕋᓗᐊᖅᑎᓪᓗᒋᑦ ᑕᐃᒪᖃᐃ ᑕᒪᒃᑯᓄᖓ 

ᖃᐅᔨᓴᖅᑕᐅᔭᕆᐊᓖᑦ ᐃᑲᔪᖅᓱᖅᑕᐅᔭᕆᐊᓖᓪᓗ 

ᓈᔭᐅᔪᓐᓇᕋᓗᐊᖅᐸᑦ? (ᑐᓵᔨᒃᑯᑦ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. “ᐄᓘᓐᓃᑦ 

ᐋᒃᑲᓘᓐᓃᑦ”−ᓚᔪᓐᓇᖏᑦᑐᖓ ᑕᐃᒪᖓᓕᒫᖅ 

ᐊᓯᔾᔨᖅᑕᕐᒪᑕ ᑭᓯᐊᓂ ᖃᐅᔨᓴᑦᑎᐊᕐᓂᐊᖅᑕᕗᑦ 

ᓯᕗᒧᐊᒃᐸᓪᓕᐊᔾᔪᑎᒋᓗᒍᓗ ᐊᕐᕌᒍᖃᐃ 

ᖃᐅᔨᒪᓕᕐᓂᐊᖅᑐᒍᑦ ᐊᒻᒪᓗ ᑮᓇᐅᔭᒃᑲᓐᓂᕐᓂᒃ 

ᑐᒃᓯᕋᕆᐊᖃᕈᑦᑕ ᑐᒃᓯᕋᓛᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅ ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᒻᒪᓗ ᑐᙵᓱᒃᑎᑦᑐᒪᓪᓗᒍ ᒥᓂᔅᑕ.  

 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 2020−ᒥ 

ᓯᕗᓪᓕᐅᔾᔨᓯᒪᔪᑦ ᐊᑐᓕᖅᑎᑕᐅᓗᑎᒃ 

ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᓐᓂᒃ ᖃᓄᐃᑦᑐᓂᒃ 

ᐱᒋᐊᖅᑎᑦᑎᔪᒪᕕᓯ ᐊᒻᒪᓗ ᐱᓗᐊᕐᓗᒍ ᑭᓱᑦ 

ᖃᓄᐃᓕᐅᕐᓂᐊᖅᐱᓯ ᓂᙵᐅᔾᔭᐅᖃᑦᑕᖅᑎᓪᓗᒋᑦ 

ᑕᐃᒃᑯᐊ ᐃᓕᓐᓂᐊᕐᕕᐅᑉ ᐃᓗᐊᓂ, 

ᓂᙵᐅᔾᔨᖃᑦᑕᖅᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᒃᓱᐃᕙᓪᓕᐊᔪᒍᑦ 

ᐊᒻᒪᓗ ᐱᔭᕇᕈᒪᓪᓗᑎᒍᑦ ᖃᓄᐃᑦᑐᓂᒃ 

ᓴᐅᓂᖃᕐᓂᐊᕐᒪᖔᑦ ᐊᑦᑕᓇᔾᔭᐃᖅᓯᒪᔪᓂᒃ 

ᐃᓕᓐᓂᐊᕐᕕᖕᓂᒃ ᐱᔭᕇᖅᑕᐅᓂᐊᕈᓇᖅᑐᖅ ᑕᖅᑭᖅ 

ᑕᒪᓐᓇ ᐃᓱᓕᑉᐸᑦ 2020−ᒥ ᐆᒃᑑᑎᒋᓗᒍ 11-

ᖑᓂᐊᕐᒪᑕ ᐊᒡᒍᖅᑐᖅᓯᒪᓂᖏᑦ ᐃᓅᓯᕐᒧᑦ ᑐᕌᖓᔪᑦ 

ᐃᒃᐱᒍᓱᖕᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ 

ᑐᕌᖓᓪᓗᑎᒃ ᐊᒻᒪᓗ ᐃᓕᓐᓂᐊᖅᑎᑕᐅᓗᑎᒃ 

ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ. 

ᓴᓇᕐᕈᑎᖃᑦᑎᐊᖁᓪᓗᑎᒍᑦ ᑕᒪᑐᒥᖓ 

ᐊᑦᑕᕐᓇᖏᑦᑐᒥᒃ 

ᐃᓕᓐᓂᐊᕐᕕᖕᒦᖃᑦᑕᕈᓐᓇᕐᓂᐊᕐᒪᑕ.  

 

ᐊᒻᒪᓗ ᕿᓄᒃᑲᐃᖃᑦᑕᕐᓂᖅ ᐱᑦᑎᐊᖃᑦᑕᖏᓐᓂᖅ 

ᐱᔾᔪᑎᒋᓪᓗᒍ ᑕᒪᒃᑯᐊ ᐊᐅᓚᔾᔭᐃᔾᔪᑏᑦ 

ᐸᕐᓇᐅᑎᖏᑦ ᐃᓘᓐᓇᖏᓐᓂᒃ ᐃᓕᓐᓂᐊᕐᕕᖕᓂᑦ 

ᐊᑐᖅᑕᐅᓕᕐᓂᐊᖅᑐᑦ ᓲᕐᓗ 

ᐅᕕᓂᕈᖅᓯᒪᔪᓐᓇᖅᑎᑦᑎᓚᐅᕋᑦᑕ ᐊᐅᐸᔮᖅᑐᓂᒃ 

ᐃᒃᐱᒍᓱᖕᓂᖅᓴᐅᖁᓪᓗᒋᑦ ᓄᓇᓕᑦᑎᓐᓂᒃ. ᐃᓚᖏᑦ 

ᓇᖕᒥᓂᖅ ᐱᒋᐊᖅᑎᓯᒪᔭᒥᖕᓂᒃᑕᐅᖅ 

ᐊᑐᓕᖅᑎᑦᑎᖃᑦᑕᕐᒪᑕ ᕿᓄᒃᑲᐃᓂᖅ 

ᐱᑦᑎᐊᖃᑦᑕᖏᓐᓂᕐᓗ ᐱᔾᔪᑎᒋᓪᓗᒋᑦ, ᐊᒻᒪᓗ 

ᐃᑲᔪᖅᓯᑦᑎᐊᖅᖢᒋᑦ ᑕᐃᒃᑯᐊ ᓄᓇᓖᑦ ᓇᖕᒥᓂᖅ 

ᐱᒋᐊᖅᑎᑦᑎᔪᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅ ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐱᓕᕆᕝᕕᓯ ᖃᓄᐃᑦᑐᓂᒃ ᐱᕙᓪᓕᐊᔾᔪᓯᕐᓂᒃ 

ᐋᖅᑭᒃᓯᓯᒪᕙᑦ ᐱᔾᔪᑕᐅᖕᒪᖔᑦ ᕿᓄᒃᑲᐃᖃᑦᑕᕐᓂᖅ 

ᐅᐸᖏᑦᑐᖃᖃᑦᑕᖅᐸᑦ ᐃᓕᓴᖅᑎᓂᒃ 

ᕿᓄᒃᑲᖅᑕᐅᖃᑦᑕᓗᐊᕐᓂᖏᑦ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, ᑖᓐᓇ 

ᐊᐱᖅᑯᑎᑦᑎᐊᕚᓗᒃ ᒫᓐᓇ ᖃᐅᔨᓴᐃᖏᑦᑐᒍᑦ 

ᖃᔅᓯᑦ ᐅᐸᖃᑦᑕᖏᒻᒪᖔᖅ ᕿᓄᒃᑲᖅᑕᐅᖃᑦᑕᕐᓂᖅ 

ᐱᔾᔪᑎᒋᓪᓗᒋᑦ ᑕᐃᒪᐃᑦᑐᓂᒃ ᐊᐱᖅᓱᖅᓯᒪᔪᓂᒃ 

ᓴᖅᑭᑦᑎᓯᒪᖏᑦᑐᒍᑦ ᐊᒻᒪᓗ ᒪᐅᓇᑐᐃᓐᓇᖅ 

ᑕᐃᒃᑯᐊ ᓄᖅᑲᖅᐸᒃᑐᑦ ᑭᓱᒥᒃ ᐱᔾᔪᑎᖃᖅᖢᑎᒃ 

ᑕᐃᒪᐃᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅ ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕝᕕᒃᓯ ᑕᐃᒪᐃᑦᑐᓂᒃ ᖃᐅᔨᓴᐅᑎᓂᒃ 

ᓴᖅᑭᑦᑎᓂᐊᖅᐹᑦ ᑕᒪᓐᓇ ᐱᔾᔪᑎᒋᔭᐅᒡᒍᖕᒪᑦ 

ᖁᕐᓗᖅᑐᕐᒥ ᐅᐸᖃᑦᑕᖏᑦᑐᖅ 

ᕿᓄᒃᑲᖅᑕᐅᓗᐊᕐᓂᕐᒥᓂᒃ ᐱᔾᔪᑎᖃᖅᖢᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑕᒪᓐᓇ 

ᕿᒥᕐᕈᓇᒃᑲᓐᓂᕈᓐᓇᖅᑕᕗᑦ ᐱᖃᑎᒋᓗᑎᒃᑯᑦ 

ᓄᓇᓕᖕᓂᒃ ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᑦ 

ᐊᒻᒪᓗ ᐃᓕᓐᓂᐊᕐᕕᖕᓂᑦ ᐃᓅᓯᓕᕆᔩᑦ 

ᖃᓄᖅᑑᕈᑎᒋᓗᑎᒍᓗ, 

ᖃᓄᖅᑑᕈᑎᒋᒃᑲᓐᓂᕐᓗᑎᒍᓗ 

ᖃᐅᔨᓴᐃᓂᒃᑰᕐᓂᐊᕐᒪᖔᑦ ᐃ, ᑕᒪᓐᓇ 

ᐊᑑᑎᖃᑦᑎᐊᕐᓂᐊᖅᑰᖅᑐᖅ ᓯᕗᓂᒃᓴᑦᑎᓐᓂ 

ᑐᑭᓯᓗᑕ ᑭᓱᓂᒃ ᐱᔾᔪᑎᖃᖅᖢᑎᒃ ᒪᐅᓇᑐᐃᓐᓇᖅ 

ᐃᓕᓴᖅᑏᑦ ᓄᖅᑲᖅᑲᑦᑕᕐᒪᖔᖏᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᒃᑲ ᓱᓕ ᐋᖅᑭᒃᓱᕋᔮᖅᖢᒋᑦ. ᐆᒥᖓ 

ᓯᕗᓪᓕᕐᒥ ᐊᐱᕆᖅᑳᕈᒪᔪᖓ ᑕᕝᕙᓃᓐᓂᑦᑎᓐᓂ 

ᑕᒪᒃᑯᐊ ᐊᖏᕐᕋᕐᒥᖕᓂᒃ ᐃᓕᓐᓂᐊᖅᑎᑦᑎᖃᑦᑕᖅᑐᑦ 

ᑖᒃᑯᐊᑦᑕᐅᖃᐃ ᐆᒃᑑᑎᒋᓗᒋᑦ ᒪᓕᒐᓕᐅᖅᑎ 

ᖁᕐᓗᖅᑑᒧᑦ ᑖᔅᓱᒥᖓ ᐅᖃᐅᓯᖃᓵᖅᑐᖅ 

ᐱᑦᑎᐊᖅᑕᐅᖃᑦᑕᖏᑦᑐᑦ ᑖᓐᓇ, 

ᐃᓕᓐᓂᐊᖅᑐᓕᕆᔨᕐᔪᐊᒃᑯᖃᐃ ᑕᐃᒪᓐᓇ 

ᐸᕐᓇᒃᓯᒪᒃᑲᓐᓂᖅᐳᐃᑦ ᑖᒃᑯᐊ ᐊᖓᔪᖅᑳᖑᔪᐃᑦ  

ᐱᑦᑎᐊᖅᑕᐅᖏᔾᔪᔾᔨᖃᑦᑕᖅᑐᑦ ᐃᓕᓐᓂᐊᖅᑎᖏᑦ 

ᑕᕝᕙᓂ ᐸᕐᓇᐅᑎᔅᓯᓐᓂᖃᐃ 

ᐃᓚᐅᑎᑦᑎᐊᕋᓗᐊᕆᕕᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐃᓚᒌᓐᓂᕐᒥᒃ ᓲᕐᓗ 

ᕿᑐᕐᖓᕆᔭᐅᔪᖅ ᐃᓕᓐᓂᐊᕈᓐᓃᕐᓂᖅᐸᑦ ᑭᓱᓂᓪᓗ 

ᐱᔾᔪᑎᖃᕐᒪᖔᑦ ᑐᑭᓯᒍᒪᒐᓗᐊᖅᑐᒍᑦ ᐊᒻᒪᓗ 

ᑕᐃᓐᓇ ᐊᖓᔪᖅᑳᕆᔭᐅᔪᖅ ᐅᕝᕙᓘᓐᓃᑦ ᑕᖅᑳᓂ 

ᓄᓇᓕᒻᒥᐅᑦ 

ᐅᖃᖃᑎᒋᕙᓪᓕᐊᒐᓱᐊᒐᔭᕐᒥᒐᑦᑎᒍᑦᑕᐅᖅ ᐊᒻᒪ 

ᐃᕿᐊᒃᑭᕕᓕᐅᖅᓯᒪᓂᐊᕋᑦᑕ ᐃᓚᒌᑦ 

ᐃᓚᐅᖃᑕᐅᓂᖏᓐᓄᑦ ᑐᕌᖓᔪᓂᒃ. ᑕᐃᑰᓇ ᐃᒻᒪᖄ 

ᐃᓱᒪᓇᖅᑐᖅ ᑕᒪᒃᑯᓇᙵᑦ ᐊᖓᔪᖅᑳᕆᔭᐅᔪᓂᒃ 

ᐃᓚᐅᑎᑦᑎᒋᐊᒃᑲᓐᓂᕈᓐᓇᕋᑦᑕ 

ᐃᓕᓐᓂᐊᕐᓂᕆᔭᖓᓄᑦ ᕿᑐᕐᖓᕆᔭᖓᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑏᓕᑭᐊᖅ 

ᒪᑯᐊ ᑐᓵᙱᑦᑐᐃᑦ. ᐆᒥᖓ ᓯᕗᓪᓕᖅᐹᒥᒃ 

ᐊᐱᖅᑯᑎᖃᓚᐅᕐᓗᖓ. ᑖᒃᑯᐊ ᐃᓕᓐᓂᐊᕐᕕᒻᒥ 

ᐃᓅᓯᓕᕆᔨᓪᓘᓐᓃᑦ ᐅᕝᕙᓘᓐᓃᑦ ᐃᓕᓴᐃᔨᑦ ᖃᔅᓯᑦ 

ᓄᓇᕗᒻᒥ ᐃᓕᓐᓂᐊᕐᕖᑦ ᑕᐃᒪᓐᓇ ᑐᓵᙱᑦᑐᓄᓪᓗ 

ᐅᖃᕈᓐᓇᙱᑦᑐᓄᓪᓗ ᐱᑕᖃᐅᖅᐹ ᓄᓇᕗᑉ 

ᐃᓕᓐᓂᐊᕐᕕᖏᓐᓂᒃ ᑕᒫᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᒃᑯᐊ ᑐᓵᙱᑦᑐᖃᖅᐸᑦ 

ᐃᓚᙱᑦᑕᐅᖅ ᓱᕈᓰᑦ ᓂᕕᐊᖅᓯᐊᖑᑉᐸᓘᓐᓃᑦ 

ᑐᓵᙱᑦᑐᓕᕆᔨᒥᒃ ᖃᐅᔨᒪᔨᑕᖅᑕᖃᖅᑕᓕᐅᒐᓗᐊᖅ 

ᑖᒃᑯᓇᙵᑦ ᐃᓕᓐᓂᐊᖅᑎᓂᑦ 

ᐃᑲᔪᖅᓱᐃᒍᓐᓇᕋᔭᖅᑐᓂᒃ. ᑖᒃᑯᐊ ᐊᒻᒪᓗ ᐃᓚᖏᑦ 

ᑐᓵᙱᐊᕐᔪᑐᐊᖅᐸᑕ ᓲᕐᓗ 

ᑐᓵᔾᔪᑎᒋᒍᓐᓇᕋᔭᖅᑕᖏᓐᓂᒃ 

ᐃᑲᔪᖅᓲᑎᒋᔭᐅᒍᓐᓇᕋᔭᖅᑐᓂᑦ ᐃᓕᓐᓂᐊᕐᕕᐅᑉ  

ᐃᓗᐊᓂ ᐱᑕᖃᖅᑎᑦᑎᒐᓗᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᑕᒪᒃᑯᐊ ᓱᓕ ᑕᐃᒪᓐᓇᐃᑦᑐᒥᒃ ᑕᕝᕙᓃᑎᓪᓗᖓ 

ᓱᓕ ᐊᖏᕐᕋᒥ ᐃᓕᓐᓂᐊᑎᑦᑎᔪᒪᖃᑦᑕᓂᐊᕐᓂᕈᑎᑦ 

ᓄᓇᕗᒻᒥᐅᑦ, ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ 

ᖃᕆᑕᐅᔭᓂᒃ ᑕᒪᒃᑯᓂᖓ 

ᐊᑐᐃᓐᓇᐅᑎᑦᑎᔪᓐᓇᕋᔭᕆᕚᑦ ᑖᒃᑯᐊ 

ᑐᓵᙱᑐᐃᓪᓗ ᐊᖏᕐᕋᖏᓐᓂᓪᓗ 

ᐃᓕᓐᓂᐊᕈᒪᓕᖅᑐᐃᑦ? ᑕᐃᒪᓐᓇ 

ᐃᓕᓐᓂᐊᖅᑎᑕᐅᔪᓐᓇᕋᔭᖅᐳᖅ? ᖃᓄᖅ 

ᐸᕐᓇᒃᓯᒪᕕᓯᐅᓪᓕ ᑕᒪᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᓇᑐᐃᓐᓇᖅ ᐊᖏᕐᕋᒥᓂᒃ 

ᐃᓕᓐᓂᐊᖅᑎᑦᓯᖔᕈᒪᑐᐊᕐᓂᕈᓂ ᕿᑐᕐᖓᕆᔭᒥᓂᒃ 

ᐅᕝᕙᓘᓐᓃᑦ ᑖᓐᓇ ᓱᕈᓯᖅ ᓂᕕᐊᖅᓯᐊᖅ 

ᐸᖅᑭᑕᖓ ᐊᖏᕐᕋᒥᓂᒃ ᐃᓕᓐᓂᐊᖅᑎᒍᒪᓐᓂᖅᐸᒍ 

ᑮᓇᐅᔭᑎᒍᑦ ᐃᑲᔪᖅᑕᐅᕌᕐᔪᒍᓐᓇᖅᑎᑕᐅᖃᑦᑕᖅᑐᑦ 

ᐊᕐᕌᒍᑕᒫᑦ $1,000-ᓂᒃ ᐊᒻᒪᓗ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦᑕᐅᖅ ᐅᕝᕙᓘᓐᓃᑦ 

ᑕᒫᓂ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᖏᑕ ᑕᐃᑰᓇ ᑮᓇᐅᔭᓂᑦ 

ᑐᑦᓯᕋᖅᑎᑕᐅᒍᓐᓇᖅᑎᑕᐅᓗᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᓇᓗᓇᐃᔭᑦᑎᐊᕋᑖᕋᕕᑦ ᑖᔅᓱᒥᖓ. ᑕᒪᒃᑯᐊᖏᓛᒃ 

ᐊᔭᐅᖅᑐᕈᓐᓇᓂᐊᖅᑐᑦ. ᐆᒧᖓ ᐊᓯᐊᓄᑦ 

ᓴᖑᒋᐊᕐᓗᖓ. (ᑐᓵᔨᑎᒎᓕᖅᑐᖅ) ᑖᒃᑯᐊ 

ᐸᕐᓇᐅᑎᖏᓐᓂᒃ 2020-2021 ᑖᒃᑯᐊ ᓄᓇᕗᑦ 

ᑐᓴᕈᑎᒋᔭᐅᔭᕆᐊᖃᕐᓂᖏᓐᓂᒃ ᓲᕐᓗ 

ᐋᖅᑭᒋᐊᕆᐊᖃᕐᓂᖏᓐᓂᒃ 

ᐊᑎᓕᐅᖅᑕᐅᖃᑦᑕᕐᓂᖏᓐᓂᒃ ᑭᓯᐊᓂ 

ᐊᓯᔾᔨᖅᑕᐅᓂᖏᓐᓂᒃ ᑖᒃᑯᐊ ᐃᓕᓐᓂᐊᖅᑏᑦ 

ᑎᑎᕋᖅᑕᐅᖃᑦᑕᕐᓂᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒐᔭᖅᑲᒋᑦ 

ᒫᓐᓇᑲᐅᓚᙱᑦᑑᒐᓗᐊᖅ. ᑭᐅᒍᓐᓇᕋᔭᖅᑕᒋᑦ 

ᒫᓐᓇᒃᑰᙱᑦᑑᒐᓗᐊᖅ. ᖃᓄᐃᓕᖓᓕᖓᓂᒃ 

ᒫᓐᓇᒃᑯᑦ ᐅᖃᐅᓯᕆᒍᓐᓇᙱᑦᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐅᑎᕐᕕᒋᓛᕋᕕᙵ ᑖᔅᓱᒧᖓ ᓂᕆᐅᓐᓂᐊᖅᐳᖓ.  

 

ᑕᐃᒪ (ᑐᓵᔨᑎᒎᓕᖅᑐᖅ) ᐊᒻᒪᓗ ᒪᑉᐱᖅᑐᒐᖓᓂᒃ 

123, ᑖᒃᑯᐊ ᐃᓚᐅᔭᕆᐊᖃᕐᓂᖏᓐᓂᒃ 

ᐃᓕᓐᓂᐊᖅᑏᑦ ᐊᒻᒪ ᖃᓄᖅ 

ᐊᐱᖅᑯᑎᒐᓅᓚᐅᙱᓐᓂᕋᓂ. ᑖᓐᓇ 

ᓇᓗᓇᐃᑦᓯᐊᖅᑲᐅᒐᒃᑯ ᐊᑐᓕᖁᔭᐅᒐᔭᖅᑐᖅ 

ᐋᖅᑭᒋᐊᖅᑕᐅᒋᐊᖃᕐᓂᖏᓐᓂᒃ. ᐊᕐᕌᒍᑕᒫᑦ ᒪᑯᐊ 

ᐃᓕᓐᓂᐊᖅᑏᑦ ᐃᓯᖃᑦᑕᖅᑐᐃᑦ ᐃᓕᓐᓂᐊᕐᕕᒻᒧᑦ 

ᖃᓄᐃᓕᖓᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᖅᓱᐃᒍᓐᓇᕐᓂᖏᑦ 

ᐃᓕᓴᐃᔩᑦ ᐊᖏᔪᖅᑳᖏᓪᓗ ᑖᒃᑯᐊ 

ᐋᖅᑭᒋᐊᕋᓱᐊᖅᓯᒪᔪᐃᑦ ᑎᑎᕋᖅᑕᐅᓂᖏᑦ 

ᐊᓪᓚᑦᑕᐅᓂᖏᑦ ᐊᒻᒪᓗ ᐊᓯᐊᒍᖔᖅ 

ᐅᑎᕆᐊᕈᒪᔪᖓ ᐊᐱᖅᑯᑎᒋᖅᑲᐅᔭᖓᓄᑦ 

ᓯᕗᓂᐊᓂ ᐊᐱᕆᖅᑲᐅᔭᖓ. ᕿᓚᒥᐅᒐᓗᐊᖅ, 

ᐃᑦᓯᕙᐅᑖᖅ.  

 

ᒪᑯᐊ ᑐᓴᕈᑎᒋᔭᐅᓲᑦ ᐃᓕᓐᓂᐊᖅᑏᑦ ᐊᕐᕌᒍᑕᒫᑦ 

ᒫᓐᓇ ᐱᕙᓪᓕᐊᓯᒪᙱᒻᒪᑕ ᐅᓪᓗᒥᒧᑦ. ᑖᓐᓇ 

ᐱᔭᕇᖅᑕᐅᓯᒪᙱᑦᑐᐃᑦ ᒪᓕᑦᑕᐅᔪᑦᓴᓄᑦ 

ᐋᖅᑭᑦᑕᐅᒋᐊᖃᕐᖓᑕ ᐱᔭᕇᖅᑕᐅᓗᑎᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ 

ᑕᑯᒥᓇᕐᒪᑦ. ᐅᓇᑦᑕᐅᖅ 

ᓂᓪᓕᐅᑕᐅᙱᓐᓇᖃᑦᑕᑎᓪᓗᒍ ᐃᓕᓐᓂᐊᖅᑏᑦ 

ᑕᕝᕙᓃᓂᑦᑎᓐᓂᒃ ᐃᓕᓐᓂᐊᖅᑏᑦ ᐱᕚᓪᓕᕐᓂᖏᑦ, 

ᐃᓛᒃ ᐱᔭᕇᖅᓯᕙᓪᓕᐊᓂᕐᒥᒃ. ᑕᐃᒪ ᐊᒥᓱᑎᒍᓂᓛᒃ 

ᒪᓕᒐᓕᐅᖅᑎᑎᒍᑦ ᒪᓐᓇ ᓂᕿᑦᑎᐊᕙᓕᕆᓂᖅ 

ᐃᓕᓐᓂᐊᕐᕕᒻᒥᑦ ᓂᕆᑎᑦᑎᖃᑦᑕᕐᓂᖅ ᐅᓪᓛᒃᑯᓪᓗ 

ᓂᕆᓐᓇᒥᓪᓗ. ᖃᓄᕐᓕ ᑕᒪᓐᓇ 

ᐊᕐᕌᒍᒋᓂᐊᖅᑕᑎᓐᓄᑦ 

ᐸᕐᓇᐅᑎᒋᑦᑎᐊᕈᓐᓇᖅᐱᓯᐅᒃ ᑳᖃᑦᑕᙱᖦᖢᑎ 

ᒪᑯᐊ ᐱᑦᑎᐊᓂᖅᓴᐅᔪᓐᓇᖃᑦᑕᖅᑐᐃᑦ 

ᓈᓚᑦᑎᐊᓂᖅᓴᐅᔪᓐᓇᖃᑦᑕᖅᑐᐃᑦ. ᑖᓐᓇ 

ᑕᐅᑐᒃᑲᓗᐊᕋᒃᑯ ᐱᓕᕆᑦᑎᐊᕈᓐᓇᓂᖅᓴᐅᖃᑦᑕᕐᒪᑕ. 

ᑮᓇᐅᔭᒥᒃ ᓴᓂᕝᕙᐃᔪᓐᓇᕋᔭᖅᐱᓰ ᑖᔅᓱᒧᖓ 

ᑐᒃᓯᕋᐅᑕᐅᙱᑦᑐᒃᑯᑦ ᐅᕙᓂ 

ᑮᓇᐅᔭᖅᑑᑎᒋᓂᐊᖅᑕᔅᓯᓐᓄᑦ 

ᐃᖏᕐᕋᔾᔪᑎᒃᓴᖏᓐᓄᑦ? ᐸᕐᓇᐃᒍᓐᓇᕋᔭᕆᕕᓰ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᓯᐊᑲᓐᓂᕈᒪᔪᖓ 

ᑖᒃᑯᐊ ᐅᐃᕖᑎᑐᑦ ᐃᓕᓐᓂᐊᕈᑎᑦᓴᓕᐊᕈᑕᐅᔪᐃᑦ 

ᐅᐃᕖᑎᑑᖓᔪᓄᑦ ᒪᑉᐱᖅᑐᒐᖓᓃᒻᒪᖔᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᖃᐃᕐᓂᖅ ᓇᓕᐊᓐᓃᑉᐱᑦ 

ᒪᑉᐱᖅᑐᒐᖓᓂᒃ ᓇᓪᓕᐊᓂᒃ? ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑖᓐᓇ ᐃᓕᓐᓂᐊᖅᑏᑦ ᑕᕝᕙᓂ ᐱᔭᕇᕈᑎᒋᔭᐅᔪᐃᑦ 

ᑕᕝᕙᓂ ᐊᐱᖅᑯᑎᒋᖅᑲᐅᔭᕋ ᒪᑯᐊ 

ᐅᓪᓛᕈᕐᒥᑕᐅᑎᖏᑦ ᐃᓱᒪᒋᔭᐅᑦᑕᕐᒪᖔᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓯᕗᓂᑦᑎᓐᓄᑦ? ᑕᐃᒫᒃ 

ᐅᖃᕋᑖᕋᒪ. ᐱᔭᕇᑦᓯᐊᕈᓐᓇᕐᖓᑕ ᐃᓄᐃᑦ 

ᖃᐅᔨᒪᔭᑐᖃᖏᑦᑕᐅᖅ ᐊᑐᐊᒐᖓᓂᒃ 

ᐃᑲᔪᖅᑎᒌᓐᓂᐅᑉ ᐊᑖᓃᑦᑐᖅ ᑖᓐᓇ ᑕᕝᕙ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᑦᓴᖃᖅᑎᑦᑎᒍᓐᓇᕋᔭᕐᒪᖓᖅᐱᑦ 

ᐱᔭᕇᕈᓐᓇᑦᓯᐊᖃᑦᑕᖁᓪᓗᒋᑦ? ᑕᐃᒫᒃ ᓈᒻᒪᑦᑐᒥᒃ 

ᐃᓕᓐᓂᐊᑦᓯᐊᕈᓐᓇᕋᔭᕐᖓᑕ 

ᓂᕆᑦᑎᐊᖃᑦᑕᕈᑎᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᒪᒃᑯᐊ ᖃᓄᑎᒋ 

ᐊᑭᖃᖅᑎᒋᒐᔭᕐᓂᖏᓐᓂᒃ ᑕᒪᓐᓇ ᕿᒥᕐᕈᐊᖅᑕᕗᑦ 

ᒫᓐᓇᐅᔪᖅ ᐃᓕᓐᓂᐊᕐᕕᖕᓄᑦ ᐊᒻᒪᓗ 

ᐊᐱᖅᑯᑎᐅᔪᐃᑦ ᒪᓕᒐᓕᐅᖅᑏᑦ ᐊᐱᖅᑯᑎᒋᔭᖓ 

ᓚᐃᑦᓯᑑᓐ ᐊᐱᖅᑯᑎᒋᓯᒪᔭᖓ ᑕᒪᒃᑯᐊ 

ᓄᓇᕗᓕᒫᒧᑦ ᓯᕗᓪᓕᖅᐹᑦ ᓱᕈᓰᑦ ᑖᒃᑯᐊ 

ᐱᒋᐊᖅᑕᐅᓯᒪᔪᐃᑦ ᐃᑲᔪᖅᑕᐅᒍᓐᓇᕋᔭᕆᐊᑦᓴᖅ 

ᑖᓐᓇ ᓯᕗᓂᑦᑎᓐᓄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ 

ᑖᓐᓇ ᓇᓗᓇᐃᔭᕈᓐᓇᕋᕕᐅᒃ. ᑕᕝᕗᖓ ᓱᓕ 

ᐅᑎᕐᓗᖓ ᐸᕐᓇᐅᑎᔅᓯᓐᓄᑦ ᓈᓴᐅᑎᓕᒃ 123. 

ᒪᑉᐱᒐᖅ 123. (ᑐᓵᔨᑎᒎᓕᖅᑐᖅ) ᐃᓕᓐᓂᐊᖅᑏᑦ 

ᐃᑲᔪᕈᑎᒋᐅᖃᕐᓂᖏᓐᓂᒃ ᑖᒃᑯᐊ 2020-2021, 

ᑐᑭᓯᑎᑦᓯᑲᓐᓂᕈᓐᓇᕈᕕᑦ ᓱᒻᒪᑦ 

ᒥᑭᓪᓕᒋᐊᖅᑕᐅᓚᐅᕐᒪᖔᑦ 197-ᒥ 155-ᒧᑦ 

ᐊᒻᒪᓗᑦᑕᐅᖅ ᐃᑲᔪᕈᑏᑦ ᐃᓕᓐᓂᐊᖅᑎᓄᑦ ᓱᒻᒪᑦ 

ᒥᑭᓪᓕᒋᐊᖅᑕᐅᓚᐅᕐᒪᖔᑕ 

ᑐᑭᓯᑦᓯᐊᑲᓐᓂᕈᒪᐅᒐᓗᐊᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᑉᐱᖅᑐᒐᖓ 

ᒪᑐᐃᕋᓱᐊᕋᒃᑯ ᓇᓕᐊᓐᓃᒻᒪᖔᖅ. ᒥᔅᑕ ᓱᓕᒪᓐ  

ᑭᐅᔪᓐᓇᖅᐸᑦ ᑭᐅᖁᔭᕋ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᓱᓕᒪᓐ.  

 

ᓱᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᔾᔪᑎᒋᔭᖓ ᐊᑉᐸᓯᑦᑎᑕᒥᓂᐅᒋᐊᖓ 

ᑮᓇᐅᔭᐃᑦ ᑖᒃᑯᐊ ᐱᓕᕆᔪᒪᓚᐅᕋᑦᑎᒍᑦ ᑮᓇᐅᔭᐃᑦ 

ᑖᒃᑯᓄᖓ ᓴᖑᑎᔪᒪᓚᐅᕋᒃᑭᑦ ᑕᒪᐃᓐᓂᑦ 

ᐊᑕᖏᖅᑐᒋᑦ ᐃᓕᓐᓂᐊᖅᑎᑕᐅᖃᑦᑕᕆᐊᖃᕐᓂᖏᑦ. 

ᑮᓇᐅᔭᐃᑦ ᓄᑦᑎᖅᑕᐅᓚᐅᖅᑐᐃᑦ ᑖᒃᑯᐊ 

ᐊᓯᖏᓐᓂᑦᑕᐅᖅ ᐊᕕᑦᑐᖅᓯᒪᕕᒋᔭᑦᑎᓐᓂ 

ᓄᑦᑎᖅᑕᐅᖁᓚᐅᕋᑦᑎᒍᑦ ᑖᒃᑯᐊ ᑕᐃᒪᓐᓇ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓱᓕᒪᓐ. ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐅᓐᓄᓴᒃᑯᑦ ᐃᖅᑲᓇᐃᔭᖅᑏᑦ ᒥᓂᔅᑕᓗ. 

ᐊᐱᖅᑯᑎᒋᔭᕋ ᑖᓐᓇ ᒥᔅ ᖃᒥᙳᐊᖅ 

ᐊᐱᖅᑯᑎᒋᖅᑲᐅᔭᖓᓐᓄᑦ. ᑖᒃᑯᐊ ᒪᑯᐊ ᓲᖑᓵᕆᓲᑦ 

ᐱᑦᑎᐊᖃᑦᑕᙱᑦᑐᐃᑦ ᓂᖓᐅᒪᒐᔪᑦᑐᐃᑦ ᐃᓛᒃ 

ᓂᙵᐅᒪᓲᓄᑦ.  

 

ᐊᕕᑦᑐᖅᓯᒪᕕᒋᔭᓯ ᐃᓕᓐᓂᐊᖅᑐᓕᕆᔨᒃᑯᑦ 

ᖃᓄᐃᓕᖓᓂᐊᕐᓂᖏᓐᓂᒃ ᐃᓕᓐᓂᐊᕐᕕᖕᒥ ᑖᒃᑯᐊ 

ᖃᐅᔨᒪᒐᑦᑕ ᒫᓐᓇ ᓄᑕᖅᑲᐃᑦ ᓱᕈᓰᑦ 

ᐸᔅᓯᔭᑦᓴᐅᒍᓐᓇᙱᒻᒪᑕ ᓂᐅᕕᐊᖅᓯᐊᑦ 

ᐅᑭᐅᑭᓗᐊᕌᖓᑕ.  

 

ᖃᓄᖅ ᐃᓂᖅᑎᕆᔾᔪᑎᓂᒃ ᐊᑐᐊᒐᖃᖅᐱᓯ 

ᑕᒪᒃᑯᓄᖓ ᐃᓕᓐᓂᐊᖅᑎᓄᑦ ᐅᕝᕙᓘᓐᓃᑦ 

ᐊᖓᔪᖅᑳᖏᓐᓄᑦ? ᐊᐱᖅᑯᑎᒐ ᑖᓐᓇ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᐃᒫᒃ 

ᐃᓕᓐᓂᐊᖅᑐᓕᕆᔨᐅᔪᐃᑦ ᓇᓗᓇᙱᑦᑐᖅ 

ᐊᑐᐊᒐᖃᖅᑐᐃᑦ ᑭᓱᑭᐊᕐᖏᓐᓇ, ᐃᓂᖅᑎᕆᓂᕐᒧᑦ 

ᐊᒻᒪᓗᓘᓐᓃᑦ ᐲᖅᑎᑕᐅᒋᐊᖃᕐᓂᖏᓐᓄᑦ 

ᐃᓕᓐᓂᐊᕕᖕᒥ ᐊᓂᑎᑕᐅᓗᑎᒃ. 

ᑖᒃᑯᐊ ᖃᓄᑎᒋ ᐱᒻᒪᕆᐅᑎᒋᓂᖏᑦ ᒪᓕᓪᓗᒋᑦ 

ᖃᓄᖅ ᐃᓕᓐᓂᐊᕐᕕᑎᒍᑦ ᑖᒃᑯᐊ 

ᖃᓄᐃᓕᐅᕈᑎᒋᓂᐊᖅᑕᖏᑦ 

ᐋᖅᑭᒃᓲᔾᔭᐅᖃᑦᑕᖅᑐᐃᑦ ᐊᒻᒪᓗ ᐱᕕᖃᕈᒪ ᒥᔅ 

ᐅᒃᐱᒃ ᐃᓚᓯᒍᓐᓇᖅᐸᑦ, ᖃᓄᐃᔅᓴᖏᒃᑯᕕᑦ 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅ ᐅᒃᐱᒃ.  

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᐃᓂᖅᑎᕆᔾᔪᑎᓄᑦ 

ᐊᑐᐊᒐᖃᖅᑐᐃᓐᓇᐃᑦ ᑕᒪᒃᑯᓂᖓ 

ᖃᓄᐃᖅᑐᖃᕐᓂᕈᓂ ᐃᓕᓐᓂᐊᕐᕕᐅᑉ ᐃᓗᐊᓂ. 

ᐃᓕᓐᓂᐊᖅᑏᑦ ᐃᓕᓴᐃᔨᒧᑦ ᐅᕝᕙᓘᓐᓃᑦ 

ᑕᐃᒫᒐᓚᒃ.  

 

ᐊᒻᒪ ᑐᑭᓯᓇᑦᓯᐊᖅᑐᐃᑦ ᐊᑐᐊᒐᖏᓐᓂᒃ 

ᖃᓄᐃᓕᖓᓂᐊᕐᓂᖏᓐᓂᒃᑕᐅᖅ 

ᖃᓄᐃᑦᑕᐅᓂᐊᕐᓂᖏᓐᓂᒃ ᑐᑭᓯᓇᑦᑎᐊᖅᑐᓂᒃ 

ᑎᑎᖅᑲᖁᑎᖃᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐲᖅᑎᑦᓯᒋᐊᖃᕈᑎᑦ ᐊᓂᑦᓯᓗᑎᒃ.  

ᒫᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᕐᔪᐊᖏᑕ 

ᑕᐃᒪᓐᓇᑦᑕᐅᖅ ᒪᓕᑦᓯᐊᕈᓐᓇᖅᑐᐃᑦ ᑕᐃᒪᓐᓇ 

ᑎᑭᐅᑎᓗᑎᒃ ᐊᓂᑦᓯᓂᕐᒧᑦ.  

 

ᐊᒻᒪᓗ ᑖᒃᑯᐊ ᐃᓐᓇᕐᓂᒃ 

ᑮᓇᐅᔭᖁᑎᖃᖅᑎᑕᐅᔪᐃᑦ ᑕᐃᓐᓇ ᐃᓚᖓᑦ ᓄᑖᖅ 

ᐃᓕᓴᐃᔨ ᐃᓕᓐᓂᐊᖅᑏᓪᓗ ᑖᒃᑯᐊ 

ᐃᓂᖅᑎᕆᔾᔪᑎᖃᖅᑎᓪᓗᒋᑦ. ᐃᓐᓇᕐᒥᒃ ᑕᐃᑲᓂ 

ᐃᓐᓇᖁᑎᒋᔭᐅᔪᓐᓇᖅᑐᒥᒃ 

ᐃᖅᑲᓇᐃᔭᖅᑎᑖᓚᐅᖅᑐᐃᑦ 

ᐊᑑᑎᖃᒻᒪᕆᓚᐅᖅᓯᒪᔪᖅ ᖃᓄᖅ 

ᐱᐅᓯᖃᕐᓂᖏᓐᓂᒃ ᑕᐃᒃᑯᐊ ᐱᑦᓯᐊᖅᑐᑎᒃ 

ᐱᒃᑯᒋᔭᖃᖅᓱᑎᒃ ᐃᓄᒻᒪᕆᒻᒥᒃ ᐃᓐᓇᕐᒥᒃ.  

 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᖃᖅᑐᐃᑦ 

ᑖᒃᑯᐊᑦᑕᐅᖅ ᖃᐅᔨᒋᐊᕈᓐᓇᖃᑦᑕᕋᔭᕐᖓᑕ 

ᓱᓕᕆᐊᑦᓴᖃᖅᑎᑦᓯᒍᓐᓇᕐᓗᑎᒃ ᐊᓪᓛᑦ 

ᓄᓇᓕᐊᕈᔾᔨᖃᑦᑕᕆᐊᖃᕐᓂᕈᑎᒃ ᑕᐃᒃᑯᐊ ᑭᒃᑯᕙᑦ 

ᑕᐃᒃᑯᐊ ᐃᑲᔪᖅᑕᐅᒃᑲᓐᓂᕆᐊᓖᑦ 

ᓄᓇᓕᐅᕈᔾᔭᐅᑲᐃᓐᓇᕐᓗᑎᒃ ᐅᕝᕙᓘᓐᓃᑦ ᑕᐃᒃᑯᐊ 

ᐱᑦᓯᐊᖅᑕᐅᓐᓂᖏᑦᑐᒥᓃᑦ ᐅᕝᕙᓘᓐᓃᑦ 

ᐱᑦᓯᐊᖃᑦᑕᖏᑦᑐᖅ ᑕᐃᓐᓇ ᑕᐃᒪᑦᑕᐅᖅ 

ᐊᔾᔨᒌᙱᑦᑐᓂᒃ ᐊᒻᒪᓗ ᐱᓕᕆᐊᖃᕈᓐᓇᖅᑐᐃᑦ 

ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᑦ  

ᐃᓕᓐᓂᐊᖅᑐᓕᕆᔨᑯᓐᓄᑦ ᑲᑎᒪᔨᖏᓐᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒃᐱᒃ. 

ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐱᔪᓐᓇᐅᑎᖃᖅᑐᑦ. ᐃᓂᖅᑎᕆᒋᐊᕐᓂᕐᒥᒃ 

ᐊᖓᔪᖅᑲᖏᓐᓂᒃ ᐊᒻᒪ ᐃᓕᓐᓂᐊᖅᑎᒥᒃ 

ᑕᐃᒪᐃᓕᕋᑖᕋᕕᑦ. ᖃᓄᖅ ᐱᒻᒪᕆᐅᑎᒋᔭᕆᐊᖃᖅᑲ 

ᐱᓕᕆᕕᓯ ᐱᖃᑕᐅᓚᐅᙱᓐᓂᖏᓐᓂ 

ᐱᖃᑕᐅᑎᒋᐊᓚᐅᙱᓐᓂᖏᓐᓂ. ᖃᓄᑎᒋ 

ᐱᒻᒪᕆᐅᒋᐊᖃᖅᑲ. ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐋᖅᑭᑦᑕᐅᒍᓐᓇᖅᑑᔮᙱᑉᐸᑦ ᑕᒪᓐᓇ 

ᓲᖑᓵᕐᓂᐅᖃᑦᑕᖅᑐᖅ ᑲᔪᓰᓐᓇᖅᑐᐊᓘᑉᐸᑦ 

ᖃᓄᑎᒋ ᐱᒻᒪᕆᐊᓘᔭᕆᐊᖃᖅᑲ 

ᐃᓕᓐᓂᐊᖅᑐᓕᕆᔨᒃᑯᑦ 

ᐱᖃᑕᐅᓕᓚᐅᙱᓐᓂᖏᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐋᖁᐊᖅ. ᐅᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐅᖃᖅᐸᓪᓚᐃᖏᑦᑐᑦ ᐊᖓᔪᖅᑳᕆᔭᐅᔪᐃᑦ 

ᐃᓂᖅᑎᖅᑕᐅᖃᑦᑕᕋᔭᕐᓂᖏᓐᓂᒃ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᒃ 

ᓇᓗᓇᐃᑦᑎᐊᕋᕕᐅᒃ. ᐃᓛᒃᑯᑦ ᐊᔾᔨᒌᑉᐸᖏᒻᒪᑕ 

ᑕᒪᒃᑯᐊ ᖃᓄᐃᓐᓂᐅᔪᐃᑦ ᐊᑐᐊᒐᐃᓪᓕ ᑕᒪᒃᑯᐊ 

ᓇᓗᓇᐃᖅᓯᒪᑦᑎᐊᖅᑐᑦ. ᑭᒃᑯᑐᐃᓐᓇᐃᑦ ᐅᕝᕙᓗ 

ᐊᑕᐅᑎᒃᑯᖅᑐᐊᓗᐃᑦ 

ᐃᓂᖅᑎᕆᐊᖅᑕᐅᒍᓐᓇᕐᒪᖔᑕ ᓇᓗᓇᐃᖅᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᔪᐊᓇᓯ. 

ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐅᖃᐅᓯᑐᐃᓐᓇᖅ. ᖃᐅᔨᒪᒐᑦᑕ ᑕᐃᒪ 

ᖃᐅᔨᒪᔪᐃᓐᓇᐅᒐᑦᑕ ᐃᓕᓐᓂᐊᖅᑎᑕᖃᕐᖓᑦ 

ᐃᓄᓱᑦᑐᐃᓪᓗ ᐃᓕᓐᓂᐊᕆᐊᖃᑦᑕᖅᑐᐃᑦ. ᐃᓚᖏᑦ 

ᐃᒻᒥᓂᒃ ᐋᓐᓂᖃᑦᑕᓲᖑᒻᒥᒻᒪᑕ, ᐋᓐᓂᑎᖅᑕᐅᓂᑯᒧᑦ 

ᐱᔾᔪᑎᖃᖅᑐᑎᒃ. ᑕᒪᓐᓇ ᓄᖅᑲᖅᑎᒐᓱᒋᐊᓕᕗᑦ. 

ᓄᖅᑲᕈᑎᒃᓴᖏᓐᓂᒃ ᓇᓂᓯᒐᓱᒋᐊᖃᖅᑐᒍᑦ.  

ᐃᓂᖅᑎᕆᒍᓐᓇᖅᑐᕆᑦᑎᔪᖓᓕ ᐊᓈᓇᒃᑯᒋᔭᐅᔪᓂᒃ 

ᐊᑖᑕᒃᑯᒋᔭᐅᔪᓂᒃ ᐃᓕᓐᓂᐊᖅᑎᓂᑦᑕᐅᖅ. 

ᐃᖅᑲᖅᑐᕋᒃᓴᕈᖅᑎᖏᒃᑲᓗᐊᕐᓗᒋᓂᓛᒃ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓈᓇᒃᑯᒋᔭᐅᔪᑦ. ᑕᒪᒃᑯᐊ ᓲᖑᓵᕐᓂᐅᖃᑦᑕᖅᑐᑦ 

ᐃᓕᓴᕕᐅᑉ ᐃᓗᐊᓂ. ᒪᒃᑯᑦᑐᐃᑦ ᐃᒻᒥᓂᒃ 

ᐋᓐᓂᖔᕈᒪᓕᓲᖑᒻᒪᑕ ᐃᓱᒪᓗᒋᒐᒃᑭᑦ. ᖁᔭᓐᓇᒥᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᐅᔾᔫᓯᕐᓄᑦ. ᒪᑉᐱᒐᖅ G-9-ᒦᑦᑐᒍᑦ 

ᐃᓕᓐᓂᐊᖅᑎᑦ ᐱᔭᕆᖅᓯᒪᓂᖏᑦ. 

ᓂᕈᐊᖅᑕᐅᒋᐊᓖᑦ ᐊᐅᓚᒍᑎᒃᓴᑦ $5,604,000. 

ᐊᖏᖅᑭᓯᐅᒃ? ᖁᔭᓐᓇᒦᒃ.  

 

ᐃᓚᖏᑦ ᑲᑎᒪᔩ: ᐊᖏᖅᑐᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ.... 

ᓂᐱᖃᖏᑦᑐᐊᓗᒃ... 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᑭᑐᔪᐊᓗᒃ 

ᐊᑕᐅᓯᕐᒧᑦ ᒪᒃᐱᖅᑐᒐᕐᓄᑦ.  

 

ᐅᖃᖅᑎ (ᑐᓵᔨᑎᒍᑦ): ᐅᑕᖅᑭᑲᐃᓐᓇᕆᑦ, 

ᒪᒥᐊᓇᖅ. ᐅᕙᑦᑎᐊᕈᐊᐃᑦ. ᐄ, 

ᓇᕿᒋᐊᖃᙱᑕᓐᓂᒃ ᓇᕿᑦᑎᑲᐃᓐᓇᕋᒪ. 

ᑐᓴᖅᓴᐅᒍᓐᓃ−ᑕᑯᔅᓴᐅᒍᓐᓃᑲᐃᓐᓇᕋᑦᑕᒎᖅ.  

 

>>ᐃᒡᓚᖅᑐᑦ 

 

ᓄᖅᑲᑲᐃᓐᓇᕈᑎᖓ ᓴᓂᑦᑎᐊᖓᓃᓐᓂᕐᒪᑦ, ᒥᔅᑕ 

ᒪᐃᓐᒧᑦ ᐅᑎᓕᖅᑕ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓯᕗᓪᓕᖅᐹᖅ ᐊᐱᖅᑯᑎᒐ ᑖᓐᓇ ᒥᓂᔅᑕ 

ᐊᖏᕈᓐᓇᕐᒪᖔᑦ ᒪᓕᒐᓕᐅᖅᑎᓄᑦ 

ᓇᓗᓇᐃᖅᓯᓗᓂ ᖃᓄᐃᓕᖓᓕᕐᒪᖔᑕ ᐃᓕᓴᕖᑦ 

ᐊᑐᖅᑕᐅᑎᒋᓂᕆᕙᑦᑕᖏᓐᓂᒃ. ᐄᓛᒃ, ᖃᐅᔨᒪᔪᖓ 

ᑖᓐᓇ ᐊᑭᑐᔪᖅᑐᕈᑎᒃᓴᓕᕆᓕᕋᐃᒐᑦᑕ ᑕᒪᓐᓇ 

ᐅᖃᐅᓯᐅᓲᖅ ᑭᓯᐊᓂᓕ ᐱᔾᔪᑎᖃᕐᒥᒻᒪᑦᑕᐅᖅ 

ᖃᓄᑎᒋ ᐊᑐᖅᑕᐅᓂᖏᓐᓂᒃ ᐃᓕᓴᕖᑦ, ᐃᓕᓴᕖᑦ 

ᐊᐅᓚᑕᐅᓂᖏᓐᓂᒃ, ᐊᑎᓕᐅᖅᓯᒪᔪᓪᓗ 

ᐃᓕᓐᓂᐊᓂᐊᕐᓗᑎᒃ ᐊᐅᓚᑦᓯᓂᕐᒧᑦ 

ᐊᑦᑐᐊᓂᖃᖅᑑᔮᕐᖓᑦ. ᑎᑎᖅᑲᕐᒥᒃ ᒫᑦᓯ 2018-

ᖑᑎᓪᓗᒍ ᑲᑎᒪᔨᓄᑦ ᑎᑎᖅᑲᐅᔪᔪᑦ ᐊᔾᔨᐸᓗᖓ. 

(ᑐᓵᔨᑎᒎᖏᑦᑐᖅ) ᒪ’ᓇ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᕈᓐᓇᖅᑐᖓ 

ᑖᓐᓇ ᑐᓂᒍᓐᓇᕐᓂᕋᕐᓗᒍ ᐱᔭᕇᑦᑎᐊᕈᑦᑎᒍ 

ᑲᑎᒪᔨᓄᕈᓐᓇᕋᔭᖅᑕᕋ, ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓯᕗᓪᓕᖅᐹᖅ ᐊᐱᖅᑯᑎᒐ, ᐃᓕᓐᓂᐊᕋᔅᓴᑐᐃᓐᓇᕐᓂᒃ 

ᐃᓕᓴᕕᓐᓂ ᖁᑦᑎᓂᖅᓴᒥᒃ ᐱᓗᐊᖅᑐᒥᒃ. ᖃᑦᑎᑦ 

ᐃᓕᓴᕖᑦ ᓄᓇᕘᒥ ᐃᑲᔪᖅᓯᖃᑦᑕᖅᑲᑦ 

ᐊᑐᐃᓐᓇᐅᑎᑦᑎᖃᑦᑕᖅᑲᑦ ᐃᓕᓴᑐᐃᓐᓇᓂᕐᒥᒃ ᐊᒻᒪ 

ᓯᓚᑦᑐᓴᕐᕕᓕᐊᓛᖅᑐᓂᒃ ᐃᓕᓐᓂᐊᕋᑦᓴᐅᔪᓂᒃ 

ᐃᓛᒃᑯᑦ? (ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓐᓇ 

ᑭᐅᑦᑕᐅᑎᒋᒍᓐᓇᙱᑦᑕᕋ, ᖃᐅᔨᒋᐊᓚᐅᕐᓗᒍ 

ᐅᕙᑦᑎᐊᕈᒃᑲᓐᓂᖅ ᑭᐅᒋᐊᖃᕋᔭᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑕᐃᓐᓇ 

ᓂᕆᐅᒋᓂᐊᓕᖅᑲᕋ ᐱᒻᒪᕆᐅᓱᕆᒐᒃᑯ 

ᐃᓕᓐᓂᐊᖅᑎᑦ ᐱᒍᓐᓇᖃᑦᑕᖅᑲᑕ ᐊᑐᐃᓐᓇᖃᖅᑲᑕ 

ᑕᒪᒃᑮᓐᓂᒃ ᐃᓕᓐᓂᐊᕈᑎᓐᓂᒃ ᓇᒥᑐᐃᓐᓇᖅ 

ᓄᓇᖃᕋᓗᐊᖅᑲᑕ. ᓇᒻᒥᓂᖅ ᐆᒃᑑᑎᒋᓗᖓ 

ᖁᑦᑎᓂᖅᓴᒥᒃ ᐃᓕᓴᕕᒃᑯᓚᐅᖅᓯᒪᒐᒪ ᐅᖓᓯᑦᑐᒥᒃ 

ᐃᓕᓴᐃᔨᖃᖅᑐᖓ ᑭᓯᐊᓂ. ᐃᓕᓴᕕᑦᑎᓐᓂ 

ᐊᑐᐃᓐᓇᐅᔪᙱᒻᒪᑦ ᐃᓕᓐᓂᐊᕐᕕᒻᒥ 

ᒪᕐᕈᐃᓐᓇᐅᕙᓪᓚᐃᓚᐅᖅᓯᒪᔪᒍᒃ.  

 

ᑕᐃᒪᒃ ᐃᓕᓐᓂᐊᕈᒪᓪᓗᓄᒃ. ᑕᐃᓐᓇᓗ 

ᑎᑎᖅᑲᐅᔪᔪᖅ ᐅᖓᓯᑦᑐᒥᒃ ᐃᓕᓴᐃᔨᖃᖅᑐᓂ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᕆᓴᐅᔭᒃᑯᓘᓐᓃᑦ ᐃᓕᓴᑎᑕᐅᓂᕐᒥᒃ 

ᐅᖃᐅᓯᖃᖅᑐᖓ. ᒥᓂᔅᑕᒥᒃ ᑎᑎᖅᑲᐅᓚᐅᖅᓯᒪᔪᖅ 

ᑲᑎᒪᔨᓄᑦ ᐅᖃᐅᓯᖃᔪᒻᒪᑦ ᐃᐅᓪᕘᑕᒥᒡᒎᖅ 

ᐃᓕᓴᐃᔨ ᐃᓕᓴᑎᑦᑎᔨᖏᑦ ᑕᐃᑯᓇ 

ᐱᓕᕆᐊᖑᓲᖑᒻᒪᑕ. ᐱᕙᓪᓕᐊᔪᓂᑦᑕᐅᖅ 

ᑕᑯᓚᐅᕐᒥᒐᒪ ᑖᒃᑯᐊ ᐊᑕᐅᑦᑎᒃᑯᑦ ᑮᓇᐅᔭᖅᑖᖑᓲᑦ 

ᐃᐅᓪᕘᑕᒧᑦ ᐲᖅᑕᐅᓛᓕᕐᒪᑕ ᐊᕐᕌᒎᓐᓂ ᒪᕐᕉᓐᓂᒃ 

ᐊᒡᒋᖅᑑᓐᓂᒃ ᑮᓇᐅᔭᖅᑖᕆᕙᑦᑕᖏᑦ ᑕᐃᒃᑯᐊ. 

ᐅᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐸᕐᓇᓯᒪᒻᒪᑖ 

ᐸᕐᓇᓯᒪᕚᑦ ᐅᖓᓯᑦᑐᒥᒃ ᐃᓕᓐᓂᐊᕋᓱᖃᑦᑕᖅᑐᐃᑦ 

ᖃᓄᖅ ᐊᑦᑐᖅᑕᐅᓛᖅᑲᑦ? (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒋᐊᕆᐊᖃᕐᓂᐊᖅᑕᕗᑦ 

ᑖᓐᓇ. ᖃᐅᔨᒪᒐᓱᒋᐊᖃᕐᓂᐊᖅᑕᕗᑦ ᖃᓄᖅ ᓄᓇᕗᒻᒥ 

ᐊᑦᑐᐃᕙᓪᓕᐊᓂᐊᕐᒪᖔᖅ 

ᐃᓕᓐᓂᐊᖅᑎᖁᑎᖃᖅᓯᒪᓕᕋᑦᑕ ᐊᑐᖃᑦᑕᖅᑐᓂᒃ 

ᑕᐃᒪᒃ. ᐃᓕᓴᑎᑕᐅᔪᓂᒃ ᐅᖓᓯᑦᑐᒥᒃ 

ᐃᓕᓴᐃᔨᖃᖅᑐᑎᒃ ᐃᓕᓐᓂᐊᕋᓱᓐᓂᖏᓐᓂᒃ.  

ᐊᕐᕌᒍᓂᒃ 7-8-ᓂᖃᐃ ᐊᓂᒍᓕᖅᑐᓂᒃ. ᑎᑎᖅᑲᒥ 

ᓇᓗᓇᐃᖅᓯᒪᔪᑦ 13 ᐃᓕᓐᓂᐊᕋᑦᓴᐃᑦ, 2018-2019-

2020-ᒧᑦ ᑕᐃᑲᓃᒻᒪᑕ. ᐊᑦᑐᐃᒐᔭᖅᑐᓂᓛᒃ ᑖᒃᑯᐊ 

ᐊᑦᑐᖅᑕᐅᒐᔭᖅᑐᑦ. ᖃᐅᔨᒋᐊᕆᐊᓕᒐ 

ᖃᓄᐃᓕᔭᐅᕙᓪᓕᐊᒻᒪᖔᖅ ᖃᓄᕐᓗ 

ᐊᑦᑐᐃᓂᐊᕐᒪᖔᖅ ᐃᓕᓐᓂᐊᖅᑎᖁᑎᑦᑎᓐᓂᒃ 

ᓄᓇᕘᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᔪᐊᓇᓯ. 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) ᐅᑯᐊ ᑮᓇᐅᔭᑦ 

ᐊᒡᓕᒋᐊᕐᓂᐊᖅᓯᒪᒐᓗᐊᖅᑎᒍ ᐃᓛᒃ ᑐᒃᓯᕋᖅᓯᒪᒐᑉᑭᑦ 

ᑕᒪᓂ $6-ᒥᓕᐊᓐᑖᓚᑲᓐᓂᕐᓂᒃ ᑐᒃᓯᕋᖅᓯᒪᒐᑉᓯ ᐊᒻᒪᓗ 

ᐱᓕᕆᔩᑦ ᖃᑉᓗᓈᑎᑐᑦ PY’s 

ᐃᓚᒃᑲᓂᕐᓂᐊᕐᓂᕋᖅᑕᐅᓯᒪᓪᓗᑎᒃ ᐊᕙᑎᓄᑦ 

ᐱᓕᕆᐊᒃᓴᓄᑦ 20 PY’s.  

(ᑐᓵᔨᑎᒍᑦ) ᖃᐅᔨᒍᒪᑐᐃᓐᓇᖅᑐᖓ ᖃᓄᐃᑦᑐᑦ 

ᐃᖅᑲᓇᐃᔮᑦ ᐃᓚᓕᐅᔾᔭᐅᓛᕐᒪᖔᑕ ᑕᕝᕘᓇ 

ᑮᓇᐅᔭᒃᑯᑦ ᐊᒻᒪᓗ ᓇᓕᐊᓐᓄᑦ ᓄᓇᓕᓐᓄᑦ 

ᑐᒃᑲᔭᕐᒪᖔᑕ ᓇᓗᓇᐃᖅᓯᒍᓐᓇᕈᕕᑦ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ.  

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓴᐃᔨᓄᑦ 

ᐃᖅᑲᓇᐃᔮᖏᓐᓇᑦᑎᐊᑦ ᑖᒃᑯᐊ. ᐃᓚᖏᑦ 

ᐱᓕᕆᐊᔅᓴᓄᑦ ᐸᕐᓇᐅᑎᓂᒃ ᑕᐃᒃᑯᐊ ᐊᒥᒐ 

ᐃᓄᒋᐊᓗᐊᖅᑐᓂᒃ ᐃᓕᓐᓂᐊᖅᑎᓖᑦ ᐃᓚᖏᑦ 

ᑕᐃᒪᐃᑦᑐᓄᑦ ᑐᕌᕋᔭᖅᑐᑦ. ᑭᓯᐊᓂ 

ᐃᓕᐃᓴᐃᔩᓐᓇᑦᑎᐊᖑᔪᑦ ᑖᒃᑯᐊ 

ᓇᓗᓇᐃᖅᑐᑦᑕᐅᑦᑎᐊᕆᐊᖃᖅᑐᑦ ᑭᓯᐊᓂ 

ᐱᓯᒪᙱᓇᒃᑭᑦ ᓇᒧᙵᕋᔭᕐᒪᖔᑕ ᓄᓇᕗᓕᒪᒧᑦ 

ᑭᓯᐊᓂ ᑐᕌᖓᔪᖅ. ᓇᒧᙵᓛᕐᒪᖔᑕ 

ᐊᒡᒍᖅᓯᒪᓂᖏᑦ ᐱᓯᒪᙱᓇᒃᑭᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᖃᕈᒪᕋᑖᕐᒥᔪᖓᑦᑕᐅᖅ ᐃᓕᓴᕖᑦ 

ᐊᖓᔪᖅᑲᖏᑦᑕ ᐊᓯᔾᔨᖅᑕᕐᓂᕆᖃᑦᑕᖅᑕᖏᒻᒥᒃ 

ᕕᕗᐊᕆ 17-ᒥ ᑎᑎᖅᑲᖅ ᒥᓂᔅᑕᒥᒃ ᐅᖃᖅᓯᒪᒻᒪᑦ 

ᐃᓕᓐᓂᐊᕐᓇᖅ ᐱᒋᐊᓕᕋᑖᖅᑎᓪᓗᒍ 22-

ᖑᓚᐅᖅᑐᑦ ᓄᑖᑦ ᐃᓕᓴᕕᓐᓂ ᐊᖓᔪᖅᑲᑦ 44-

ᖑᓪᓗᑎᒃ ᐃᓕᓴᕖᑦ. ᐃᓱᒪᓗᓐᓇᖅᑐᖅ 

ᐊᐅᓚᑦᑎᔨᐅᓗᓂ. ᐊᓯᔾᔨᖅᑕᖅᑐᐊᓘᖁᔨᙱᓐᓇᑦᑕᓕ 

ᐃᓕᓴᕕ ᐊᐅᓚᑦᑎᔨᖏᓐᓂᒃ. ᑐᑭᓯᓯᒪᒐᒪᓕ ᑕᒪᓐᓇ 

ᐃᓚᒋᔭᐅᓂᐊᕐᖓᑦ ᐃᖅᑲᓇᐃᔭᖅᑎᑖᕋᓱᓐᓂᓯᓐᓄᑦ 

ᓄᖅᑲᖅᑕᐃᓕᒪᑎᑦᑎᓂᔅᓯᓄᓪᓗ 

ᐱᓕᕆᐊᕆᒐᓱᓐᓂᐊᖅᑕᔅᓯᓐᓄᑦ.  

 

ᓇᓗᓇᐃᑦᑎᐊᕈᓐᓇᖅᑭᓯᐅᒃ 

ᑮᓇᐅᔭᖅᑖᑲᓐᓂᖅᑎᑕᐅᓲᖑᕚᑦ ᐊᖓᔪᖅᑲᕆᔭᐅᔪᐃᑦ 

ᐃᓕᓴᕕᓐᓄᑦ. ᑐᑭᓯᓯᒪᒐᒪ $20,000.00−ᒥ 

ᐃᓱᖃᖅᑐᒍ ᐱᑎᑕᐅᒃᑲᓐᓂᕈᓐᓇᕐᖓᑕ ᐃᓕᓴᕕᐅᑉ 

ᐊᖓᔪᖅᑲᖏᑦ. ᐃᓕᓴᕕᐅᑉ ᖃᓄᑎᒋ ᐊᖏᔫᓂᖓ 

ᒪᓕᓪᓗᒍ ᑖᓐᓇ ᐃᓚᒋᔭᐅᓂᐊᖅᑲ 

ᓄᖅᑲᖅᑕᐃᓕᒪᑎᑦᓯᓂᔅᓯᓐᓄᑦ 

ᐃᖅᑲᓇᐃᔭᖅᑎᓯᓐᓂᒃ? (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒪᐃᓐ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᒋᔭᐅᒋᐊᖃᕋᖅᑐᖅ ᐃᖅᑲᓇᐃᔭᖅᑎᑦ 

ᑲᑐᔾᔨᖃᑎᒌᖏᑦ ᐊᖏᖃᑎᒌᖃᑕᐅᒐᓱᓕᕐᒥᑉᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖ.ᖅ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑕᐃᒪᒃ 

ᐊᐱᕆᕋᑖᖅᑯᖓ ᓇᒧᑦ ᑐᒃᑲᔭᕐᒪᖔᖅ ᓇᓗᕋᑖᕋᒪ.  

 

ᐃᓕᓐᓂᐊᖅᑐᓕᕆᔨᒃᑯᓪᓕ ᐱᑎᑕᐅᓯᒪᕙᑦ 

ᑐᑦᓯᕋᕐᕕᐅᓯᒪᕙᑦ ᐊᖏᓪᓕᒋᐊᕆᖁᔭᐅᓗᑎᒃ 

ᑮᓇᐅᔭᖅᑖᖑᕙᑦᑐᓂᒃ. ᓇᓗᓇᐃᖅᑕᐅᓯᒪᕚ 

ᐃᓱᒪᓗᒋᔭᐅᓯᒪᕚ ᐃᓕᓴᕖᑦ ᐊᖓᔪᖅᑲᖏᑦᑕ 

ᐊᓯᔾᔨᖅᑕᕐᓂᖏᓐᓄᑦ ᐱᔾᔪᑕᐅᖃᑕᐅᕚ? ᑖᓐᓇ 

ᐃᓱᒪᒃᑯᑦ ᐊᒃᓱᕈᕐᓇᖅᑐᔅᓴᐅᒻᒪᓂᓛᒃ ᐃᖅᑲᓇᐃᔮᖅ. 

ᖄᖓᒍᒃᑲᓐᓂᕐᓗ ᐱᓕᕆᐊᔅᓴᖃᖅᑐᑎᒃ, 

ᐃᓕᓴᐃᔨᑐᐃᓐᓇᐅᒐᑎᖏᓛᒃ. (ᑐᓵᔨᑎᒎᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᐅᐊᑦᑎᐊᕈᐊᐃᑦ; 

ᐅᑕᖅᑭᒐᓚᑲᐃᓐᓇᕆᔅᓯᖓᐃᑦ.  

 

ᖁᔭᓐᓇᒦᒃ, ᐅᑕᖅᑭᑦᑎᐊᕋᑦᓯ ᐃᒃᓯᕙᐅᑖᖅ.  

ᑐᓴᖅᓯᒪᙱᑎᐊᖅᑐᒍᑦ ᑐᑦᓯᕋᐅᑎᑦ ᑐᔅᓯᕋᖅᑐᓂᒃ 

ᐊᖏᓪᓕᒋᐊᖁᔨᔪᓂᒃ. ᐅᑎᕐᕕᒋᓗᒍᓕ ᐃᓕᓴᐃᔩᑦ 

ᐃᓕᓐᓂᐊᖅᑎᓪᓗ ᖃᑦᑎᐅᒋᐊᖃᕐᒪᖔᑕ ᐃᓪᓗᕈᓯᕐᒥ. 

ᓈᓴᕈᑦᑎᒍ ᖃᑦᑎᓚᑦᑖᑦ ᐃᖅᑲᓇᐃᔮᑦ ᓴᖅᑭᖅᑕᐅᔪᑦ 

64-ᖑᓂᐊᕐᖓᑕ ᑲᑎᓪᓗᒋᑦ ᐃᖅᑲᓇᐃᔮᑦ 

ᓄᓇᕗᓕᒪᒧᑦ. ᑖᒃᑯᐊ 40 ᓄᑖᖑᒐᔭᖅᑐᑎᒃ 23.5-ᓗ 

ᐊᕐᕌᓂ ᐱᒋᐊᖅᑐᒥᓂᐅᓪᓗᑎᒃ. 

ᑮᓇᐅᔭᖃᖅᑎᑕᐅᔪᙱᑦᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᒥᓂᔅᑕ ᐃᓱᒪᓗᒋᔭᐅᓚᐅᖅᓯᒪᙱᒃᑲᓗᐊᖅᑎᓪᓗᒍ 

ᐅᖃᐅᓯᕆᒐᕕᐅᒃ. ᐃᒪᖔᖃᐃ, ᑭᖑᓪᓕᕐᒥ 

ᐃᓕᓴᕕᒻᒥ ᐊᐅᓚᑦᑎᔨᑎᑦ ᑲᑎᒪᖃᑎᒋᓕᕐᒥᒍᔅᓯᐅᒃ 

ᑲᑎᒪᔾᔪᑎᔅᓴᒨᖃᑎᒋᒍᔅᓯᐅᒃ ᐃᓕᓴᕕᐅᑉ  

ᐊᖓᔪᖅᑲᖏᑦ ᓈᒻᒪᑦᑐᓂᒃ ᑮᓇᐅᔾᔭᔅᓴᕙᑦ ᑕᐃᒪᒃ 

ᐊᐱᖅᑯᒻᒥᒃ ᓴᖅᑮᑐᐃᓐᓇᕐᓗᑎᒃ ᐊᖓᔪᖅᑳᑦ ᑕᐃᒃᑯᐊ 

ᐊᖓᔪᖅᑳᖑᓚᐅᖅᓯᒪᔪᐃᓪᓗ ᖃᓄᐃᓕᑦᑕᕋᔭᕐᒪᖔᑕ 

ᑐᓴᕈᒥᓇᕋᔭᕐᖔᑦ; $20,000.  

 

ᑖᓐᓇ ᖃᓄᖅ ᐊᑦᑐᐃᓯᒪᒻᒪᖔᖅ. 

ᑭᖑᓪᓕᖅᐹᖑᓕᖅᑐᕐᓕ ᐃᒃᓯᕙᐅᑖᖅ, ᑕᐃᒃᑯᐊ 

ᒪᓕᔅᓴᖅᑎᑕᐅᑐᐃᓐᓇᖃᑦᑕᖅᑐᐃᑦ 

ᖁᕝᕙᓯᓐᓂᖏᓐᓂᒃ ᐊᕐᕌᒍᖃᑎᖏᓐᓂᒃ. ᑖᓐᓇ 

ᓯᑦᑕᕝᕙ 2013-ᒥ ᒪᓕᔅᓴᖁᔭᐅᓯᒪᓂᐅᔪᖅ 

ᐃᓕᓐᓂᐊᖅᑎᑦ ᐋᖅᑭᑎᖅᑕᐅᑎᓪᓗᒋᑦ ᐊᒻᒪ 

ᓄᖅᑲᖅᑕᐃᓕᒪᑎᑕᐅᒐᓱᑦᑎᓪᓗᒋᑦ  

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓚᐅᖅᓯᒪᔪᖅ ᔫᓐ 2017-

ᒥ ᐊᒻᒪ ᓯᕗᓪᓕᖅᐹᒥᖃᐃ ᒥᓂᔅᑕ ᐅᖃᕈᓐᓇᖅᑲ 

ᑖᓐᓇᐅᕚ ᒪᓕᔅᓴᕆᐊᖁᔭᐅᔪᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ CSS-ᒥ 

ᓇᓗᓇᐃᒃᑯᑎᓕᒃ 2013−01? (ᑐᓵᔨᑎᒍᑦ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 

ᔪᐊᓇᓯ.  

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᑕᕝᕙᓂ ᑎᓕᔭᐅᒍᑎᒥᓂᔅᓯᓐᓂ ᑐᑭᓕᐅᕈᑎᓂᒃ 

ᐱᑕᖃᖅᑎᑦᑎᒻᒪᑦ ᐱᖓᓱᑦ ᐅᖃᐅᓯᕆᔪᒪᔭᒃᑲ 

ᐅᑯᐊᖑᕗᑦ: ᖁᕝᕙᕆᐊᖅᑎᑦᑎᓂᖓ ᑖᓐᓇᓕ 

ᐊᑐᖅᑕᐅᒐᔪᑦᑐᖅ ᖁᕝᕙᓯᓐᓂᕐᒥ 

ᖁᑦᑎᑦᓯᕙᓪᓕᐊᖃᑦᑕᖅᑐᖅ ᐃᓕᓐᓂᐊᕈᑎᖏᓐᓂᒃ 

ᐱᔭᕇᖅᐸᓪᓗᑎᒃ; ᐃᓂᖃᖅᑎᑕᐅᓂᖓ, 

ᑐᑭᓕᐅᕈᑎᖏᓐᓂ “ᐃᓕᓐᓂᐊᕐᕕᐅᑉ 

ᐱᓕᕆᖃᑎᖏᑦᑕᐅᖅ ᐃᓕᓐᓂᐊᖅᑐᐃᑦ 

ᖁᕝᕙᕆᐊᖅᑕᐅᓂᖏᓐᓂᒃ 

ᖄᖏᖅᓯᓯᒪᙱᒃᑲᓗᐊᖅᑎᓪᓗᒍ 

ᐃᓕᓐᓂᐊᕈᑎᖏᓐᓂᒃ” ᐊᒻᒪᓗ ᐃᓕᓐᓂᐊᖏᓐᓇᖅᑎ.  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᑕᕝᕙᓂᑦᑕᐃᓐᓈᖅᑎᑦᑎᔪᖅ ᖁᕝᕙᓯᓐᓂᕐᒥᓂᒃ, 

ᐃᓂᖓᓅᖅᑕᖅᑎᓄᑦ, ᖁᕝᕙᕆᐊᖅᑎᑕᕐᓄᑦ.  

 

ᐱᓕᕆᕝᕕᖃᐃ ᖃᐅᔨᒪᕙᓪᓕᐊᓇᓱᖃᑦᑕᕆᕙ 

ᐊᕐᕌᒍᒥ ᐃᓕᓐᓂᐊᓂᕐᒧᑦ ᐅᑯᐊ ᑕᕝᕙ 

“ᖁᕝᕙᕆᐊᖅᑎᑕᐅᓚᐅᖅᑐᑦ” ᐅᕝᕙᓗ 

ᓄᑦᑎᖅᑕᐅᑐᐃᓐᓇᖅᑐᑎᒃ ᐅᕝᕙᓗ, ᐄ, ᐅᕝᕙᓘᓐᓃᑦ 

ᑕᕝᕙᓃᙱᓐᓇᖅᑎᑕᐅᕙᑦ ᑕᐃᒪᐃᑦᑐᓂᖃᐃ 

ᓈᓴᐅᑎᖃᖅᑐᖃᖅᐱᓯ ᐊᑐᐃᓐᓇᐅᔪᓂᒃ? 

(ᑐᓵᔨᑎᒍᑦ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᓯᕙᐅᑕᖅ. ᑐᓴᐅᒪᔾᔪᑏᑦ 

ᐱᑕᖃᖅᑰᖅᑑᒐᓗᐊᑦ ᐸᐃᑉᐹᒦᑐᐃᓐᓇᕆᐊᖃᕐᒪᑕ 

ᑕᐃᒪ ᓈᓴᐅᑏᑦ ᐱᔭᐃᓐᓇᕆᔪᒪᒍᑎ… ᒪᓕᒐᓕᐅᖅᑎ 

ᑐᒃᓯᕋᖅᑕᖏᑦ ᐸᐃᑉᐹᓂ 

ᕿᓂᖅᑕᐃᓐᓇᕆᔭᕆᐊᖃᕋᔭᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓴᓂᕐᕙᐃᔪᒪᙱᒃᑲᓗᐊᖅᑐᖓ ᐱᓕᕆᕝᕕᐅᑉ 

ᐱᓕᕆᔨᖏᓐᓂᒃ ᐃᓕᓐᓂᐊᖅᑎᑕᒪ ᐃᓕᓐᓂᐊᖅᑎᓂᒃ 

ᑐᒃᓯᕋᕐᓂᑐᐃᓐᓇᕐᒧᑦ ᑐᓴᐅᒪᔾᔪᑎᓂᒃ, ᑭᓯᐊᓂ 

ᑐᓴᕈᒥᓇᖅᑑᒐᔭᖅᑐᖅ ᖃᐅᔨᔾᔪᑎᒋᔭᒃᓴᕗᑦ ᖃᔅᓯᑦ 

ᐃᓕᓐᓂᐊᖅᑏᑦ ᐃᓂᖓᓅᖅᑕᐅᖃᑦᑕᕐᒪᖔᑕ 

ᑐᑭᓕᐅᕈᑎᖏᓐᓂᒃ ᐅᖃᖅᓯᒪᒻᒪᑦ “ᐃᓄᖓᓄᑦ ᑖᓐᓇ 

ᐊᑕᒐᔪᙱᑦᑑᓂᕋᖅᑕᐅᓪᓗᓂ.” ᑕᐃᒫᒃ 

ᐊᑐᖅᑕᐅᒐᔪᒃᑑᔭᕆᐊᖃᙱᒃᑲᓗᐊᕐᖓᑦ ᐊᒻᒪᓗ 

ᑕᕝᕙᓂᑦᑕᐃᓐᓈᖅᑎᑦᑎᓂᖅ 

“ᐊᔾᔨᐅᙱᑦᑐᒃᑰᓂᕋᖅᑕᐅᒻᒪᑦ.” ᑖᓐᓇ 

ᑐᒃᓯᕋᐅᓯᕆᑐᐃᓐᓇᕐᓂᐊᖅᑕᕋ ᐱᓕᕆᕝᕕᐅᑉ 

ᓈᓴᐅᑎᓂᒃ ᐱᑕᖃᖅᑎᑦᑎᔪᓐᓇᕐᒪᖔᖅᐱᑦ 

ᑲᑎᒪᔨᓄᑦ ᐱᖓᓱᓄᑦ ᐊᑐᖅᑕᐅᓲᓄᑦ. 

ᖃᐅᔨᔾᔪᑎᒋᕐᔪᐊᕋᔭᖅᑰᕋᑦᑎᒍ ᐃᓕᓐᓂᐊᕐᕕᒻᒥ 

ᑐᓴᑐᐃᓐᓇᖅ… ᐅᓂᒃᑲᐅᖃᑦᑕᕐᓗᓂ ᑕᒪᒃᑯᓂᖓ  

ᐃᓱᒫᓗᓇᖅᑐᓂᒃ.  

 

ᓴᖅᑭᑐᐃᓐᓇᕐᓂᐊᕋᒃᑯ ᑐᒃᓯᕋᖅᑐᐃᓐᓇᐅᓗᖓ ᑖᓐᓇ 

ᑭᖑᓪᓕᖅᐹᕆᔭᕋ. (ᑐᓵᔨᑎᒍᑦ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᑎᑎᖅᑲᑎᒍᑦ ᐊᐱᖅᑎᑦᑎᐊᔭᐅᓂᖅᓴᐅ.... ᑭᓱᓪᓚᑦᑖᒥ 

ᕿᓂᕐᒪᖔᖅᐱᑦ ᖃᐅᔨᓂᐊᕐᒪᑦ ᑕᐃᒪ ᒥᓂᔅᑕ 

ᐅᖃᕐᕕᒋᔪᒪᒍᕕᐅᒃ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖃᓄᐃᓕᑯᓘᔭᖃᖅᑎᑦᑎᓂᖅ ᑕᑯᓇᓱᒋᐊᖃᕋᔭᖅᑎᒍᑦ 

ᖁᕝᕙᓯᓐᓂᖏᓐᓂᒃ, ᐳᖅᑐᓂᖏᓐᓄᓪᓗ 

ᐊᓯᖏᓐᓄᓪᓗ, ᐊᖏᖃᑎᒋᔭᕋ ᐃᒃᓯᕙᐅᑕᖅ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ 

ᑐᙵᒧᒋᑦᑎ ᐃᖅᑲᓇᐃᔭᖅᑎᑎᓪᓗ.  

 

ᑮᓇᐅᔭᖃᖅᑎᑕᐅᓂᒃᑯᑦ, ᑖᑉᑯᐊ 

ᐃᓕᓐᓂᐊᕆᐊᓕᓵᖅᑐᓪᓗ ᑭᖑᓪᓕᖅᐹᒧᓪᓗ 

ᐃᓕᓐᓂᐊᖅᑐᑦ ᐃᓕᓐᓂᐊᕐᕕᐅᑉ ᐊᐅᓚᕐᓂᕆᔮᑕ 

ᐃᓗᐊᓂ ᐃᓪᓗᐊᖅᓯᖃᔪᖃᕐᒪᑦ(?) ᑕᐃᑉᓱᒪ 

ᑮᓇᐅᔭᐅᑉ ᒥᒃᓵᓄᑦ ᐊᖏᔪᒻᒪᕆᒻᒥᒃ ᑕᒡᕙᓂ 2020-

2021 ᐃᓗᐊᓂ ᐊᑐᖅᑎᑕᐅᓂᐊᕐᒪᑕ 

ᐃᖅᑭᑎᑕᐅᓂᐊᕐᒪᑦ ᑕᐃᒻᓇᓕ ᓱᓇᒧᑦ 

ᐱᔾᔪᑎᖃᖅᖢᓂ ᐊᖏᓪᓕᒋᐊᖅᓯᒪᓂᐊᖅᐸ? 

ᐃᒃᓯᕙᐅᑕᓕᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᓐᖑᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᒃᑯᐊ ᐃᓕᓴᐃᔩᑦ 

ᐃᖅᑲᓇᐃᔮᒃᓴᖏᑦᑕ ᐃᓂᖏᓐᓄᑦ ᐱᔾᔪᑎᖃᓗᐊᖅᑐᑦ 

64-ᖑᒐᔭᕐᒪᑕ ᐃᖅᑲᓇᐃᔮᑦ ᓴᖅᑭᑦᑐᑦ ᑕᕝᕘᓇ,  

ᐊᒻᒪᑦᑕᐅᖅ ᐃᓚᖓᒍᑦᑕᐅᖅ ᑖᒃᑯᐊ ᐃᓕᓴᐃᔩᑦ 

ᑮᓇᐅᔾᔭᔅᓵᕆᔭᖏᑦ 

ᐊᖏᓪᓕᒋᐊᕌᕐᔪᓐᓂᐊᕐᒥᒻᒪᑕᑦᑕᐅᖅ ᑕᐃᓐᓇ 

ᐃᓕᓴᐃᔨ ᑲᑐᔾᔨᖃᑎᒌᖏᑦᑕ ᐊᖏᕈᑎᖓ ᒪᓕᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓕᒃ. ᑖᑉᑯᐊ 

ᑮᓇᐅᔭᒧᑦ ᐊᐅᓚᑦᑎᓂᕆᔭᐅᔪᑦ ᑎᑎᕋᖅᓯᒪᔪᑦ 

ᒪᒃᐱᕋᕐᒥ ᐃᓗᐊᓂ ᑖᑉᑯᐊ ᐃᓗᐊᖅᓴᐅᑕᐅᔪᓂᒃ 

ᒪᒃᐱᕋᕐᒥ G-1-ᒦᑦᑐᑦ 2020-2021 

ᐅᓐᓂᖅᓯᒪᔪᖃᕐᒪᑦ ᐃᓄᐃᑦ ᐊᕙᑏᑦ ᑕᒡᕙᓂ 

ᐃᓕᓐᓂᐊᓕᓵᖅᑐᕐᓗ ᑕᑉᐸᐅᖓ ᖁᑦᑎᓂᖅᐹᒧᓪᓗ 

ᐃᓕᓐᓂᐊᕕᒻᒥ ᐊᐅᓚᓐᓂᕆᔭᐅᔪᑦ. ᑖᒻᓇ ᓱᓇᒥᒃ 

ᑕᐅᑐᓐᓇᖅᑐᖃᓕᕐᓂᐊᖅᐸ ᓄᑖᖑᓂᐊᖅᑐᒥᒃ 

ᑖᑉᓱᒪᐅᑉ ᐃᓗᐊᓂ? ᐃᒃᓯᕙᐅᑕᓕᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᕿᓐᖑᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᒪᒥᐊᓇᖅ ᒪᑉᐱᒐᖅ G-1-ᒥ 

ᐅᖃᑲᐃᓐᓇᕐᒪᑦ ᑭᓯᐊᓂ ᐅᖃᐅᓯᕆᔭᖅ 

ᑐᑭᓯᒋᐊᒃᑲᓐᓂᕋᓱᐊᖅᑕᕋ ᐃᒃᓯᕙᐅᑕᖅ 

ᓇᓕᐊᖑᒻᒪᖔᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅᑕ ᕿᓐᖑᖅ. ᑐᑭᓯᓇᖅᓯᒋᐊᕈᓐᓇᕈᕕᐅᒃ 

ᐊᐱᖅᑯᑎᒃ. 

 

ᕿᕐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓕᒃ. G-1. ᒪᑉᐱᒐᖅ 

G-1-ᒥ ᑮᓇᐅᔭᓕᕆᓂᕐᒧᑦ ᐋᖅᑭᓱᒃᓯᒪᔪᖅ 2021 

ᑮᓇᐅᔭᖅᑐᕈᑎᒃᓴᖏᓐᓂ 20-ᓂᒃ 

ᐊᒥᓱᕈᕆᐊᕐᓂᐊᕐᒪᑕᒎᖅ ᒥᑭᓛᕐᓂᑦ 12-ᒧᑦ 

ᐊᐅᓚᓂᖏᓐᓄᑦ ᖃᓄᐃᑦᑐᓂᒃ ᓄᑖᓂᒃ 

ᐃᓚᒋᐊᕐᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᓐᖑᖅ. ᑖᓐᓇ ᐊᐱᖅᑯᑕᐅᔭᕇᖅᑲᐅᔪᖅ ᒥᔅᑕ  

ᒪᐃᓐᒧᑦ. ᒥᔅᑕ ᔪᐊᓇᓯ ᓄᑖᒥᒃ ᐃᓚᒋᐊᕈᒪᕕᐅᒃ? 

ᐋᒃᑲ. ᒥᔅᑕ ᕿᓐᖑᖅ ᐊᔾᔨᒋᙱᑕᖏᓐᓂᒃ 

ᐊᐱᖅᑯᑎᖃᖅᐱᑦ ᐃᓚᒋᐊᕐᓗᒍᓘᓐᓃᑦ. ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓕᒃ. (ᑐᓵᔨᑎᒍᑦ) 

ᑎᑎᕋᕆᐊᕐᖓᐅᑎᖓ 2020 ᐱᔭᒃᓴᓄᑦ ᐸᕐᓇᐅᑎᖓ 

ᐅᖃᖅᓯᒪᒻᒪᑦ ᑮᓇᐅᔭᖃᖅᑎᑕᐅ ᐅᐃᕖᑦ 

ᐃᓚᕐᖓᕐᓂᐊᕐᒪᑦ 2019-2020-ᒧᑦ. ᑖᓐᓇ 

ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᑦ 

ᑮᓇᐅᔭᖅᑐᕈᑎᒃᓴᓂᒃ ᐊᑕᐅᓯᒃᑲᓐᓂᕐᒥᒃ ᐃᓅᔪᒥᒃ 

ᐃᓚᒋᐊᕐᓂᐊᕐᒪᑦ ᑕᐃᑲᓂ ᐃᖅᑲᓇᐃᔭᕐᕕᖓᓐᓂ. 

ᖃᓄᖅ ᐊᓯᔾᔨᕋᖅᑐᑦ ᑖᔅᓱᒥᖓ ᑮᓇᐅᔭᓂᒃ ᐅᐃᕖᑦ 

ᐃᓕᓐᓂᐊᕐᕕᖓᓐᓄᑦ ᓄᓇᕗᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᕿᓐᖑᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᕿᓂᑲᐃᓐᓇᕋᒃᑭᑦ 

ᑖᒃᑯᐊ ᐅᐃᕖᑦ ᑐᕌᖓᑉᐸᑦ 

ᑮᓇᐅᔭᖃᖅᑎᑕᐅᓂᖏᓐᓄᑦ ᑖᓐᓇ ᑐᙵᕕᖃᖅᑐᖅ 

ᐃᓕᓐᓂᐊᖅᑏᑦ ᑎᑎᕋᖅᑕᐅᓯᒪᓂᖏᓐᓄᑦ ᑖᓐᓇ 

ᑮᓇᐅᔭᖅ ᐃᓚᓐᖓᕆᐊᖅᓯᒪᒻᒪᑦ ᑐᙵᕕᒋᓪᓗᒍ 

ᑖᓐᓇ. ᖁᔭᓐᓇᒦᒃ, ᐃᓯᒃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓕᒃ. ᑖᓐᓇ 

ᑭᖑᓪᓕᖅᑐᕐᓗᒍ ᐊᐱᖅᑯᑎᒋᓂᐊᕋᑉᑯ. ᐅᐃᕖᒃᑯᑦ 

ᐃᓕᓐᓂᐊᕐᓂᕆᔮᑕ ᒥᔅᓵᓂ, ᓄᓇᓖᓪᓕ 

ᒥᑭᓂᖅᓴᐅᔪᑦ ᐃᓱᒪᒋᔭᐅᓯᒪᒐᓗᐊᖅᐸᑦ? ᑖᒻᓇ 

ᑐᑭᓯᒍᒪᓪᓗᒍ ᐊᐱᖅᑯᑎᒋᕙᕋ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖃ ᑐᑭᓯᒋᐊᖅᑎᑯᓐᓇᖅᐸᐅᒃ ᓲᕐᓗ 

ᐃᓕᓐᓂᐊᕐᕕᑦᑕᖃᕈᒪᑉᐸᑦ ᓄᓇᓕᒃ ᐅᐃᕖᑎᑐᑦ 

ᐃᓕᓐᓂᐊᕈᓐᓇᖁᓪᓗᒍ. ᐊᒻᒪᓗ ᐃᒃᓯᕙᐅᑕᖅ 

ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᖅᐸᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ, ᑐᑭᓯᓇᖅᓯᑎᒋᐊᓚᐅᕈᒃ ᐊᐱᖅᑯᑏᑦ.  

 

ᕿᓐᖑᖅ: ᐃᒃᓯᕙᐅᑕᓕᒃ, ᖁᔭᓐᓇᒦᒃ. ᐄ, ᑖᓐᓇ 

ᒥᓂᔅᑕ ᑐᑭᓯᑦᓯᐊᖅᑐᓂ ᐅᖄᓚᒃᑯᖅ ᐅᓇ 

ᐃᓱᒪᒋᓪᓗᒍ ᓄᓇᓖᑦ ᒥᑭᓂᖅᓴᑦ ᐃᒃᑯᓂᖓ 

ᐅᐃᕖᑎᑐᑦ ᐅᖃᒪᔪᓂᒃ ᑎᑭᑕᐅᖃᑦᑕᕐᒪᑕ 

ᐊᕐᕌᒍᑕᒫᑦ ᑐᑭᓯᐊᙱᓕᑦᑎᓪᓗ ᖃᓄᖅ 

ᐅᖃᒪᓂᐊᕆᐊᒃᓴᖅ. ᓇᓕᐊᓐᓂ ᓄᓇᓕᓐᓂ 

ᐃᓱᒪᓇᖃᙱᑦᑐᖃᕆᐊᒃᓴ ᐃᓕᓐᓂᐊᕕᒃᓴᒥᒃ? 

ᐊᐱᖅᑯᑎᒋᔭᕋ ᐃᒃᓯᕙᐅᑕᓕᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓕᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑐᑭᓯᓇᖅᓯᑎᒋᐊᕐᒪᒍ. 

ᑖᒃᑯᐊ ᓄᓇᓖᑦ ᑐᒃᓯᕋᕈᓐᓇᖅᑑᒐᓗᐊᑦ ᐊᒻᒪᓗ 

ᐅᓄᕐᓂᖏᑦ ᓈᒻᒪᑉᐸᑕ ᓲᕐᓗ ᖃᓪᓗᓈᑎᑐᑦ 

ᑕᐃᒍᕈᒃᑯ (ᑐᓵᔨᑎᒍᑦ) ᑕᐃᒪ ᐅᓄᕐᓂᖏᑦ 

ᓈᒻᒪᑉᐸᑕ, (ᑐᓵᔨᑎᒎᕈᓐᓃᖅᑐᖅ) ᐅᐃᕖᑎᑐᑦ 

ᐅᖃᐅᓯᕐᖓᕆᙱᓪᓗᓂᐅᒃ ᑕᐃᒪᓐᓇ 

ᐱᒐᓱᐊᖅᑐᖃᕈᓐᓇᖅᑐᖅ ᐊᒻᒪᓗ ᑕᒫᓂ ᖁᓕᓂᑦ 

ᐃᓕᓐᓂᐊᖅᑎᖁᑎᖃᖅᑐᓂ ᐊᒻᒪᓘᓐᓃᑦ ᐅᖓᑖᓄᑦ 

ᑕᒪᓐᓇ ᕿᒥᕐᕈᔭᐅᓂᖅᓴᐅᒐᔭᖅᑰᖅᑐᖅ. ᐃᔅᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅᑕ ᐊᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓐᓂᐊᕐᕖᑦ ᐃᓚᖏᑦ ᐃᓕᓐᓂᐊᖅᑎᑕᖃᕐᒪᑕ 

ᐅᐸᒐᔪᙱᑦᑐᓂᑦ ᐃᓚᖏᓪᓗ ᐅᐸᒐᔪᑦᑐᑎᒃ 

ᐃᓱᒪᑐᐃᓐᓇᖅᑐᖓ ᑖᒃᑯᐊ ᐅᐸᑦᑎᐊᖃᑦᑕᖅᑐᑦ 

ᐱᔪᒪᓂᖃᑦᑎᐊᖅᑐᔅᓴᐅᒻᒪᑕ ᐅᐸᖃᑦᑕᖅᑎᐊᓕᖅᑐᑦ 

ᓲᕐᓗ ᑐᑭᓕᐊᕈᑎᖃᕐᓗᑎᑦ ᐅᐸᒐᔪᙱᑦᑐᓂᑦ 

ᐊᒥᓱᕈᕆᐊᖁᓪᓗᒋᑦ ᐅᐸᖃᑦᑕᖅᑐᑦ. ᐊᐱᖅᑯᑎᑐᐊᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐋᖁᐊᖅ. 

ᐊᐱᖅᑯᑎᑦᑎᐊᕙᖅ ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᕗᓕᒫᒥ ᐊᑎᓕᐅᕈᑕᐅᖃᑦᑕᖅᑐᑦ 

ᐅᐸᖃᑦᑕᖅᑐᓄᓪᓗ ᐃᓕᓐᓂᐊᖅᑎ ᑲᑎᒪᔨᖏᓐᓄᑦ 

ᐅᐸᖃᑦᑕᖅᑐᑦ ᐅᓄᖅᓯᒋᐊᖁᓪᓗᒋᑦ ᑕᐃᓐᓇᓗ 

ᐱᓕᕆᔪᐃᓐᓇᐅᖁᒐᑦᑎᒍ ᑖᒃᑯᐊ ᐱᓕᕆᖃᑕᐅᔪᓕᒫᑦ 

ᐊᖏᔪᖅᑳᕆᔭᐅᔪᑦ ᐊᓈᓇᑦᑎᐊᕆᔭᑦ, ᐊᑖᑕᑦᑎᐊᕗᑦ 

ᑕᐃᒪ ᐅᖃᖅᑲᐅᒐᒪ ᑲᒪᒋᓕᕌᖓᑦᑎᒍ ᑮᓇᐅᔭᕗᑦ 

ᑖᒃᑯᐊᓘᓐᓂᑦ ᓇᒻᒥᓂᖅ ᑮᓇᐅᔭᓕᐅᕋᓱᐊᖅᑐᖃᐃ 

ᐃᖅᑲᓇᐃᔭᖅᑎᑦᑎᖃᑦᑕᖁᓇᒋᑦ ᐃᖅᑲᓇᐃᔭᖅᑎᓂᒃ 

ᐃᓕᓐᓂᐊᕆᐊᖃᖅᑎᓪᓗᒋᑦ, ᐋᓐᓂᐊᖅᑐᓕᕆᒃᑯᑦ 

ᑲᑎᒪᔨᖏᑦ, ᐊᔾᔨᒌᙱᑦᑐᓂᒃ ᐱᓕᕆᔾᔪᑎᖃᕈᒪᒻᒪᑕ 

ᐃᑲᔪᖅᓰᓂᕐᒥᓪᓗ ᐃᓕᓯᓯᒪᓗᑎᒃ 

ᐃᑲᔪᖅᓯᖅᑕᐅᒐᔭᖅᑐᑦ ᐃᓕᓐᓂᐊᖅᑎᓂᒃ 

ᐃᓕᓐᓂᐊᕆᐊᕈᒪᔪᓄᑦ.  

 

ᑕᐃᒪ ᐅᕗᙵᖓᖅᑰᒻᒪᑦ ᐊᔾᔨᒌᙱᒻᒪᑦ 

ᐊᔾᔨᒌᖏᓐᓇᓕᒫᓂᒃ ᑕᐃᒪᐃᓘᓐᖏᒻᒪᑕ ᓄᓇᓖᑦ 

ᐃᓚᖏᑦ ᐱᒋᐊᖅᑎᑦᑎᑐᐃᓐᓇᕆᐊᖃᕐᒪᑕ 

ᑲᔪᓯᑦᑎᐊᖅᑐᒥᑦ ᑭᓯᐊᓂ 

ᐊᑐᕋᔅᓴᐅᙱᑐᐃᓐᓇᕆᐊᖃᖅᑐᓂᒃ ᓄᓇᓕᓐᓂ 

ᐊᓯᐊᓂ. ᑖᒃᑯᐊ ᐃᓕᓐᓂᐊᕐᕖᑦ ᐃᓄᒋᐊᓐᓂᖏᑦ 

ᑕᑯᓐᓈᕆᓪᓗᒋᑦᑕᐅ ᑖᓐᓇ ᐅᖃᐅᓯᕆᔪᓐᓇᕐᒪᑦ ᖃᓄ 

ᐃᓕᓐᓂᐊᖅᑏᑦ 

ᐃᓕᓐᓂᐊᕐᕕᒻᒨᖅᑎᓐᓇᓱᓐᓂᖅᓴᕆᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐱᓕᕆᖃᑕᐅᕐᔪᐊᖅᑐᑦ.  

 



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᓯᓐᓇᓱᒻᒥᒐᑦᑕ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦᑕ ᑲᑐᔾᔨᖃᑎᒌᖏᑎᒍᑦ ᐃᓱᒪᒐᓗᐊᖅᑐᒍ 

ᖁᑦᑎᑦᓯᕆᐊᖅᑎᑦᑕᖓ ᐅᐸᖃᑦᑕᖅᑐᑦ ᐅᓄᕐᓂᖏᑦ 

ᓄᓇᓖᓪᓗ ᑐᓴᖅᑎᓪᓗᒋᑦ ᓄᓇᕗᓕᒫᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᑕᒡᕙᓂ 

ᐅᑭᐅᖑᔪᓂᒃ 2020 ᑎᑭᓪᓗᒍ 2023 

ᐃᖅᑲᖅᓴᐅᑎᒋᔭᐅᓯᒪᔪᖅ ᐅᖃᖅᓯᒪᖕᒪᑦ ᑕᒪᒃᑯᐊᒎᖅ 

ᓄᓇᕗᑦᒥ ᐃᓕᓐᓂᐊᕐᕖᑦ 

ᐱᓕᕆᔨᖁᑎᖃᑦᑎᐊᖏᒻᒪᑕ ᐊᒻᒪᓗ ᑎᑎᕋᕐᕕᐅᑉ 

ᐃᓗᐊᓂ ᐱᓕᕆᕙᒃᑐᓂᒃ ᑲᒪᔨᓂᒃ, ᑕᐃᑲᓂᓕ 

ᐃᓂᓪᓚᒃᓴᖅᓯᒪᔪᓂᒃ ᖁᓕᓄᑦ ᐅᑭᐅᓄᑦ ᓱᓇ 

ᓯᕗᒡᒍᑎᖁᕕᓯᐅᒃ ᐱᓕᕆᔩᑦ ᖃᓄᖅ 

ᓇᐅᑦᑎᖅᑐᖅᑕᐅᑦᑎᐊᕈᓐᓇᕐᒪᖔᖏᑦᑕ ᐊᒻᒪ ᖃᓄᖅ 

ᐱᓕᕆᔨᑖᑦᑎᐊᕈᓐᓇᕐᒪᖔᔅᓯ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᑕᐅᑐᙱ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᒃᑯᐊ ᐃᓕᓴᐃᔨᑖᒃᑲᓐᓂᕆᐊᖃᕐᓂᕗᑦ 

ᐅᖃᐅᓯᐅᖏᓐᓇᖅᓯᒪᔪᖅ ᐊᑯᓂ, ᐊᒻᒪᓗ 

ᑕᐃᒪᐃᑯᑖᕐᓂᐊᕐᕙᓗᒃᓯᒪᓪᓗᓂ ᐃᒻᒪᖃ 

ᐃᓱᒪᓇᖅᑐᖅ ᑕᒪᒃᑯᐊ ᓯᕗᓂᒃᓴᑦᑎᐊᑦᑎᓐᓂ 

ᕿᒥᕐᕈᒍᑦᑕ ᐊᕐᕌᒍᑦ ᐱᖓᓱᑦ ᐃᓗᐊᓂ ᖃᓄᑎᒋ 

ᐃᓕᓴᐃᔨᑖᕐᓂᕐᒧᑦ ᐃᓕᓐᓂᐊᖅᑕᐅᒃᑲᓐᓂᕈᓐᓇᕐᒪᖔᑦ 

ᓯᓚᑦᑐᓴᕐᕕᒃᑯᓐᓂ. ᐊᒻᒪᑦᑕᐅᖅ ᑕᒪᓐᓇ 

ᓯᕗᓂᒃᓴᑐᖃᑦᑎᓐᓄᑦᑕᐅᖅ 

ᐸᕐᓈᕆᒋᐊᒃᑲᓐᓂᕋᓱᐊᕐᒥᔭᕗᑦ ᐊᔾᔨᒌᖏᑦᑐᑦ ᐃᓄᐃᑦ 

ᑲᑐᔾᔨᖃᑎᒌᑦ ᐊᒻᒪᓗ ᒐᕙᒪᑐᖃᒃᑯᑦ 

ᐱᓕᕆᖃᑎᒋᓪᓗᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᒎᖅ 

ᑖᒃᑯᐊ ᐃᓕᓐᓂᐊᖅᑎᑦᑎᓕᕆᔩᑦ 

ᐃᓕᓐᓂᐊᖅᑐᓕᕆᔩᑦ ᐊᒃᓱᕉᑎᖃᓪᓚᑦᑖᕐᒪᑕ ᐃᓄᐃᑦ 

ᐱᓕᕆᕙᒃᑐᑦ ᐱᔾᔪᑎᒋᓪᓗᒋᑦ ᐆᒃᑑᑎᒋᓗᒋᑦ 

ᖃᑉᓗᓈᑎᑐᓪᓗ ᐃᓄᒃᑎᑐᓪᓗ ᐃᓕᓐᓂᐊᖅᓯᒪᔪᑦ. 

ᖃᓄᕐᓕ ᓱᓇᒥᒃ ᐃᖅᑲᖅᓴᐃᓯᒪᕕᓯ ᓄᑖᕐᒥᒃ 

ᐱᓕᕆᐊᒃᓴᐅᓇᔭᖅᑐᒥᒃ ᑕᒪᒃᑯᐊ  

ᑕᑉᐱᖅᑐᖅᑕᐅᑦᑎᐊᖁᓪᓗᒋᑦ 

ᐃᑲᔪᖅᓱᖅᑕᐅᑦᑎᐊᖁᓪᓗᒋᑦ 

ᐃᓕᓐᓂᐊᖅᑎᑕᐅᑦᑎᐊᕐᓗᑎᒃ ᐱᓕᕆᑎᑕᐅᑦᑎᐊᕐᓗᑎᒃ 

ᒪᕐᕈᐃᓂᒃ ᐅᖃᐅᓯᖃᖅᑐᑦ ᐃᓄᒃᑎᑐᓪᓗ 

ᖃᑉᓗᓈᑎᑐᓪᓗ ᐃᓕᓲᓰᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᑕᐅᑐᙱ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑕᒪᒃᑯᐊ ᐊᔾᔨᒌᖏᑦᑐᓂᒃᑕᐅᖅ 

ᐱᓕᕆᕙᓪᓕᐊᖕᒥᔪᒍᑦ ᓲᕐᓗ ᐋᖅᑭᒋᐊᕈᒪᓪᓗᑎᒍᑦ 

ᐅᕝᕙᓘᓐᓃᑦ ᑖᒃᑯᐊ ᐃᖅᑲᓇᐃᔮᕆᔭᐅᔪᑦ 

ᓇᓗᓇᐃᒃᑯᑕᖏᖃᐃ ᐃᓛᒃ, ᐱᓕᕆᐊᖏᑦᑕ 

ᓇᓗᓇᐃᔭᐅᑎᖏᑦ, 

ᐊᑕᐅᓯᓐᖑᕐᔫᒥᑎᑦᑎᒋᐊᖅᓯᒪᒋᐊᕈᒪᓪᓗᑕ ᑖᒃᑯᐊᓗ 

ᓲᕐᓗ ᐊᔾᔨᒌᖏᑦᑐᑦ 

ᐊᑐᐃᓐᓇᕈᖅᑎᑕᐅᒋᐊᒃᑲᓐᓂᖅᑎᑕᐅᓯᒪᓗᑎᒃ. ᓲᕐᓗ 

ᓯᕗᓕᖅᑎᒃᓴᖅ ᐊᒻᒪᓗ ᐅᓇ ᓯᕗᒧᐊᒃᐹᓪᓕᕈᑎᒃᓴᖅ 

ᓴᖅᑭᓚᐅᖅᓯᒪᖕᒥᔭᕗᑦᑕᐅᖅ 

ᐊᑐᖅᑕᐅᒋᐊᒃᑲᓐᓂᖁᓪᓗᑎᒍᑦ ᐃᓚᖓᒍᑦᑕᐅᖅ ᐃᒻᒪᖃ 

ᐃᖅᑲᓇᐃᔮᖅ ᒪᑐᐃᖓᑎᑕᐅᓂᐊᖅᐸᑦ 

ᑭᒡᓕᖃᖅᑎᓪᓗᒍ. ᓲᕐᓗ ᓄᓇᕗᒥᑐᐊᖅ ᐃᓄᖕᓄᑐᐊᖅ 

ᑐᕌᖓᑎᑕᐅᓗᓂ ᐃᖅᑲᓇᐃᔮᖅ ᒪᑐᐃᖓᓂᐊᖅᑐᐊᖅᐸᑦ 

ᑕᐃᒃᑯᑐᐊᖅ ᐆᒃᑐᕋᕈᓐᓇᖅᑎᑕᐅᓗᑎᒃ. ᑕᒪᒃᑯᓇᖓᑦ 

ᐊᔾᔨᒌᖏᑦᑐᓂᒃ ᐊᑐᕋᓱᐊᖅᓯᒪᕗᒍᑦ ᐅᓪᓗᒥᒧᑦ ᐊᒻᒪᓗ 

ᓯᕗᓂᒃᓴᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᔪᐊᓇᓯ. 

ᒥᔅ ᑕᐅᑐᙱ. 
 

ᑕᐅᑐᙱ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, 

ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ. 

ᐱᕙᓪᓕᐊᔪᓂᒃ, ᐃᒃᑯᐊ ᐃᓕᓴᐃᔩᑦ 

ᐱᑦᑎᐊᖅᑕᐅᖃᑦᑕᖏᑦᑐᐊᓘᖕᒪᑕ. ᐃᓛᓐᓂᒃᑯᑦ 

ᐃᓕᓴᐃᔩᑦ ᑕᒪᓐᓇᓗ ᐱᕙᓪᓕᐊᑐᐃᓐᓇᖅᖢᓂ.  
 

ᐅᓇ ᐊᐱᖅᑯᑎᒋᔪᒪᔭᕋ: ᖃᓄᐃᑦᑐᓂᒃ ᐊᑐᐊᒐᕐᓂᒃ 

ᐱᐅᓯᓂᒡᓗ ᒫᓐᓇ ᐊᑐᓕᖅᑎᑦᑎᕙᓪᓕᐊᕕᓯ 

ᐃᑲᔪᖅᓲᑏᑦ ᑕᒪᒃᑯᐊ ᐊᑐᕆᐊᓖᑦ ᐱᑕᖃᕐᓂᐊᕐᒪᑕ 

ᐃᓕᓐᓂᐊᕐᕕᖕᓂ ᐃᓕᓴᖅᑎᓂᒃ ᐊᒻᒪᓗ 

ᐃᖅᑲᓇᐃᔭᖅᑏᑦ ᐊᑦᑕᕐᓇᔾᔭᐃᖅᑕᐅᓯᒪᓂᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᑕᐅᑐᙱ. 

ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᒫᓐᓇ ᑕᐃᒃᑯᐊ ᐊᑦᑕᓇᐃᔾᔨᓯᓯᒪᓂᕐᒧᑦ 

ᒪᓕᒐᐃᑦ ᑕᒪᒃᑯᐊ ᒪᑭᒪᐅᑎᖏᑦ 

ᐱᓕᕆᐊᕆᕙᓪᓕᐊᔭᕗᑦ ᒫᓐᓇᒧᑦ. ᑭᓯᐊᓂ  

ᐊᒃᓱᕉᑎᒋᓪᓚᕆᒃᑕᕗᑦ ᑕᐃᒃᑯᐊᓕᒫᑦ 

ᐊᒃᑐᖅᑕᐅᓯᒪᔪᑦ ᕿᓄᒃᑲᐃᓂᖅ 

ᐱᑦᑎᐊᖃᑦᑕᖏᓐᓂᕐᓗ ᑕᒪᓐᓇ 

ᐃᓕᓐᓂᐊᕐᕕᖕᒦᑦᑕᕆᐊᖃᖏᒻᒪᑦ ᑕᐃᒪᐃᑦᑐᓕᕆᔨᓂᒃ 

ᑲᑎᒪᔨᕋᓛᓂᒃ ᐱᑕᖃᖅᑐᖅ ᐃᓕᓐᓂᐊᕐᓂᓕᕆᓂᐅᑉ 

ᐃᓗᐊᓂ ᐊᒻᒪᓗ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᒃ.  

 

ᑖᒃᑯᐊ ᑲᑎᖃᑦᑕᖅᑐᑦ ᐊᕐᕌᒍᑉ ᐃᓗᐊᓂ 

ᒪᕐᕈᐊᖅᑎᖅᖢᒍ ᐊᒻᒪᓗ ᒫᓐᓇ ᕿᒥᕐᕈᓇᖕᒥᔪᒍᑦ 

ᐅᐸᓗᖓᐃᔭᐅᑎᓂᒃ 

ᐅᓗᕆᐊᓇᖅᑐᖃᓯᑲᓪᓚᒃᑲᓐᓂᖅᐸᑦ ᑕᒪᒃᑯᐊᓗ 

ᐅᖃᓕᒫᒐᑎᒍᑦ ᑎᑎᕋᖅᑕᐅᓯᒪᓪᓗᑎᒃ 

ᐊᑐᖅᑕᐅᖃᑦᑕᕐᓂᐊᖅᖢᑎᒡᓗ ᐃᓕᓴᐃᔨᓄᑦ.  

 

ᑭᒃᑯᓕᒫᑦ ᖃᐅᔨᒪᖁᔭᕗᑦ ᑕᐃᒪᓐᓇ ᐱᑦᑎᐊᖏᓐᓂᖅ 

ᐱᑕᖃᓕᕌᖓᑕ ᖃᓄᐃᑦᑐᓂᒃ 

ᐊᐅᓚᔾᔭᐅᒋᐊᖃᕐᓂᖏᓐᓂᒃ ᑕᒪᒃᑯᓂᖓ 

ᐱᑕᖃᐅᖅᑐᖅ ᐊᑐᖅᑕᐅᔪᒃᓴᓂᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒪᓕᒐᓕᐅᖅᑎᐅᖃᑎᒪ ᑲᖏᖅᖠᓂᕐᒧᑦ 

ᐃᒡᓗᓕᒑᕐᔪᖕᒧᓪᓗ ᐊᐱᖅᑯᑎᒋᕋᑖᖅᑕᖓᑕ ᐃᓚᖓ. 

ᑖᒃᑯᐊ ᒥᓂᔅᑕᐅᔫᑉ ᒥᓂᔅᑕᐅᕝᕕᒋᔭᖓ 

ᐋᖅᑭᒃᓱᐃᕙᓪᓕᐊᓂᕋᖅᓯᒪᖕᒪᑕ ᑕᕝᕙᓂ 

ᒪᒃᐱᖅᑐᒐᕐᓂᒃ 128 ᐅᖃᖅᓯᒪᖕᒪᑦ, 

“ᐱᓕᕆᕝᕕᒋᔭᖓ ᒥᓂᔅᑕᐅᑉ 

ᐋᖅᑭᒃᓱᐃᕙᓪᓕᐊᖕᒪᒡᒎᖅ ᖁᓕᓄᑦ ᐊᕐᕌᒍᓄᑦ 

ᐃᓕᓴᐃᔨᓂᒃ ᐃᓕᓴᐃᔨᖃᖅᐸᓪᓕᐊᓇᓱᖕᓂᕐᒧᑦ.” 

ᑖᓐᓇᖃᐃ ᖁᓕᓂᒃ ᐊᕐᕌᒍᓂᒃ ᐱᓕᕆᐊᕆᔪᒪᔭᓯ, 

ᖁᓕᑦ ᑭᓯᐊᓂ ᐊᕐᕌᒍᑦ ᐊᓂᒍᖅᐸᑕ ᐱᔭᕇᓛᖅᐸ 

ᐅᕝᕙᓘᓐᓃᑦ ᖁᓕᓄᑦ ᐊᕐᕌᒍᓄᑦ 

ᐊᑐᕐᓂᐊᖅᑐᓂᖑᓇ ᓇᓗᓇᐃᖅᓯᓯᒪᓇᓱᒃᑐᖅ 

ᖃᓪᓗᓈᑎᑐᑦ ᐃᒪᐃᓕᖓᖕᒪᑦ, (ᑐᓵᔨᒃᑯᑦ) “ᑖᒃᑯᐊ 

ᐱᓕᕆᕖᑦ ᖁᓕᓄᑦ ᐊᕐᕌᒍᓄᑦ ᐃᓕᓴᐃᔨᒃᓴᓂᒃ 

ᖃᓄᖅᑑᕈᑎᒃᓴᓂᒃ ᐃᖅᑲᓇᐃᔭᖅᑐᓕᕆᓂᐅᓪᓗ 

ᒥᒃᓵᓄᑦ ᐱᕙᓪᓕᐊᑎᑦᑎᖕᒪᑕ.” (ᑐᓵᔨᒃᑰᕈᓐᓃᖅᑐᖅ) 

ᑐᑭᓯᔭᕋᖃᐅᓇᐃ ᑐᑭᓯᓂᕐᓗᒃᖢᒍᖃᐅᓇᐃᑦ 

ᐅᖃᓕᒫᖅᑕᕋᐃᑦ, ᓇᓗᓇᐃᒃᑲᓐᓂᐊᕐᔪᒍᓐᓇᖅᐱᐅᒃ 

ᒥᓂᔅᑕ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᖃᒪᓂᖅ.  

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᖁᓕᓄᑦ 

ᐊᕐᕌᒍᓄᑦ ᐃᓕᓐᓂᐊᖅᑎᑦᑎᔨᓂᒃ 

ᐸᐸᑦᑏᓐᓇᕋᓱᖕᓂᖅ ᕿᓂᕐᓂᕐᓗ ᐊᑐᓕᖅᑎᑦᑐᒪᔭᕗᑦ 

ᒪᐅᖓᑦᑎᐊᖅ ᐸᕐᓇᐅᓯᐅᖅᓯᒪᓗᑕ ᐊᒻᒪᓗ 

ᐊᕗᖓᐅᔨᓯᒪᓂᖅᓴᓂᒃ. ᑕᒪᒃᑯᐊ ᐃᓕᓐᓂᐊᕐᕕᖕᓂᒃ 

ᑭᙴᒪᔭᐅᔪᑦ ᐃᖅᑲᓇᐃᔭᖅᑏᑦ ᐱᔾᔪᑎᒋᓪᓗᒋᑦ 

ᐊᒻᒪᓗ ᑖᓐᓇ ᐱᓕᕆᕝᕕᑦᑕ ᖁᓕᓄᑦ ᐊᕐᕌᒍᓄᑦ 

ᐸᕐᓇᐅᑎᓄᑦ ᐊᑕᓂᐊᖅᑐᖅ. ᖁᓕᑦ ᐊᕐᕌᒍᑦ ᑭᓯᐊᓂ 

ᐊᓂᒍᖅᐸᑦ ᑖᓐᓇ ᐊᑐᓕᖅᑎᑦᑎᓂᕐᒥᒃ ᑐᑭᖃᖏᒻᒪᑦ, 

ᖁᓕᓄᑦ ᐊᕐᕌᒍᓄᑦ ᐊᑐᕐᓂᐊᖅᑐᑦ.  

 

ᐃᓕᓐᓂᐊᖅᑐᓕᕆᔨᒃᑰᓪᓗᑕ ᖃᓄᖅᑑᕈᑎᒃᓴᓂᒃ 

ᑕᒪᒃᑯᓂᖓ ᐋᖅᑭᒃᓱᐃᓯᒪᖕᒥᔪᒍᑦ ᐃᓚᓕᐅᓪᓗᒋᑦ 

ᐃᓕᓐᓂᐊᕐᕕᐊᓗᖕᒥ ᐃᓕᓴᐃᔨᓄᑦ ᐸᕐᓇᐅᑎᓂᒃ 

ᐋᖅᑭᒃᓯᓗᑕ ᐊᒻᒪᓗ ᑕᐃᒪᖓᓕᒫᖅ, ᑖᒃᑯᐊ 

ᐊᑐᖅᑕᐅᖃᑦᑕᕐᓂᐊᖅᑐᑦ ᒪᑯᐊᓗ ᐃᖅᑲᓇᐃᔮᒃᓴᓂᒃ 

ᐃᖅᑲᓇᐃᔮᓂᒡᓗ ᓴᖅᑭᔮᖅᑎᓪᓗᒋᑦ. ᑕᐃᑲᓂ 

ᐃᓚᐅᖃᑦᑕᕐᓗᑕ ᐃᓕᓴᐃᔨᓐᖑᕆᐅᖅᓴᕐᓂᕐᒧᓪᓗ 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑐᑦ. ᐃᓕᓐᓂᐊᕐᕖᑦ 

ᐊᐅᓚᑕᐅᓂᖏᑦᑕ ᐃᓗᓕᖏᑎᒍᑦ ᑕᐃᒪᓐᓇ 

ᐅᓄᒃᑲᓐᓂᖅᑐᓂᒃ ᐃᓕᓴᐃᔨᓐᖑᕈᒪᔪᓂᒃ ᐱᓇᓱᒃᑐᒍᑦ 

ᐃᓕᓐᓂᐊᕐᓂᕐᒥᒃ ᐃᓕᓐᓂᐊᖅᑎᐅᓂᕐᒥᒃ 

ᖁᕕᐊᒋᔭᖃᕐᓗᑎᒃ. ᐊᒃᓱᕈᕐᓇᖅᑐᕈᓘᖕᒪᑦ 

ᐃᓕᓴᐃᔨᓪᓗᓂ ᑭᓯᐊᓂᑦᑕᐅᖅ ᐱᐅᓂᖃᕐᒪᑦ  

ᐊᒻᒪᓗ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓂᒃᑯᐊ. 

 

ᐅᖃᓲᖑᖕᒪᑕ ᐃᓄᖕᓂᒡᒎᖅ 

ᐃᓕᓴᐃᔨᑖᖅᐸᓪᓕᐊᓂᐊᕈᑦᑕ ᑕᐃᒃᑯᐊᓗ ᐃᓕᓴᖅᑏᑦ 

ᐃᓕᓴᐃᔨᓐᖑᖅᐸᓪᓕᐊᓗᑎᒃ ᑕᐃᒪᓐᓇ 

ᐊᔾᔨᒍᒥᓱᖕᓂᕐᒥᓂᒃ ᒪᓕᒡᓗᑎᑦ. ᐃᓱᓕᑦᑎᒍᑎᒃ 

ᖃᓄᖅ ᑕᐃᒫᓚᓲᖑᖕᒪᑕ. ᑕᐃᒪ ᐅᖃᖅᑎᓪᓗᑕ 

450-ᖏᓐᓃᑦᑐᓂᒃ ᐃᓕᓴᐃᔨᑖᕆᐊᖃᖅᑐᒍᑦ 

ᓄᓇᕗᑦ ᐃᓗᐊᓂ.    

ᑕᒪᔾᔭ ᖃᓄᖅᑑᕈᑎᒃᓴᐃᑦ ᐊᑕᐅᓯᐅᙱᑦᑐᑦ ᒫᓐᓇ 

ᐃᓱᒪᒋᔭᕗᑦ ᐊᒻᒪ ᐊᓯᖏᓐᓂᒃ 

ᐱᕙᓪᓕᐊᑎᑦᑎᖕᒥᔪᒍᑦ ᐃᓕᓴᐃᔨᒃᓴᕐᓯᐅᕐᓂᖅ  

ᐱᔾᔪᑎᒋᓪᓗᒍ ᒫᓂ ᓄᓇᕗᑦ ᐃᓗᐊᓂ ᐊᒻᒪᓗ 

ᓯᓚᑖᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᔅᓴᐃᓐᓇᖅ 128 ᒪᒃᐱᑐᒐᖓᓂ 

ᖃᓄᐃᓕᖓᓕᕐᓂᖏᓐᓂᒃ ᐱᔾᔪᑎᓕᒃ. ᐱᒋᐊᖅᖢᓂ 

ᖁᕝᕙᓯᖕᓂᓕᖕᓂᒃ 12-ᒧᑦ ᐅᖃᖅᓯᒪᔪᖅᑕᖃᕐᒪᑦ 

ᓂᕆᐅᒃᑐᒡᒎᖅ ᐃᓕᓐᓂᐊᕐᕕᖕᓂ ᐊᖓᔪᖅᑳᖅ 

ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᓪᓗ 

ᑐᕌᖓᔪᖅ ᒫᑦᓯ 2020-ᒥ 

ᐊᑐᓕᖅᑎᑕᐅᒋᐊᖃᕐᓂᐊᖅᑐᑦ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᓂᕆᐅᑐᐃᓐᓇᖅᑐᑦ 

ᐊᓯᖏᓐᓂᒃ ᐊᑐᖅᑐᒃᓴᓂᒃ 

ᐃᓱᒪᒃᓴᖅᓯᐅᕈᑎᖃᖅᓯᒪᕕᓰ ᑕᒪᑐᒫᖅᑐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑐᖏᓕᕋ 

ᑖᔅᓱᒥᖓ ᑭᐅᑎᒃᑯᓐᓂ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅ ᐅᒃᐱᒃ.  

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ ᑖᒃᑯᐊ 

ᐃᑲᔪᖅᑎᐅᖃᑦᑕᖅᑐᑦ Superintendent of 

Schools-ᖑᓂᕋᖅᑕᐅᔪᑦ ᑐᑦᑕᕐᕕᐅᖃᑦᑕᖅᑐᑦ 

ᐃᓕᓐᓂᐊᕐᕖᑦ ᐊᖏᔪᖅᑳᖏᓐᓄᑦ 

ᐃᓕᓐᓂᐊᕐᕕᓄᓪᓗ. (ᑐᑭᓯᓇᖅᓯᑎᑕᐅᔪᖅ) 

ᓇᓗᓇᐃᒃᑯᑎᖃᑦᑕᕆᐊᓕᖕᓂᒃ (ᑐᓵᔨᒃᑰᖏᑦᑐᖅ) 

ᓲᕐᓗ ᐃᓕᓐᓂᐊᕐᕕᒧᐊᕌᖓᒥᒃ 

ᕿᒥᕐᕈᔭᕆᐊᖃᖅᑕᒥᓂᒃ 

ᓇᓗᓇᐃᖅᑐᖅᓯᓯᒪᔪᓕᖅᑐᒍᑦ ᐅᖃᐅᓯᓕᕆᓂᖅ 

ᐱᔾᔪᑎᒋᓪᓗᒍ. ᑕᐃᒃᑯᐊ ᑎᑎᖅᑭᕆᓂᐅᑉ ᒥᒃᓵᓄᑦ 

ᐊᑐᓕᖅᑎᑕᐅᓇᓱᒃᑐᑦ ᐃᓕᓐᓂᐊᕐᕖᑦ 

ᐊᔾᔨᒌᙱᑦᑐᓂᒃ ᐊᑐᓕᖅᐸᓪᓕᐊᖕᒪᑕ. ᐃᓚᖏᑦ 

ᓯᕗᒧᐊᖕᓂᖅᓴᐅᓪᓗᑎᒃ ᐃᓚᖏᑦ 

ᑭᖑᕙᓯᒃᓯᒪᓐᓂᖅᓴᐅᓪᓗᑎᒃ.  

 

ᑭᓯᐊᓂ ᑖᓐᓇ ᐃᓕᓐᓂᐊᕐᕕᖕᒧᑦ ᐳᓛᕆᐊᕌᖓᒥ 

ᓇᐅᑦᑎᖅᓱᐃᖃᑦᑕᕆᐊᖃᕐᒪᑦ ᑕᐃᒃᑯᐊ 

ᑎᑎᖅᑲᕆᔾᔪᑏᑦ ᐊᑐᖅᑕᐅᑦᑎᐊᓕᕋᓗᐊᕐᒪᖔᑕ ᐊᒻᒪ  

ᓲᕐᓗ ᐅᖃᐅᓯᓕᕆᔾᔪᑏᑦ ᐊᔾᔨᒌᙱᑦᑐᑦ 

ᐃᓕᓐᓂᐊᕐᕖᑦ ᐃᓗᐊᓃᑉᐸᑦ ᐊᕕᒃᑐᖅᓯᒪᔪᓂᒃ.  

(ᑐᓵᔨᑎᒎᓕᖅᑐᖅ) ᑖᓐᓇ ᐃᓗᓕᖃᕈᓐᓇᖅᑐᖅ 

ᑎᑎᕋᕆᐅᖅᓴᓂᕐᒧᑦ ᐅᖃᕆᐅᖅᓴᕐᓂᕐᒧᓪᓗ ᑐᕌᖓᔪᑦ 

ᐊᐅᓚᔭᐃᔾᔪᑎᖏᑕᓗ ᐸᕐᓇᐅᑎᖏᑦ 

ᐊᑐᖅᑕᐅᑦᑎᐊᕋᓗᐊᕐᒪᖔᖏᑦ ᐆᒃᑑᑎᒋᓪᓗᒍ.  

 

ᑖᔅᓱᒪ ᐃᓗᐊᓃᑦᑐᑦ ᓱᓕᔪᓐᓇᐅᑎᓂᒃ 

ᑕᑯᔪᒪᒐᔭᖅᑐᒍᑦ ᐃᓕᓐᓂᐊᕐᕕᐅᑉ ᐃᓗᐊᓂ ᐊᒻᒪᓗ 

ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦᑎᒍᑦ ᐊᒻᒪᓗ 

ᐃᖅᑲᓇᐃᔭᖃᑎᒋᓪᓗᑎᒃᑯᑦ ᑕᐃᒃᑯᐊ ᐃᓕᓴᐃᔩᑦ 

ᑕᒪᒃᑯᓂᖓ ᐊᑐᓲᑦ. ᐄ, ᒫᑦᓯ 2020-ᒥ ᑖᓐᓇ 

ᐊᑐᓕᖅᑎᑦᑐᒪᔭᕗᑦ ᐊᒻᒪᓗ ᓴᓇᕐᕈᑎᒃᓴᒃᑲᓐᓂᕐᓂᒃ 

ᐊᑐᐃᓐᓇᕈᐃᓚᐅᖅᓯᒪᔪᒍᑦ ᑕᒪᑐᒧᖓ 2019-2020 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒃᐱᒃ. 

ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐ ᑭᖑᓪᓕᖅᐹᖅ ᑭᓯᐊᓂ 

ᐃᓚᓯᒋᐊᑐᐃᓐᓇᕆᐊᖃᖅᑐᖓ. ᑕᕝᕙᓂ 

ᓯᕗᓪᓕᖅᐸᐅᔾᔨᓯᒪᓂᖏᓐᓂ 2020-2021 ᑖᒃᑯᐊ 

ᑲᔪᓰᓐᓇᕈᒪᖕᒪᑕ ᐱᕙᓪᓕᐊᔪᐃᑦ 

ᐊᑦᑕᕐᓇᖅᑐᒦᖁᔭᐅᓇᑎᒃ ᐃᓕᓐᓂᐊᕐᕖᑦ. 

 

ᒫᓐᓇᐅᓂᖓᓂ ᖃᐅᔨᓴᖅᑎᖃᕐᒪᑕ ᐋᓐᓂᐊᕐᕖᑦ 

ᑖᒃᑯᐊ. ᑕᐃᒫᐸᓗᒃ ᐋᓐᓂᐊᕐᕖᑦ ᑕᐃᒪᓐᓇ 

ᖃᐅᔨᓴᖅᑎᖃᓲᖑᖕᒪᑕ. ᑕᐃᒫᒐᓚᖃᐃ 

ᐃᓕᓐᓂᐊᕐᕕᖕᓄᑦ ᐋᖅᑭᒃᓲᔾᔨᒐᔭᖅᐱᓰ 

ᖃᓄᐃᓕᖓᓪᓚᑦᑖᕐᒪᖔᑦ ᑖᓐᓇ 

ᖃᓄᐃᓕᐅᕋᓱᐊᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᕐᕖᑦ 

ᑖᓐᓇ ᓯᕗᓪᓕᐅᔾᔨᓯᒪᓂᖓᓂᒃ ᐊᒻᒪ ᐊᔾᔨᒌᙱᑦᑐᓂᒃ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑭᐅᑎᒐᒃᓴᖃᕋᓱᐊᖅᑐᒍᑦ. ᐆᒃᑐᖅᓯᖕᒪᑕ ᐊᒻᒪ 

ᐃᓚᐅᒋᐊᖃᕋᑦᑕ ᑕᒪᒃᑯᐊ ᑎᒥᐅᔪᐃᑦ ᓲᕐᓗ 

ᐃᓵᒃᓯᒪᒋᒃᑯᑦ ᐊᒻᒪᓗᑦᑕᐅᖅ ᐋᓐᓂᖅᑐᓕᕆᓂᕐᒧᑦ 

ᑕᐃᒃᑯᐊ Red Cross-ᖑᓂᕋᖅᑕᐅᔪᓄᑦ ᐊᒻᒪᓗ 

ᐊᑦᑕᕐᓇᙱᑦᑐᒥ ᐃᒡᓗᕐᔪᐊᑦ.  

 

ᑭᓯᐊᓂ ᐃᓛᓐᓂᒃᑯᑦ ᖃᖓᒃᑯᑦ ᓲᕐᓗ  

ᐃᓕᓐᓂᐊᕐᕖᑦ ᖃᑦᑎᕆᔭᐅᓂᖏᑦ ᐅᕝᕙᓘᓐᓃᑦ 

ᐃᑯᐊᓪᓚᒃᑕᐃᓕᒪᓂᕐᒧᑦ ᓲᕐᓗ 

ᖃᐅᔨᓴᖅᑕᐅᒋᐊᖃᕐᓂᖏᓐᓂᒃ ᐊᑐᖅᑕᐅᓲᖑᖕᒥᔪᐃᑦ. 

ᑖᓐᓇ ᐊᒻᒪᓗᑦᑕᐅᖅ ᐃᓛᓐᓂᒃᑯᑦ 

ᓯᓚᑖᓃᓐᖔᖅᑐᓂᒃ ᖃᐅᔨᓴᖅᑎᓪᓚᕆᖕᓂᒃ 

ᐊᑐᖅᑕᐅᓲᖑᖕᒥᔪᐃᑦ ᓲᕐᓗ 

ᓱᕋᖅᑎᕆᔪᖃᖅᑐᕕᓂᐅᒃᐸᑦ ᐅᕝᕙᓘᓐᓃᑦ 

ᐃᑭᑎᑦᑎᔪᖃᕐᓂᕈᓂ ᐱᔮᖅᑯᒻᒥᒃ ᑖᒃᑯᑎᒎᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐊᓯᒪᓪᓗᒍ ᑕᒪᓐᓇ ᖃᓄᐃᓕᐅᕋᓱᐊᕐᒪᖔᑦ.  

 

ᐅᖃᐅᓯᕆᔭᕋ ᐅᖃᐅᓯᑐᐃᓐᓇᖅ. ᑕᒪᓐᓇ 

ᑲᔪᓯᑎᒋᐊᖅᑐᒃᓴᐅᔭᕋᓗᐊᑦ 

ᐊᓃᖄᖅᑕᐅᓐᓇᐅᑎᓪᓗᒍ ᐃᓕᓐᓂᐊᕐᕖᑦ. 

ᐊᖏᔪᒃᖠᐅᔪᐃᑦ ᐃᓕᓐᓂᐊᖅᑏᑦ ᑖᒃᑯᐊ ᐃᒻᒥᒃᑯᑦ 

ᐊᓃᖃᑦᑖᖅᑎᑕᐅᖃᑦᑕᖅᐸᑕ ᓲᕐᓗ ᐱᒋᐊᓕᓵᖅᑐᓂᒃ 

ᐱᖓᓱᐃᑦ ᖁᓕᕇᖕᓂᖏᓐᓄᑦ ᐊᒻᒪᓗ 

ᐅᑭᐅᖅᑯᖅᑐᓂᖅᓴᐃᑦ ᓲᖑᓵᕆᖃᑦᑕᕋᔭᙱᒻᒪᑕ. 

ᑕᐃᒫᒃ ᐱᑦᑎᐊᖃᑦᑕᙱᒻᒪᑕ ᑕᐃᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑕᐃᒫᒃ 

ᐃᓯᕐᒥᑎᑦᑎᒐᕕᑦ. ᑖᓐᓇ ᑕᕝᕙ ᓴᖅᑭᑕᐅᓚᐅᕐᒥᖕᒪᑦ 

ᑖᓐᓇᑦᑕᐅᖅ ᖃᓄᑎᒋ 

ᐋᖅᑭᒋᐊᖅᑕᐅᒋᐊᕈᓐᓇᕋᔭᕐᓂᖏᑦᑕᐅᖅ 

ᐊᓃᖃᑦᑖᖅᑎᑕᐅᓂᖏᓐᓂᒃ ᓲᕐᓗ ᓯᕿᙳᔭᖏᑎᒍᑦ 

ᐊᔾᔨᒌᑎᑕᐅᖃᑦᑕᙱᓪᓗᑎᒃ. ᑕᒪᓐᓇᑦᑕᐅᖅ 

ᐅᖃᐅᓯᕆᔭᐃᑦ ᑕᐃᒪᓐᓇ 

ᐱᑕᖃᙱᓐᓂᖅᓴᐅᖁᓪᓗᒍ ᐊᒻᒪᓗ ᐱᐅᙱᑦᑐᓂᒃ  

ᐊᓚᒃᑲᐃᖁᔨᙱᓐᓂᕐᒧᑦ ᐊᒻᒪᓗᑦᑕᐅᖅ ᑕᐃᒫᒃ 

ᑕᒪᑐᒪᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᓄᓇᓕᖕᓂ ᑕᒪᒃᑯᑎᒎᓈᖓᔪᐃᑦ ᐊᔭᐅᕆᕙᕗᑦ ᐊᒻᒪ 

ᐊᔭᐅᕆᕙᕋ ᒪᓕᒐᓕᐅᖅᑎ ᐅᖃᖃᑎᖃᖁᓪᓗᒍ 

ᑖᒃᑯᑎᒎᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᕐᓇᐅᑎᒋᔭᔅᓯᓐᓂᒃ ᐅᖃᖅᓯᒪᖕᒪᑕ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓄᐃᑦ ᑖᒃᑯᐊ 

ᐃᓕᓐᓂᐊᕐᓂᐅᑉ ᒪᕐᕈᐃᓕᖓᑎᓪᓗᒋᑦ 

ᐃᓕᓐᓂᐊᖅᑐᐃᑦ ᐃᑲᔪᕋᔭᔅᓯ ᖃᓄᐃᓕᐅᕆᓯᒪᕙᓪᓕ 

ᒫᓐᓇ ᓲᕐᓗ ᐃᓄᐃᓐᓇᖅᑐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᖃᒪᙳᐊᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᖅᑯᑎᒋᖕᒪᒍ. ᑐᕌᖓᑎᓪᓗᒍ ᐃᓄᐃᓐᓇᖅᑐᓄᑦ 

ᑕᒪᓐᓇ ᑎᑭᐅᑎᓛᖅᑕᕗᑦ ᐅᖃᐅᓯᕆᓗᒍ ᑖᒃᑯᐊ 

ᓄᑖᖑᖅᑎᒋᐊᕆᐊᖃᖅᑎᓪᓗᑎᒍ ᑕᒪᒃᑯᐊ. 

ᐱᖅᑯᓯᓕᕆᔨᒃᑯᑦ ᑖᒃᑯᐊ ᐱᖃᑎᒋᓪᓗᑎᒍᑦ ᑕᒪᓐᓇ 

ᐱᓕᒻᒪᒃᓴᖅᑕᐅᒋᐊᖃᕋᔭᕐᒪᑕ ᑕᒪᒃᑯᓂᖓ 

ᐃᓕᓐᓂᐊᖅᑎᑦᑎᔨᐅᔪᓐᓇᕋᔭᖅᑐᐃᑦ ᓄᓇᕗᒻᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᑦᑕᐅᖅ ᓄᑖᖑᖅᑎᑕᐅᒋᐊᖃᕐᓂᖏᓐᓂᒃ 

ᐃᓕᓐᓂᐊᕈᑎᓕᐅᖅᓴᕐᓂᖅ ᐊᒻᒪᓗ ᓄᓇᕗᑦ 

ᐃᓕᓐᓂᐊᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᑐᐃᑦ 

ᓯᓚᑦᑐᖅᓴᕐᕕᒃᑯᓐᓂ ᐃᖅᑲᓇᐃᔭᖃᑎᖃᖅᐲᑦ 

ᖁᕐᓗᖅᑑᒥᓪᓗ ᐊᑐᐃᓐᓇᐅᑎᑕᐅᒐᔭᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᖃᒥᙳᐊᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐋᖅᑭᒃᐸᓪᓕᐊᒐᑦᑎᒍ ᐸᕐᓇᒃᐸᓪᓕᐊᒐᑦᑎᒍ ᖃᓄᖅ 

ᓇᓪᓕᐊᒃ ᐊᒃᑦᑐᖅᓯᒪᕕᒋᔭᖏᑎᒍᑦ ᑖᒃᑯᐊ 

ᕿᑎᕐᒥᐅᓂᒃ ᐊᒻᒪᓗ ᑎᑎᖅᑭᕆᓂᖅᑎᒍᑦ 

ᐃᓕᓐᓂᐊᕈᑎᒃᓴᓕᐅᖅᐸᓪᓕᐊᒐᑦᑎᒍ ᐃᓄᐃᓐᓇᖅᑐᓐ 

ᖃᓄᖅ ᐃᑲᔪᕈᑎᐅᒋᐊᖃᖅᑐᐃᓪᓗ ᑕᐃᒃᑯᐊ 

ᐃᑲᔪᕈᑎᐅᔪᓐᓇᖅᑐᑦ ᐃᓕᓴᐃᔨᒃᓴᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪ 

ᒪᓕᒐᓕᐅᖅᑎᐅᖃᑎᖕᒪ ᑐᓄᓂᕐᒧᑦ ᐊᐱᖅᓲᑎᒋᓵᖅᑖ 

ᑕᕝᕙᓂ ᑐᕌᒐᕆᔪᒪᔭᔅᓯᓐᓃᓛᒃ 

ᓯᕗᓪᓕᖅᐸᐅᑎᑦᑐᒪᒐᔅᓯᐅᒃ ᑕᒪᓐᓇ 

ᐃᓕᓐᓂᐊᕐᕕᖃᑦᑎᐊᕐᓂᖅ ᑲᑉᐱᐊᓇᙱᓪᓗᓂᓗ.  

 

ᐆᒥᖓᓕ ᐊᐱᖅᑯᑎᖃᕈᒪᔪᖓ, ᖃᓰᓪᓕ ᑕᐃᒪ 

ᓄᓇᕗᒻᒥ ᒥᑭᓛᓪᓗ ᕿᑎᐊᓃᑦᑐᓪᓗ ᐊᖏᓛᓪᓗ, 

ᖃᓯᑦ ᐃᓕᓐᓂᐊᕐᕖᑦ ᐊᑕᐅᓯᕐᒦᑉᐸᑦ ᓄᓇᕗᒻᒥ? 

(ᑐᓵᔨᑎᒎᓕᖅᑐᖅ) ᒥᑭᓛᓂᒃ ᑖᒃᑯᐊ 

ᐃᓕᓐᓂᐊᖅᑎᖁᑎᒋᔭᖏᑦ ᐊᑕᐅᓯᖃᖅᐹᑦ 

ᐃᓕᓐᓂᐊᕐᕕᖕᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᑖᓐᓇ 

ᐊᑭᑐᔫᑎᓄᑦ ᑐᕌᖓᔪᓂᒃ ᐊᐱᖅᑯᑎᖃᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᓪᓕ 

ᑕᐃᒪ ᓴᖑᑦᑎᐊᒻᒪᕆᒡᓗᖓ. ᑕᕝᕙᓂ K-12 

ᐊᐅᓚᔾᔪᑎᓃᒃᑲᑦᑕ, G-14-ᒥ ᑕᑯᓪᓗᒍ 

(ᑐᓵᔨᑎᒎᓕᖅᑐᖅ) ᑖᓐᓇ ᓇᓗᓇᐃᒃᑲᓐᓂᕈᓐᓇᕈᕕᐅᒃ 

ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ  

ᑐᙵᕕᖃᕈᓐᓇᕋᔭᕐᓂᖓᓂᒃ? (ᑐᓵᔨᑎᒎᕈᓐᓃᖅᑐᖅ) 

ᖃᐅᔨᒋᐊᖅᑎᒃᑲᓐᓂᕈᓐᓇᖅᐱᙵ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᑲᔪᕈᑎᐅᔪᖅ 

ᑐᕌᖓᔪᐃᑦ ᑖᒃᑯᐊ Connected North-ᒧᑦ 

ᑐᕌᖓᔪᐃᑦ ᐃᓕᓐᓂᐊᕐᕕᖕᓄᑦ ᑖᒃᑯᐊ 

ᐊᑐᐃᓐᓇᖃᖅᑎᑕᐅᖕᒪᑕ 

ᑐᓴᐅᑎᖃᑦᑕᐅᑎᒍᓐᓇᕐᓗᑎᒃ ᖃᕆᓴᐅᔭᒃᑯᑦ 

ᑕᕐᕆᔭᖅᓯᓈᕐᓗᑎᒃ. ᑕᕐᕆᔭᐅᑎᖃᕈᓐᓇᕐᒪᑕ ᑖᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᕆᓗᒍ ᐊᐱᖅᑯᑎᒋᓕᖅᐸᕋ. ᑕᐃᒪ 

ᐊᕐᕌᒍᑕᒫᑦ ᐅᓂᒃᑳᓕᐊᕆᖃᑦᑕᖅᑕᓯ ᐊᕐᕌᒍᖓ 

ᑖᒃᑯᐊ ᑕᑯᓪᓗᒋᑦ 2016-2017. ᖃᖓᓕᑭᐊᖅ ᑕᐃᒪ 

2018-2019 ᑕᑯᔪᓐᓇᖅᓯᓂᐊᖅᐸᕗᑦ? ᒪᒥᐊᓇᖅ 

2017-2018? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐊᕆᖃᑦᑕᖅᑕᕗᑦ ᑐᙵᓱᒃᓯᒪᖕᒪᑕ 

ᐅᔾᔨᕆᒐᓗᐊᖅᑐᒍᑦ ᐊᒻᒪᓗ 

ᐊᙳᒪᑎᒃᑲᓐᓂᕋᓱᐊᕈᒪᓂᐊᕋᓗᐊᖅᓱᑕ ᑭᓯᐊᓂ 

ᖃᖓ ᐊᑐᐃᓐᓇᐅᒐᔭᕐᒪᖔᖅ. ᒫᓐᓇ 

ᐅᖃᕈᓐᓇᙱᑦᑐᖓ. ᑭᓯᐊᓂ ᖃᐅᔨᒪᓇᖅᓯᑉᐸᑦ 

ᑐᑭᓯᓇᖅᓯᑎᒋᐊᕋᔭᖅᑲᕋ ᒪᓕᒐᓕᐅᖅᑎᐅᖃᑎᒃᑲᓄᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. K-12-

ᒦᑦᑐᒍᑦ. ᐃᓕᓐᓂᐊᕐᕖᑦ ᐃᖏᕐᕋᓂᕆᔭᖏᑦ 

ᓂᕈᐊᖅᑕᐅᒋᐊᓖᑦ. $177,705,000ᕙ 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᓯᕗᖓ ᒫᓐᓇ ᐅᓂᒃᑳᖁᔨᓕᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᒋᐊᖅᑎᑦᑎᖕᒪᑦ ᐅᓂᒃᑳᖁᔨᓪᓗᓂ 

ᐊᐃᕙᒐᒃᓴᐅᓇᓂᓗ ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᓈᒻᒪᒃᓴᙱᑦᑐᑦ. ᐱᒋᐊᒃᑲᓐᓂᓚᐅᖅᑕ. 

ᐱᒋᐊᓕᖅᑭᓪᓗᑕ. ᓈᒻᒪᒃᓴᖅᑐᑦ ᐃᓵᓪᓗᓯ 

ᓈᓴᕐᓂᐊᕋᒃᑭᑦ. ᓈᒻᒪᒃᓴᙱᑦᑐᑦ. ᖁᔭᓐᓇᒦᒃ, 

ᑲᔪᓯᓗᑕ.  

 

ᒫᓐᓇ G-11-ᒦᓕᖅᑐᒍᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐱᕙᓪᓕᐊᓂᖏᑦ $10,372,000 ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. G-12 ᑖᓐᓇ 

ᐃᓐᓇᕐᓄᑦ ᐃᓕᓐᓂᐊᕐᓂᖅ ᓂᕈᐊᖅᑕᐅᒋᐊᓕᒃ 

$14,153,000. ᒥᔅᑕ ᒪᐃᓐ.  

  

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 

ᐃᑲᔫᑎᑦ ᐃᓕᓐᓂᐊᖅᑎᓄᑦ ᐊᑭᑦᑐᕆᐊᕆᓚᕐᒪᑕ 

ᐊᒻᒪᓗ ᑐᓂᐅᖅᑲᖅᑕᐅᓚᐅᕋᑦᑕ ᐃᓗᓕᖏᓐᓂᒃ 

ᖃᓄᖅ ᐊᓯᔾᔨᖅᑕᐅᒍᑎᓂᒃ.  

 

ᐊᒻᒪ ᐅᔾᔨᕆᓚᐅᕋᒃᑯ ᑖᓐᓇ ᐃᑲᔫᑎᑦ 

ᓄᓇᕗᒻᒦᑦᑐᓄᑦ ᑕᒫᓂ ᑭᓯᐊᓂ ᐱᖓᓱᑦ ᐃᓄᐃᑦ 

ᐃᓄᖕᓄᑦ ᐊᒻᒪ ᐃᓄᖕᓅᖏᑦᑐᓄᑦ. ᐊᑐᐊᒐᖃᖅᓱᑎᒃ 

ᐊᔾᔨᒌᙱᑦᑐᓂᒃ ᑕᒪᒃᑯᐊ ᐃᑲᔫᑎᑦ ᐊᒻᒪ ᓄᓇᕗᑦ 

ᓯᓚᑖᓃᑦᑐᐃᑦ ᐃᒡᓗᓕᕆᓂᕐᒨᖓᔪᐃᓪᓗ. ᑖᓐᓇ 

ᖃᓄᑎᒋ ᐃᓛ ᖃᓄᑭᐊᕐᖓᐃᑦ 

ᐋᖅᑭᒃᓱᖅᑕᐅᓯᒪᓂᖏᓐᓂᒃ ᐃᑲᔫᑎᑦ ᑖᒃᑯᐊ ᓲᕐᓗ 

ᐃᓄᐃᓪᓗ ᐃᓄᙱᑦᑐᐃᓪᓗ ᑖᒃᑯᐊ ᐃᓛ 

ᑭᒃᑯᓕᒫᓄᑦ ᒐᕙᒪᐅᑎᓪᓗᑕ. (ᑐᓵᔨᑎᒎᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᓂᐅᙱᑦᑐᖅ 

ᑭᐅᒍᓐᓇᙱᓐᓇᒃᑯᑦ ᐊᐱᖅᑯᑎ. ᑖᓐᓇ 

ᐃᓚᒌᑦᑐᓕᕆᔨᒃᑯᓐᓄᑦ ᐊᕕᑦᑐᖅᓯᒪᕕᒋᔭᖓᓄᑦ 

ᑕᒪᓐᓇ ᓴᖅᑭᑕᐅᓯᒪᔪᒻᒪᑦ ᐊᐃᕆᓕ 1. ᑖᓐᓇ 

ᐃᓗᓕᖏᑕ ᖃᓄᖅ ᑐᑭᒋᔭᖓᓄᓪᓗ ᖃᓄᐃᒻᒪᑦ 

ᑖᒃᑯᐊ ᐊᕕᑦᑐᖅᓯᒪᓂᖓ ᖃᓄᐃᑦᑑᒻᒪᖔᑦ 

ᓇᓗᔪᖓ, ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐱᕕᖃᖅᐹ ᐊᐱᖅ ᐃᒃᓯᕙᐅᑖᖅ ᑖᓐᓇ 

ᑐᒃᓯᕋᕈᓐᓇᖅᐸ ᐃᓚᒌᑦᑐᓕᕆᔨᒃᑯᑦ ᒥᓂᔅᑕᖓᓂᒃ 

ᖃᓄᐃᒻᒪᑦ ᖃᓄᖅ ᑭᐅᔭᐅᒍᓐᓇᕋᔭᕆᐊᒃᓴᖅ 

ᐋᖅᑭᒃᓲᔾᔨᑐᐃᓐᓇᕋᓱᒃᑐᖓ 

ᑕᐃᒃᑯᑎᒎᓈᖓᑐᐃᓐᓇᕐᒪᑦ. (ᑐᓵᔨᑎᒎᖏᑦᑐᖅ) ᒪ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᐊᒻᒪᓗ ᐃᓱᒪᖅᓱᖅᑐᖅ ᑖᓐᓇ ᑕᐃᒪᐃᒍᒪᒻᒪᖔᖅ 

ᑐᓂᓯᓗᓂ ᒥᓂᔅᑕᐅᔪᒧᑦ ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᑖᓐᓇ ᐃᓚᒌᑦᑐᓕᕆᔨᒃᑯᑦ ᒥᓂᔅᑕ ᑖᓐᓇ 

ᑭᐅᒍᓐᓇᖏᑦᑐᖅ.  

 

ᑖᓐᓇ ᒥᓂᔅᑕ ᐃᓚᒌᑦᑐᓕᕆᔨᒃᑯᓐᓄᑦ ᒫᓐᓇ 

ᑭᐅᔪᓐᓇᖏᑲᓚᐅᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑭᐅᔭᐅᒍᒪᒐᔭᖅᑐᖓᐅᒐᓗᐊᖅ ᖃᖓᒃᑯᒃᑭᐊᖅ.  

 

ᐊᐱᕆᓂᐊᓕᖅᐳᖓ ᐊᓯᐊᒎᖓᔪᒥᒃ ᑖᑦᓱᒪᐅᑉ 

ᐸᕐᓇᐅᑎᒋᔭᖓᑕ ᐊᑖᓅᖓᔪᒥᒃ. ᑖᓐᓇ ᓲᕐᓗ 

ᑮᓇᐅᔭᖅᑕᖃᕐᒪᑦ ᑖᒃᑯᐊ ᐃᓕᓐᓂᐊᖅᑎᒃ 

ᐃᓕᓐᓂᐊᖏᓐᓇᖁᓪᓗᒋᑦ ᐊᒻᒪᓗ 

ᑲᔪᓯᑦᓯᐊᕈᓇᐅᒻᒪᑦ. ᑖᓐᓇᑦᑕᐅᖅ ᑭᓇ ᐱᔪᓐᓇᖅᐸᑦ 

ᖃᐅᔨᔭᐅᒐᔭᕐᒪᑦ ᐃᒻᒥᒃᑯᑦ. ᐃᒻᒥᒃᑯᑦ ᑭᓯᐊᓂ 

ᐊᑐᓃᖓᑎᑕᐅᓗᑎᒃ ᖃᐅᔨᓴᖅᑕᐅᓗᑎᒃ. ᑖᓐᓇ 

ᓲᕐᓗ ᐅᕙᓐᓄᑦ ᖃᐅᔨᑲᓪᓚᓚᐅᕋᒃᑯ ᓱᓇᒥᒃ 

ᐊᑐᕋᔭᖅᐸᑦ ᑖᓐᓇ ᐃᓕᓐᓂᐊᖅᑎ 

ᐊᖏᖅᑕᐅᒍᓐᓇᕋᔭᕐᒪᖔᖅ. (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓲᓗᒪᓐ 

ᑭᐅᑲᐃᓐᓇᕐᓂᐊᕐᖓᑦ ᐱᕕᖃᕈᓂ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓲᓗᒪᓐ. 

 

ᓲᓗᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓄᖅᑲᖅᑕᐃᓕᒪᑎᑦᑎᓂᕐᒧᑦ ᑮᓇᐅᔭᖅ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓄᓕᔨᕆᔨᒃᑯᓐᓂ 

ᐱᓕᕆᖃᑎᖃᕐᓗᑎᒃ ᓱᓕ 

ᐱᔭᕇᓪᓚᕆᒃᓯᒪᙱᑦᑑᒐᓗᐊᑦ. ᑕᐃᒪ ᒫᓐᓇ ᐃᓛᒃᑯᑦ 

ᑲᒪᒋᔭᐅᔪᐃᑦ ᑲᒪᒋᔭᐅᑲᐃᓐᓇᓂᐊᖅᑯᑦ. 

ᐊᐅᓪᓛᖅᑎᕆᕙᓪᓕᐊᑎᑦᑎᔨᖃᕋᐊᓗᖅᑐᒍᑦ. ᑖᒃᑯᐊ 

ᐊᓯᔾᔨᖅᑕᕈᓘᔮᓗᐃᑦ ᐊᑐᐊᒐᕐᓄᑦ 

ᓇᓗᓇᐃᖅᑕᐅᑦᑎᐊᓛᖅᑑᒐᓗᐊᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓱᓗᒪᓐ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᐅᔨᒪᒐᒪ 

ᐃᓕᓐᓂᐊᖅᑐᓕᕆᔩᓄᑯᐊ, ᐃᓄᓕᕆᔨᒃᑯᓐᓂ 

ᐃᓕᓐᓂᐊᖅᑎᓄᑦ ᑮᓇᐅᔭᖅᑖᕐᕕᐅᖃᑦᑕᖅᑐᓂᒃ 

ᐃᓄᓕᕆᔨᒃᑯᓐᓂ ᑎᒍᓯᓂᐅᓴᒻᒪᑕ...  

 

>>ᐃᒡᓚᖅᑐᑦ 

 

ᐊᒻᒪ ᑖᓐᓇ ᑕᑯᔭᐅᖁᕋᑖᕋᒃᑯ, ᑕᑯᔭᐅᖁᕋᑖᕋᒃᑭᑦ 

ᐃᓱᒫᓗᒋᔭᐅᓯᒪᔪᑦ. ᑖᓐᓇ ᐊᑭᖃᙱᑦᑐᖅ 

ᐅᖄᓚᐅᑎ. FANS-ᑯᑦ ᐅᖄᓚᐅᑎᖓ 

ᑮᓇᐅᔭᖅᑖᕐᕕᐅᑉ ᐃᓕᓐᓂᐊᖅᑎᓄᑦ ᐅᖄᓚᐅᑎᖓ 

ᑭᐅᔭᐅᑦᑎᐊᖅᐸᖏᒻᒪᒡᒎᖅ ᐊᒻᒪᑦᑕᐅᖅ ᑮᓇᐅᔭᖏᑦ 

ᖁᕝᕙᕆᐊᖅᑕᐅᒻᒪᑕ ᑖᒃᑯᓄᖓ ᐅᕙᓂ ᐅᖃᖅᓯᒪᔪᖅ 

ᓇᐃᓈᖅᓯᒪᔪᖁᔨᔅᓯᓐᓂ. ᑖᒃᑯᐊ 

ᐃᑲᔫᑎᒋᖃᑦᑕᖅᑕᖏᓐᓄᑦ 

ᖁᕝᕙᕆᐊᖅᑕᑑᓂᐊᕐᖓᑕᒎᖅ. ᐊᐅᓚᑦᑎᒍᑎᓂᒃ 

ᐊᐅᓚᑦᑎᒐᓱᑦᑐᑎᒃ ᐃᓱᒫᓗᒋᔭᐅᖃᑦᑕᕐᖓᑕ ᑖᓐᓇ. 

ᐃᓛᒃ ᑮᓇᐅᔭᐃᑦ ᐃᓕᓐᓂᐊᖅᑏᑦ 

ᑮᓇᐅᔭᖅᑖᕐᕕᒋᕙᑦᑕᖓ 

ᐊᐅᓚᑦᑎᐊᕐᕙᓗᖏᑦᑑᔮᖃᑦᑕᕐᖓᑦ. 

ᐃᖅᑲᓇᐃᔭᖅᑎᒥᖅᑲᐃ 

ᐃᓚᒃᑲᓐᓂᕆᐊᖃᓛᖅᐸᓪᓚᐃᒐᔅᓯᐅᒃ. 

 

ᑭᖑᓪᓕᖅᐹᖓᓂ ᑲᕋᓴᐅᔭᑦ 

ᖁᐱᕐᕆᒃᑎᑕᐅᓯᒪᓂᕆᔪᒪᔭᖓᓂ ᐊᑦᑐᖅᑕᐅᓯᒪᔪᑦ. 

ᑐᓂᔭᐅᓯᒪᒐᑦᑕ ᑕᐃᒪ ᑖᓐᓇ ᐊᑐᖅᑐᐊᖅᑎᑦᑎᔨ 

ᐊᒻᒪ ᑮᓇᐅᔭᖅᑖᕐᕕᐅᖃᑦᑕᖅᑐᖅ ᐃᓕᓐᓂᐊᖅᑎᓄᑦ 

ᐊᒃᑐᖅᑕᐅᓐᓂᕐᖓᑕᒎᖅ, ᖃᕋᓴᐅᔭᐃᑦ 

ᖁᐱᕐᕆᓯᒪᔪᓄᑦ. ᐃᓕᓐᓂᐊᖅᑎᓕᕆᔪᒡᒎᖅ 

ᑐᑭᓯᒃᑲᓐᓂᕈᑎᔅᓴᐃᑦ ᐊᒃᑐᖅᑕᒥᓂᐅᕙᑦ? 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑐᖅᑐᐊᕐᕖᑦ ᐃᓄᓕᕆᔨᒃᑯᑦ ᑖᓐᓇ 

ᐱᓯᒪᔭᐅᖏᓐᓇᕈᒪᓚᐅᖅᑐᖅ ᐃᓄᓕᕆᔨᒃᑯᓐᓄᑦ 

ᐃᓕᓐᓂᐊᖅᑎᓄᑦ ᐊᑐᖅᑐᐊᕐᕕᐅᓲᖅ. 

ᐃᓕᓐᓂᐊᖅᑐᓕᕆᔨᒃᑯᑦ 

ᐊᐅᓚᑦᑎᒍᓐᓇᖅᓯᓚᐅᙱᓐᓂᖏᓐᓂᒃ 

ᐃᓄᓕᕆᔨᒃᑯᓐᓄᑦ ᑎᒍᒥᐊᖅᑕᐅᑲᐃᓐᓇᕐᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕᖃᐃ 

ᓇᓗᓇᐃᖅᓯᑦᑎᐊᕈᓐᓇᖅᑲ ᐅᖃᐅᓯᕆᕋᑖᖅᑕᖓᓂᒃ, 

ᑐᑭᓯᓯᒪᒐᒪᓕ ᑖᒃᑯᐊ ᐃᓕᓐᓂᐊᖅᑏᑦ 

ᑮᓇᐅᔭᖅᑖᕐᕕᒋᕙᑦᑕᖏᑦ ᐃᓄᓕᕆᔨᒃᑯᓐᓄᑦ 

ᐊᐅᓪᓛᖅᑕᐅᓂᐊᓚᐅᕐᖓᑕ ᐊᒻᒪ ᖃᕋᓴᐅᔭᖅ 

ᖁᐱᕐᕆᓐᓂᕆᓚᐅᖅᑕᖏᑦ ᖃᓄᖅ ᐊᒃᑐᐃᓂᕐᒪᖔᑕ 

ᐃᓕᓐᓂᐊᖅᑎᓕᕆᔪᓂᒃ ᑎᑎᖅᑲᖁᑎᔅᓯᓐᓂ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒫᐃᓐ. ᒥᓂᔅᑕ 

ᔪᐊᓇᓯ. 

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ ᐃᒃᓯᕙᐅᑕᖅ, ᒪᒥᐊᓇᖅ 

ᑐᑭᓯᑦᑎᐊᓐᖏᑲᐃᓐᓇᕋᒃᑯ. ᑖᓐᓇ ᑐᑭᓯᒋᐊᓚᐅᕐᓗᒍ, 

ᑐᑭᓯᒋᐊᕆᐊᖃᓐᖑᓱᑦᑕᕋ ᑖᒃᑯᐊ 

ᐊᑐᖅᑐᐊᖅᑕᒥᓂᕐᓂᒃ ᐊᑭᓕᖅᓱᐃᑎᑦᑎᔩᑦ 

ᐃᖅᑲᓇᐃᔮᑉ ᐊᑕᐅᓯᐅᑉ ᒪᕐᕉᓐᓂᒃ 

ᐃᖅᑲᓇᐃᔭᖅᑎᓕᒃ, ᒪᕐᕉᓐᓂᒃ ᐃᖅᑲᓇᐃᔮᖁᑎᓕᒃ, 

ᐃᖅᑲᓇᐃᔮᖁᑎᖃᖅᑐᒍᑦ ᐊᑭᓖᑎᑦᑎᒐᓱᑦᑎᐅᔪᓂᒃ. 

ᐃᓄᓕᕆᔨᒃᑯᓄᓪᓕ ᑖᒃᑯᐊ 

ᑎᒍᒥᐊᖅᑕᐅᖏᓐᓇᓚᐅᖅᑐᑦ ᓱᓕ. 

ᐅᖃᕈᑎᔾᔮᓐᖏᑕᕋᓗᐊᒃᑲ ᐃᓄᓕᕆᔨᒃᑯᑦ. ᓱᓕ 

ᐋᖅᑭᑦᑎᕆᕙᓪᓕᐊᒐᑦᑕ, ᐊᐅᓪᓛᖅᑎᕆᕙᓪᓕᐊᒐᑦᑕ 

ᐃᓄᓕᕆᔨᒃᑯᓐᓂᒃ ᐅᕙᑦᑎᓐᓄᑦ, ᐃᓛᒃ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒃ 

ᐊᐱᕆᓂᐊᖅᑐᖓ. ᐊᐱᖅᑯᓯᕆᓂᐊᖅᑲᐅᔭᒪ ᐃᓚᖓ 

ᑭᐅᔭᐅᔭᕇᕋᑖᕐᖓᑦ.  

 

ᐃᒃᓯᕙᐅᑕᖅ, ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ 

ᑖᒃᑯᓂᖓ ᐃᓐᓇᐃᑦ ᐃᓕᓐᓂᐊᖅᑎᖏᓐᓂᒃ 

ᑲᔪᓯᑎᑦᑎᔨᐅᒻᒪᑕ. ᐃᖅᑲᓇᐃᔭᖃᑎᖃᖅᑐᑎᒃ 

ᓯᓚᑦᑐᖅᓴᕐᕕᒻᒥ, ᓯᓚᑦᑐᖅᓴᕐᕕᒃᑯᓐᓂ ᐱᓕᕆᔨᐅᔪᒥᒃ. 

ᐅᓪᓗᒥᒧᑭᐊᕐᖓᐃᑦ ᑎᑭᑦᑐᒍᑦ ᑖᒃᑯᑎᒎᓇᖅ ᑭᓱᑦ 

ᑲᔪᓯᑎᑕᐅᓂᑰᓕᖅᑲᑦ, ᐊᒻᒪ ᑭᓱᑦ 

ᓇᓗᓇᐃᖅᑕᐅᒋᐊᖃᒃᑲᓂᖅᐸᑦ 

ᐋᖅᑭᒋᐊᒃᑲᓐᓂᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᕿᒥᕐᕈᔭᐅᓂᑰᑎᓪᓗᒍ 

ᐃᓕᓴᐃᔨᔅᓴᐅᓂᕐᒧᑦ ᐃᓕᓐᓂᐊᖅᑕᐅᖃᑦᑕᖅᑐᖅ 

ᓯᓚᑦᑐᖅᓴᕐᕕᒃᑯᓐᓂ ᑕᒪᑯᐊ ᐊᔾᔨᒌᙱᑦᑐᐃᑦ ᖃᓄᖅ 

ᐃᓕᓐᓂᐊᖅᑎᖁᑎᕗᑦ 

ᐃᓱᓕᑦᑎᒐᓱᐊᖅᐸᓪᓕᐊᑎᓪᓗᒋᑦ ᖁᕝᕙᓯᓐᓂᓕᒃ 12-

ᒧᑦ ᑕᐃᑯᖓ, ᓯᓚᑦᑐᖅᓴᕐᕕᒻᒧᑦᑕᐅᖅ 

ᐃᓯᕐᓂᐊᑐᐊᕈᑎᒃ 

ᓱᖏᐅᑎᓯᒪᑦᑎᐊᕈᓐᓇᖁᓪᓗᒋᑦᑕᐅᖅ ᓲᕐᓗ 

ᑕᕝᕙᓴᐃᓐᓇᖅ ᐱᒋᐊᕈᓐᓇᖅᓯᓗᑎᒃ ᐅᕝᕙᓘᓐᓃᑦ 

ᓲᕐᓗ ᐅᖃᐅᓯᓕᕆᓂᕐᒧᑦᑕᐅᖅ ᐃᓕᓴᐃᔨᔅᓴᓂᒃ 

ᑐᕌᖓᓪᓚᕆᓐᓂᐊᖅᓯᒪᑎᓪᓗᑕ ᑖᓐᓇ 

ᐊᑦᓱᕉᑎᒋᕙᓪᓕᐊᒐᓱᔅᓯᒪᔭᕗᑦ. ᑕᐃᓐᓇᓗ ᑭᓱᐃᓐᓇ 

half way to adult secondary schools-ᓄᑦ 

ᖃᓪᓗᓈᑎᑐᑦ ᑕᐃᒍᖅᑕᖅ. ᑕᐃᓐᓇ 

ᐋᖅᑭᒋᐊᕈᑏᑦᑕᐅᖅ ᖃᐅᔨᓯᒪᒋᓪᓗᑕ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᔪᐊᓇᓯ. 

ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᐃᓐᓈᓐᓂᒃ ᐊᐱᖅᑯᑎᔅᓴᖃᖅᑐᖓ. ᓯᕗᓪᓕᖅᐹᖅ 

ᐃᓕᓐᓂᐊᖅᑐᓕᕆᔨᒃᑯᓄᑯᐊ ᑲᑐᔾᔨᖃᑎᖃᖅᐸᒻᒪᑕ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᑎᑦᑎᓪᓗᑎᒃ, 

ᐃᓕᓐᓂᐊᖅᑎᓂᒃ ᐃᑲᔪᖅᑎᐅᒐᔭᖅᑐᓂᒃ 

ᐸᐃᑉᐹᖅᑖᕋᓱᓐᓂᐅᔪᒥᒃ. ᖃᑦᑎᓄᑯᐊ ᐃᓕᓐᓂᐊᖅᑎᓄᑦ 

ᐃᑲᔪᖅᑏᑦ ᐃᖅᑲᓇᐃᔭᖅᑲᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐃᓕᓐᓂᐊᑲᓐᓂᕈᒪᓯᒪᕙᑦ ᑕᕝᕙᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᓐᖏ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐱᒋᐊᖅᓯᒪᙱᑦᑐᖅ ᓱᓕ. ᖃᓄᑎᒋ 

ᖃᑦᑎᑦ ᑕᖅᑳᓂ ᐱᖃᑕᐅᒍᒪᒐᔭᕐᒪᖔᑕ 

ᖃᐅᒐᓱᖅᑳᑐᐃᓐᓇᖅᑐᒍᑦ. ᑕᕝᕙ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓈᒥᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ. ᐱᓕᕆᐊᔅᓴᓄᑦ  

ᐸᕐᓇᐅᑎᔅᓯᓐᓂ ᓈᓴᐅᑎᓕᒃ 134 ᐊᑖᓂ 

ᐃᖅᑲᓇᐃᔭᓚᐅᖅᑎᓐᓇᒋᑦ ᐱᓕᒻᒪᓴᖅᑕᐅᔪᑦ 

ᑮᓇᐅᔭᖃᖅᑎᑕᐅᓲᖑᒻᒪᑕᒎᖅ 

ᐱᕙᓪᓕᐊᑎᑕᐅᓂᖏᓐᓂᒃ 

ᐃᓕᓐᓂᐊᖅᑎᑕᐅᓂᖏᓐᓄᓪᓗ ᐃᓕᓴᐃᔩᑦ. 

ᓈᓴᐅᑎᓕᒃ 23-ᒥᑦ ᓄᓇᑖᕈᑕᐅᓯᒪᔪᓂᒃ 

ᐊᑦᑐᐊᓂᖃᖅᑐᓂᒃ ᐊᒻᒪ ᒪᕐᕉᓐᓂᒃ ᐅᖃᐅᓰᓐᓂᒃ 

ᐊᑐᕐᓗᑎᒃ ᐃᓕᓐᓂᐊᑎᑦᑎᔭᕆᐊᖃᕐᓂᖏᓐᓂᒃ 

ᐅᖃᐅᓯᖃᖅᑐᓄᒃᑯᐊ. ᑮᓇᐅᔭᓂᒃ 

ᐃᑲᔪᖅᓯᕈᑕᐅᓂᐊᖅᑐᓂᒃ 

ᖁᕝᕙᕆᐊᖅᑎᑕᐅᓂᖏᓐᓄᑦ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᔪᑦ 

ᐃᓕᓐᓂᐊᖅᑎᑕᐅᓂᕆᕙᑦᑕᖏᑦ. ᐅᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᒪᑭᒋᐊᖅᑕ ᑯᐊᐳᕇᓴᒃᑯᓐᓂ 

ᐱᓕᕆᖃᑎᖃᖃᑦᑕᖅᐹᑦ ᑮᓇᐅᔭᓂᒃ ᐱᒐᓱᑦᑐᑎᒃ 

ᐃᖅᑲᓇᐃᔭᓚᐅᓐᖏᓐᓂᖏᓐᓂᒃ 

ᐃᓕᓐᓂᐊᑎᑦᑎᒍᑎᔅᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑐᔅᓯᕋᐅᑎᖃᙱᑦᑎᐊᖅᑐᒍᑦ 

ᒪᑭᒋᐊᖅᑕᒃᑯᓐᓄᑦ ᑭᓯᐊᓂ ᐊᖏᖅᓯᒪᔪᒍᑦ 

ᐱᓕᕆᖃᑎᖃᕐᓂᐊᕐᓗᑕ ᓄᓇᕗᑦ ᑐᓐᖓᕕᒃ 

ᑎᒥᖓᓂᒃ. ᐊᒻᒪ ᒐᕙᒪᑐᖃᒃᑯᑦ 

ᐃᑦᑕᕐᓂᓴᓕᕆᕕᖏᓐᓂᒃ ᐅᖃᐅᓯᓕᕆᕕᖏᓐᓂᓪᓗ 

ᐊᒥᓲᓂᖅᓴᓂᒃ ᐃᓕᓴᐃᔨᑖᕋᓱᑦᑐᑕ ᐃᓕᓴᕕᑦᑎᓐᓄᑦ 

ᓯᕗᓂᕆᓂᐊᖅᑕᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. ᑕᕝᕙᓂ ᖁᑦᑎᓂᖅᓴᒥ 

ᐃᓕᓐᓂᐊᑎᑦᑎᓂᕐᒥᑦ ᐊᖏᖅᑕᐅᔭᕆᐊᓖᑦ 

ᑲᑎᓪᓗᒋᑦ $14,153,000. ᐊᖏᖅᑭᓯᐅᒃ? 

 

ᐃᓚᖏᑦ: ᑲᑎᒪᔩᑦ  ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕆᐊᖅᑕ G-3-ᒧᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᓇᐃᓈᖅᓯᒪᔭᖏᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᑦᑐᒋᑦ ᐊᐅᓚᒍᑎᔅᓴᖏᑦ 

ᐋᖅᑭᐅᒪᒍᑎᔅᓴᑦ ᓂᕈᐊᖅᑕᐅᒋᐊᓖᑦ 

$232,873,000. ᐊᖏᖅᑭᓯᐅᒃ? 

 

ᐃᓚᖏᑦ: ᑲᑎᒪᔩᑦ  ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑭᓰ  

ᐱᔭᕇᕋᑦᑎᒍ ᐃᓕᓐᓂᐊᖅᑐᓕᕆᔨᒃᑯᑦ ᐱᔨᕕᖓᑦ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᑎᒍᑦ): ᖁᔭᓐᓇᒦᒃ. ᒥᔅᑕ ᐋᖁᐊᖅ. 

ᒪᒥᐊᓇᖅ. ᓯᕗᕙᓯᓗᐊᕋᒪ. ᒥᓂᔅᑕ ᔪᐊᓇᓯ 

ᒪᑐᓯᒍᑎᔅᓴᓂᒃ ᐅᖃᐅᓯᔅᓴᖃᒐᓛᑉᐱᑦ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’ ᓇᐃᓈᕖᙵᕐᓗᒍ. 

ᐅᑯᐊ ᐱᓕᕆᔨᒃᑲ ᖁᔭᓐᓇᒦᕈᒪᔮᒃᑲ 

ᑭᐅᖃᑦᑕᑎᐊᕐᖓᑎᒃ ᐊᒻᒪ ᐃᖅᑲᓇᐃᔭᖅᑎᒃᑲᓗ 

ᐃᑲᔪᖅᓯᒪᔪᑦ ᐊᑐᐃᓐᓇᕈᖅᓴᑎᓪᓗᑕ ᐅᕗᖓ.  

 

ᓇᓗᓇᐃᖅᓯᑦᑎᐊᕈᒪᑐᐃᓐᓇᖅᑐᖓ 

ᐅᖃᐅᓯᐅᓯᒪᔪᓂᒃ ᐃᑉᐸᔅᓴᓂ ᐃᓕᓴᐃᔩᑦ 

ᐃᓕᓐᓂᐊᖅᑏᑦ ᖃᑦᑎᐅᒋᐊᖃᕐᒪᖔᑕ ᐃᓪᓗᕈᓯᕐᒥ 

ᖃᐅᔨᒪᒐᒪ ᑲᑎᒪᔨᐅᖃᑕᐅᔪᖅ ᒥᔅ ᓇᑲᓱᒃ 

ᒪᑐᐃᖅᓯᒍᑎᖏᓐᓂᒃ ᐅᖃᓚᐅᕐᖓᑦ ᑕᒪᑐᒪ 

ᐱᓕᕆᐊᕆᔭᐅᓂᖓ 2020-2021-ᒦᒃᑲᔭᕐᖓᑦ 

ᑭᓯᐊᓂᓕ ᐃᒫᖔᖅ ᐸᕐᓇᑦᑐᒍᑦ ᑎᑎᖅᑲᕐᒥᒃ 

ᕖᕗᐊᕆ 17-ᓕᓴᕐᒥᒃ ᐊᒻᒪᑦᑕᐅᖅ ᒪᓕᒐᒃᓴᖅ 25-ᒥ 

ᓈᓚᓐᓂᐅᔪᔪᓂᒃ. ᐸᕐᓇᑲᑦᑕ ᓄᑖᒧᑦ 

ᓈᓴᐃᔾᔪᑎᐅᖃᑦᑕᓂᐊᖅᑐᓂᒃ ᐃᓕᓴᐃᔩᑦ 

ᐃᓕᓐᓂᐊᖅᑏᑦ ᖃᑦᑎᐅᒋᐊᖃᕐᓂᐊᕐᒪᖔᑕ 2020-

2021-ᒥ ᐊᑐᓛᖅᑕᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᑲᑎᒪᔨᕋᓛᑦ ᐅᖃᕈᑎᓪᓗᒋᑦ ᖁᔭᓐᓇᒦᖅᑲᒋᑦ 

ᐱᓕᕆᔩᒃᑭᓪᓗ ᑭᐅᖃᑦᑕᕈᓐᓇᖅᓯᒪᒐᕕᑦ 

ᐃᑉᐸᔅᓵᓂᓂᑦ. ᐃᖅᓱᖅᑏ, ᑖᒃᑯᐊ 

ᐊᓂᑎᑲᐃᓐᓇᓚᐅᕐᒥᒃᑭᒃ ᐱᓕᕆᔨᖏᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᒋᐊᖅᑎᑦᑎᕗᖓ ᐱᕙᓪᓕᐊᓂᕆᓯᒪᔭᕗᑦ 

ᐅᓂᒃᑳᕆᔭᐅᖁᓕᖅᑐᒋᑦ, ᓂᕆᐅᒃᑐᖓᓗ 

ᐊᐅᕙᔾᔪᑕᐅᔾᔮᖏᓐᓂᖓᓂᒃ. (ᑐᓵᔨᑎᒎᖏᑦᑐᖅ)  

ᒪ’ᓇ, ᐃᒃᓯᕙᐅᑖᖅ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᖓᑦ ᐅᓂᒃᑳᖁᔨᓕᖅᑐᒥᒃ. 

ᐊᐃᕙᐅᑎᔅᓴᐅᒐᓂᓗ. ᓈᒻᒪᓴᖅᑐᐃᑦ? ᐄ’ 

ᑕᐃᒪᑦᑎᐊᖅ. ᐊᑭᕋᖅᑐᖅᑐᑦ? ᐱᖁᔨᕗᖓᕈᑎ 

ᑲᔪᓯᕗᖅ. ᐱᕙᓪᓕᐊᓂᕆᓯᒪᔭᕗᑦ 

ᐅᓂᒃᑳᕆᙳᓱᓕᖅᑲᒃᑲ ᐅᖃᖅᑎᒧᑦ.  

 

ᐅᖃᖅᑎ (ᑐᓵᔨᑎᒍᑦ): ᐅᓂᒃᑳᖏᑦ 

ᑲᑎᒪᑐᐃᓐᓇᕐᓂᐅᑉ. (ᑐᓵᔨᒃᑰᖏᑦᑐᖅ) ᒪᒥᐊᓇᖅ. 

(ᑐᓵᔨᒃᑯᑦ) ᐃᓱᒪᔅᓴᖅᓯᐅᕈᑎᖃᖅᓯᒪᔪᑦ 

ᑲᑎᒪᑐᐃᓐᓇᓂᕐᒥᒃ ᒪᓕᒐᒃᓴᓂᒃ ᐊᓯᖏᓐᓂᓪᓗ. 

(ᑐᓵᔨᒃᑰᖏᑦᑐᖅ) ᐊᑏᑦᑎᐊᓕᓵᖅ. ᒪᒥᐊᓇᖅ. 

(ᑐᓵᔨᒃᑯᑦ) ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ, ᒥᔅᑕ 

ᕋᒻᐴᑦ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᓕᖅᑭᓂᐊᖅᑐᐊᓘᓱᒋᑲᐃᓐᓇᕋᒪ.  

 

>>ᐃᒡᓚᖅᑐᑦ 

 

ᐅᖃᖅᑏ, ᑲᑎᒪᔨᖁᑎᑎᑦ 

ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ ᒪᓕᒐᒃᓴᖅ 39 

ᐱᕙᓪᓕᐊᓂᕆᓯᒪᔭᖓᓂᒃ ᐅᓂᒃᑳᕈᒪᓕᖅᑐᑦ.  

ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ 

ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑎᑕᖃᕐᖓᑦ. ᐊᐃᑉᐱᖅᑕᐅᕚ? ᒥᔅᑕ 

ᖃᐃᕐᓂᖅ. ᐱᖁᔨᕗᖔᕈᑎ ᓈᒻᒪᒻᒪᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ 

ᑲᔪᓯᔪᖅ. 

 

(ᑐᓵᔨᑎᒎᕈᓐᓃᖅᑐᖅ) ᐱᒋᐊᓚᐅᖅᑳᑎᓐᓇᑕ 

ᑕᒫᓃᑦᑐᐊᐱᐅᖕᒪᑕ ᐸᓂᒐ ᓇᑖᓴ ᐋᓯᕙᒃ, ᐃᕐᓂᖓᓗ 

ᑎᐊᕙᓐ, ᐃᕐᖑᑕᕋᓗ ᐅᐊᐃᓐ ᐊᒻᒪᓗ ᐃᕐᖑᑕᑯᓗᒃᐳᑦ 

ᑏᕙᐃ. ᑖᒃᑯᐊ ᑕᒫᓃᑦᑐᐊᓐᓅᖕᒪᑕ.  

 

>>ᐸᑦᑕᑐᖅᑐᑦ  

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 22. 

ᑲᑎᒪᔾᔪᑎᒃᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᒃᓴᑦ ᒫᑦᓯ 4-ᒧᑦ.  

 

1. ᑐᔅᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ 

ᒪᓕᒐᓕᐅᕐᕕᒻᒧᑦ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᒃᑯᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑎᐅᓚᐅᖅᑐᓄᑦ 

9. ᑭᐅᔾᔪᑏᑦ ᒪᑐᐃᖅᓯᒍᑎᓄᑦ  

10. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ 

11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓂᑦ 

12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᐃᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᒃ ᓴᖅᑮᓂᖅ 

14. ᖃᐃᔨᒃᑲᐃᔾᔪᑏᑦ ᐱᖁᔨᕗᖔᓕᐅᕐᓂᐊᓂᕐᒧᑦ 

15. ᖃᐃᔨᒃᑲᐃᔾᔪᑏᑦ  



ᐊᐃᑉᐱᖅ, ᒫᑦᓯ 3, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5220 

ᐱᖁᔨᕗᖔᓕᐅᓂᐊᕐᓂᕐᒧᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᓂᑦ 

16. ᐱᖁᔨᕗᖔᕈᑏᑦ 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ 

19. ᐃᓱᒪᔅᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

 ᒪᓕᒐᒃᓴᖅ 39 

 ᒪᓕᒐᒃᓴᖅ 40 

 ᒪᓕᒐᒃᓴᖅ 42 

20. ᐅᓂᒃᑳᖅ ᑲᑎᒪᑐᐃᓐᓇᓚᐅᖅᑎᓪᓗᒋᑦ  

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ 

22. ᑲᑎᒪᔾᔪᑎᔅᓴᑦ 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᔪᓐᓇᐅᑎᑖᕆᓯᒪᔭᕋ ᒪᓕᑦᑐᒍ ᐱᖁᔨᕗᖓᕈᑎ 62-

5(2) ᐅᓇ ᒪᓕᒐᓕᐅᕐᕕᒃ 

ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 

ᐱᖓᑦᑎᕈᕋᓱᐊᕐᓂᖓᓂ, ᒫᑦᓯ 4, 9-ᒨᖅᑲᑦ 

ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 17:56ᒧᐊᖅᑎᓪᓗᒍ 

 



 

 

 


